
ПРОЗ  МА ПОЭЗИ

ГАДАТИ ЛАЗЁР – 85 АНЗИ

Не ’хсён нёбал ёй ирд скурдиади, гъёздуг меддуй-
ней, федар сёризунди ёма арф зонундзийнёдти хецау 
– Гадати Лазёр Тазей фурт.

Мёскуйёй, цид, иссёугёй Дзёуёгигъёумё, ёнё 
ёрбауайгё нё фёууидё мё кустмё, редакцимё, 
ёма, кёрёдзей еумёйаг фёрститё ракёнгёй, рахе-
зидё ё сёйраг фарстмё:

– Нёуёг ёмдзёвгитё дёмё нецима ес?

«Неци» ин ку сдзуапп кёнинё, уёд зёгъидё, «е 
лёгъуз», зёгъгё, «гъо, еу цидёртё» ми ку фегъо-
сидё, уёдта уотё бакёнидё: «Ёрбадтай сё, ёза 
сёмё ёркёсон!» Уотё ёновуд адтёй ё маддёлон 
дигорон ёвзагбёл Гадати Лазёр, ёма ин еци зёрди-
хаттёй цудёй ё дессаги сфёлдистадё дёр, ё рай-
гурён бёстёй ёригон лёхъуёнёй рандё уогёй, еци 
уарзти фёрци адтёй ё дигорон ёвзаги стур дёсни, 
«зёриндзурд» исхонён ке ес, уёхён лёг.

Еу сёрдигон бон мёмё, 2007-аг анзи Мёскуйёй 
исдзурдта, зёгъгё, фёндуй мё, цёмёй, дан, мин мё 
киунугё ду бацёттё кёнай. Мёхецён ёй, зёгъун, 
кадёбёл дёр ма банимайдзёнён, ёма ин ёрёмбурд 
кодтон ё дигорон уадзимистё еугурёй дёр. Киунугё 
рацудёй Лазёри рамёлётёй еу фондз мёйей размё. 
Мёскумё ин си фёлластонцё ё хёстёгутё, ёма 
бабёй мёмё Лазёр уордигёй телефонёй исдзурдта:

– Дё Хуцауи хатирёй мё уёлёрвтёмё ку исис-
тай...

– Кёд дё, зёгъун, уордёмё уингё искодтон, – загъ-
тон ин ёз дёр, еци дзубандий гъёдё изолдёр хёсгёй, 
ходгёй.

– Хъёбёр дин арфё кёнун, фал... магъа, куд дин ёй 
зёгъон... куддёр мё бафсёрми кодтай...

Гъе, уёхён устур хуёдёфсарм лёг адтёй Гадай-
фурт, ёма ин ё еци минеуёгёй ёрфитёй игурдёнцё 
ё дессаги скульптуритё, хузтё уёдта литературон 
уадзимистё дёр. Уёхён хуёдёфсармдзийнадё скур-
диади бёрёггёнёнтёй еу ёй.

Рёстёг рацудёй, Лазёр кёдёй нёбал ёй, ёма мё 
гъуди раййевун нё, фал ма мё цёсти никки бёрзонд-
дёргёнгё цёуй бонёй-бонмё.

Нур ба е ’мисён бони журналкёсгути размё хёс-
сён, Лазёри хёццё кёбёл дзурдтан, еци раздзурд 
киунугён («Искурдиадё». – Дзёуёгигъёу: Ир, 2008) 
уёдта ё уадзимисти зёрдёбёл ёмбёлагё цикл.

Прозæ

ЗЁРИЙНЁ СКУРДИАДЁ

Хуцаумё дёр гъолон миутё берё фёууй, зёгъгё, фёз-
зёгъунцё адён, ести сёмё раст ку нё фёккёсуй, уёд. 
Цёмён уотё ’й, уомён неци зонён, фал ёцёгёй дёр хат-
гай еци гъудибёл баууёндунмё хёстёг фёууён. Дуйнейи-
скёнёг еуёй-еуей бунтон ёнё ести хуёрзеуёг фёккёнуй, 
иннемён ба радтуй фур берё, ёвёдзи, и «ёфхуёрди» хай 
дёр уомён балёвар кёнуй. Уогё, фазёнттау ёнхузён ку 
уонцё адён, уёд цард уодзёнёй бонасадён, рагацау зунд-
гонд уогёй исони бони цуд, федёни нё ци хезуй, е. Ёма 
си ёнёнгъёлёги цаутё, гъудтёгтё ку нё цёуа, уёдта ё 
дессаг исёфгё кёнуй. Цубур дзурдёй, Хуцау хуарз зонуй, ци 
ёй фёндуй, уёдта, кёмён ци кёнгё ёма дётгё ’й, уони.

Нур нё дзубанди цёуй, Сфёлдесёги берё хуёрзтёй рё-
дауёй хуарзёнхёгонд ка ’рцудёй, уёхён лёгбёл.

Еугур Уёрёсей нё, фал ма дуйнеййи берё паддзахёд-
ти дёр зундгонд скульптор Гадати Лазёр ёхцёуён деси 
бафтудта дигорон литературё уарзёги ё фиццаг киунугё 
«Искурдиадё»-й. Аци киунугё дёр ин уотё хуннуй, уомён 
ёма фиццаги хёццё ёнгон баст ёй, ёма кёд уомёй егъау-
дёр ёй, уёддёр ёй исхонун ёнгъезуй ё бёдолё, е стур 
бёдолё.

Ами бустёги ирдёй ёма ёнхёстёй разиндтёй финсёги 
ёцёг скурдиадё. Лазёри скульптури хёццё рагёй зонгё 
ка ’й, уонён, ёнёнгъёлёги, гъёуама зин уа автори нёуёг 
сфёлдистадон архайёги хузи фёййинун, фал син Гадай-
фурт уой ёнкъарун кёнуй ёнё еу мори бёрцё къулумпий-
ёй, ёнё дузёрдугёй, уомён ёма е ёй ёцёг поэт, прозаик, 

лирик, философ, психолог – бундорон финсёг исхуннунмё 
цидёриддёр минеуёг гъёуй, гъе, етё ё гъёздуг ёма сёре-
барё меддуйней сёхецён аккаг бунат иссердтонцё.

Адёймагмё уотё кёсуниау ёй, цума аци «Искурдиадё» 
ёй профессионалон авторён ё дёсёймаг киунугё.

Лазёр, ё царди тёмёни уогёй, ёндон ёфсёрстёй ёр-
лёудтёй не стур финсгути ёмрёнгъё ёма дигорон литера-
турё фёгъгъёздугдёр кодта, раст ё алёмёти скурдиадё 
цёййасё ёй, уоййасёбёл. Асё ба, ёцёгдзийнади туххён, 
рёнгъити бёрцёй нё, фал сё медесёй нимайён. Золахъ 
фёрдугён, минкъий уогёй, ё хъаурё ёнёуагё берё ’й. 
Уотё, Лазёри прозёй финст цубур ёмдзёвгитёй ци уоди 
тавс цёуй, е, ёнёмёнгё, ёвдадзи хуасё ёй киунугёкёсё-
гён, ё зёрди ин уёлтёмёнади рохс исасодзуй, царди нифс 
дёдтуй ёууёнксастён, рохс бёлдтитёмё тундзёгён ба – 
размё ёндиуддёрёй цёуни хъаурё.

Берё зёрдёмёдзёугё минеугутё ес Гадай-фурти сфёл-
дистадёмё, фал си еуей ёнё бафеппайён нёййес: Лазёр 
куд фёлмёнзёрдё, сугъдёгуодёй дзоруй киунугёкёсёги 
хёццё ё уадзимисти хъайтарти цъухёй, е дессаг ёй.

Сауёнгё ма и хингёнёг уоститёй дёр цидёр ёнахур 
рохс цёуй, се ’лгъистё ресун дёр, хъор дёр неке кёнуй, 
зёран некёмён хёссуй, фал си ес цёруни хъаппё, рёст-
дзийнадё ’ма хёлардзийнади нёмуг.

Гъема, ё уадзимиси хъайтар лёгъуз адёймаг ку фёууй, 
уёддёр ёй Лазёр цидёр ёнахур хуарёнтёй, штрихтёй 
уотё равдесуй, ёма ’й кёсёгён бауарзун кёнуй, е имё мёст-
гун нё, фал ин тёрегъёд кёнун байдайуй, исхуарз унмё ин 
фенгъёлмё кёсуй. Еу загъдёй, Гадай-фурт ё гъёуккаг, ё 
дигорон адёнмё уарзтёй бахайгин кёнуй ё фесйардёмё 
хъайтарти дёр.

Еци фёткён барёй ёргъудигёнён нёййес, сёрмагон-
дёй ибёл ку архайай, сёризундёй, лёдёргё-лёдёргёй 
ёй ку гъавай исаразунмё, иссерунмё, уёддёр си неци ра-
уайдзёнёй, уомён ёма е игуруй уодигъёдёй уёдта ёхе-
гъёди, е цёуй устур скурдиади ёнёзингё уолёнти ёрфи-
тёй.

Цубур миниатюри – «Ёлгъетагё Киабё» – силгоймаг алли 
фудкаколатё калдта, ё цилауи ин ка давидё, еци биццеу-

Прозæ



9

Гадати Лазёр. Цубур уадзимистё

тён. Фал «еу рагуалдзёг Киаби рёзбуни цилауи бёлёстё 
рёсугъд деденёг ракалдтонцё, еци рёстёг синхбёл фёхха-
бар ёй: «Киабё рамардёй!» – «Е ’лгъиститё ёхебёл ёрцу-
дёнцё!» – дзурдтонцё кадёртё, фал уёддёр зёронд уоси 
рёсугъд ёгъдауи хёццё банигёдтонцё.

 Фёззёг ёрцудёй ’ма Киаби бёлёсти къалеутё рёзи 
уёзёй бунмё ёртастёнцё, фал уёдёй фёстёмё еунёг 
биццеу дёр кауи сёрти нёбал бахизтёй цилауи давунмё». 

Куд хуарз загъд ёй ёма си ци ёнёуагё берё ёнкъард-
дзийнадё ес! Куд дессаг ёй царди нихмёвёрддзийнёдти 
философи! Кёд сё, миййаг, фулдёр зёронд уоси рамёстёй-
марун гъудёй?!

Автор, еуёрдигёй – хумётёг зиннёг, иннердигёй ба – 
ёнёзингё мадзёлттёй бавдиста сувёллёнтти сугъдёг 
уарзт, ёлгъетгё сё ка кёнидё, ё рёзёй син ка нё уадзидё 
хуёрун, еци уосёмё. Уадзимиси фёстаг рёнгъи исбёрёг 
ёй биццеути сабур гузавё, ке нёбал ёй, уобёл. Киабё ёй 
рёстёги ёвдесёндар, сувёллёнтти игъёлдзёг царди еу 
хай. Нур ёлгъетагё Киаби хёццё рандёй уонён дёр сё 
сабийдогё, райзол ёнцё се ’взонги бонтёй. Аци миниатюри 
ма банкъарун ёнгъезуй, ёма сёбёл Киабё дёр ёхе ’рди-
гёй куд ёхцул адтёй, кёд сёмё цифёнди дзурдта, уёддёр. 
Цубур радзурди уой дёр балёдёрён ес, ёма си сабийтё ку 
нё радавиуонцё, уёд и уосён цума цидёр нё фёффагё 
кёнидё, ка ’й зонуй, ё «пурх» ракалуни рёуонё ин ке нё 
уидё, уой туххёй.

Поэт ё бауёрёй фенкъаруй ё финсти «зёрди куст», уоми 
архайгути рахастдзийнёдтё сё медастёу, сё коми тулфё, 
киунугёкёсёги хёццё сё бастдзийнёдтё.

Лазёр ёхуёдёг дёр е сфёлдист хъайтарти куд сугъдёг 
уарзтёй уарзуй, уёхён ёууёл литератури ёмбёлуй бёрёг 
ефстагмё, ёма ин етё ё еци хуарздзийнадё, кёсгути зёр-
дитёбёл бамбёлгёй, ёхемё раздахунцё.

Гадай-фурти уадзимистё сагъёс ёма ёнкъарёнтёбёл 
ёфтаунцё, гъуди, цийнё ёма хъурмё кёнун кёнунцё, уод 
рёвдаунцё, уёдта ’й ёхцёуён ристёй ресун кёнунцё.

Еу загъдёй, ёнёмётё, устурзёрдё унёй ервёзун кё-
нунцё, хезунцё адёймаги. Ё алли ёмдзёвги, миниатюри, 
этюди дёр ес сёрмагонд гъуди, «астёуистёг». Гъе, уобёл 

ба исирёзунцё, сёхе истохунцё уадзимиси науёртё ёма 
уод, – е ба ёй сфёлдистади сёйрагдёр ёма базуггиндёр 
ёууёлтёй еу.

«Искурдиадё» ёй философион термин, амонуй – Хуцау-
мё ковун алли усми дёр, корун уомёй, уёдта бозёй есун 
уой лёвёрттё. «Скурдиадё» ба ацъагъуё, лёгигъёдёмё 
хёстёгдёр ёй. Лазёр Хуцауёй ци курдта, уони фулдёр хай 
ин, ёнёмёнгё, равардта, ёппунфёстаг, уотё зиннуй фёр-
саг кёсёгмё. Фал ёнхёст уотё нё униау ёй: Хуцау дёдтуй, 
ёхуёдёг ке гъавуй радтунмё, уони, карнён ракорён нёй-
йес. Гъема, Дуйнейискёнёг фиццаги-фиццагдёр Гадай-фур-
тён ралёвар кодта сфёлдистадон скурдиади хуёрзеуёг, ё 
зёрди катаййён сабур бунат ке фёрци агоруй ёвёлмёцгёй 
ёма мах зёрдити катайтё ке фёрци ёллау кёнуй, уёхён.

«– Цёмён къахис ёвёлмёцгё дор, ци агорис дори хур-
фи?

– Мё зёрди катай си нисайнагау ёвёрун» («Скульптор»).
Хумётёг дзурдтёй арёзт дууё рёнгъи арф сагъёсти 

бафтауниау ёнцё гъудигёнёг кёсёги, алке дёр сё балё-
дёруниау ёй ёхехузи, уотё бёрцуатгин ёнцё.

Лазёри царди ихёс униау ёй искурдиадё: исковун уёхён 
хъаурёй, ёма ин ё кувд уёлёрвтё куд фегъосонцё. Иссе-
руй ёма бабёй нёуёгёй агоруй, иссеруй ёма ма никкидёр 
агоруй, гъеууотемёй цёуй, раст дуйнейти зелдогъи хузён, 
ёнёскъунгё сфёлдистадон ёзмёлд. Лазёр ё уйнади нисан 
раги исбёлдат кодта ёхецён еци зин карни хузи.

Ци дууё рёнгъи ёрхастан дёнцён, уонёми аййевёй 
бёрёг ёй Лазёри фёндон, ё царди ниннет. Е бёллуй ё 
зёрдё нисайнагён ниввёрунмё, ё бёрзонддзийнадё – уас 
– исфёлдистадён, бёлвурддёр, комкоммё зёгъгёй ба, уо-
мёй ке есдзёй уодёнцойнё, ё еци хъазар адёнён.

Раст, цума ниййерёг мади зёрди тавс цёуй бёдолёмё, 
уёхён рёвдаугё, фёлмён уарзтёй уарзуй финсёг ё рай-
гурён Къулдуни – Сурх-Дигори гъёу: «Къулдуни гъёу... мё 
гъудити дёмё алли изёр нирраст ун устур надбёл дзёгё-
рёг ёфтуд акъадзи бёлёсти астёути ’ма дзёгёрёги адгин 
тёфёй мё сёр зелёгау фёккёнуй. Ма мин бавгъау кёнё 
дё уалдзигон будурти фёлмён уолёфт, ку дёмё ёрёздё-
хон, уёд».

Къулдуни гъёу ёррёстё ’ма ёрмёст райгурён гъёу нё 
’й Гадай-фуртён. Е ёй ё царди символ, ё уоди сугъдёг-
дзийнади ёносон цъёх ёма лигъз будур, ё сувёллони кё-
дзос ёма адгин бонти гъазён ёрдозё. Мёнё авторён ёхе-
мё байгъосён: «А фёстаг рёстёги арёхёй-арёхдёр гъуди 
кёнун сабийбонти рёстёгбёл, ёздёхун имё.

Е мёмё никки ирддёрёй зиннуй, куд уоди сугъдёгдзий-
нади ёма фалёмбулай дуйнеййи хёццё ёмархайди устур 
бёрцуат, ахид ба – куд эстетикон бёрцуат. Ёнёмёнгё, са-
бийдоги райстон мё фиццаг ёма тёмёссагдёр аййевадон 
ёнкъарёнтё».

Ё сувёллони бонтё кёми рарвиста Лазёр, еци Къулдуни 
гъёуёй ёноси хезуй цифёнди листёг хабар дёр, не ’ртё-
суй си идарди уогёй дёр. Сауёнгё ин «ё фудкой» ку кёна, 
уёддёр ё зёрдён ёхцёуён ёй: «Къулдуни гъёу, ду мин 
ракёнё мё фудкой дёр, фёммёхайгин кёнё гъёубёсти 
дзёбёх дзурдёй. Ёнаййеппёй мё нё рарвистай устур адё-
ни ёхсёнмё, хуарздзийнадёй дёр мё ду фёххайгин код-
тай. Ма мин бавгъау кёнё дё рёвдуд, ёз мё уоди катай дёу 
номбёл бёттун ёдзохдёр, дёуён нивонд кёнун мё къохи 
фёллойнё. Мё рёдуди зин уаргъ мин исесё мё зёрдёй».

Аци миниатюрё ёй хуёрзгъёдё ёмдзёвгё. Ё кёрон-
бёттёни автор цалдёр дзурдемёй балхий кодта адёймаги 
цубур ёма идзаг царди карни медес: «Къулдуни гъёу, дё ре-
уёй истахтёнцё ме ’взонг бонтё цъёхахстгёнгё ’ма нип-
пурх ёнцё Сурхи бёрзондбёл. Лёварау мин райсё дё зён-
хи гъармё мё уод, мё фёстаг бон».

Лазёр ё уадзевдзити аййевёй исаразта нёхемё хумё-
тёг дигорон адёймаги сорёт, ё уоди тёлёнтёй, ё зёрди 
уедёгтёй уотё арф ке ёнкъаруй, уой. Куд ин ёнтёсуй цубур 
уадзимисти устур гъуди зёгъун, парахат фёлгонц, рёсугъд 
нивесийнё иснивёндун, уой балёдёрунмё нин ёнхус ёй, 
ё фидё Тазей сфёлдистадон архайди хёццё зонгё ке ан, 
еци гъудтаг.

Зундгонд ахургонд, профессор Дзагуртти Губади уотё 
финста: «Гадати Тазей туххён мёмё ёппундёр неци ёр-
мёг ес, ёрмёстдёр уой, ёма 1930 анзи уобёл цудайдё 
дууинсёй анзи, цардёй Ёхсёрисёри. Уордёмё ралигъдёй 
Мёхческёй, советон цард ку ’рфедар ёй Терки зилди (1920 

анз), уёд бёрнон архайд кодта партизанти ёзмёлди Дигори 
(1919–1920 ёнзтё).

Тазе зундгонд ёй, дигорон зартёбёл ёновуд ка адтёй 
ёма сё ка ёмбурд кодта, уёхён лёгёй. Музыкалон инстру-
менттёбёл нё цагъта. Ёрмёстдёр – зартё, адёмон зартё, 
еуёй-еу зартё ба ёхуёдёг ёргъуди кодта.

Сувёллонёй бауарзта адёмон зартё ёма сё нигъгъуди 
кёнидё. Зартёбёл ёновуд ке адтёй, уой е ’мбёлттёй еу-
ёй-еуетё нё лёдёрдтёнцё, уой туххён мин ёхуёдёг гу-
завёгёнгё дзурдта: «Зёрёндтё ми бёргё фёббоз унцё, 
фал мёбёл фёсевёд ба ходгё кёнунцё».

Хёдзари дёр ёй нё лёдёрдтёнцё ёма-еу ин бауай-
дзёф кёниуонцё: «Биццеу, фёссёбёл кустай (зартёбёл),  
нур ба си нёхемё ёвдеснё дёр нё байзадёй».

Ёцёгёй дёр «фиди фарнё мёрдтёмё нё цёуй». Га-
дати Лазёр ба ё фиди фарнё гъёуай нё, фал никкидёр 
фёппарахатдёр кодта, ё фиди тоги ци ёрттевгё ёртёх ад-
тёй, уой рохс идарддёр рахаста, фё ’й ирддёр кодта ёма 
нёмё е скульптурити рельефтёй, ё конд хузти бауёрёй, ё 
уадзимисти уодти хурфёй ёрдёфёнтё калуй.

Лазёри уоди ёрфитёй рацёугё уадзимистё ёнцё хуёр-
зёнхёст алцёмёй дёр, ёрдёгёууилд, ёрдёгконд ёмд-
зёвгитё, миниатюритё ёма радзурдтё имё нёййес. Автор 
ёхуёдёг уотё зёгъуй: «Мёхецёй гёнгё ци уа, уоми, ца-
линмё кёронмё исёнхёст кёнон куст, уёдмё ’й зёрдё-
дзоргёй адёнмё нё равдесдзёнён». Е ёй е сфёлдистадон 
кусти сёйрагдёр принциптёй еу.

Ёргомёй дзоруй цардён ё хуарздзийнёдтёбёл дёр 
ёма ё нёбёзгё, нёгъёугё гъудтёгтёбёл дёр: «Рёст-
дзийнадё, ёцёгдзийнадё алцёмёй дёр уёлдёр ёй» – 
уотё ’й поэти иннё принцип ёма си некёд хезуй еуварсмё.

Лазёр бустёги арёхстгин ёй «психологион сорёттё» ара-
зунмё. Ё радзурд «Цъифдзаст»-и сёйраг архайёг – Гангей 
медхъурдохён уомён ёвдесён ёй: «Раст ё зёрдибуни ци 
цъимара адтёй уой хузён имё кастёй гъёунги цъифдзаст, 
ё уёлцъарё цъёх-цъёхид радардта.

– Нуртёкки мён хурфёй дёр хёпсити уасун исигъуссёй, 
– рагъуди кодта ’ма фёттарстёй ё гъудитёй.

Усми дёргъци ё бунати сах лёуд ракодта, уёдта фёс-

тёмё раздахтёй, – аци изёр нинниуёзтгун уа, уой ёй нё 
фёндё адтёй».

Гангейён ниуёзтё ё нифси фулдёр хай басугъта, фал ма 
ймё цидёр хъаурё ба байзадёй ёма ёхе хёццё тох кодта: 
«Кустёй мёхе некёд раздахтон, зёрдёхёлар адтён, адё-
нуарзон, зёрдгин. Ци ёрцудёй, кёци бон, кёци ёнамонд анз 
мёбёл исфёлхёттёй мё Хуцау?»

Уёллаг Къамати дзёнётбадёни байзадёнцё ё рёсугъд, 
кадгин бонтё. Ё цёстисугтё нёбал бауорёдта: «Гъе, гор-
мон, дёхебёл фёххуёцё!»

«Нё, нуртёккё еу цёфёй агуайён баниуазинё!» – тингун 
кодта...

Ё фёд-фёд раздахтёй фёстёмё. Аргъёвгай ёфсёргё 
бахъёрттёй астёумё. Ё уод нёуёгёй пакъугай тудта «цё-
уон-мацёуонёй».

Аци хатт иннё гъёунгёмё фёххёстёгдёр ёй, цъимара-
бёл баевгъудёй. Куддёр сор зёнхёбёл ё къах ёрёвардта, 
уотё ё фёсте хёпсити хъёлёба никки карздёрёй исерваз-
тёй.

Ёнцад лёудтёй ’ма сёмё игъуста. Ёхцёуён ин адтёй 
хёпсити дёрёгъдзёгай...»

Адёймаги психологий арф римёхст сосёгдзийнёдтёмё 
содзийни бунёй кёми кёсуй Лазёр, уёхён уадзимистё ма 
ймё берё ес.

Автор ёрдзё ёма адёймаги бастдзийнадё хъёбёр
хуарз лёдёруй, дессаг арф ёнкъаруй, адёймаг ёрдзи ба-
уёри еу хай ке ёй, кёци рауён ёвёрд ёй, цёй асё ’й ёма 
ци нисан хёссуй, уони. Еци «пропорцитё» уёдта рахастдзий-
нёдтё дзаумёуттё ёма уони хёйтти ’хсён хуарз лёдёрун 
ба айдагъ скульпторён нё, фал ма финсёгён дёр бустёги 
ахсгиаг ёй.

Лёзёри скурдиадё егъау сфёлдистадон итигъдади зе-
луй, ё монцтё ёма ё сагъёстё изолтёбёл хёссуй, фал 
ин бантёсуй уони ёрбамбурд кёнун еу рауёнмё, еу – асёй 
минкъий, фал ёндон, ёнгон, инддуг уадзимисёмё. Уотё ма 
мудибиндзё, зайёгхалёй фёлуст игуёрдёнти аллихузон 
деденгутёбёл фёззелгёй, муд исаразуй фёстагмё.

Гадати Лазёр райгурдёй 1938 анзи июни мёйи 20 бони 
Сурх-Дигори гъёуи. Сурх-Дигори астёуккаг скъолай фёсте 

ахур кёнунмё бацудёй В. И. Сурикови номбёл Мёскуй 
паддзахадон аййевадон институтмё ёма ёй хуарз бёрёг-
гёнёнти хёццё каст фёцёй 1966 анзи.

1969 анзи ба иссёй Советон Цёдеси Хузгёнгути цёдеси 
иуонг.

Берё ёнтёстдзийнёдтё бафтудёй Лазёрён ё къохи, 
куд скульптор ёма хузгёнёгён, уотё, сё еугуребёл нё 
рахъёртдзинан. Нуртёккё нё дзубанди ёй ё финститё, ё 
уадзимистёбёл. Сфёлдистадёй уёлдёр неци архайд ес 
царди медёгё. Дуйнейисфёлдесёг зёнхонуг адёнёй ал-
кёмён нё  дёдтуй аййевадон сфёлдистади рохсёй пайда 
кёнуни барё. Скурдиадё кёмён радтуй, уомён ба ма ё 
хёццё радтуй, ёцёг адёймаги хуарз минеугутё, ё нисан 
ёнхёст кёнунмё ин ка ёнхус кёнуй, уёхёнттё. Ё ниййе-
рёги ка цёйбёрцёбёл уарзуй, мади уарзт бёдолёмё ка 
цёйбёрцёбёл лёдёруй, е ёй адёймаги айдёнё, ёхуё-
дёг цёхён ёй, уой ёвдесёг е ёй фиццагидёр.

Лазёрёй, ё мадё Дофкайён, рохсаг уёд, анзи кёндё ку 
адтёй, уёд мёхе гъостёй фегъустон мёнё ауёхён дзурд-
тё:

– Мадё дессаг ёй. Ё бёдолё цифёнди каргун ку уа, 
уёддёр имё ёхсёвё исистдзёнёй ’ма ин ё гъёццол бан-
гёнттё кёндзёнёй, биццеу, ма исуазал уо, дзёбёх хуссё, 
зёгъгё.

Лазёр уотё ку загъта, уёд хъонцци фингёбёл бадгутёмё 
ракастён ёма фулдёремён сё цёститё дони разилдёнцё, 
иннетё ба сё сёртё бунмё ёруагътонцё ёнкъардёй.

Гъе, уёхён уод ёма зёрди ёрфитёй игурунцё Гадати 
Лазёри дессаги уадзимистё. Мё цубур уацгъудийён ба кё-
рон кёнун ё номбёл финст аци цуппар рёнгъемёй:

Ка кёнуй фалдзостё ёнёлазё, –
Исесён еци лёгтён нё ходтё.
Арт цёгъдуй ё уодёй нёхе Лазёр, –
Батавён ё гъармё нё салд уодтё.

Скъодтати Эльбрус

Прозæ

ГАДАТИ Лазёр

ЗЁРДЁБЁЛ ЁМБЁЛАГЁ ЦУБУР УАДЗИМИСТЁ

Мах берё цёрдзинан

Цъизи дони билгёрон ёхсёвё ’й нур, ёнафонё, фал нин 
рахецён нёййес кёрёдземёй. Мё хъури буни де ’хсицгон, 
фёлмён уолёфт. Дё бауёри алли фезмёлд дёр ёнкъарун.

Дууё уоди исеу ёнцё, ’ма тог ёмцёф кёнуй. Ёхсёви 
тарёй уги тарст гъёрмё фестъёлфис. Ма тёрсё: ёрдзё 
уарзондзийнадён ё хъозон ёй, ёзнаг ин нё ’й.

Мах берё цёрдзинан, ёхсёви адгин сосёгдзийнадё — 
не ’вдесён. Ёнзти идарди, уёларви изёдбадёнтёй нё уод-
ти гъар хори фёлмён тунти хёццё хаудзёй зёнхёмё ’ма 
уозёлдзёй уалдзигон деденёги бауёрбёл. Рёсугъд уарзти 
цийнё не ’сёфуй, е ёрдзи хъаурё ёй.

Финстёг

Зин мин ёй ёнё дёу, идарди уогёй. Мё тингуни дин фёк-
кёнун зёрдибунёй мё дзубандитё.

Ёрёгиау фембалдан: нё зёрдити тёмён ниффёлхуарё 
ёй. Уёддёр мё сосёг гъудитё дёубёл нё римёхсун. Мё 
рёстдзийнадё дёр, мё тухст дёр дёу хузён ка балёдёра, 
уёхён адёймаг нёййес зёнхёбёл. Мё зин царди мин еу-
нёг фёххуёцён дё. Хеуонёй, бийнойнагёй еу тёразёбёл 

ёвёрдёй, ду мё еунёг фёххуёцён дё. Ёгёр зинаргъ мин 
дё ’ма мё де ’стур дзурд дёр уомён маруй.

Тухст рёстёг дё ергъёвён, де ’ппёлой дзурд ма кёнё, 
ёз дё хуарз лёдёрун. Де ’нкъард каст, дё цёститёй ци
цёстисуг не ’рхаудтёй, уой ёз хуарз уинун, ’ма ’й ма римёх-
сё. Цалинмё нё тоги мондаг цёфбёл нё барё нёма цёуй, 
– ёрцо мё размё. Уоди рёстдзийнадён кёнгё миутёй ба-
римёхсён нёййес. Дё зёрди тёмёнён е ’рухтё ма ’лвасё: 
уёддёр еу рёстёги ё кёнон кёндзёй. Цалинмё нёма бай-
рёги ёй, уёдмё ёнё фёливд дзурдёй ёристё мё рази. 
Еунёг ду дё мё фёххуёцён ёма мё фенцойнё!

Этюд

Пёррёст-пёррёст кёнгё тёхгёцъеу хёдзари сёрмё 
истахтёй, уордигёй ё цъеп-цъеп райгъустёй. Минкъий биц-
цеу искастёй хёдзари сёрмё, ё минкъий къохтё исдаргъ 
кодта цъеумё. Ёхецён цидёртё дзурдта, фал ин балёдё-
рён н’ адтёй, ёвёдзи, тёхгёцъеу курдта. Уотё ймё кастёй 
– е гъазён ёй. Цъеу бунтон фёттахтёй, арви цъёхи ратар 
ёй. Сувёллон никкудтёй!

Идарди уогёй

Бафхуёрунцё мё сё уёлбекъон, усхъёз дзурдёй, сё 
гурумухъ, зуст кастёй ме ’нсувёртё, ме ’мгъёуккёгтё, мё 
ахил. Мё зёрдё ниддор уй сё билёскъелё кастёй. Фёз-
зёгъун: «Нёбал мё гъёуй райгурён бёстё, цёй бёрцё 
си идарддёр уон, уой бёрцё ёнё зёрдёсастдёр фёуун, 
нёбал раздёхдзён се ’хсёнмё!»

Фёсси тёхун авд денгизей уордёгмё, авд хонхей сёр-
ти, ёнёзонгё гъёздуг бёстёмё, хъал царди ранигъулун, 
аргъауи галауанти – мё цард, фёлмён, кёдзос хуссёнти – 
мё хуссён. Минкъий рёстёги фёсте мё зёрдё искатай уй. 
Ёхсёвё игон къёразёй ёрбайгъусуй уаруни сёх-сёх, дони 
гъёр, бёласи сифти сёр-сёр.

Мё уод фёттёхуй ёцёгёлон зёнхёй мё мёгур къёс-

мё, Къулдуни гъёумё, ’ма лёмбунёг фегъосун тута бёласи 
сифти сёр-сёрмё хёдзари рази, цъизи дони унёрмё гъёу-
гёронёй. Мё хуссёнуатёй фестун, кёд нё хёдзари сёри 
гъосин саст ес, аци сах уаруни ку ёртёдза ’ма ’й бацалцёг 
кёнон. Къёразёй рауинун устур, гъёздуг горёти ёнёкёрон, 
ирд рохситё ’ма фёстёмё мё хуссёни ёруадзун мёхе. Сё-
уми уёнгё хуссёг фесёфуй; нур кёд Къулдуни гъёуи дёр 
уотё уаруй, уёд кудтитё ’й нё мёгур къёс? Кёд уи еске над-
бёл бафёстеуат ёй ауёхён ахёри рёстёги, ме ’нсувёртё, 
мё гъёуккёгтё, мё ахил?! Ме ’хсёвё катаййёй рарветун.

Кёд уё уарун ёрёййафта, Хуцау уё гъар хёдзёрттёбёл 
ёмбёлун кёнёд, уё къахи них дёр куд некёд исреса...

13.03.90. Лондон

Еу изёр

Раги цъизи донбёл къада курёнттё берё зилдёй. Къул-
дуни гъёуён ё еу кёронёй иннемё гъёйтт-мардзёй сё уо-
дёй уод кодтонцё, инсадтонцё гъёуи цёргути инсуйнёгтё. 
Къада курёнттёй ка кауёй арёзт адтёй, ка ба – фёйнё-
гёй. Сё сёртё дёр – аллихузон ёмбёрзт, фал сё фулдёр 
гъёмпин сёртё адтёнцё. Алли къуар хёдзаремён дёр – еу 
куройнё. Сё тёккё астёу ба, фиййау фусти дзоги ёхсён куд 
уа, уотё устур, гъосинёй ёмбёрзт, колхози куройнё. Фал е 
ёнккётебёл нё хъёрттёй, уёдта колхози цигъёуёггё дёр 
берё адтёнцё, ’ма уони фагёй фулдёр нё кодта. Хонгё 
дёр ёй «Дабани куройнё» кодтан, куронгёси номбёл.

Махён дёр, уёллаг синхи цёргутён, адтёй нёхе къада 
финддёс хёдзаремён. Дегъоти Куцук ба нё къуарён хес-
тёргонд адтёй.

Еу нё ради бон нёмё Куцук дёгъёлтё ёрбалёвардта – 
уё инсуйнёгтё баинсетё, зёгъгё. Тугъди фёсте адтёй е, 
’ма нёмё инсуйнаг дёр цанёбёрёг адтёй, мёгур цардён-
цё адён, ё дарёг тугъди будури кёмён байзадёй, етё ба 
никки мёгурдёр.

Нё фидё махён дёр нёбал исёздахтёй, фал имё уёд-
дёр ёнгъёл кастан, кёдимайди ба разиннидё, ци нё фёууй 
царди.



18

Кёрёдзей сосёггёй мё мадё ’ма мё фиди мадё сё
цёстисугёй сёхе фехсниуонцё мё фидёбёл. Еци бон, бон 
н’ адтёй, фал дууё изёрей астёу, Куцуки къохёй мё мадё 
куройни дёгъёлтё райста ’ма мёмё фёдздзурдта: «Цё-
уён, мё зёрддаг, мё хёццё куройнёмё, уёртё къёссай 
нартихуар никкёндзйан, голлаги ба – мёнёуё, ци минкъий 
ма си ес, уой ’ма сё бадавён инсунмё». Мё уод, мё цёстё 
– куройнёмё цёун мё мади хёццё.

Ёз къёссай хъурбёл хуёстён, мё мадё ба гъёдин къо-
сёй ёвгёдта нартихуари ёгъзалд. Пути бёрцё си ёнхёст 
нёма никкодта, уёдта мин уотё: «Фагё дин ёй, нё ’й ба-
фёраздзёнё дони цормё, идард ёй». – «Нё, никкёнё ма 
си, фёйхёсдзёнён», – мёхе фёллёг кодтон, ’ма ма си еу 
къуар къоси никкодтан. Цудайдё мёбёл уоци рёстёг ёхсёз 
анзи, цанёбёрёг адтёй мё хъаурё?

Ёхе уаргъ дёр фёррёвдзё ’й, ’ма фённёхстёр ан. Ца-
линмё ма гъёунгти цудан, уёдмё рёуёг ёфсардтён, фал 
куддёр гъёуёй фёххецён ан, уотё ба мё къёхтё фётта-
сиуонцё, фал мёхе нихъхъёбёр кодтон ’ма тундзтён размё 
мё мади фёсте. Рёстёгёй-рёстёгмё мёмё фёстёмё 
ракёсидё, ци фёдтё, мё зёрдтаг, рауайё, зёгъгё, уёдта 
ё цуди кой кодта.

Гъёугёрон нёбёл фембалдёй еу бёрзонд, рацёргё, 
тёнтъех силгоймаг сау дарёси ’ма дзубандибёл исхуёстёй 
мё мади хёццё:

– Ёзинё сё иской кодтан биццеуи дёр ёма и лёги дёр, 
мадта сё кёдмё ёнёгъдау уадзон, – дзурдта саударёг уосё.

– Рохсаг уёнтё, рохсаг, ци син кёнён, айдагъ ду нё дё, 
берё ёнамонд мёгуртё ес.

– Ду ба циуавёр гёгъёди райстай? – фёрсуй саударёг 
силгоймаг мё мади.

– Ёнёбёрёгёй фесавдёй, зёгъгё, си финст адтёй ’ма ма 
адёймаг ёнгъёлдзау фёууй, кёдимайди ба... Ци нё фёууй?!

– Хуцау дёбёл уёхён хуарз бафедаун кёнёд, ке нё 
фёндуй, е ёй ё цёститёй фёууинёд, ёвгъайуаг лёг ад-
тёй, – дзоруй силгоймаг.

Мё къёсса зёнхёбёл ёрёвардтайнё, фал ёй фёстё-
мё исесун ку нёбал бафёразон, уомёй тарстён. Мёстгун 
кодтон, саударёг уосё ёгёр берё ке дзоруй, уомё.

Прозæ

Уалинмё кёрёдземён хуёрзизёр загътонцё дууё уоси, 
’ма саударёг уосё гъёумё баевгъудёй, мах ба фёццёуён 
куройни ёрдёмё.

– Ка ёй еци уосё? – фёрсун мёстгунёй мё мади.
– Е, мёгур, Гуёсёнагъуё ёй, чиколайаг уосё. Кизгёй а 

гъёуккаг кизгё адтёй. Ё лёг дёу фиди хёццё хёларёй 
берё фёццардёй, ’ма, мёгур, ё фурти хёццё аци ёнамонд 
тугъди байзадёнцё. Нур син ёрёги искодта хист, се ’гъдау.

Урдуги ниууадан, мё къёхтё фёттасиуонцё къёссай уё-
зёй, цума мё уаргъ уёззауёй-уёззаудёр кодта, уотё. Еу 
минкъий ма лигъзи бауадан ’ма бахъёрттан донгёронмё. Ба-
цудан ёнёдон къанауи сёрти фёйнёг хедбёл ’ма – мёнё 
нё къада. Цалинмё куройнёмё цудан, уёдмё ёрталингё’й. 
Арвбёл еугай ёстъалутё фёззиндтёнцё. Дони уёлцъарё 
ёрттивдтитё калдта. Къада нё зилдёй, донауазён фёйнёг 
ёнгон ёвёрд адтёй мухцури сёри. Ауазни листёг цъёстёй 
дон лёдёрстёй куройни бунмё ’ма сабур цъис-цъис кодта. 
Ёхсёви тари куройни пернё уёйуги дёндёгутау зиндтёй. 
Къада еуварсмё никъкъолё ’й, цума нуртёккё донмё них-
хаудзёй, уотё.

Мё мадё байгон кодта дуар ’ма бацудёй медёгмё. Ёз 
еунёгёй лёудтён донгёрон мё къёссай рази. Куройни цъи-
лингай рохс фёззиндтёй, ’ма мё къёсса мё фёсте бала-
стон ниллёг дуарбёл.

Куройни хурфи дууё фиди ’ма гуёркъуёрагё ёдзёмёй 
лёудтёнцё. Цъилингай рохс ирдгёмё фезмёлидё. Къуми 
мистити унёр игъустёй.

– Мёнё голлагёбёл фёххуёцё, мё зёрдтаг, мах ёй 
фёлгури никкёнён. Раздёр бал нё мёнёуё райинсён; мах 
разёй си мёнёуё инсадёй, – дзоруй мёмё мё мадё.

Нё уаргъ туххёйти исистан асийнёбёл ’ма ’й никкодтан 
фёлгури. Ёз ёдзинёг кастён цъилингай рохси ёзмёлдмё. 
Куройни къумтё таси аууёнттёй идзаг адтёнцё.

Дони ёзмалд фёффулдёр ёй, уёдта ёвеппайди нис-
сёххёт кодта, ’ма куройни фидтё зуст зелё райдёдтонцё, 
райгъустёй гуёркъуёраги дёгар-дугур дори уёле, ’ма мё-
нёуи нёмгутё дууё фидей ёхсёнмё сабургай хаун рай-
дёдтонцё. Уёдта мё мадё ёрбаздахтёй донуадзёнёй 
’ма инсади тёгтёмё ё къох бадардта. Къада гъёйттёй ё 

куст кёнун райдёдта, ёмрезёги ризтёй е’гас бауёр дёр 
’ма асийнёбёл бадгёй мё гъос и зир-зирёй дзиги кёнун 
райдёдта.

Мё мадё еунёг минут дёр ёнцад нё бадтёй: инсад ур-
зёй рауинидё ’ма уёд нёмгути хауд фёффулдёр кёнидё, 
уёд сё фёмминкъийдёр кёнидё. Кенё куройни зёнхё 
фехсуд цъилинёй сёрфта.

Еу рёстёг басабур ёй, фёйнёги кёронбёл ёхе ёр-
уагъта ’ма сёццё кёсё кодта инсади тагёмё, ё цёститёй 
ёставд цёстисугтё инсадмё ниххауиуонцё.

Нур бабёй гъарёнгё дёр кодта, фал ёй не ’гъустон ку-
ройни гъёрёй. Мё зёрдё исхъурмё ’й уомё кёсгёй ’ма, 
цалинмё нёма никкудтён, уёдмё сабургай фестадтён ’ма 
рацудтён куройнёй.

– Дони ма ниххауё, биццеу, – ё кёун уорамгёй, дзоруй 
мё мадё.

Донгёрон зёлдёбёл мёхе ёруагътон ’ма сабургай хёдо-
ни дусёй мё цёстисугтё сёрфтон.

Арв ёстъалуйёй байдзаг ёй, сё астёу ба мёйи ёрдёг 
ауигъдёй лёудтёй. Сёрдигон сабур ёхсёвё ё берё хёз-
натё зёнхёбёл итудта, фал мёнмё нё гъардтонцё. Мё 
мади тёрегъёдёй мё зёрдё тонгё кодта.

Еу рёстёги фёсте кёунвёлладёй ниффунёй дён. Устур 
лёг мё рази февзурдёй, сабургай мё бёрзонд исиста ё 
къохти ’ма мё е усхъёбёл ёрёвардта. Уотё бёрзонд ад-
тён, ’ма мёйёмё мё къохёй исхъёрттайнё.

– Е дё фидё’й, дё фидё,– кёцёйдёр мёмё игъустёй 
Дацций дзурд.

Мё фур цийнёй мё гъёлёси дзаг нигъгъёр кодтон мё 
медфуни ’ма мё гъёрмё фегъал дён. Мё мадё тарстхузёй 
рауадёй куройнёй, фелваста мё зёнхёй ’ма мё ё хъури 
никкодта.

– Ма тёрсё, – ё цёстисугёй уомёл росбёл мё цёсгон 
нинцъулдтон, ’ма уотемёй фёстёмё куройнёмё бацудан.

Къада гъёйттёй зилдёй, цума ескумё тагъд кодта, уой-
йау. Ёхсёвё е’мбеси адтёй...

20.03.85. Мёску

Прозæ

Гекиййи мёлёт

Тебо ёхуёдёг дёр ёнахъёл адтёй, ё фурт ба уомёй 
дёр фуддёр. Естёбёл фёммёстгун ёй, уёд нецёмёй 
аурста: кардёй, фёрётёй, ё къохи ци фёцайдё, уомёй 
ниццёвунмё ёвзиста. Фал си ауёхён хабар ба некёдма 
райгъустёй.

Дууё лёппой киндзёхсёвёри адтёнцё ’ма уордигёй 
фёстёмё цудёнцё хуёнхаг нарёг къахвёндагбёл. Цудён-
цё кёрёдзей фёсте: разёй Гекий, ё фёсте ба Тебой фурт 
Мусуй, берёгъи зёрдё кёмён адтёй, е.

– Къуёрей фёсте мийнёвёрттё ёрветун Дарицкай кизгё 
Сафиатмё, – загъта Мусуй мёстгунхузёй, – ’ма бавзарёд 
«нё» зёгъун.

– Хёснё кёнун дё хёццё: нё дёмё бакомдзёй, – гъа-
зёнёмхасёй дзурдта Хъатути Баделий фурт Гекий.

– Цёмённё? – цидёр сосёг ёма мёстгунхузёй фёрсуй 
Мусуй.

– Дзантей уарзон ёй рагёй дёр, ёма мёмё уотё кёсуй, 
Дзантей рази дёу нё равзардзёй.

– ’Ма Дзанте ба мёнёй лёгдёр ёй?
– Лёгёй лёгдёртё берё ес.
– Нё, ёз дё уотё фёрсун, Дзанте мёнёй лёгдёр ёй 

ёви нё?
– Дзанте мёнёй дёр лёгдёр ёй, ’ма уоми уадессагёй 

ци ес? Уёдта кизги зёрдё зин балёдёрён ёй, хатгай уё-
хён лёппой равзаруй рёсугъд кизгё, ’ма си нёдёр бакаст, 
нёдёр лёгигъёдё. Ёвёццёгён си ести хуарздзийнадё 
фёууинуй.

Гекий ё цуди кой кодта ’ма сабургай дзурдта е ’мбали хёц-
цё.

Уёлдёр, куд загътон, уотё сё маст уорамунмё дёсни н’ 
адтёнцё Тебо ёхуёдёг дёр ’ма ё цёуёт дёр. Тебойён ё 
цёсгони еу фарс сёрёй бунмё устур нос адтёй. Е’нсувёри 
уоси байста, ’ма’й е ёхсаргардёй ниццавта. Уотё дзориуон-
цё.

Мусуййи маст фулдёрёй фулдёр кодта. Цёбёл уотё 
хъёбёр мёстгун кодта, уой ёхуёдёг дёр хуарз нё лё-
дёрдтёй. Ёппунфёстаг, мийнёвёрттё дёр нёма барви-

ста, кёд Сафиат исарази уодзёй, уёддёр ин ци бёрёг ёй, 
фал имё уотё кастёй, ’ма еугур адён дёр уой нихмё ёнцё, 
неке ’й уарзуй. Мёнё е ’мбал, ё синхон Гекий дёр ё нихмё 
цума дзоруй, уотё имё кёсуй. Никки ма ниуёзти тухё дёр 
тог ирайун кодта. ’Ма, ёппунфёстаг, искалдёй ё маст.

– Ду дёр мё нихмё дё. Дёумё гёсгё ёз нё балёдёрд-
тён, Сафиати хёццё ку кафтай, уёд ин ци дзурдтай, уой? 
– мёстгунёй бабёй загъта Мусуй.

– Ци? – ходгёй рафарста Гекий.
– Мё фудкой ин кодтай, ёндёр ци! – зустёй загъта Мусуй.
Гекиймё хардау фёккастёй еци загъд ’ма ёрлёудтёй. 

Ёхе разилдта Мусуймё ’ма, ё маст уорамгё, сабур, фал фе-
дарёй загъта:

– Ёз лёг дён ’ма хахур дзубандитё, еске фудкой некёд 
кёнун, уёлдайдёр ба – силгоймагён. Дё цъухёй ба куд ис-
хаудтёй уёхён уёззау гъуди?!

– Мадта цёбёл худтайтё мёнёрдёмё кёсгёй? – Мусуй 
ё маст нёбал римахста.

– Дёу хабар нёмё нё адтёй, уой хуарз гъуди кёнун,– 
загъта Гекий.

Мусуййи къох ниддёвдёг ёй карди фестойнёбёл, ё сёр 
пеллон арт уагъта фур мёстёй. «Мён хабар сёмё на ’дтёй, 
мён гъуди дёр нё кёнунцё, лёгбёл дёр мё нё нимайун-
цё».

Еци рёстёг имё уотё кастёй, ’ма ёгас дуйне дёр уой 
нихмё ёй. Ё цард имё мулдзуги цард фёккастёй. Маст ёма 
ниуёзти тухё исхёлёмулё ёнцё. Еугур адён дёр имё ёз-
наги цёстёй кёсунцё. Ё еугур фудти сёр ба иссёй Гекий, 
мёнё ё разёй ка цёуй, е, е’мбал. Ё цёститё ратар ёнцё 
масти уолёнёй ’ма кард ё фестойни уёнгё рацавта Гекиййи 
фарси. Тёнёг курёт ёма хёдонё цанёбёрёг бауорёдтай-
уонцё карди цёф. Гекий уёззау унёргъд никкодта ’ма къах-
нади фарсмё, зёлдёбёл рахаудтёй.

Мусуй уорс ёхсёггаги хузён фёлорсёй ёдзинёг кастёй 
Гекиййи ёнёзмёлгё гурёмё ’ма си не ’руагёс кодта, уотё 
имё кастёй, ’ма нуртёккё фестдзёнёй. Фалё дё ралгъе-
тёг уотё ку ниссабур уидё. Гекий, цума ести исдзорунмё 
гъавта ’ма ин нёбал бантёстёй, уоци хузёнёй, игон цёстёй 
ниссабур ёй.

Прозæ

Ёхсёви тар ёваст ёрёмбарзта ком. Арвбёл еугай сау 
мегъи цъоппитё тундзтёнцё комёй будурёрдёмё. Мусуй 
ёдзёмёй лёудтёй ’ма ку тогёйгъёстё кардмё ёркёсидё, 
ку ба – Гекиййи фёлорс цёсгонмё. Ё сёр артау сугъдёй, 
’ма цёйбёрцё ёрвонгдёр кодта, уотё хуёздёр лёдёрун 
райдёдта, ци устур бёллах ёрцудёй, уой. Ё фур адёргёй 
ё къёхтё бадонзонуг ёнцё ’ма Гекиййи рази зёлдёбёл 
ёхе ёруагъта. Уёздан, ёд зунд, ёд ёгъдау лёг Гекий ёву-
дёй дони къоси исёфт фёккодта.

Мусуй ё карди ком ё хёдони кёронёй ниссёрфта ’ма ё 
къохи ци лёдзёг адтёй, уой амайун райдёдта. Дзёвгарё 
рёстёг, ци бамурхтёй, уой ёнхёст нё лёдёрдтёй ёхуё-
дёг дёр, фал ё кеми ку ’рцудёй, уёд ё зёрдё лёуунмё 
гъавта ё фур тасёй.

Тар ёхсёвё е ’мбесёй рахизтёй. Мусуййи зунд уотё 
исфёлтардта, ’ма ци ёрцудёй, уобёл ’ма зёрдёй уёлдай 
тас фесавдёй, ёрмёст ма си байзадёй тёрегъёд. Кёмён 
тёрегъёд кодта – Гекиййи мадё Сасинкъайён, ёви Гекиййи 
уарзон Заретён? Нё, Мусуй ёхецён тёрегъёд кодта: хуарз 
лёдёрдтёй, ци имё ёнгъёл кастёй, уой.

Бон ивайун райдёдта, Ирёфи зуст гъёр фёттухгиндёр 
ёй, уотё фёккастёй Мусуймё, цума имё ёвзедгё кодта 
дон дёр. Нур, тагъд гъёуама нёдтёбёл цёугутё фёззинна. 
Мусуй ё уёлейёй раласта ё курёт ’ма си Гекиййи цёсгон 
бамбарзта. Ё кард еуварс фехста ’ма рараст ёй будури гъё-
уи тёрхондонёмё. Ё фёндё конд адтёй: гъёуама радзора 
ёхе цъухёй, ци ёрцудёй, уой. Уой фёсте дзориуонцё еугай 
зонгитё, еци сёумёцъёхёй Мусуййи надбёл ка фёууидта, 
етё: ка дзурдта – «ё каст сирди каст адтёй», ка ба – «фё-
лорс ёма фёлладхуз адтёй». Фал сё еугур дёр дес кодтон-
цё, уотё раги хонхёй будурмё цёмён цёуй уёгъдхёдони, 
уобёл. Бафёрсун ёй неке бандиудта.

Еци бон, хор нёма искастёй, еци афони фёрёскъёттаг 
дууё лёги рацудёнцё гъёуёй ’ма гъёугёрон, минкъий ко-
вёндонёмё хёстёг, къахнади билёбёл фёууидтонцё, ку-
рётёй ёмбёрзт ё цёсгон, уотемёй хъанёй лёудтёй лёг. 
Ё рази дзёвгарё лёдзёги амёддзёгтё. Дессаг сёмё фёк-
кастёй, еци афони уомёл зёнхёбёл ке хустёй лёг, е ’ма ’й 
райгъал кёнунмё гъавтонцё, фал лёг не ’змалдёй. Фёф-

фёдес кодтонцё Фёрёскъёттёмё, ’ ма гъёу ёрёмбурд 
ёнцё марди сёргъи. Ё цёсгон ин ку байгон кодтонцё, уёд 
адён ахёй никкудтёнцё. Гекиййён Фёрёскъётти хёстё-
гутё дёр куд нё адтайдё. Сё кёунгъёр ёма силгоймёгти 
гъарёнгёмё иннё гъёутёй дёр цёун райдёдтонцё.

Уотё ёнёнгъёлтёбёл рахецён ёй Гекиййи цард.

Май, 1985. Мёску

Ингёни рази уёлмёрдтё

Дзаттой туппури1  сёрмё сау мегътё ёмбурд кодтонцё, 
кёрёдзей хурфи рауайиуонцё ёмбохъулатё кёнгё. Ёрба-
дунгё кодта, еу къуар ёставд ёртёхи ёрхаудтёй арвёй, 
уёдта усмё нигъгъос ёй. Минкъий рёстёги фёсте мегъти 
ёхсёнти къёдзтё-мёдзтё ёрттивд фёккодта, никъкъёрц 
ласта, уёдта дёгар-дугур кёнгё раевгъудёй. Ниссёххёт 
кодта уарун. Лёдзёгён ибёл ниххуёст адтайдё! Ирдгё ’й 
рафелауидё, уёдта бабёй дзёхстёй ниллёууидё ёмраст.

Лёудтён Дацций цирти рази уёлмёрдти, цума арви цёф-
мё ёнгъёл кастён. Мё зёрди къуми дёр не ’фтудёй арви 
дёрёгъдзёгаййёй тёрсун. Цёмёдесёй кастён, цирти ёф-
сёйнаг горен ёхсинцъё бёласи цари куд ниххизтёй, уомё. 
Инсёй анзей размё Дацций ингёнбёл ёхсинцъё бёласё 
ирёзун райдёдта. Нур исирёзтёй ’ма зёнхёй фёххецён 
кодта ингёни горен. Ё еу фарс ин бёрзонд исиста, зёнхёй 
ёй дзёвгарё исцох кодта. Ёфсёйнаг горен ёма бёласи 
ёздухст, хевёндё ирёзти цидёр сосёгдзийнадё адтёй. 
Сё бакаст, еу ёрдигёй фуд фахъёра, иннемёй ба, цума, 
ёхсинцъё – фуд зукъур бёласё, ингён горенёй исуёгъдё 
кёнунмё гъавта, уотё. Бёласи ёздухт къалеутё, цума, Дац-
ций къохти ёнгулдзитё адтёнцё.

Тухгин, хевёндё, сёребарё уарзагё силгоймаг адтёй 
Дацци, – хъор ёй кёнуй горен.

Ёдзёмёй кёсун еци, цард ёма мёлёти федар ёлхий-
мё. Неке сё ратондзёй кёрёдземёй! Арв ба никъкъёрц 
кёнуй, ниггёбар-губур кёнуй. Сёх-сёх кёнуй уарун...

1Дзаттой туппур – уёлмёрдтё Сурх-Дигори гъёуи.	

Иуазёг

Финги уёлгъос бадуй фондз лёги; сё еугурей дёр дзё-
бёх зонун. Е дин Габо. Дёргъдун, уотё кёмёй фёззёгъун-
цё, «ё тъанг ё тъиллиубёл бамбалдёй», зёгъгё, уёхён. 
Ёд сёрдё, ёд зумёг цулухъти фёххётуй. Ё дуккаг уосё 
Гуёсёнагъуё ин ё цулухъти лёкъёрдё нё никкёдзос кё-
нуй, и цъумури уёле сё сау кремёй ниххуаруй, къимбусёй 
дёр сё нё расёрфуй. Ё рази лёууён нё фёууй цулухъти 
крем ёсмагёй. Ё еу арм лёги дууё армемёй – устурдёр. 
Ё фудхуз иуёнгтё зёболё кёнунцё ё гури дууё фарсемё. 
Е ’сдзурд дёр, ё фезмёлд дёр – уёзбун.

Гурумухъ, ёнахъёл, ёрдзёй ёнёуагё хъаурёгин адтёй 
ёригонёй.

Нур дёр ма ’й таурёхъён дарунцё: колхози будури кустон-
цё. Хецау ёрбацудёй сё размё, Габомё цидёр исдзурдта. 
Ци ин загъта, уой некебал гъуди кёнуй. Габо ёй райахёста, 
фё ’й ёлваста, ’ма ’й картофи кёрёбёл ниццафта. Лёг, дан, 
тог исундта. Исундта, ёви нё, уой дёр хёзна нёбал гъуди 
кёнунцё. Ё къохтёй ин ёй туххёйти искъахтонцё.

Раздёр ма уотё на ’дтёй, фал нур ба ёнё ниуёзтёй 
еунёг сахат дёр нёбал фёразуй.

Кенё, хёдзари хецау Мали. Хуёрз ёвзонгёй тугъдмё 
рандёй ’ма исёздахтёй, ёрмёстдёр ё къох еугёрон раст 
нё кёнуй. Цёф адтёй е ’рёмбуникъёдзё. Ёхуёдёг некёд 
неци фёдздзоруй, фал, дан, ин ё къох лух кодтонцё ’ма ’й 
нё бауагъта, уотемёй нихсистёй.

Хуасё кёрдуни ин ё раз неке райссёй. Ескёбёл фау 
райвёрун – ё уод, ё цёстё. Цёрёг хёдзарё некёд ад-
тёй, фал мёнё нур ё дууё фусемёй еу ракосарт кодта. 
Ё тугъдон ёмбал Стъалути Ехъупп Чиколайёй иуазёгуати 
ёрбафтудёй ёнёнгъёлти. Мали ёрдхуард берё уарзуй, ё 
уосё Сёбанон хъур-хъур кодта: «Фус ма ёвгёрдё, карк дёр 
ё фагё ёй!» Фал ибёл Мали фёттург кодта ’ма нигъгъос ёй. 
Ехъуппи бакомкоммё бадуй, соцъа, ёноси гъудтагхуз Сабан, 
ё царди фургустёй уёлдай хуарздзийнадё неци фёууидта. 
Уогё дёр некёд некёми адтёй Къулдуни гъёуёй идарддёр. 
Е стурдёр балци адтёй, ёфсади службё ку кодта Украини, е.

Синхонтё еу ёма дууё хатти нё фегъустонцё еци служби 
хабёрттё ’ма си багъигё ’нцё, фал нёуёг ёрбацёуёг ба 
ёндёр гъудтаг ёй.

– Еу сёумё нё раги къазармай рази ёрлёуун кодтонцё: 
«Солдат Сабаев, – е нё командир Войченко адтёй, – по-
пластунски до гумна и обратно – вперед!» Цъифё фёззигои 
бон адтёй, уазал бауёри хизтёй, фал командири дзурд ён-
хёст кёнун гъудёй. Еуёй-еу рауёнти уазал цъифё дон мё 
хёдони багъаридё, ’ма ехёнрезё искёнинё».

Еци рёстёги, дзоргё-дзорун, Сабан ёдзинёг кастёй
Ехъуппи цёститёмё, куй ё хецауи цёститёмё куд кёса, 
уотё, оххай, ку нё мёмё игъоса, зёгъгё.

– Молодец, Сабаев, – зёгъгё, мин загъта, цъифёй, цъу-
мур дон мё дарёсёй лёдёрсгёй ку фестадтён, уёд. Ци 
лёг адтёй нё командир! Ёнёфсёрттё дёр берё дзурдта, 
фал рёстбёл лёг адтёй.

Ехъупп ку бафёллаидё Сабани цёститёмё ёдзинёг 
кёсунёй, уёд зёнхёмё никкёсидё, фал ёй Сабан стъоли 
сёрти басхуаидё:

– Уой кой дин кёнун, ци лёг адтёй нё командир!
Сабани косёгён Къулдуни гъёуи берё нё разиндтайдё, 

ёхе къохи фёллойнёй уёлдай имё ёндёр пайда некёцёй 
хаудтёй. Гъёздуг некёд цардёй, фал ё хёдзарё гъёуагё 
нецёмёй ёййафта. Хуёрзёфснайд алли дзаумау дёр: фё-
рёттё, пахса, белтё, цёвёг, алци дёр хуёрзгъудгонд ёма 
бунати. Иннё хёдзёртти хуасё зумёги астёумё дёр нё 
рахъёртидё, Сабани дзёхёрай ба хуаси ласёг иннё анзмё 
дёр байзаидё. Ёхемё ба цуппар фиртони ’ма фондз фуси, 
уони хуёрун гъудёй зумёг.

Габой рази дёлдёр Биса бадуй. Губур сунтё, рёстёгёй-
рёстёгмё басор уй хуфунёй. Ку ёрсабур уй, уёдта, ё мед-
билти ходгё, фёсос хъурёй ё бакомкоммё мёнгард Баде-
лий фурт Хамбиймё бахатуй:

– Мё рёугути хуаси фёсте арахъ ку нё раниуазон, уёд 
мин и хуасё неци агъаз кёнуй.

– Арахъ алцёмён дёр ёвдадзи хуасё ёй! – цума лекци 
кёсуй, уотё гъёрёй дзоруй Хамбий. Балёдёрён ин нёййес, 
гириз кёнуй, ёви ёцёгёй дёр уотё гъуди кёнуй, уомён.

Хамбий дууё ку раниуаза, уёд ё цёститё берёгъи цёс-

титау ёрттевун райдайунцё ’ма уёд уомёй лёгдёр зёнхё-
бёл неке фёууй:

– Мёнё дёу хузён лёг, Биса, ёз фёури къудурёй дёр 
райамайдзён!

– ’Ма дзоргё дёр кёндзёй? – хийнё медбилти ходгё, 
фёрсуй Биса, уёдта хуфёгёй басор уй ’ма ё дуси кёронёй 
ё цёстисугтё расёрфуй. Медбилти худт ё цёсгонёй некёд 
исёфуй, цума йбёл нихёст ёй, уотё. Мардмё бацёугёй ин 
балёдёрён нё фёууй, кёугё кёнуй, ёви ходгё.

Хамбий ё ниуазён раниуазта, фиди морё исахуста, уёдта 
Бисай ёрдёмё ё цёститё ферттивтонцё:

– Ци, дзоргё? Мё куййи хузён!
– Куййи хузён рёйгё кёндзёй? – хуц-хуц кёнуй Хамбийи 

Биса ’ма бабёй басор ёй хуфёгёй.
– Нё, хъуффу-хъуффу кёндзёй дёу хузён! – гъёрёй 

загъта Хамбий.
Финги уёлгъос ка ке хёццё дзурдта, уой балёдёрён 

нёбал адтёй. Еци уавёрмё бахъёрттёнцё, ’ма, гъёунгёй 
игъосгёй, финги уёлгъос цума ёртё-цуппар хатти фулдёр 
адён бадтёй, уотё игъустёй. Сабан е служби хабёрттё 
фёцёй ’ма Ехъуппён ё берё мёгурбёнттё нимадта:

– Еунёг анзбёл мё гъог ниммардёй ёртитъафуг кёрдё-
ги фур хуёрдёй, мё фус мин берёгъ фёххаста.

Сабан ё цёститё дони разилдта, ё кёундзёг ё хъурмё 
исхъёрттёй.

– Ех! – ё къох ёррёуигъта. Ёрёги ба мё зинаргъ бийной-
наг фёззиан ёй, – е ’нёдаст цёсгонбёл цёстисугтё ёри-
гъзалдёнцё.

– Ци нё дёмё кёсуй дё батъара, кипу уосё, – гъёрёй 
бабёй загъта Хамбий.

– Ду куй дё, еци сузгъёрийнё силгоймагёй уотё ка зё-
гъуй!

Ё амонён ёнгулдзё Хамбиййи ’рдёмё ниййаразта, кёу-
гё-кёугё, Сабан.

Габо хестёрён бадтёй. Ниуазён райста ё къохмё, мёст-
гунёй гъёр некёд дзоридё, фал ё сабур дзурд дёр уотё 
федар уидё, ’ма адёймаги бауёр базир-зир кёнидё.

– Банцаетё, гъёди нё айтё, хёдзари бадетё! – загъта 
Габо.

Еу рёстёг еугурёй дёр ниссабур ёнцё.
– Хёдзари дзёбёхдзийнадё берё уёд. Мали, ци хуарз-

дзийнадёмё ёнгъёл кёсис царди дё бийнойнаги хёццё, 
е дёбёл амондгунёй ёмбёлёд! Дё цёуётёй дё зёрдё 
рохс уёд, – бафтудта ма ё дзурдбёл Габо ёма ё ниуазён 
еу цёфёй раниуазта, иннетё дёр базмалдёнцё, бакъурц 
кодтонцё Малий хёццё.

Хамбий дёр ё ниуазён раниуазта, фингёй фуси фёрс-
къё ёрбайста:

– Дёдей фурт Хъанцау ба фус еунёгёй бахуёруй.
– Уанцон нёй! – фёсос гъёлёсёй бадес кодта Биса.
– Хёснёбёл ин фус нивгарстонцё. Ё кёдзос фидтё ин 

тёгёнай ниццурхтонцё. Хъанцау тёгёнамё къилдунёрдё-
мё исбадтёй, и фидтё уингё куд нё кодтайдё, уотё, ’ма 
сёмё фёстёмё равналидё ё къохёй. Еунёг хунё дёр си 
нёбал ниууагъта, – гъёрёй дзурдта Хамбий, фуси фёрскъё 
ё къохи бёрзонд дардта, уотемёй.

– Адтёй, мёхуёдёг ё рази адтён! – загъта Мали ’ма е 
’уазёг ёмбалмё ёхе разилдта.

– Уойбёрцёбёл хъаурёгин ёй еци Хъанцау, сёдё литри 
боцикъа биндзинёй идзагёй еунёгёй машийнёмё багёл-
дзуй.

– О, о, о! – зёгъгё, бакодта Ехъупп, ёндёр неци исдзурдта.
Сабани ’рдёмё кёсун нёбал ёндиудта, оххай, ести ба-

бёй мин ку дзора, зёгъгё.
Сабан имё ёдзинёг никкёсидё. Еуёй-еу адён игъосун 

зонунцё, ести син ку дзорай, уёд уодён ёнцон фёууй. Дё 
зёрди дзубандитё ин кёнё, лёмбунёг дёмё игъоссёнёй 
ёнё уёлдай дзурдёй. Ёрмёст игъосгё нё, дё зинбёл ма 
дин бахъонц кёндзёй, дё цийнёбёл зёрдиуагон цийнё ба-
кёндзёнёй. Ехъупп фёлмёнзёрдё ке ёй, е ё бакастбёл 
дёр бёрёг ёй. Сабан си ё нихтё уомён ниссагъта.

– Чиколай дёр адтёй уёхён лёг, арахъуадзён аги дзаг 
нёуёгконд цихт ёд сулу бахуардта, – загъта Ехъупп.

– Е дин гъа! Фид ма фид ёй, фал нёуёг ахст цихт ёд сулу, 
уой бёрцё? ’Ма ин уёд неци адтёй?

– Неци, е хуасгёрдёнти адтёй будури. Ёнёгъёнё ’хсё-
вё рауайё-бауайё фёккодта гъёдёмё, – ё медбилти ход-
гё, загъта Ехъупп.

Прозæ

Уой фёсте ма еу къуар цауи радзурдтонцё, кадёр аги 
дзаг фунх хъёдорё куд бахуардта, никкидёр ма ести цаутё 
радзурдтайуонцё, фал сё Габо нигъгъос кодта нёуёг гаги-
дауёй.

Ради гагидауё раниуазтонцё, зёрдё ба дор нё ’й, никки 
карздёрёй ё цёф кодта. Ниуёзтё еуети дзорун кёнуй, ин-
нетё сё зуст дзурдёй сёхуёдтё дёр фегуппёг унцё.

Габо ёрмёстдёр иннети ниуёзтгундзийнадё фёллёдё-
руй, ёхе нё уинуй. 

– Хуцауён табу, Мали ци расуг ёй, кёсай имё! – ба-
схуайуй Бисай.

– Гъо, гъо! – бакёнуй Биса ёма фур ходёгёй басор уй.
– Еу хатт нё немуци акъоппитёмё ёсгарёгёй рарвистон-

цё, гъёуама нё хёццё «ёвзаг» ёрбакодтаййанё. Ехъупп 
мё хёццё адтёй, рёдуйун мё нё бауадздзёй, – иуазё-
ги феронх ёнцё, ’ма Малиён е зин адтёй. – Зумёг уазал 
адтёй. Немуцёгтён сёдё метири ёндёдёр – сё акъоп-
питё, фал ёй зудтон, акъоппи кёрони си гъёуама маке уа: 
уордёмё сёхе гъудий цудёнцё. 1943 анз адтёй, немуци 
ахур уёдмё хуарз базудтан. Балёстан нё фазёбёл акъоппи 
билёмё, нёхе нигъгъос кодтан. Цёйбёрцё рацудёй, ка ’й 
зонуй, махмё уотё кастёй, цума мети рагъбёл ёнёгъёнё 
ёхсёвё хъанёй лёууён. Еу рёстёги акъоппи хурфити не-
муцаг тъёбёрттёй ёруайуй. Раст нё тёккё дёлбилё ёхе 
гъудий ёрбабадтёй. Еу рёстёги фёсте Ехъупмё райамуд-
тон. Е акъопмё ниггёп кодта ёма е стуф дёр – некёмибал. 
Минкъий бангъёл кастён, уёдта ма еуемё райамудтон, фен-
хус кёнё, зёгъгё, фал е дёр ёнёстуфёй райсавдёй. «А ци 
дессаг ёй!» – гъуди кёнун, мё зёрди гуп-гуппён ниссабури 
амал нё ерун. Хёстёгдёр бабурдтён акъоппи билёмё, еци 
куй ё гъуддаг кёнуй, не ’мбёлттё ба хъёнттёй лёуунцё. 
Гъёр дёр не скодта немуцаг. Ёз ёй топпи хуёцёнёй, мё 
бон куд адтёй, уотё ёрцавтон. Не ’мбёлттё туххёйти ёрё-
скъиттёнцё. Ёнёбёрцёбёл уёззау адтёй ёнёхаири не-
муцаг, туххёйти ёй ёрбахёр-хёр кодтан. Сёумё нёмё нё 
командир фёдздзурдта. Ё къохтё баст, уотемёй нё рази 
лёудтёй къёхёни асё борхелё немуцаг ’ма ё медбилти 
худтёй. Ёртё мён хузёни си ёрцудайдё. Нур дёр ма ба-
резун, мё зёрди ку ёрёфтуйуй, уёд, – дзурдта Мали ’ма ё 

къёдзё къохёй агувзё исиста. – Тёлмацигёнёгён ёнё-
нвёрсонёй уотё:

– Мёнё мё атё ёрбакодтонцё?
– Етё.
– Ёндёр уавёрти ку адтайнё, уёд си еунёг дёр ёгасёй 

нё раервазтайдё. Ёз Берлини чемпион дён боксбёл! – баф-
тудта ма Малий дзурдмё Ехъупп.

– Кунёг еститё нин нё бакодтайдё?!
– Ехъупп иуазёг ёй, ёрбацёуёг, ё цёрёнбон берё! – 

загъта Мали.
Раниуазтонцё. Минкъий рёстёги фёсте Хамбий гъёрёй 

загъта:
– Габо ёхе хъаурёгин фёххонуй, фал ёй дёлё бунмез 

Сандир ё буни фёккодта, бунити хуёцгёй.
– ’Ма е гургё фёккодта, лёкъёрдё адтёй! – Габой фарс 

фёцёй Мали ’ма хийнё каст бакодта е ’рдёмё. Габо неци 
исдзурдта, ёрмёст ё устур армё стъолбёл куддёр ёнахур 
базмалдёй. Еугурёй дёр Хамбиййи ’рдёмё фёккастёнцё, 
ести ма бандеудзёй исдзорун, ёви нё? Хамбиййи цёститё 
сонт ёрттивд кодтонцё, ё къелабёл расуг киуд фёккёнидё, 
фал ма ёй, ёвёдзи, лёдёрдтёй, Габой хёццё гириз кёнун 
тёссаг ке ёй. Сёбанон ёрбахизтёй уатмё, финги лёгтё се 
’ргон уомё разилдтонцё.

– Сёбанон, ду нин ку нё уай, уёд айдагъ Малийёй ба – 
мё кард мё кёрдбадзи, – ниуазён исиста Габо, – къинди дё, 
фал ди аци изёр хъёбёр боз дён. Дё мийнасё берё уёд!

– Ёгёр ниуази, ёгёр, мё бон, Габо, ’ма дин арахъ уомён 
нё фёддёдтун, мё уёлдай нё дё! – батхалдта Сёбанон.

– ’Ма ёз Малийёй фулдёр ниуазун? Дёлё имё ёркё-
сай, ци расуг ёй, уомё! – амонуй Габо Малимё кёнгё мёст-
гунхузёй.

– Уё дууё дёр ци айтё, уой айтё! – ё къох сёбёл ра-
рёуигъта Сёбанон.

– Мёнёй ёрвонгдёр ами неке ес! – ё къох бёрзонд иси-
ста ’ма бабёй гъёрёй загъта Хамбий. – Мали ёма Габо мён 
рази неци ёнцё моркъё дёр! Кёми ’й, мадта, дё немуцаг, 
Мали? Цёмённё нёмё ’й бавдеси?

– Исон, исон! – рёвдаугёй, загъта Сёбанон.
– ’Ма Габойёй устурдёр ёй? – не ’нцайуй Хамбий.

Прозæ

Сабани цёститё ниуёзтёй сурх-сурхид ниццёнцё. Ис-
хёкъурц кёнуй, бавзаруй Ехъуппи хёццё дзорун. Бахъур-
хъур кёнуй, ё къох ёррёуегъуй. Ёноси куствёллад ёй, зин 
ин фёууй адёни ёхсён: нё ’й лёдёрунцё, ё цёстисугтё 
’й фёрсгё дёр нё фёккёнунцё.

Бисайён, куд фёззёгъунцё, «тъаран дёр дзидза», уёл-
дай ин нё ’й, кёмифёнди дёр сабур баддзёй. Рёстёгёй-
рёстёгмё ести хийнё дзурд искёнуй, хатгай ёй игъосгё дёр 
неке фёккёнуй, е дёр ин уёлдай нё ’й. Хестёрён некёд 
исбадтёй. Ковун нё базудта, ё кари лёг уогёй. Хамбиййи 
ёнёгъёнё синх дёр базонунцё, ку раниуаза, уёд – хёрд, 
урдуг ин нёбал фёууй. Алли фудтё никкалуй ё синхёнттён 
гъёрёй. Мёстгун имё неке кёнуй, ёндёр ёй айфонмё еу 
къуар нади фёккодтайуонцё.

– Цёй лёг дё, дё уосё дё ёхемё хёстёг ку нё уадзуй, 
уёд! – ё разёй искёнуй ё синхон Аслани ниуёзтгунёй.

Габо е ’ндёргъцё раистадёй.
– Ёнафонё ’й, ёрцёуён дёр ес, фёццёуён дёр, – ёхе 

ниффедар кодта, фал фёккеуидё.
Гъёунгёмё рахизтёнцё, сё дзахъула дзубанди сабур 

ёхсёви идардмё игъустёй.
– Синх, ци синх ёнцё, уой ёз хуарз зонун! – гъёрёй ба-

бёй загъта Хамбий, фал ёй нигъгъос кодтонцё.
– Зёгъё син, ка си ци ёй, уой! – ардауй ёй Биса.
Еу афони раевгъудёнцё сё хёдзёрттёмё. Хамбиййи 

дзурд ма игъустёй идардёй: «Мёлёти косёг адён, хуссун-
цё!»

Мали ’ма Ехъупп тургъи лёудтёнцё еу рёстёги, сабур 
дзубанди кёнгё, уёдта етё дёр хёдзарёмё бахизтёнцё. 
Ёрмёст ма хёдзари тургъёмё цёмёдес каст кодтонцё 
кёдзос арвёй стъалутё.

Мёйи рохс

Къулдуни гъёуи мёйрохс ёхсёвтё – мё фёххуёцён, 
ме ’нцойнё.

Зин рёстёги уод рёвдауй сё кёдзос рохс, хуёнхти цъе-
тети ёрттивд мёйи рохсмё.

Мё фёллад зёрдё уозунцё сё кёдзос авдёни. Ёвзонг 
ма адтён, ёнафонтёмё гъудити нигъулинё минкъий уати. 
Мёйи рохсёй уат байдзаг уидё. Ёвзонг тута бёласё ирёз-
тёй гъёунги, къёрази бакомкоммё. Ку ёрбаирдгё кёнидё, 
уёд ё листёг къалеуёй ёрбахуаидё авгё. Цума мё алё-
мёти мёйрохс ёхсёвё ёхемё хонидё. Берё ёнзтё раев-
гъудёй уёдёй нурмё. Тута бёласё кёбёлти нийрёзтёй! 
Хёдзарё ё дёлбазур бакодта. Мёйи ёвзестё рохс, тута 
бёласи иуёнгтё ’ма сифти ёхсёнти тёбар-тубур кёнгё, 
тъёфилтёй цъетуй минкъий уатмё къёразёй. Раст цума мё 
берё ёнзти ёхсёнти, ме ’взонги бонтёй мё нури цардмё.

Мё ирд мёйрохс ёхсёвтё, ци зинтёй ма мёмё хъёртуй 
уё рохс! Нидёнёй-нидёндёр кёнетё ёнзти идарди.

7.03.1998

Фун

Нё мё фёндуй сабийи зёрдё хёссун. Мён кари лёгён 
не ’мбёлуй ёгёр фёлмён ун. Мёхецён амал нё ерун. Ёр-
хуни тёли нилхъевуй мё зёрдё.

Мё мадё ци бон батар ёй, еци бон райдард ёй. Зёрдё-
бёл ба рёстёг нё хъёбёрдёр кёнуй.

Фун: Къулдуни гъёугёрон, хонсари сарагонд. Ё еу фарс – 
игон. Сарай – пец. Пеци рази – урундухъ. Мё мадё пеци цори 
лёууй ’ма агё ёстауй. Сарай ёнде бадун зёлдёбёл ёма 
кёсун арвмё. Арв – ёнёкёрон, еу мегъи цъоп нё зиннуй 
цъёх арвбёл, уёлдёф – кёдзос.

Уёлиау, арви итигъди фёззиндтёй хъурройти къуар. Еу 
рёстёги тахтёнцё ёррёстё. «Киндзё, уёлё хъурройтё!» 
Мё мадё мёмё неци исдзурдта. Хъурройти къуар ёнён-
гъёлти хёрдмё тёхун райдёдта. Еу рёстёги ма сё тух-
хёй ёстёфтён. Уёлиауи, арви цъёхи, исеу ёнцё ёндёр 
хъурройти хёццё, ’ма дууё къуари еумё сёхе рауагътонцё 
зёнхёрдёмё. Ёрбадтёнцё дёлбилё, нё рази нартихуа-
ри бугъти идзёгъд кёми адтёй, уоми ма игътонцё нёмгу-
тё. Мёхе разилдтон фёстёмё, мё мадё кёми лёудтёй, 
уордёмё. Мё мадё ё зёрдёбёл хуёцгё ёхе ёруагъта 
урундухъбёл.

Прозæ

Ёз ме ’нёбон ёма катаййёй райгъал дён.
– Цёмённё мёмё ести исдзорис, мё фуни дё ку фёу-

уинун, уёд? Ду ёй зудтайсё, еци фун ци адтёй, уой.
Кенё, кёд фёдздзорис, фал ду кёми дё, уордигёй дзурд 

не ’гъусуй.

7.03.1998

Дзерассё, ци фёддё?

Ёнхъуёт бон. Рёстёгёй-рёстёгмё хор уотё карз ник-
кёсуй, цума мё исцёфсун кёнунмё гъавуй. Комёрдиги ирд-
гёй бауёр расатёг уй. Ирдги ёхцёуён ёмбёлд берё нё 
рахёссуй.

Еу ёзгули некёцёй игъусуй. Ёдзём.
Хори зинг паддзахеуёг кёнуй. Ёдзёрёг, хуёнхаг гъё-

уи некёми неке зиннуй, ёрмёст Хурдасти рёбун дорбёл 
бадуй еу финддёсанздзуд, сауцёстё, сурхрос кизгё. Ёнё 
фёлкъуёргё мёмё кёсуй ёнкъардёй. Цёстингаси арфи 
ё хузё римёхсгё дёр нё кёнуй. Ёфсёрмдзёстуг фёууй 
еци кари кизгё. Мён нё зонуй ’ма ми не ’фсёрми кёнуй. 
Кёсуй мёмё комкоммё. Ё касти бёрёг ёй: фёндуй ёй 
идард, устур сахармё, игъёлдзёг кёми цёрунцё фёсевёд, 
уордёмё.

– Дзерассё, ци фёддё?!
Хурдасти фёстейёй игъусуй силгоймаги дзурд.
Кизгё ёзмёлгё дёр нё фёккодта.
Ё сабийбонтё раевгъудёнцё. Нури ёнкъарёнтё нёма 

лёдёруй, фал ё зёрди ци ёнёкёрон уарзт ирёзуй, е ёй 
деси ёфтауй. Ё рёуёг пъолци – листёг деденгутёй фё-
луст. Ё ирёзгё уоди устур къохтё – ё уёргутёбёл ёвёрд. 
Сабур къахдзёфтёй баевгъудтён гъёунги, фёстёмё нё-
бал ракастён, фал ёй зудтон, цалинмё ма мё уина, уёдмё 
ёдзинёг кёсдзёй мё фёсте сауцёстё кизгё.

– Дзерассё, ци фёддё?! – игъосун ма мё фёсте.

1999 анз, ёнсури мёйё

Цъифдзаст

Ганге хуссёни хъанёй лёмбунёг кастёй нёуёг амад 
фёйнёгутёй конд ёнёфснайд стъолмё. Биндзитё дув-дув 
кодтонцё кёрдзини мортё ’ма кёсалги уёлдёйтти алли-
фарс. Ё амонён ёнгулдзё ёрбакъёдзё кодта, устур ён-
гулдзёй ёй ёрёлхъивта, уёдта ’й ёвваст фёууагъта. Устур 
сау биндзё, ё гёндзёхтё телгё, диз-диз кодта фёйнёги 
уёле, уёд еу кёрони равзуридё, уёд – иннё кёрони. Ёп-
пунфёстаг кёрдзини морти астёу ниссабур ёй. Листёг имё 
кастёй Ганге, цалинмё ёзмалдёй, уёдмё. Биндзё ку нис-
сабур ёй, уёдта арф ниууолёфтёй ’ма ёнкъардёй ниссёц-
цё ’й изёрмелтё арвмё къёразгёй. Ё зёрди хъурмё ё 
уолёфёнти тумбул дорау ниллёудтёй, ранихъуёрун нёбал 
кумдта.

Ёнё ёмбёрзён къёрёзгитё ёдзёрёгхуз кодтонцё 
хёдзарё. Ёнёфснайд къумтё, цъумур къёхти фёдтё зён-
хи. Ёнё къирёйцагъд пеци рази – хулуй согти кёрё. «Хёдза-
ри хецау!» – билёскъелёй загъта ёхецён. Ехёнрезё кодта 
лёгъуз сёни ниуёзтёй, ёнё арт хёдзари уазалёй. Авги 
буни ма ци сёни лёкъунтё байзадёй, уони ранихъуардта, 
е ’ндёргъцё раистадёй, ё ходё царбёл ёмбалдёй: кенё 
лёг ёгёр даргъ адтёй, кенё ё нёуёг конд къёси цар нил-
лёг ёвёрд адтёй. Рахизтёй тургъёмё, ехёнрезё кёнгё. 
Ё хёдзари алли фарс нёдёр – горен, нёдёр – кауё бид.

Итигъд будури ёвёрд нёуёг къёс гъёунгёмё цёмёде-
сёй кастёй ё бёгънёг къёрёзгитёй. Гангей фудхуз къохтё 
ё гури дууё фарсеми – зёболё ауигъд, ефстагмё ёнёба-
ри ёзмёлд бакёниуонцё. Гъёунгёмё рахизтёй, галеумё 
фёззилдта ’ма нирраст ёй ё зонгё надбёл. Адён сё из-
ёргъудтё кодтонцё: рёстёгёй-рёстёгмё райгъусидё фус-
ти уасун, гъоцити уозёлун сё уёситёбёл. Ганге ёнёмётё 
ёй изёргъудтё кёнунёй: ё еунёг гъог ё уосё Зёрёдай 
хисти нивгарста, хёдзари тикис дёр нёбал байзадёй фонси 
номён. Алли бон ниуёзтёбёл хъодий фёндё искёнуй, из-
ёрёй нёбал ниббухсуй, фёрраст уй ёндаг синхмё. Лёгъуз, 
фёлмён сёни авгё ибёл не ’сбидтёй, ёрмёстдёр ёй ез-
гард кёнун кодта.

Прозæ

Цёхгёрмё гъёунги цъифё сор некёд кёнуй сёрди хор 
бонти дёр. Изёрёрдёмё си хёпсити хъур-хъур нё сабур 
кёнуй. Еу рёстёг байгъуста хёпсити унёрмё, уёдта, кауё-
бёл хуёцгё, рёбунтё-рёбунтё, аргъёвгай бараст ёй. Кауи 
биди ёхсёнти пурусатё исирёзтёнцё, ё къохёй сёбёл 
ку фембёлидё, уёд ёй расодзиуонцё. Хёпситё ниссабур 
ёнцё сё гъёрёй. Ёрлёудтёй, ёнгъёл кастёй, кёд нё-
уёгёй сё хъур-хъур иссёуидё!

Раст, ё зёрдибуни ци цъимара адтёй, уой хузён имё 
кастёй гъёунги цъифдзаст, ё уёлцъарё цъёх-цъёхид ра-
дардта. «Нуртёкки мён хурфёй дёр хёпсити уасун исигъус-
сёй», – рагъуди кодта ’ма фёттарстёй ё гъудитёй.

Усми дёргъци ё бунати сах лёуд ракодта, уёдта фёстё-
мё раздахтёй, – аци изёр нинниуёзтгун уа, е ёй нё фёндё 
адтёй. Ци хъаури хецау адтёй ёрёги дёр ма: хуёрзхаст 
гали сиутёбёл ёрхуёстёй, уёд ёй ё уёргутёбёл исба-
дун кёнидё, финкё ё гъёлёсёй фендёбилё уидё, цуппар 
лёги ци тугургъёдё хёссиуонцё, уой еунёгёй хаста.

«О, дё мард фесёфа, цёмёти ёрхаудтё!» – уайдзёф 
кодта ёхецён.

Тегъёбёл нёуёгёй ниссагъёси ’й...
Изёр ё кёнон кодта: синхи хёдзёртти ёддёгвёсте рохси-

тё фёззиндтёй. Тохонатёй хъуёцё арвмё къубулёнттёй 
ёнсанста: фёрнуг хёдзёртти ёфсинттё ёхсёвёри зелён 
кодтонцё. «Биццеу, марауадзё, Гагумё фёккёсё горен да-
сунмё!» – раст ё хуёд фёстейёй фегъуста ё мадё Нагъуи 
дзурд. Фестъёлфтёй. Ё зёрдё бунтон бампулдёй, нирриз-
тёй. «Кустёй мёхе некёд раздахтон, зёрдёхёлар адтён, 
адёнуарзон, хуёрзгъон. Ци ёрцудёй, кёци бон, кёци ёна-
монд анз мёбёл исфёлхёттёй мё Хуцау?»

Уёллаг Къамати дзёнётбадёни байзадёнцё ё рёсугъд 
кадгин бонтё. Ё цёстисугтё нёбал бауорёдта: «Гъе, гор-
мон, дёхебёл фёххуёцё!» – «Нё, нуртёккё еу цёфёй 
агуайён баниуазинё!» – тингун кодта...

Ё фёд-фёд раздахтёй фёстёмё. Аргъёвгай ёфсёргё 
бахъёрттёй астёумё. Ё уод нёуёгёй пакъугай тудта «цё-
уон-мацёуонёй».

Аци хатт иннё гъёунгёмё фёххёстёгдёр ёй, цъимара-
бёл баевгъудёй. Куддёр сор зёнхёбёл ё къах ёрёвардта, 

уотё ё фёсте хёпсити хъёлёба никки карздёрёй исерваз-
тёй.

Ёнцад лёудтёй ’ма сёмё игъуста. Ёхцёуён ин адтёй 
хёпсити дёрёгъдзёгай.

Нагъуё ’й еу хатт гъёдин бедирай хёццё Наргъи дон-
мё ёрёрвиста Уёллаг Къаматёй. Ёгёр тагъд уадёй, дор-
тёбёл фёггурдёй. Ё суйнё ниццавта, уёдта ё къохёй 
уёгъёлий синдзитёбёл фёххуёстёй, ё арми тъёпёнтёй 
тог калдёй, уотемёй ёй фёууидта Зёрёда, – е дёр дон-
мё ёрбацудёй. Къотёри фёсте гъёдин къосёй дон кодта 
бедирай.

Ёнёдзоргити ёрбацудёй, ё къох ин бабаста къохмёр-
зёнёй.

Уой адёбёл ё зёрдё хебарё нёбал адтёй. Ёхсёвё 
зёрди дзёбёхён гъуди кодта, Зёрёда ин ё къох куд фёл-
мён рёвдудта, уобёл.

«Ёнзти дзёбёхтё уотё тагъд цёмён фёййевгъуйунцё? 
Нур ма мё цард ци ’й?» Кауин горени уёле ё къохтё ёрё-
вардта, кастёй дзёхёрай нартихуари бор сифтёмё. «На-
ртихуарён ёфснайун афонё ’й», – ёнёбари гъуди кодта. 
Гъёунги дууё лёги хъаугъагёнгё раевгъудёнцё, фёстё-
мё дёр сёмё нё ракастёй.

Уёллаг Къамати минкъий гъёуи цёргутё изёрёй фонси 
ёзгулийёй кёрёдзей дзурд дёр нё игъосиуонцё.

Ёхсёвё сабур гъёу низгули кёнидё берёгъти неун гъё-
дё ’рдигёй.

Наргъи дони рази фембёлди фёсте, Ганге еунёг нёбал 
адтёй; ёхсёвё бафунёййи размё гъуди кодта Зёрёдабёл: 
«Айфонмё цитё архайуй? Ё бабай къёхтё ёхснуй ёви ин 
уат кёнуй?»

...Берё рёстёг цардёнцё еумё, ёвёдзи, кёрёдземёй 
бафёлладёнцё? «Ниллёг сидзё, сёмпёл реу, е кизгёй 
ести адтё, уой фёстебёл дзоргё дёр нё кёнун!» – ё маст 
искалдёй Гангейён. Каурёбун ёндзёр исбадтёй ’ма ахёй 
никкудтёй.

Ефстаг мёйё раевгъуидё ёнё хилё, ёнё надёй.
Ниуёзтгунёй ёрбацёугёй, ё маст ё бийнойнагбёл фёк-

кёнидё.
Алцёмён дёр бухстёй Зёрёда, гъаст дёр некёд не-

Прозæ

кёмён ракодта. Каурёбун хури калдбёл бадтёй Ганге, ё 
бадёнтё ристёнцё, рёстёгёй-рёстёгмё базмёлидё.

Фудхуз уёрагисёртёбёл ё сёр ёруагъта, минкъий рёс-
тёги фёсте рафунёй ёй. Ё фуни ё бийнойнаг Зёрёда ё 
размё февзурдёй: «Нур кёми бафунёй дё? Фестё, рацо 
мё хёццё!» – дзурдта имё, фиццагау рёсугъд, гурведауцё.

Гъёунги дёлёмё ка раевгъудёй, еци дууё лёги фёстё-
мё исёздахтёнцё. Хъаугъа нёбал кодтонцё. Ёнё дзоргёй 
цудёнцё гъёуисёрмё.

Сё еу рауидта каурёбун лёг бадгё. «А Гангей хузён ку 
ёй, ами ци косуй, кёд ниуёзтгун ёй?»

Бацудёй каурёбунмё ’ма лёги батилдта. Е ё цёститё 
рауурста, раистадёй.

– Ами ци косис?
– Рафунёй дён.
– ’Ма ёндёр кёми бафунёй уай, уёхён бунат не ’ссирд-

тай? – фёйбёл зуст кодта е ’нхуёрифурт Алийхан. Цёуён 
нёхемё!

Минкъий рёстёги фёсте ёртё лёги Алийхани хёдзари 
гъёйттёй арахъ ниуазтонцё.

Алийхани бийнойнаг Гётийнё син цёхгун хуёргёнёстё, 
помидортё, цихт никкарста. Фёйнё ёртё агувзи раниуазтон-
цё, ’ма Ганге е ’муод ёрцёй.

– Нуртёккё, ку рафунёй дён, уёд мё бийнойнаг Зёрёда 
мё рази февзурстёй, ёхемё мё худта, – ёнкъардёй загъта 
Ганге.

– Нё еугурей дёр уордёмё гъёуй, бон раздёр, бон фёс-
тёдёр, ци си уёлдай ес? Рохсаг уёнтё, ка рамардёй, етё, 
– загъта Алийхан.

Ёмбесёхсёвёмё хёстёг Ганге фёййарфитё кодта Гё-
тийнён ’ма рараст ёй ё къёсмё.

Цади уёнгё ку бахъёрттёй, уёд хёпсити хъёлёба исбе-
рё ’й. Ганге архайдта каурёбунти, сортёбёл ёфсёрун, фал 
ёнёнгъёлти ё галеу къах цъимарай равзуридё. «Ёнёхаири 
хёпситё!» – ё маст уонёбёл фёккодта Ганге. Ё рахес къо-
хёй федар хуёстёй кауёбёл, уотемёй архайдта лёмбунёг 
ёфсёрунбёл. Ё сёр гур-гур кодта хёпсити уаст, арахъи ни-
уёзтёй. Цъимарайён кёрон нёбал адтёй...

24.10.2003



38

Скульптор

Аййевадæ



39

Гадати Лазёр

Бадёг силгоймаг



40

Ёрмадзи

Искувд

Аййевадæ



41

Гадати Лазёр

Сосёг ахуст



42

ЕЗЕТЫ Марклен 

ФЁСНАУЁДЗЁМ АЗТЫ

Цикл

О, нё хёхбёстё, нё бёстё...

Дзурынц нын историйы бёлвырддзинёдтё,
Кёд, куыдёй ёрцардыстём хёхбёсты мах...
Рагфыдёл – аланты иугай-дыгай къордтён
Хёхтё систы фервёзынён ныфс, гёнах.

Ам алайнаг быхсындзинад ёвдыста,
’Мё йё архайдёй ысног и, райрёзт цард.
Кёмттёй, къёдзёхтёй дзы зарджытё дёр райхъуыст, –
Зоны алчи: царды ирд ёвдисён – зард.

Охх, кёд уыд ёнцон цёрён хёхбёсты? – Никёд!
Уым – ёвадёттё, уёззау куыст, тухи, тыхст...
Ахём уавёрты, фёлтёр фёлтёры ивгё,
Цал ёнусты уыд хёхбёстагён йё быхст!..

’Рмёст советон дуджы цард фёци ёнцондёр:
Фадёттё – уёрёхдёр, куыстуёттё дёр – фаг...
Алчидёр дзы уыд йё фёллойё цёрёццаг;
Ахуыры бёрзёндтём – алкёмён фёндаг!..

О, фёлё та цард ёндёрырдёмты азылд, –
Нал хъуысы ныфсы ныхас, нёдёр та – цин.

Поэзи

Цард хёхбёсты дёр ёрцыд бынтон раууатмё...
Зарёг... Уый дёр дуджы амёттаг фёци...

Охх, нё ирвёзён цёрёнбынат – хёхбёстё!..
Бирё хъёутё ам ёдзёрёгёй лёууынц.
Акёсут: хёдзёрттё, диссаджы мёсгуытё,
Сидзёртау, ёнкъард, ёрхёндёгёй кёсынц.

Хохёгтё сё катайё фёйнёрдём лидзынц,
Уый – ёмтъерытё, зынвадёттё, ёгуыст;
Уый – ныры рёстёгён йе ссыртё, йё цёсгом...
Дзыллёты зёрдёты ’рбынёттон и тыхст.

Адёмён сё сомбон «не ’ууёндын»-тём азылд...
Охх, кёд уыдис дуртён, къёдзёхтён хёрён?! –
Налдёр – колхоз, нал – ёндёр куыстуёттё... – Ницы ! –
’Рмёст хёххон уёлдёфёй, зёгъ, куыд ис цёрён?!

Цудынц бирё хорз фыдёлтыккон ёгъдёуттё,
Чи ’рцыдис хёххон царды фёрсыгъд, лёгъзгонд...
Зёхх уыдис хёхбёсты... тугёй дёр зынаргъдёр,
Ныр – хёмпёлты бын... кёмёндёрты – уёйгонд.

Стыр, зынаргъ хёзнатё бирё ис хёхбёсты,
Стёй йё гёнёнтыл дёр къух ауигъён нёй:
Газ, электрон тых... ёндёр мадзёлтты руаджы
Ис цыдёртё аразён... Бёргё... Фёлё...

Охх, «бёргё»-тё ’мё «фёлё»-тёй цард  нё цёуы, –
Сты «нё фёнды»-тё, «нё уыдзён»-тё фылдёр.
Царды рахёцёнтёй ног цъулбертё хъазынц, –
Алкёмён сё у йё дзыппы мёт уёлдёр...

Охх, ёмё, нё хёхбёстё, ёппёт бёстёйыл
Скёндзён ма хуыздёр бон, ракёсдзён ма хур,
Кёд нё бёстёйён йё царды фётк у давын,
Халын?.. Дурыл ма нын баззайдзёнис дур?!

Нё диссёгтё –  нё риссёгтё

Кёдём нё акёсай, нё цардыуаг – ёвдисён:
Хъёздыг, мёгуыртыл дихгондёй – нё цард, –
ёхсёнадён йё иудзинад бынтондёрр фехёлд,
Ныссуйтё стём, хёлардзинадёй – дард.

Ныр цалгай азтё ’взарём мах нё быхсон удтыл
Ёбардзинад... фёсдуар ёвёрд – рёстаг.
Рёстдзинад – нёй!.. Мёнгдзинадён – уёрёх фёндёгтё...
Нё закъёттё – рёхуыст ёмё хъёстаг.

Бёстёйы кондад – никуыд... Сомы уёз – кёуинаг,
Уыйхыгъд нём доллёр басгуыхти ёлдар...
Нё хидвёллой, ёрдзы лёвёрттёй стём ёнёхай,
Нё зёхх, нё удварн нал ысты нё бар.

Куыстён йё ном, йё уёз, йё кад бынтондёр сыгад,
Ёгуыст адём дёр нём нымёцёй – хёрх...
Куыстуёттё – ’хгёнгё, халгё ’мё хёлофёй – давгё...
Бёстёйён нал зонём йё дёргъ, йё уёрх.

Инфляци, кризис систы ныр нё царды айдён,
Коррупци, сайын, давын ’мё гёртам –
Бёлвырд миниуджытё нё паддзахадён абон...
Хуыздёр цард знон нё бёстёйы зыдтам!

Нё пенсийён ёрцыд ёнахъинон фёткёвёрд, –
Йё бындуры – ёргомёй сайд, тыхми!..
Фёллойгёнёг дзыллётён а закъон – ёвёндон,
Фёлё ма хъусёг адёммё кём и?!.

Нё царды аргъ, зындзинёдтё цёуынц нё разёй, –
Ёлхёнын, фидын алкёйы бон нёу!
Цёй рёзт, цёй цы!.. Рёзынц ёрмёст ёргътё, тарифтё,
Ёмё нё низтимё... уёлмёрдтё... – Уёуу!..

Поэзи



45

Езети Марклен. Фёснауёдзём азты. Ёмдзёвгити цикл

Тыхсы, нёты, хъёрзы нё адёмты фылдёр хай.
Ёрвылбон хъусём сайён дзырд... – Фёдис!..
Фёлё нё хицауадён – ’хгёд сё цёст, сё хъустё...
Ёрмёст ныхёстёй цард хёссён куыд ис?!

Нё диссёгтё – нё риссёгтё... Сё уёз – нё удтыл, –
Ёнахъинон, ёгъатыр у сё уаг...
Кёддёр-уёддёр быхсаджы арткалёг тых стоны, –
Хуыздёр цардмё ёрцагуры фёндаг!..

Тёрсын...

Тёрсын...
Нё алыварс кёнынц уёндондёр низтё...
Лёмёгъ – сё ныхмё тох ёмё цёстдард.
Кёнынц фылдёр... Ёргом, налат – сё митё, –
Сё аххосёй кёны цыбырдёр цард.

Тёрсын...
Хъёугё, бёззон тох низты ныхмё нал ис, –
Фёцудыдта... – Ныббыхс, рынчын... Фёлёуу!..
Кёнынц зынаргъдёр бонёй-бонмё хостё, –
Нё бон сё алкёд балхёнын дёр нёу.

Тёрсын...
Куы байдайой мён дёр фёлварын низтё, –
Куы хъуызой сусёгёй, кём та – ёргом...
Ныхмёлёудён куы нал уой, куы, мё азтё,
Куы нал мын уа мё буары змёлд фёндон...

Тёрсын...
Кёддёр-уёддёр куы слёмёгъ уон, – уёд та ма...
Мё уёхск дарын ёххуысхъуёгтён мё бон
Куы нал ысуа хъёугё уагыл, гъеуёд ма
Мё царды цалх куыд зилдзён, куыд, фёндон!

Тёрсын...
Кёмё цы кёсы – чи зоны?.. Ёмё мё
Куы бахъёуа фёрсырдыгёй ёххуыс...
Куы нал кёсон ёз сомбонмё ёнхъёлмё, –
Куы асётта мё сёйраг тых – мё ныфс...

Тёрсын...
Куы ’руатон уон, мыййаг... Ёмё ёрхёндёг,
Лёмёгъдзинад куы ’рынцайой мёныл...
Куы нал зилон мё буармё ёз мёхёдёг,
Хъёудзён ма уёд мён ахём цард зёххыл?

Тёрсын...
Тёрсын бёргё нёу хорз миниуёг царды,
Фёлё фёкёны низтимё ёмцыд, –
Рынчыны ’нкъарёнтимё слёууы рады,
Ёмё тёрсынён баппары йё дзырд.

Тыхсын...

Тыхсын...
Куы нал тава мён хуры тын ёххёстёй...
Куы нал хъуыса мё дзырды зёлд тыхджын;
Куы ’рцёуой баст мё бёллицтё рёхыстёй, –
Куы нал уон, куы, мё фёндёгтыл бёхджын...

Тыхсын...
Куы цёуой цардёй хиуёттё, ёмгёрттё, –
Сё хъысмёттёй куы нё цёрой фылдёр,
Куы кёной рох мён хиуёттё, хёлёрттё,
Куы сыл кёнон ыстырзёрдё... ёз дёр...

Тыхсын...
Мёнён мё уды – сфёлдыстад, бёллицтё...
Мыййаг, куы сё фёуон ёз сомбон цух;
Куы нал мын хёсса чиныджы сыф цинтё,
Куы нал таса гёххётты сыфмё къух...

Поэзи

Тыхсын...
Театр, музейтён куы нал сгарон сё дуёрттё,
Куы нал кёнон нё царды зылдыл дис;
Ирон ёгъдау, ирон фарнён сё нуёрттё
Куы слёмёгъ уой, куы, ноджыдёр... – Фёдис!..

Тыхсын...
Куы нал тавой мён музыкёйы зёлтё,
Куы нал цёгъда ирон фёндыр мёнён;
Нёртон «Симд»-ён куы нал ахсон йё мыртё,
Мё къахы айст куы нал уа, куы, сёрён...

Тыхсын...
Ирон дзырдыл куы нал тыхсон ёрвылбон,
Куы бахауд уый уынгёг уавёры, уёд...
Ирон ёвзаг... Кёй хъысмёт у нё сомбон:
Ёнё уымёй куы фесёфдзён нё фёд.

Тыхсын...
– Тыхсын у цавёр миниуёг? Кём дарды?..
А фарст кёддёрты дуртыл дёр ис фыст.
– Уый – бирёвёрсыг... Алкёддёр – нё царды...
Цёй, хорз хъуыддёгтыл алкёд уёд нё тыхст!

Быхсын...

Бёлвырд, мён низтё радыгай фёлварынц:
Куы – ам, куы – уым... Ёрхъула сты мёныл...
Цёфтё, рёхуыстытё... Уёгъд мё нё уадзынц...
Куы уаид-иу сё ныхмё хос фёдыл...

Лёбурынц мём, нёмынц мё... Ёз – «хъыдзытё...» –
Сёттын нё комын... Уыдон та – хъызгё...
Сё сыгъд, сё рыст – цывзытё ’мё хъыцъытё,
Цёуынц, бырсынц, – кёсут-ма сём, – хъуызгё...

Ысвёййы дохтыртён сё куыст тыхджындёр,
Куы сын кёной рынчынтё дёр ёххуыс:
Зын уавёрты хъёуы уёвын ныфсджындёр, –
Рыстён, зынтён, – куыд гёнён уа, – ныббыхс.

Вёййы, мё къахдзёф нал вёййы мёхи бар,
Куы бахауын зын уавёрты... Кёсыс, –
Мёхимё алыхатт фёсидын тохмё...
Мё удыхъёд – мё хёцёнгарз, мё ныфс!

Быхсын...
Ыссар гъе ахём тых ды дёр дёхимё:
Дё уд, дё зонд, дё зёрдёйы... Кёмдёр...
Куы уой ёмдзу быхсындзинад ныфсимё, –
Сё бёрц уёлахизтён уыдзён фылдёр!

Схъиуд

					     «Ёнёгъдау – не знаг».
							       Цомахъ

– Куы нё сёмбёлин схъиуд лёгыд ёз абон, –
Вёййы кёмёндёрты сё фёндон ’мё сё дзырд,
Фёлё... Кёд вёййы курёг лёгмё хъусёг?..
Гъе стёй, ёнёсёмбёлгё схъиуд лёгыл куыд ис?

Ёмё гъеуыцы фембёлдтыты семё
Зын вёййы алкёд дзурын, истёмёй фёрсын.
Сё бёсты адёймаг фёкёны ’фсёрмы,
Фёлё сём ахём миниуёг нымады нёу.

Фёкёнынц ’рмёст сёхи митё, кёнонтё...
Нё зонынц, нё, «салам», «хёрзбон» зёгъын лёгён...
Уый низ у, низ, – ысхъиуд уёвын, – гъай-гъайдёр:
Хёссынц сё алыварс сё дзырд, сё митёй – маст.

Поэзи

* 4

Ис ахём низимё мёнён дёр зонгё.
Йё хъалы уа, йё фынёйы... ёдзухдёр – схъиуд.
Ёнахъёлёй ёнахъинон – йё митё...
Нё алы фембёлды дёр дисы ’фтауы мён.

Нё ауёрды уый никёуыл ёппындёр,
Нёлгоймаг уа, сылгоймаг, хистёр йе кёстёр...
Сты иугёндзон йё къахдзёфтё, йё ахаст, –
Нё аивдзён хёснагыл дёр йё дзырд, йё уаг.

Йё хёдзары, йё алыварс – ысхъиуддзырд,
Ёргом, цёстёй-цёстмё нё вёййы, нё, йё каст...
Фёуадздзён дё ёрдёгдзырдыл ныхасы,
Йё къух дёр ма дыл ауигъдзён ёваст...

«Хёрзбон» зёгъынмё «не ’вдёлы» уый никёд,
Нё дын зёгъдзёнис исты хъарм, фёлмёнёй дзырд.
Дзёвгар, зёры бонтём цёры уый не ’хсён,
Ёмё дзы алчидёр тыхсы, фёлё... быхсы...

Кёрон нёй ацы схъиуд лёгён йё митён:
Куы – ам, куы – уым... Йё низы фётк ёххёст кёны...
Куы уаид къаддёр ахёмтён сё нымёц,
Уёд уаид фидауцдёр нё алыварс нё цард.

Куыд диссаг у, ёвёдза, ёрдз, куыд диссаг! –
Ёрфыссы алкёмён дёр хицёнёй йё уаг:
Кёмён дзы – Зонд, ёгъдау, ёфсарм – лёварён,
Кёмён та исты лазёй,  – акёсут-ма, – хай...

Уёвгё... Кём вёййы, кём, ёрдзы хъёбысы
Бынтон ёнаипп, алцёмёй ёххёст ысконд?
Нё уыди, нёй, нё уыдзён ахём никёд,
Фёлё нё хорз зонд, хорз уагён сё арфё уёд!

Ай-гъай!.. Нёу схъиуддзинад уёддёр сёйраг хъён:
Ёнцонтёй уа, зынтёй уа, – бабыхсён ын ис.
Фёлё... ёркёсёд алчи, цёй, йёхимё...
Ёз загътон ам мё зонгё схъиуды тыххёй ’рмёст...

САКЪИТИ Эльбрус

НАМУСИ ЁНОСОН ЗЁЛТЁ

Документалон радзурд-уацау
(Идарддёр. Райдайён аци анзи 2-аг номери)

Иннё бёнтти хузён бабёй сёумёраги игъосун байдёд-
тон нёхе национ радиомё. Берё цёбёлдёрти си цудёй дзу-
банди, фал си уёлдай хъёбёрдёр фёббоз дён, нё ном-
дзуд поэт, тугъдон лёг Тетцойти Тайморази ке ёримистонцё, 
уомёй. Дзурдтонцё ё цардвёндаги туххёй дёр, кастёнцё 
ин е ‘мдзёвгитё дёр. Еу скъоладзау кизгё хъёбёр уодци-
ренёй дзурдта:

Ка загъта мин, ёрмёстдёр тугъди
Лёгдзийнади сёр гъёуй?
Сабур цард ба ё хуёздёр скъухти
Ёнё уой цума цёуй?

Лёгдзийнадё царди байрёзти
Гъёуй алкёд, куд хуёрзаг.
Арф уедагё – толдзи къабёзти,
Куд уйнаг хуари муггаг.

Прозœ

Е гъёуй нё ёнё бадзурдёй,
Куд хуймони – ё готон,
Куд цёргёси – федар базуртё,
Догъиуайёги – догъон.

Лёгдзийнадё рёстдзийнадёбёл,
Ёнё адёмон тугъдёй,
Бацёуидё содзгё артмё дёр,
Содзгё арти дёр сугъдёй!..

Аци ёмдзёвгёмё байгъосгёй, мё зёрдёбёл ёрба-
лёудтёнцё, мёнё сёхемё скъолай тугъдон намуси музей 
исаразун ка исфёндё кодта, еци кёстёртё. Раст ёй Тет-
цой-фурти загъд, гъома, лёгдзийнади сёр айдагъ тугъди нё 
гъёуй. Сабур царди хумётёгдзийнади дёр ёгёрдёр ма 
гъёуй – рёстдзийнади сёрбёл гъёддухёй исдзорунён, ар-
фиаг гъуддаг рёстуодёй райаразунён, агъаз ке багъёуа, уой 
фарсмё балёуунён, уомёй сёйрагдёр, хуёрзгёнёгён ё 
хъиамётти фёдбёл раст аргъ кёнунён...

Ёма мин ёхцёуён ёй, нё кёстёрти зёрдити сауёнгё 
сё сабийдоги гъе уёхён лёгдзийнади талатё ке ирёзуй. 
Уомён ёвдесён – мёнё нур сё музей исаразунбёл разён-
гардёй ке архайунцё. Ёгайтима син уоййасёбёл зёрдтагон 
ёнцё, хъёбёр си ка райидард ёй, еци тугъди, еци хъаза-
уатон рёстёгути хабёрттё, сё фидтёлти намус ёма кадё...

Ёрёги бабёй мёмё берё аллихузон ёрмёгутё ‘рба-
хастонцё. Еугурёйдёр хъёбёр цёмёдесаг ёнцё ёма си 
кёцидёрти хёццё уё базонгё кёнон, зёгъгё, мё бафён-
дадтёй.

КАРЗ ТОХИ БЁНТТИ 
ЁВДЕСЁН – ИМИСУЙНЁГТЁ

Цёгат Иристони зёнхё сугъдёй 1942 анзи фёззёги. Не-
муцаг-фашистон ёрбалёборгутё ‘мпурстонцё ё сёйраг 
сахар Орджоникидземё, уордигёй ба гъавтонцё Грознай 
нефтигурёнтёмё байервёзун ёма Арвикоми над ёрёхгё-
нунмё.

Фиййагдони ёма Дзиуаригъёуи сё нихмё мёлёт-
дзаг тох исамадта 34-аг Сёрмагонд ёхсёг бригадё (е 
арёзт ёрцудёй Сумгаити тугъдон-денгизон училище-
ти курсанттёй) ёма син е бёрзёйсёттён цёфтё 
фёккодта, уёлдайдёр ба - Майрёмадаги рази, Сиуари 
коми. Еци тугъдтити бёгъатёрёй архайдта мино-
метёйёхсёг роти командири раздёри хуёдёййевёг, 
ёма фёстёдёр ба бригади политхайади инструктор 
Иосиф Ивани фурт Качанов. Дзиуаригъёуи алфамбулай 
тугъдтити ке фескъуёлхтёй, уой туххёй хуарзён-
хёгонд ёрцудёй Сурх Стъалуй орденёй. Уой фёсте 
дёр Иосиф Качанов ёхсаргинёй архайдта берё ёндёр 
тугъдтити, адтёй, Берлин ка байста, уони хёццё.  
Цёгат Иристони зёнхёбёл тугъдтити рёстёг ци-
фёнди ёнёевдёлон адтёй, уёддёр гёнён ёма амал 
иссеридё ё тугъдон бонуг финсунён. Уой фёрци гъё-
уайгонд ёрцудёнцё уёди рёстёги берё цаутифёд-
бёл хабёрттё, етё иссёнцё, аргъ дёр кёмён нёй-
йес, уёхён ахедгё ёвдесёнтё...Мёнё си кёцидёрти 
ёримисён...  

27 октябрь. Райстан бардзурд – нёуёгёй бабёй балций. 
Аци хатт нё бригадё цёуй Цёгат Иристони столицё Ордё-
оникидзей бунмё. Немуц Нальчикки цори ёрбатудтонцё нё 
федёрттё ёма сё дзёмбу дарунцё Цёгат Иристони гъёу-
тёмё.

Изёрёй – Беслён. Цубур уолёфт. Хуёруйнаг равардтон-
цё тугъдонтён. Фал бабёй цёун гъёуй идарддёр. Цёуён. 
50 километри рахаудтёнцё нё рагъёй. Ёрёнцадан Фиййаг-

Прозœ

дони билёбёл. Ёвёдзи, ами араздзинан нё федёрттё ёма 
бал нур нё фёллад ку исуадзианё. Хуссёг нёбёл хъёбёр-
дёр кёнуй.

28 октябрь. Ирёнттё нёмё дзёбёх цёстёй ракастён-
цё. Сёумёй нин равардтонцё сехуар хуёрзёфснайд рай-
дзаст уати. Зелёнтё си кодта еу кизгё, ё ном Раисё. Хуёр-
задё адтёнцё карки фид, басё, хъайла. Цай дёр бацумдтан. 
ёхца неци хузи бакумдтонцё.

11 сахаттебёл рараст ан Дзёуёгигъёумё. Бахъёрттан 
изёр ёрдёмё. Гъёуайгёнён позицитё рагацау цёттё ад-
тёнцё. Фал ма нё уёддёр нёхе рёвдзитё кёнун берё 
гъудёй.

29 октябрь. Нё фусун – Тотрати Николай Константини 
фурт. Ахургёнёг. Хуёрзконд, хуёрзёгъдау лёг. Дууинсёй 
анземёй фулдёр ибёл нёма цёудзёнёй. Николай берё 
ёнзти фёцёй Уёрёсей, ахид фёууидё Мёску ёма Ленин-
гради. Кёдзос дзоруй уруссагау.

Игъосун ёма гъуди кёнун: урус 'ма ирё, уёдта еугур со-
ветон адём дёр, ёмхузонёй сё уодхёссёг фёууидтонцё 
фашисттёй, уони нихмё исеу ёй сё зунд, сё хъаурё. Тот-
ри-фуртён ёхе хузён зёрдёмёдзёугё ёнцё ё бийнойнаг 
ёма е ’ртё кизги дёр; хестёрён ё дууадёс анзи ёхе фё-
цёнцё. Уруссагау къёрцц кёнунцё сё еугурдёр.

Ирёнттён се ’гъдауи ес иуазёгбёл ауодун. Нецёбёл
ауёрдунцё. Уадзунцё карз ниуёзтё – арахъ, махмё хё-
дзёртти ци ниуёзтё уадзунцё, раст уой хузён. Бустёги дес-
саг ёй сё бёгёни. Фингёбёл бадгёй, уадзунцё зёрдёбун 
седтитё, боц кёнунцё иуазёги.

Бадён финги уёлгъос ёртемёй – Николай, ёз ёма лейте-
нант Дмитрий Карташов – роти командири хуёдёййевёг. Нё 
рази арахъ ёма бёгёний графинттё, хуёруйнаг. Фусуни дзу-
банди, ё зундирахаст цёунцё нё зёрдёмё, дёттунцё нин 
нифс. Нё, оккупанттё неци байсдзёнёнцё Кавкази адён-
тёй. Мёлётдзаг тохи нё фёккеудзёнёй ирон лёги къох. 
Нури уёнгё фашисттёбёл устур цёфтё рауадёй Иристони 
зёнхёбёл. Адён ёнцё ё адёмон ёфсади фарс, агъаз ин 
кёнунцё, цидёриддёр сё къохи ес, уомёй. 

Дзубанди фёццубур ёй: мах цёуён, гъёуи ка ёрбунат 
кодта, еци роти ёфсёдтонтёмё. Гъёуайкёнуйнадон тугъд-
титёмё фагё цёттё нёма ан. Зёнхё – хъёбёр, зин къа-
хён. Фал уёддёр архайунцё тугъдонтё. Беретё си тугъди 
тумугъи нёма адтёнцё, ёма игъусуй сё игъёлдзёг ёстуф. 
Хестёртё ‘нцё мадзорадёр. Хёстёг кёмидёр ёрхауй бом-
бё. Зёнхё базмёлуй.

30 октябрь. Аразён федёрттё Дзиуаригъёуёй Фиййаг-
донмё. Уавёр кёнуй карзёй-карздёр, ёма гъёуайгёнён 
позицитё гъёуама уонцё рёвдзё. Минкъийдёр ахедундзий-
надё нёййес рёнгъон тугъдонтё ёма афицерти зундирахас-
тён. Е ба аразгё ёй махёй, политикон косгутёй.

Позицимё ‘рбацудёнцё батальони разамунд – Руднев, 
Овсенев, Панасенко. Лёмбунёг ёркастёнцё акъоппитё, 
траншейтё, минометтёй ёхсён бунёттёмё. Аразийёй бай-
задёнцё. Фрицтё комкоммё нёма ёхсунцё нё позицитё. 
Нёма зиннунцё сёхуёдтё дёр. Ёруорёдтонцё сё ма-
хонтё кёмидёр Алагири рази. Рёстёгмё сабурдзийнадёй 
пайда кёнгёй, фёлгёсён хуёнхтёмё. Уинён сё ирдёй, 
махёй беретё нури уёнгё уёхён хуёнхтё некёд фёууид-
тонцё.

Не ’фсёдтонтё ци хёдзёртти ёрфусун ёнцё, уонёй
еуеми ё мади хёццё цёруй рёсугъд кизгё Верё. Ёнцё 
Киевёй. Гитлерон лёгхуартё Дзиуаригъёумё ке ёрбахёс-
тёг ёнцё, е сё бафтудта устур катаййи: идарддёр фёл-
ледзонцё ёви хуёнхтёмё рандё уонцё дзиуаригъёуккёг-
ти хёццё? Махонтё син зёгъунцё: «Фашистти а гъёумё 
не ’рбауадздзинан!..» Фал ци бёрёг ес? Верё ёма ё мадё 
уёддёр истумбул кодтонцё сё дзаумёуттё.

Знаг фёххёстёгдёр ёй. Изёрёрдёмё фёззиндтёй 
бригади командир болкъон Александр Василийи фурт Воро-
жищев, ё хёццё – политхайади хецау Александр Семени 
фурт Кошкин. Цубур митинг. Дзоруй Кошкин. 

– Нё Советон бёстё ёй тёссаг уавёри, фудголи нид-
дёрён кёнун ёма сё райгурён зёнхёй фёттёрун гъёуй 
цифёндийёй дёр. 

Е кодта, зёрди медёгё ка райгуруй, уёхён зёрдиаг дзу-

банди, ёма махёй алке дёр. ёнё фёстёмё фёккёсгёй, 
ё цард раттунмё цёттё адтёй.

Ёхсёвё роти коммунисттё ёма фёскомцёдесонтён 
исаразтан ёмбурд. ёз архайдтон политхайади хецауи амунд-
дзийнёдтё хуёздёр исёнхёст кёнунбёл.

31 октябрь. Хордзаст бон. Фашистон хъёрццигъатё бом-
битё ёгъзалунцё 2-аг ёма 1-аг батальони бадёнтёбёл 
(етё ёнцё Дзёуёгигъёу ёма Фиййагдони ёхсён). Бёрёг 
ёй: кёдзос кёнунцё Орджоникидземё над сё тухгин ним-
пурстён. Цалдёр бомби ёрёсхустонцё Дзёуёгигъёубёл 
дёр. Батальони позицитё немуцаг хуёдтёхгутё ёхсунцё 
пулеметёй. Уалинмё сё нихмё фёззиндтёнцё нёхе хуёд-
тёхгутё. Хъёбёр  истухсун кодтонцё фашистон тёхгути. 
ёма етё дёр сё бомбитё ёркалдтонцё кёмифёндидёр. 
Сё хуёдтёхгутёй еу ёрхаудтёй мёхе рази. 

Фёссехуар нё бакомкоммё, километр ёма ёрдёг идард-
дёр, сёхе атакёмё цёттё кёнун райдёдтонцё немуц. 
Танкитё, машинттё, фестёг ёфсёдтё. Ёваст сёбёл дзар-
мадзантёй нигъзалдтонцё капитан Гриценкой артдивизиони 
дзармадзантё. 

Ёрбампурсунцё танкитё ёма бронехуёдтолгитё. Нё 
дзармадзантё сё цёвунцё комкоммё. Сё куст кёнунцё 
нё минометтё, пулеметтё. Игъусунцё танкцёвён топпити 
гуппитё. Фашистти танкитёй цалдёр иссугъдёй. Иннетё 
ёрлёудтёнцё, ёхсунцё сё медбунатёй... Минкъий фёс-
тёдёр ба нё нихмё ёрбансанстонцё сёдей бёрцё тан-
китё ёма бронехуёдтолгитё. Изёрмё син бантёстёй нё 
позицити астёумё бахъёртун. Ёмпурсунцё Алагир-Орджо-
никидзей над байахёссунмё. Се ’ргом аразунцё Майрёма-
даг, Дёллаг Саниба ёма Гизёлмё.

Роти тугъдонтё сёхе цёттё кёнунцё знаги нихмё ёх-
саргинёй ёрлёуунмё. Загътон син: «Къёхтитё фёййарф-
дёр кёнетё!..»

1 ноябрь. Ёзинё ёхсёвёр хуардтон Николайи хёццё. 
Нё бадт адтёй цубур: Дзиуаригъёумё мёнё-мёнё нимпур-
сдзёнёнцё немуц; нади рази 4-аг батальон карз нихкъуёрд 
дёттуй фашистти атакитён. Адён сёхе цёттё кёнунцё
хуёнхтёмё рандёунмё.

Аци бон тугъд фёккарздёр ёй. Знаг ё них исаразта 2-аг 
ёма 3-аг батальонтёмё. Нё ауёрдуй ё тухтёбёл. Фагё 
нихкъуёрд ин дёттунцё нёхеуонтё. Гитлеронтё ёрра кё-
нунцё уёлдёфи дёр.  Сё уодхёссёг уаргъ еци калёги 
калунцё нё разфедёрттёбёл ёма нё фёскъилдуни дёр. 
Тугъд кёнуй карзёй-карздёр. Ёхсунцё нё зениткитё дёр. 
«Катюшити» нёрун фёббёрёг уй иннё гур-гур ёма къёр-
къёри ёхсён.

Уолёфун – зин. Хъуёцё. Хёдзёрттё пеллон калунцё.
Знаги дёсгай танкитён сё  сугъди хъилма цёуй уёларв-

мё. Сё мёрдтё – ёнёнимёдзё.
Уёддёр нёуёг ёма нёуёг тухтё гёлдзунцё тугъди ту-

мугъмё, сё бицъинёг тонунцё Орджоникидземё.
...Изёрёй ёрёгиау фёууидтон Тотури-фурти. Николай 

цидёр тухстгомау ёй. Фёндаггон арёзт. Ё усхъёбёл фондз-
ёхстон.

– Хонхмё цёуён, – зёгъуй. – Мах дёр ёнцад нё бад-
дзинан.

Ё уосё имё равардта хуёруйнёгти хизин.

2 ноябрь. Уёлдёфи – нё хуёдтёхгутё. Ё куст кёнуй 
«тугъди бардауёг» – артиллери. Фашистти уёлдай хъёбёр-
дёр тухсун кёнунцё «катюшитё». Фёссехуар. Дзиуаригъё-
уёй километри ёрдёг идарддёр гъёдбуни немуц ёмбурд 
кёнунцё сё танкитё, фестёг ёфсёдтё. Гъёуама бабёй 
нимпурсонцё. Сё фёндё син фехалдтонцё нё артилле-
ристтё ёма минометчиктё. Уотё рёстдзёвийнёй сёбёл 
«ниууёрёйда» кодтонцё, ёма гитлеронтё ледзёги фёцён-
цё, сёдё лёгей бёрцё ба си байзадёй тохи будури, сё 
хуёдтолгитёй дёр еуёндёсемён сё хъуёцё калдёй.

Уой хуёдвёд фёхъхъёбёрдёр ёй сё дзармадзанти 
ёма минометти нёрун. Снарядтё тахтёнцё нё сёрти, ихал-
дёнцё хёдзёртти фёсте дзёхёрати. 

Фашисттён Алагир-Орджоникидзей надбёл рацёун ку нё 
бантёстёй, уёд сё цёф Дзиуаригъёубёл фёккодтонцё. 
Хорнигулёни размё бабёй – сё нёуёг нимпурст. Авиаци, 
артиллери, мотопехотё. Сё танкитё цёунцё гъавгёй, бё-
лёсти аууёнтти, сё фёдбёл – мотоциклисттё ёма фестёг 

ёфсёдтонтё. Нё минометчиктё сёбёл цалдёр хатти мё-
лётхёссёг нёмгутё никкалдтонцё. Фёлгёсён бунатёй  
сёмё ёрбадзориуонцё:

– Хуарз архайетё!.. Фашисттё мистити хузён ледзунцё!..
Е сё кодта разёнгард. Ами ка тухтёй, уонён сё фулдё-

рён аци тугъдтитё адтёнцё фиццаг фембёлдтитё знаги 
хёццё, ёма нёма райахур ёнцё мёлёти цёститёмё ком-
коммё кёсунбёл,  уомё гёсгё ба архайдтан уонён зёрдё-
вёрён дзурдтё зёгъунбёл. Аци бон сёхе хуарз бавдистон-
цё минометчиктё Анищенко, Котлярский, Ермолаев, Плакса, 
Ефимов, фёлгёсёг Алахвердян, ёхсёг Цаплев, роти ёф-
сёдтонтё Чумаков, Смородин ёма иннетё. Талинги цалдёр 
танки уёддёр ёрбайервазтёнцё гъёуи астёумё, автомат-
чиктё дёр – еу-инсёй...

Комёй ралёстёй бёзгин мегъё. Нецибал уидтан бустё-
гидёр.

Гъёу нё равардтан.

3 ноябрь. Хёдзёртти ёндартё хёстёгмё дёр зинёй 
ёвзарён. Ёхсёвё фёффулдёр ёнцё немуцёгти танкитё, 
автоматчиктё.

Мегъё ёхе есун райдёдта. Гъёуи хонсарварс дзёхёрай 
нё минометчиктё знаги хёстёгмё ёхсун райдёдтонцё топ-
питёй. Мёхе цёстити рази хестёр сержант Плакса топпёй 
фехста немуцаги,  е гъёунги цёхгёрмё куд фёууадёй, уо-
темёй.

Дёс ёма дууинсёйи бёрцё немуцёгтё ‘рбацёунцё ата-
ки. Не ’хсён 100 метри дёр нёййес. Неке фёттарстёй. Ём-
хузонёй сёбёл ралёудтан топпитё ёма къохёйёхсгё пу-
леметтёй. Цалдёр ма си байервазтёй хёдзёртти аууонмё.

Иннё рауёнти уёхён нихкъуёрд нёбал адтёй немуцён. 
Батальони командёгёнён пункт ихёлд ёрцудёй бомбёй, 
разамунд нёбал адтёй, ёма уой туххёй махонтё фёстёмё 
цёун райдёдтонцё. Минометчикти позицитёбёл фёлле-
дзёги ‘нцё  еу-финддёс автоматчикки. Еуей си фёууорёд-
тон:

– Ци ’рцудёй, цёмён ледзетё?
– Танкитё! Ниууадзетё уё бунёттё, цалинмё нё байрё-

ги ёй, уёдмё!..

Рагъуди кодтон: «Аци хъарабугъай фехсун ёнгъезуй!..» Е 
хуарз гъуди нё адтёй, бёргё, фал зёрдё ристёй, гъёу нё 
къохтёй ке ервёзуй, уой туххёй.

Уавёр никки дёр ма фёллёгъуздёр ёй: нёбал ес бас-
тдзийнадё роти командир Лютыйи хёццё. Хабар базонунмё 
рарвистон связисттё Калашников ёма Комарови.

Ёхсун бабёй нё райдёдтонцё, нур ба нё цёвунцё 
фёрсёрдигёй дёр. Гитлеронтё байахёстонцё Дзиуари-
гъёу. Уой нин загътонцё Калашников ёма Комаров. Бата-
льони командёгёнён пункти дёр некебал адтёй. Комбат 
Халилов, роти командир Лютый ёма иннё ёфсёдтонтё 
рандёнцё хуёнхтёмё. Мегъ ку ратадёй, уёд немуцёгти 
фёууидтан рацо-бацогёнгёй.

– Ци кёнён, комиссар? – фёрсуй мё роти командири
хуёдёййевёг Дмитрий Карташов.

– Ду ба ци зёгъдзёнё?
– Дууё фондзинсёй метри фёстёмё рацёуён, уоми ёр-

федар уён ёма бабёй сё цёвён.
Уотё бакодтан. Минометтён ма нёмё адтёй 200 мини. 

ёррёсагътан минометтё. Карташов бёрзонд бёласёмё ис-
хизтёй ёма амонуй, кумё ёхсун гъёуй, уой.

Ёхсён нё раздёри командёгёнён бунат. Фиццаг ёхс-
тён фашисттёй ёрхаудтёй еу-дёсей бёрцё. Минометтё 
разилдтан гъёуи астёумё ёхсунён. Уоми адтёй фашистти 
устур къуар. Ёвёдзи загътонцё: гъёу гъёуайгёнёг нёбал 
ес, ёма сёбёл сайд ёрцудёй.  Минометтёй сёбёл нё ми-
нитёй 150 фулдёр рауагътан.

Минкъий фёстёдёр нёмё гъузун райдёдтонцё сё авто-
матчиктё. Еци рёстёг нёмё фёззиндтёнцё бригади штаби 
афицер Чернов ёма Сёрмагонд хайади косёг. Етё адтён-
цё минкъий уоддёр хуёнхти ёма, минометон хёйттёй еу 
фашистти хёццё тохуй, уой ку базудтонцё, уёд сё цийнён 
кёрон нёбал адтёй. Нё хёццё фёцёнцё, цалинмё ми-
нометчиктё еугур минитё дёр знагбёл нё никкалдтонцё, 
уёдмё. Уёдта хуёнхти ‘рдёмё рацудан еумё. Нё арёзт 
адтёй Майрёмадагмё. 

Еу минкъий гъёу. Нёдёр си немуц, нёдёр махонтё. Нё 
размё рацудёнцё цёргутё цалдёремёй.

Прозœ 

– Ами бахуёруйнаг кёми ци ес?
Байамудтонцё нин дууё ёхгёд колхозон уёрдундонемё. 

Байгон сё кодтан. Хуайрагёй си неци разиндтёй – мудёй 
уёлдай, заманай хуёрзадё муд.

Къёхтё ниууёззау ёнцё. Фал ёнёцёуён нё адтёй. Бо-
нёрдёмё бахъёрттан Майрёмадагмё. Нё роти уёрдунтё 
(обоз) ёма нё хуёлцё уоми адтёнцё. Фал бабёй нё дууё 
сахаттей фёсте нё над раидарддёр кёнун багъудёй нёуё-
гёй, аци хатт – бригади хецауади бардзурдёй.

Ме ’мбёлттё уайтёккё зёнхёбёл рафунёй ёнцё. Устур 
бёласи рёбун мёхе ёруагътон ёз дёр. Хуссёг мё нё
ахёста. Гъуди кодтон Дзиуаригъёуи тугъдбёл, Руднев, Ов-
сенев, Лютый ёма Халилов хуёнхтёмё цёмё рандёнцё, 
уой нё зудтон. Мё зёрдёмё нё бацудёй сё миуё, гъома, 
хуёнхтёмё ке рандёнцё, е.

4 ноябрь. Бонивайёнти мёскъбунти цёун бёхбёл гур-
гъахъ нёдтёбёл. Бёх фёккеуй, кумё цёуён, уой ёз ёма 
Карташов дёр нё зонён. Бригади хецауади амундёй адтёй 
нё архайд. Изёрёй ёрёнцадан еу фахси рёбун. Чернов мин 
загъта: ами къахун гъёудзёнёй тохён бунёттё. Ка кёми 
ёрёнцадёй, уой исбёрёг кодтан Карташови хёццё ёма 
еу устур пъура бёласи рёбун мёхе ёруагътон. Ку райгъал 
дён, уёд фегъустон бомбити гёбар-губур, хуёдтёхгути гув-
гув ёма «катюшити» нёрун.

5 ноябрь. Афицерти ёмбурд бригади командир болкъон 
Ворожищевмё.

Фёмминкъийдёр ёнцё нё адён. Еуетё фёммард ёнцё 
Дзиуаригъёуи тугъдтити, иннетё – цёф, ёртиккёгтё ба – 
Халилов, Руднев, Овсенев, Лютый, Глухий ёма ёндёртё 
нёма ёрбайеу ёнцё нё хёццё, хуёнхтёй рахезун син 
нёма бантёстёй.

Хецау ке растудта, уони хёццё – мах минометёйёхсёг 
ротё дёр.

Нёуёг ихёс: Майрёмадаги алфамбулай гъёуама дом-
байёй ёрлёууён ёма ’й знаги къохтёмё цифёндийёй дёр 
ма раттён.

Уёрдунтёмё усхъитё буцёугёнгёй, бахизтан устур 
рагъбёл. Берё фёццудан. Фёсёмбесёхсёвё нё бунатмё 
бахъёрттан.

6 ноябрь. Ирд сёумё. Ком. Ёртитё искодтан хускъё
къуёцёлтёй. Нё сёрмё фёззиндтёй знаги ёсгарёг хуёд-
тёхёг. Хуёцёнгёрзтё, нё уёрдунтё къотёрти ёма бё-
лёсти бунти баримахстан. Бёрзонд рагъмё нёмё дзёбёх 
зиннунцё Дёллаг Саниба, Гизёл. Уордёмё цёвуй нё ар-
тиллери. Фашисттё бабёй уордёмё нёуёг тухтё ласунцё. 
Бахёстёг ёнцё Майрёмадагмё, цёттё кёнунцё Орджони-
кидземё нимпурсунмё.

Нё штурмовиктё хуарз архайунцё уёлдёфи. Махён 
бабёй равардтонцё нёуёг бардзурд: Майрёмадагмё хёс-
тёгдёр бацёун ёма бригади автоматчикти батальонён 
фёййагъаз кёнун минометтёй. Батальони командир Леонид 
Березови хуарз зонун, ёй харьковаг. Бёгъатёр лёг. Айраз-
мё райста Тугъдон Сурх Турусай ёртиккаг орден. 

Нё позиций ёрфедарён фадуат нёбал фёцёй, еци-еу 
ёхст райдёдтан. Цалдёр залпи, ёма фашисттён фённи-
дёндёр ёй сё размёмпурст Майрёмадагмё. Ёртё атаки 
син фёггуз ёй, берё адём, берё тохён си фесавдёй.

Изёрёй нин барлёвёрд адтёй нё позицитё раййевуни 
туххёй. Ёрбунат кодтан арф адаги.

7 ноябрь. Цитгин Октябри 25 анзей бёрёгбон. Бёрёг ёй 
кёнён тугъди будури. Фёстаг фондз боней дёргъи нё ротё 
ниппурхё кодта 46 фашистон хуёдтолги, 3 пулемети, 2 мино-
мети, 200 немуцаг ёфсёдтони ёма афицерёй фулдёр. Гъе, 
е ёй нё лёвар бёрёгбонён.

Изёрёй ротён адтёй митинг. Ё сёйраг гъуди – Орджо-
никидземё бацёуёнтё искёнён ёнёбасётгё федар, ба-
гъёуай кёнён Кавкази зёрдё. Фиццаг радзубанди кодтон 
ёз, мё фёсте ба роти командир Лютый, ёхсёг Петр Коляр-
ский, тугъдонтё Арутюнов ёма Мнацаканов.

Не ’хсёвёр адтёй хуарз: еу рацёргё ирон уосё нин 
равгарста кёркитё. Ёнёгъёнё ёхсёвё не ’нцадёй къёр-
къёр. Гъёугёрон къотёртёй ёма кёронккаг хёдзёртти сё-
рёй ёхстонцё немуцаг автоматчиктё.

Прозœ

8 ноябрь. Майрёмадагмё ёмпурсунцё немуц ёма ру-
мынтё. Сё гъавд ёй Сиуари ком байахёссун, уёдта Арви 
коми ёрёхгёнун. 

Ихёлунцё минитё, дзармадзани нёмгутё. Шрапнелёй ку 
фехсунцё, уёд бустёги тёссаг ёй: нёмуг фехёлуй зёнхи 
сёрмё ёма мёлётхёссёг ёсхъиуццаг уайтёккё адёймаги 
исёргъёвунцё.

Мё бахъёртунмё минометчиктё сё куст кодтонцё; роти 
командир Василий Волков, 22-анздзуд кёстёр лейтенант, 
телефонёй дзурдта командир Лютыймё:

– Кафунцё, кафунцё залиагтё!
Фашистти уёлдай хъёбёрдёр дёрён кодта Петр Коляр-

ский. Минометёйёхсгутё хуарз фёййагъаз ёнцё Березови 
автоматчиктён ёма бригади иннё хёйттён. Раздахтан не-
муц ёма румынёгти цалдёр атаки. Цуппар хуёдтолги ёд 
пехотё ниффалгёрон ёнцё нё минометчикти цёфтёй.

Бони дуккаг ёмбеси знаг фенцаддёр ёй. Изёрёй нин 
байурстонцё тамакутё. Лютый ёма Карташов кёд нё уа-
дзунцё, уёддёр тугъдонтё ёртитё искодтонцё, нёхе бата-
вён, зёгъгё. Роти мёмё, комиссар, зёгъгё, ёндёр номёй 
нё дзорунцё. Сё хёццё зёрдёбун дзубандитё ракодтон, 
кёд нифсгундёр уиуонцё исонибони тугъди, зёгъгё.

9 ноябрь. Никкалдтонцё немуц Майрёмадагбёл дзар-
мадзантёй, минометтёй. Фёррохсдёр ёй. Ёмпурсунцё 
нёмё знаги танкитё ёма пехотё. Махмё танкитё ке нёй-
йес, уой зудта знаг, ёма ёмпурста никки хъёбёрдёр. Ён-
цон нё адтёй фиццаг атакё бауорамун. Минометёйёхсгутё 
архайдтонцё, фестёгёй ка адтёй, уони танкитёй фёххе-
цён кёнунбёл. Автоматчиктё, топпёйёхсгутё кустонцё 
ёнёрлёугёй. Снайпер Николай Громов ёрфёлдахта знаги 
дёсгай лёгтё. Уалинмё имё бахъёрттёнцё танкитё. Еуей 
си басугъта. Иннё ё сёрти ёрбахизтёй. Цалдёр танки ба-
сугътонцё нё бронебойщиктё. Бони фиццёг ёмбеси ёвер-
хъау зинёй раздахтан цуппар атаки Майрёмадагёй. Уёддёр 
еуёй-еу рауёнти нё позицитёй фёгъгъудёй. Изёрёрдё-
мё 4-аг батальон бацудёй контратаки, знаги фёлледзёги 
кодта ё раздёри бунёттёмё. Дууё румынаги ёрбахаудтён-
цё уацари. 

Аци бонёй карздёр тугъд нёма адтёй Майрёмадаги. 
Берё фёгъгъудёй махуёнттёй дёр. Ёхсёвё мет тадёй, 
уотемёй уардта. 

10 ноябрь. Мет. Бёзгин мегъё ёрбадтёй гъёдтёбёл, 
рёгътёбёл, ёрёмбарзта Майрёмадаг.

Ёхсёвё не ’фсад рахесёрдигёй ёмпурсун байдёдтон-
цё, сёумёй раги знаги ратардтонцё Гизёл ёма Дёллаг 
Санибайёй. Нур ледзуй уодаистёй.

Гвардионтён агъаз кёнён фёрсёрдигёй. Фал нёмё ёх-
сён ёрмёг фагё нёбал ес. Гитлеронтё бабёй фёффедар 
ёнцё Фиййагдони билёбёл.

Фёссехуар адтён батальони командёгёнён бунати. Ком-
бат Руднев, ё хуёдёййевёг политикон гъуддёгути Овсенев 
дёр неци исаразтонцё тохёнёрмёг ёма хуайрагён: фронт 
ку исбёрёг уа, уёд бабёй уодзёнёй ёрмёг.

Ёхсёвё Карташови хёццё бацудан Майрёмадагмё. 
Гъёуи цъеуёзмёлёг дёр нёййес. Фулдёр хёдзёрттё 
игон, сё есбон лёууй пурхитёй. Еу ревёд хёдзарёмё ба-
цудан ёма Карташов дзоруй:

– Ёзинё дёр ма си хъанёй лёудтёй сёйгё зёронд лёг. 
Гобёнттё гёлст. Къуми калдёй – хъёдорё, гъёдин-

дзё ёма картоф. Карташов бугъзурти бунёй исиста сувёл-
лони кукла. Мё цёститёбёл рауадёй: амён ё хецау, еу-
фондзанздзуд кизгё, айфонмё кёмидёр гъёди кёуй, агоруй 
ё гъазён.

Уоми ёхсёвё байзайунбёл нё исарази дён Карташо-
вён.

Цёгат Иристони зёнхёмё рёстёгмё ёрбайервё-
зёг немуцаг-фашистон ёрдонгти нихмё тугъдтити 
архайёг Иосиф Качанов, ёфсёдтон политикон куст-
гёнёг,  иссеридё равгё бонуг финсунён: исёносон си 
кодта еци рёстёги карз тугъдтити цаутё, нё на-
мусгин тугъдонтёй берети, сё лёгдзийнёдти ёвде-
сёнтё. 

Прозœ

11 ноябрь. Фёсёмбесёхсёвё гилеронтё нё ротёбёл 
ралёудтёнцё минометтёй. Уотё ку нё фёккёнунцё ёх-
сёвигон... Карташов фёстёмё бафунёй ёй, ёз ёма Волков 
– нёбал.

Сёумёй фиццаг ирд адтёй, фал уёдмё фёззиндтёй 
цъёх мегъё. Сё авиаций архайд син гъигё даруй. Сё иннё 
ёфсад ба никки сабурдёр ёй Гизёл ёма Санибай фёсте. 
Айдагъдёр Фиййагдони билёбёл федар ёнцё. Уонёмё 
ма ёй Дзиуаригъёу дёр. Ниффедёрттё кодтонцё Рассвет. 
Гъёуама нё уордёмё рарветонцё нё хецауадё.

Рёфтади фёсте ёрбахастонцё почтё. Газети фиццаг 
фарсбёл – И.В. Сталини доклад Цитгин Октябри социалистон 
революций 25 анзей туххёй. Ёвёстеуатёй ёй кёсун роти 
ёмбурди. Нифс! Разёнгарддзийнадё! Ёнёмёнгё фёууё-
лахез уодзинан цъамар фашисттёбёл.

12 ноябрь. Фёттё фагё нёййес. Куст дёр нёййес: фа-
шисттё нё бурсунцё Майрёмадагмё. 

Ёмдзёрийнё ан автоматчикти хёццё. Ёхсаргин адён. 
Етё нё равардтонцё Майрёмадаг, багъёуай кодтонцё Си-
уари ком.

13 ноябрь. Фёдздзурдта нёмё комбат Руднев. Ци уа? 
ёндёр рауёнмё? Хуёрзеуёг Дзиуаригъёуи тугъдтити тух-
хёй? Рараст дён Сиуари коммё, уоми ёй командёгёнён 
бунат. Руднев мин, бригади политхайадёмё дё кёнунцё, 
зёгъгё, бакой кодта.

14 ноябрь. Фёссехуар. Политхайадё. Кошкин нуртёккё 
ами нёй. Ё бёсти ёй батальони комиссар Ахонин, рацёргё 
лёг. Сумгаитёй ардёмё зонён кёрёдзей. Орден мин рат-
туни туххёй дёр мё е бавдесун кодта.

15 ноябрь. Гизёл. Устур ирон гъёу. Немуци си хъёбёр 
ниддёрён кодтонцё махонтё. Трофейтё – берё. Гъёу ёй 
пурхё. Фашисттё си фёцёнцё айдагъдёр ёртё бони. Фем-
бёлд политхайади хецау Александр Семени фуртмё. Ёста-
ун бригади бёгъатёрти. Рафаэль Хуцишвили, роти парторг, 

Майрёмадаги тугъди ё фёсте рахудта денгизонти, авто-
матёй ёрфёлдахта дёс гитлеронемёй фулдёр, уотемёй 
фёммард ёй... Сомехаг Оганезов... Дууё бонемё ё дзар-
мадзанёй исрёмугъта ёма басугъта 21 немуцаг танки.

16 ноябрь. Снарядтё, минитё ихёлунцё Къардонёй 
Фиййагдони ёхсён будури. Ротё ёрхонкёй рараст ёй сёу-
мёй цуппар сахаттебёл, фал еу рауён ёрлёудтан – бакё-
сун гъёуй бонмё...

Фиййагдони – махуёнттё, Рассвети – немуц. Устур фе-
дёрттё си исаразтонцё; танкитё «ванюшитё», цалдёр арт-
батарейи, дёсемёй фулдёр – уёззау пулеметтё, гёрзеф-
тонг адён – хёрх. Нё цалдёр нимпурстемёй неци рауадёй. 
Ёма бабёй цёттё кёнён нёуёг нимпурст. Немуц ёй цума 
зонгё бакодтонцё – ёрра ёхст кёнунцё гъёу. Уёд мах сёу-
мёй нёбал, фал ниццавтан бони ёмбеси. Раздёр рауагътан 
нё артиллери, минометтё, «катюшитё». Знаг нигъгъос ёй. 
Фёццёуй нё пехотё. Немуц хъёбёр ёхсунцё, уёлдайдёр 
пулеметтёй... Дууё нимпурсти ма адтёй уой фёсте, уёддёр 
нин аци бон фашистти Рассветёй фёссорун нё бантёстёй. 

21 ноябрь. Гизёйлёгтёй еуетё ёздёхунцё сё ихёлд 
хёдзёрттёмё, иннетё ба ести мортё сё хёццё райсунцё 
ёма бабёй рандёунцё коммё.

Мах ёрёнцадан Томайти Ивани хёдзари. Ами цёруй е 
’нсувёри биццеу Эльбрус. Е тугъди адтёй фиццаг бонёй 
фёстёмё, Харькови ’рдигёй, сахар Змиеви бунмё фёццёф 
ёй, гъосёй хуарз нёбал игъосуй. Еци рауён тухтён ёз дёр 
а уалдзёги, мёнён дёр си минёй мё къах фёццёф ёй. 
Эльбруси хёццё фёххёлар ан. Нерёнгё ма цёуй къулух, 
госпитёлёй куд рацудёй, уотё.

Пеци арт бандзарста, кёмити хусдзинан, уони нин байа-
мудта, мёнён – ёд гобан хуссён.

Изёрёй нёмё ёрбацудёй Иван Александри фурт. Бор-
закъё зёронд лёг. Ё хёццё ё кизгё Любё, ё хуёрё Се-
рафин ёма ма сё хёстёгутёй дууё – Надя ёма Мёдинё. 
Серафинбёл цёудзёнёй дууинсёй анземё хёстёг, ёй 
идёдзё, ё хёдзарё ин немуц басугътонцё, ё гъог ин бай-
стонцё. Е ’ртё сувёллони адтёнцё гъёди римёхст иннё 

адёни хёццё ёма имё ёнгъёлмё кастёнцё. Мёдинё 
адтёй хуёрзёригон, кондгин кизгё. Е дёр – киндзицуд, ра-
цардёй ёртё мёйи, ё лёги ин тугъдмё ракодтонцё, неци 
хабар ма си райста.

Ёнёгъёнё бон Эльбрус дамбацайёй мёргътё цагъта 
ёма ёфсёдтонтё каркфицён кодтонцё. Иссирдта арахъ 
ёма изёрёй фёдздзурдта мёнмё, Лютыймё ёма Карта-
шовмё. Мах еци уёззау тугъдтити фёсте арёхсгё дёр нё-
бал кодтан уёхён ёгъдауи фингёбёл бадунмё, нё зёрдё 
ниррохс ёй, уёхён хуарз адёни – ирёнтти «къохмё» бахау-
гёй. Хумётёги ирон бийнонтё нё рёвдудтонцё ёма нёмё 
уотё кастёй, цума нин нё гъезёмёрттё хинцуй ёнёгъёнё 
Райгурён бёстё.

Берё фёббадтан. Нури уёнгё ёз ирёнтти хёццё некёд 
исёмбалдтён. Хъёбёр ездон адён ёнцё, хуарз зёрди хе-
цау. Устур патриоттё. Иристойнаг тугъдонтё бёгъатёрёй 
тох кёнунцё Уёрёсей, Украини, сахартё Мёску, Ленинград, 
Воронеж ёма Сталингради алфамбулайти. Се ’скъуёлхт-
дзийнёдти хабёрттё син игъосун ахидёй-ахиддёр.

Эльбруси хёццё ёнсувёрти хузён иссан. Ё кой ин ракод-
тон Овсеневён дёр. Бахудтон ёй Томайтёмё. Мё цъухёй 
нецима исхаудтёй, фал мё Эльбрус балёдёрдтёй: мён 
фёндуй, цёмёй комиссарён фингё ёрёвёра. Ёма, ёцё-
гёйдёр, уайтёккидёр фингё рарёвдзё ’й.

Томайтёмё ёрбауайуй еу уруссаг уосё – Валентинё, Во-
локоламскёй. Эвакуаций ёй ё минкъий кизги хёццё. Ё лёг 
ёй тугъди, неци бёрёг си ес. Ирёнттёй хъёбёр боз ёй е 
дёр.

22, 23 ноябрь. Хуёздёр базонгё ан ирёнтти фёнзуйнаг 
ёгъдёутти хёццё.

24 ноябрь. Зёрдёхцёуён хабёрттё игъусуй Сталингра-
ди фронтёй: знаг цёгуати бахаудтёй. Базуртё нёбёл ба-
задёй, аразён митингтё, игъусуй нё тугъдонти, сержантти, 
афицерти нифсгун гъёлёс. Ард хуёрунцё: дувёр, ёртивёр 
хъаурёй цёвдзёнёнцё Кавказмё ёрбалёборёг знаги!..

25 ноябрь. Люби фидё Томайти Иван исахур ёй ё иуаз-
гутёбёл. Хъёбёр хуарз лёг ёй. Сё еугур бийнонтё дёр 
уотё. Зёрдибунёй ауодунцё советон ёфсёдтонтёбёл. 
Къёсёрёй бахезё, уомёй уёлдай ба дин сё фёстаг ко-
мидзаг дёр ратдзёнёнцё.

Изёрёй – политкосгути ёмбурд Кошкинмё Сталингради 
цаути фёдбёл. Зёрдрохс, хуарз гъуддёгутё!

26 ноябрь. Зёронд комиссар Овсеневи ёййевунцё корпу-
си резервмё. Фёндадтёй нё зёрдибунёй радзубанди кё-
нун, нифс мё адтёй Эльбрусёй, ёма ’й бахудтон уордёмё. 
Игъёлдзёгёй бабёй нёбёл исёмбалдёй. Радзурдта нин, 
гъёуи адён еугурёйдёр гъёди ку адтёнцё, уёд е еунёгёй 
куд байзадёй гъёуи немуци рёстёги, уати куд бафунёй ёй, 
уёдта «катюшити» нёрунмё хёрдмё куд фесхъиудтёй ёма 
ё тёрних цёгиндзёбёл куд ниццавта, уони.

Овсенев рандёй, ёз ёма Эльбрус нё зудтан, ескёд ма 
ибёл исёмбёлдзинан, уой.

Фёууидтон Кошкини. Устур уарзон лёг мин ёй Александр 
Семени фурт. Ёууёндуй мёбёл. Загъта мин, исон брига-
ди хёйттё Рассветмё нимпурсдзёнёнцё. Рагъуди кодтон: 
«Нур цалёймаг хатт? Аци атакё ку фёррёстмё уайдё...»

27 ноябрь. Ёхсёвё-бонмё ёзмалдёнцё, сё бунёттё 
ахёстонцё техниктё, адён. Нур – артиллерий ёмгуппитё. 
30 минуттей дёргъи ёмгупп кодтонцё дзармадзантё, уёд-
та арвбёл фёззиндтёнцё нё бомбёгъзалгутё ёма штур-
мовиктё. Рассветёй сё немуци зениткитё ёхстонцё, фал 
неци... Уалинмё исистадёнцё тохёг ёфсёдтон хёйттё. 
Тухгин нимпурст. Аци хатт дёр бабёй ниффедар ёй знаг, 
нё райстан Рассвет.

28 ноябрь. Уёлдёр хецауадё нин балёдёрун кодтонцё: 
аци нимпурститён ес устур нисанеуёг. Уадзё, ёма гитлерон-
тён ма уа ардигёй Сталинградмё, цёгуати син ка бахауд-
тёй, еци ёфсёдтён агъаз багёлдзун. Уадзё, ёма уинонцё, 
не ’фсади тухё Кавказаг фронти ке нё кеуй.

Бантёстёй гъёугёрон цалдёр хёдзари байсун. Фал ба-
бёй раздахтан нё раздёри позицитёмё.

Зёрдрохс уацтё цёуй Сталингради фронтёй. 

29 ноябрь. Фашисттё уёззау дзармадзантёй ёхсунцё 
Ёрхонкё. Политхайади азгъунсти къёрёзгитё ёрёгъзал-
дёнцё. Карташов адтёй Гизёли, хуарз ёй фёууидта Эльб-
рус, ё хёццё ин ниввардта арахъи авгё.

Адтён акъоппити. Ёфсёдтонтё ёлгъетунцё артилле-
ристти, атаки размё немуци федёрттё ниппурхё кёнун сё 
къохи ке не ’фтуйуй, уой туххёй. Цёуй уёхён дзубанди дёр: 
нё дзармадзантё ку ’скосунцё, уёд немуц сё тохён бунёт-
тёй фёстёрдёмё раледзунцё ёд пулеметтё, рагацау ци 
цёуёнтё искъахтонцё, уобёлти, уёдта бабёй – нё атаки 
хуёд размё – фёстёмё ёрбадунцё сё федёртти.

Минёхсёг роти фёууидтон Волкови, Ермолаеви, Ефи-
мови, Комарови, Алахвердяни, Мнацаканови. Кадёртё сё 
бийнонтёй райстонцё финстёгутё. Анищенко ёма Плакса 
ёнцё мётъёл – сё райгурён гъёутё син байахёстонцё 
немуц.

Лёхъуёнти хёццё бахуардтон къёбёр. Ирон бийнонти 
хёццё исхёлар ёнцё а гъёуи дёр, ёма син хунтё хастон-
цё.

1 декабрь. Зумёги фиццаг бон. Цёгат Иристони мах хузён 
уазал нёй. Изёрёй ёрёмбурд ан политхайади. Кёнун мё 
нёуёг куст – гёгъёдитё финсун ёфсади политхайадёмё.

Афицертён равардтонцё нёуёг цинтё: Кошкин – дёл-
болкъон, Ахонин – майор, Фрейдман, Устиловский ёма Хле-
сов – хестёр политруктё ёма капитантё, ёз ёма Дребеде-
нев ба – хестёр лейтенанттё.

2 декабрь. 34-аг сёрмагонд ёхсёг батальони ракодтонцё 
тугъдёй ёма ’й равардтонцё корпуси командири резервмё. 
Айдагъдёр артдивизион ниууагътонцё.

Устур ирон гъёу Ногир. Агорун корпуси газети косгути. 
Уоми нё разиндтёнцё, фал фёууидтон Овсеневи. Майори 
цин райста ёма ёй игъёлдзёг.

3 декабрь. Политхайади хецау мин равардта ихёс – бри-
гади анзфинстён ёрмёг ёмбурд кёнун ёма мин, ке зёгъун 
ёй гъёуй, ёхцёуён ёй. Хуарз зонун бригади ёскъуёлхт 
гъуддёгутё Дзиуаригъёуи, Майрёмадаги ёма Сиуари коми, 
немуци ниддёрён Гизёли ёма Дёллаг Санибай... Уёлдай 
дессагдёр тох кёнунцё Березови автоматчикти къуар. 

4 декабрь. Ёрхонки цёрун еу минкъий уати политхайади 
хузесёг Сергейи хёццё. Стъол, хуссён. Сергей изёрёй них-
хуссуй, ёмбесёхсёви ёй райгъал кёнун ё хузесёги куститё 
ёнхёст кёнунмё, ёма сауёнгё бонмё хуссён мён фёууй.

Артиллеристти дивизиони командир Гриценко, ё хуёдёй-
йевёг политикон гъуддёгути – Наумов. Сё дууё дёр – уорс 
кёрцити дзиуарёвёрд гёрзти хёццё. Бёхтё сёмё. Гри-
ценко ё адёнён зёрдтагон ёй, Наумов – мастдарагё, бос-
тёгёнагё. Гъёститё ибёл ахид цёуй политхайадёмё. 

Ёхсёг Оганезов бёгъатёрёй тох кодта Дзиуаригъёуи 
тугъдтити, ёрлёуун кодта знаги дёс танкемёй фулдёр. Ба-
зонгё дён взводи командир хуёрзконд лейтенант Григоряни 
хёццё. 

5 декабрь. Нё авиаци Конституций бони дёрён кёнуй 
немуци федёрттё ёма сё фёскъилдун Фиййагдони рази.

6, 7 декабрь. Ирд, гъар бёнттё. Зиннунцё райдзаст
хуёнхтё. Аци дзенети хузён бёсти бабёй цёмёй амондгун 
цард ралёууа, уой туххёй ардигёй фёссорун гъёуй цъамар 
гитлеронти.

– Кавказ уарзон ёй алли советон адёймагён дёр,– зё-
гъуй Александр Семени фурт.

Фронт фёссабур ёй.

8 декабрь. Ёрхонки цёрунцё уруссёгтё, хъазахъёгтё. 
ёрбунёттон ёнцё XVI ёноси кёрони, иссёнцё Уёрёсей 
паддзахади ёнцойнё. Октябри революций фёсте фёззинд-
тёй сурх хъазахъёгтё – советон хецауади фарсхуёцёг. Або-
ни ёрхонкаг нёлгоймёгтё, ефстёгутёй фёстёмё, ёнцё 
фронти. 

Политхайади хёдзари цёруй ёригон хъазахъаг силгоймаг 

ёд сувёллон. ё лёгёй неци хабар ес, Поляйён ами хё-
дзарё нёййес, ёхе бакъолё кёнуй хеуёнттёмё. Ёрбауай-
уй имё е ’мхуёрифурт, киндздзон кизгё Клавё. Игъёлдзёг 
адёймаг ёй, киндзи ёрцёун дёр ёй, ёвёдзи, фёндуй, уос-
гортё ба – фронти.

9 декабрь. Кошкин мё рарвиста 2-аг ёма 3-аг батальон-
тёмё – тугъдонти цардиуаги 'ма культурон уавёртё базо-
нунмё. Адён резерви ёнцё нерёнгё ма, фал кёдфёнди-
дёр ёнгъёлмё кёсён ес бардзурдмё. Моралон-политикон 
ёгъдауёй дёр федар ёнцё адён. Еци гъуддагбёл хуарз 
косунцё батальони политруктё Рисман ёма Кучеренко. Мах 
дёр архайён Кошкини разамундёй, ахид фёууён тохён бу-
нётти, адёни хёццё.

Хуёлци уавёр иснивёбёл ёй. Цёунцё лёвёрттё дёр 
Фёскавкази республикитёй, Астёуккаг Азийёй. Хуарз зёр-
дёлхёнён ёнцё цъиндатё, къохмёрзёнтё, хуёруйнаг,
киунугутё ёма нёуёгдзаути финстёгутё. Етё ба ёнцё 
адён ёма ёфсади еудзийнади бёрёггёнён.

Кошкин зёрдрохсёй байгъуста мё дзубандимё, уёдта 
загъта:

– Рассвети рази берё нёбал фёууодзинан. Цёун гъёуй 
размё.

10 декабрь. Нёуёг дислокаци – Гизёл. 4-аг батальон Ёр-
хонкёмё ёрбацудёй фёсёхсёвёр. Уомё федаргонд дён 
ёз. Фиййагдонёй цёйбёрцё ёрбацудёнцё, еу уойбёрцё 
ба ма – Гизёлмё. Фёлладуадзунён рёстёг нёййес. Сёу-
мёй ёхсёз сахаттебёл бахъёрттан нё нисангонд бунатмё.

Ме ’ргом исаразтон Томайтёмё. Эльбрус мё хуайунмё 
райгъал ёй. Ниццийнё кодта. Арахъмё фёццурд ёй. Мён 
ба бауолёфунёй уёлдай неци гъудёй. Ё дёлфёдтёмё 
мёхе ёруагътон.

11 декабрь. Ёнсувёри хузён бабёй нё исбоц кодта
Эльбрус Карташови хёццё. Хинцуй нё: арахъ, къудурфунх 
фуси фид, цёхгунтё, къеретё. Е ёгёр ёй, зёгъгё, загътон 
Эльбрусён. «Ирон адёнмё иуазёг кадгин ёй», – дзуапп ра-
вардта фусун. 

12 декабрь. Хёдзарккаги хузён дён Томайтёмё. Ме ’сис-
тадмё – сехуар цёттё, рёфтад – бийнонти хёццё еумё. 
Ёхсёвёр хуёрунмё дёр нё цёун ёфсёдтон хаймё. Аци 
бон мё служби кустёгтё ами кодтон. Любё бадтёй мё 
фарсмё, кастёй киунугё. Фёййахур мёбёл ёй.

13 декабрь. Райдзаст бабёй ёй арв. Нё сёрти ратахтёй 
дууё «мессери». Сё фёсте «юнкерстё» ма фёззиннонцё?.. 
Гизёли ёрёмбурд ёнцё нё резервтё, нимпурсти агъонмё 
куд фёууй, уотё, ёма сёмё ку фёззинна бомбитё ёркалу-
ни фёндё.

Рёфтёй нёмё ёрбахъёрттёй бардзурд: нёуёгёй Ёр-
хонкёмё. Уолёфён рёстёг фёцёй. Изёрёй нё рандёуни 
размё бауадтён Томайтёмё. Ка ’й зонуй, кёд ма фёууинд-
зинан кёрёдзей?..

15 декабрь. Ирд сёуми хъёбёрдёр райгъустёй «катю-
шити» ёмгупп. Е адтёй гитлеронтёбёл артдзёгъдёнён ё 
радайён. Ёхсунцё дзармадзантё, батальони минометтё. 
Ахид куд фёууй, уотё бабёй кёцёйдёр рацудёй мегъё, 
нёбал зиндтёнцё нисантё. Е хъёбёр къулумпи кодта ним-
пурст, уёддёр нёбал ниллёудтёнцё батальонтё, сёхе 
рагёлстонцё размё дони сёрти, гитлеронти раззаг акъоп-
питёмё фёххёстёгдёр ёнцё ёма бампурстонцё размё 
«ура!», зёгъгё. Бампурстонцё Рассветмё, кёройнаг хё-
дзёрттё байстонцё. Идарддёр нёбал бантёстёй. Бригади 
командир болкъон Ворожищев бардзурд равардта байахёст 
бунётти ёрфедар уни туххёй.

Уёззау мегътё ёрёхгёдтонцё арв. Ёртухстёй нёбёл 
уазал фудёхсёвё.

16 декабрь. Бонёрдёмё цума минкъий фёррайдзастдёр 
ёй. Искарз ёй дзармадзанти гъёр. Гитлеронтё сё фурмёс-
тёй ёхстонцё, сё нёмгути рёстдзёфбёл нё архайгёй. 
Махонтё син хуарз дзуапп лёвардтонцё. Бон ниттар ёй. 
ёнгъёл адтан – уодзёнёй контратакё. Фал нё адтёй. Ма-
хонтё дёр идарддёр нёбал бампурстонцё.

Мини ёсхъеуёггагёй фёммард ёй взводи командир, 
бёгъатёр Григорян. Изёрёй адтён политхайади Кошкинмё. 

Базонгё дён ёфсади политхайади хецауи хуёдёййевёг
Петрашини хёццё.

17 декабрь. Тохён бунат дууердёгёй дёр – сабур. Ескёд 
еу гёрах фёккёнунцё немуц. Мегъё зёнхёбёл ниббадтёй. 
Уомёл уазал бауёри хезуй. Фиййагдони билгёрон байвард-
тан Григоряни. Ард бахуардтонцё ё маст райсуни туххёй 
Гриценко, Наумов ёма иннё артиллеристтё. Дууё дзурди 
загътон ёз дёр.

18 декабрь. Цулухътё мёбёл нёбал ес. Бригади скълёд-
ти дёр, мёнён ка бёззуй, уёхёнёй неци ес. Мё зёрдёбёл 
ёрбалёудтёй: айфиццаг Гизёли Томайтёмё фёууидтон 
хуарз цулухъти гъостё... Эльбрус мин сё равардта, бахудта 
мё цъулухътёгёнёгмё.

Ёхсёвёр хуардтон Эльбрусетёмё. Любё зелёнтё код-
та. Тагъд ардигёй раййевдзинан, зёгъгё, ин загътон. Ним-
мётъёл ёй. Уёдта загъта:

– Мё зёрдё мёмё уотё дзоруй: дёуён неци уодзёнёй. 
Равардта мин къохти къохмёрзён, рёсугъд, духийёй 

пурфгонд. Мё реуи дзиппи ёй ниввардтон партбилети хёц-
цё. Ку цудтён, уёд мин загъта:

– Финсё, Василь. (Цёмёдёр гёсгё мёбёл Эльбрус уё-
хён ном ниввардта). Ёнгъёлмё кёсдзинан.

19, 20 декабрь. Нигъгъос ёй тугъди будур. Кошкини дзур-
дёй агъаз кёнун Адрияновён партион ёма фёскомцёдесон 
билеттё финсунмё.

21 декабрь. Гъунтъуз бёнттё хёссунцё Цёгат Иристо-
ни. Сёлфуй. Ёзини хузён косун Адриянови хёццё. Рассвети 
тугъди ка фескъуёлхтёй, уонёй берети райстон партимё.

22 декабрь. Нёуёг цау: ёзинё немуц сё позицитёй иси-
стадёнцё Рассвет ёма Дзиуаригъёуи, не ’фсад ку бацудёй, 
уёд син нё адтёй тухгин нихмёлёууёг. Ёз федаргонд ци 
3-аг батальонмё дён, е дёр соруй гитлеронти, райдард ёй, 
ёма ’й гъёуама ёййафон. Мадта хуёрзбон, Любё, хуёрз-
бон, Эльбрус, хуёрзбон хъазахъаг силгоймаг Поля, фёстаг 

рёстёг Ёрхонки кёмё цардтён, е!.. Хуарз адёнёй фёххе-
цён ун зин ёй, фал тугъдон гъуддаг! 

Рараст дён. Цёмёдёр гёсгё мё бафёндадтёй Рассве-
ти рази бунёттё, немуци траншейитё фёууинун. Тегътёбёл 
– берё пулеметёй ёхсёнтё. Ёрлёудтён еу пулеметёй ёх-
сёндони рази. 18-20 метри ёндёдёр хурёбёл – махонтёй 
цалдёр марди. Денгизон курсанттёбёл адтёй пехоти да-
рёстё, айдагъдёр сё еу – бушлати. Ё къохи фехсунёрвонг 
танкцёвён гранат, уотемёй ниссалдёй. Мё тог фунхтёй, 
агурдта мастесун.

23 декабрь. 3-аг батальони баййафтон ёхсёвё Нёуёг-
гъёуи рази. Комбат Чугунов мин загъта: немуц гъёуёй ледзун 
райдёдтонцё, батальон сё атаки размё цёвуй дзармадзан-
тё ёма минометтёй. Сёумёй ёхсёз сахаттебёл бригади 
командир Ворожищеви бардзурдёй батальон нимпурста Нё-
уёггъёумё ёма ’й байста.

24 декабрь. Фиццаг фембёлдтитё цёргути хёццё. Ис-
игъёлдзёг ёнцё, еуёй-еуетё фурцийнёй кёунцё. Дзо-
рунцё, фашисттё патриотти куд мардтонцё, уой. Бригади 
ёфсёдтонтё ард бахуардтонцё, фашисттёй сё маст ке 
райсдзёнёнцё, уой туххёй. 

25 декабрь. Дигора – устур гъёу ёй, райони центр. Цёр-
гутё си нур хъёбёр минкъий ес. Цёмён, зёгъгё, бафарстон 
еу рёсугъд кизги (лёудтёй сё колдуари рази ёма кастёй не 
’фсёдтонти цудмё). Дигорёнтти нё бафёндадтёй оккупант-
ти ёфсойни буни ун. Фёллигъдёнцё хуёнхтёмё, гъёдё-
мё, цёмёй тох кёнонцё. Ка байзадёй, уонён ба партион 
ёма советон оргёнтёй фёдзёхст адтёй сосёг куст кёнун. 
Нур ледзёг адён игъёлдзёгёй ёздёхунцё сё хёдзёрт-
тёмё, сё дзаумёуттё ласунцё гъоцитё ёма хёргутёбёл.

Гитлеронтё уёззау дзармадзантёй ёхсунцё Дигора. 
Сёхе ёрфедар кёнунмё гъавунцё Чикола ёма Секери. 
Бригади ёсгарёг ротё сё баййафта, истухтёй сё хёццё. 

26 декабрь. Дигорай фёууидтон политхайади хецау А. С. 
Кошкини. Растбёл ци нимадтон, уой ин загътон 3-аг батальо-

ни туххёй. Александр Семени фурт ба мин радзурдта иннё 
батальони туххёй. Куд рабёрёг ёй, уотемёй етё еугурёй 
дёр Чугуновёй раздёр бахъёрттёнцё нисангонд бунёттё-
мё. Хъёбёрдёр фескъуёлхтёй Александр Сикач. 1-аг бата-
льони командир ку иссёй, уёд размёмпурсён тугъдтити ёхе 
равдиста зундгин, бёгъатёр ёма хъёппёресгин разамонё-
гёй. Агъазиау цёфтё никкодта немуцён Дигорай, ёрахёста 
син сё обоз ёма сё хуёцёнгёрзти фулдёр хай...

27 декабрь. Гитлеронтё сё гъёддаг миутё ами дёр код-
тонцё, мёнё Украини кенё иннё рауёнти куд кодтонцё, 
уотё: патриотти маргё, нё байаурстонцё нёуёгдзаутё ёма 
зёронд адёнбёл дёр.

30 декабрь. Нё батальонтё размё гъёйттёй ёмпурсун-
цё. Ирёф райзадёй нё фёсте.

31 декабрь. Нёуёг анзбёл ёмбёлён Дигорай. Ёрбацу-
дёй нёмё Алексей Клыков, ё фёсте ба Яков Устиловский, ё 
реуи цёф бёститё. Ёмбесёхсёви нё ниуазёнтё исистан 
бёрзонд оккупанттёбёл фёууёлахези туххёй. Ниуазтан 
Сомехёй ёрвист сёнё.

1 январь, 1943 анз. Карз бёнтти фёсте арв байгон ёй. 
Кёсуй хор. Бригади батальонтё ёнсёндунцё знаги. Цёгат 
Иристон искёдзос ёй оккупанттёй. Не ’фсад ёмпурсуй Кё-
сёг-Балхъари республики зёнхёмё.

Тугъд устур хъазауат ёй, уёхён уавёртё си исёвзуруй, 
ёма адёймаги ё цард дёр нёбал фёгъгъёуй, нецибал ёй 
фёттавуй. Ёма уёхён  уавёрти хебёл фёххуёцунён ба 
багъёуй уоди федардзийнадё. Ёма уёхён лёгдзийнадёй 
ба фескъуёлхтёнцё Советон ёфсёдтонтё Цёгат Иристони 
немуцаг-фашистон ёрбалёборгутёй уёгъдё кёнуни тугъд-
тити.

ТАУРЁХЪИ ЁРТЁ БЁГЪАТЁРИ

Уой фёдбёл ёй нё идарддёри дзубанди.
Мёскуй арёнгъёуайгёнёг ёфсёдти Центрон музейи ес 

фёрстёбёл ке фённихасунцё, уёхён ёрдёгсугъд гёгъё-
ди. Уобёл къариндасёй финст:

«Батальони 12-аг застави еумёйаг ёмбурди про-
токол (1942 анзи 4 ноябри). Архайдтонцё си Михеев 
ёма Куприянов.

Бони фёткё: игъустонцё ёмбал Алтунинмё. Ё 
фёндонмё гёсгё ’й 26 арёнгъёуайгёнёг полкки 
тохи рёстёги гъёуама райстайуонцё партий рён-
гъитёмё кандидатёй.

Фёндон рахастонцё: ёмбал Ф.Алтунини партий 
рёнгъитёмё кандидатёй райсун, Ленини партий 
тохи еузёрдиуондзийнадё ке равдиста, уой туххёй.

Сёрдар – Михеев
Секретарь – Куприянов».

Еци ёнахур партион ёмбурд цудёй тохи цёхёри бахауёг 
доти, ёртё бёгъатёр арёнгъёуайгёнёги Дзёуёгигъёуи 
бунмё знаги роти нихмё  ку ’рлёудтёнцё, уёд.

Кавказбёл тугъд цудёй финддёс мёйей бёрцё. Донёй 
Кавкази хуёнхтёмё, Сау денгизёй Каспийи денгизмё.

1942 анзи ноябри тогкалён тугъдтити архайдта Дзёуё-
гигъёуи НКВД-йи дивизи. Аци дивизимё хаудтёй 26-аг Сур-
хтурусахёссёг полк дёр. Е горётмё бацёуёни бауорёдта 
знаги. Е ба томар кодта Грозна ёма Бакуй нефтмё.

Берё ёнзти размё еу журналистёй фегъустон, Гизёли 
надбёл ин еу фиййау ци таурёхъ ракодта, уой. Е адтёй цуп-
пар бёгъатёрей туххёй. Етё багъёуай кодтонцё хор. Фудгол 
ёй гъавта рахуссун кёнунмё, фал хор ци ёфцёгути фёсте 
фёрримёхсуй, уордёмё бацёуён надбёл сёхе ёрфедар 
кодтонцё цуппар бёгъатёри ёма знаги бауорёдтонцё.

– Цуппар бёгъатёри! Уонён мёлёт нёййес, – фёцёй ё 
дзубанди фиййау. – Уони зёнхё рауадзуй, ё цардён тёссаг 
ку фёууй, уёд.

Аци таурёхъ мин мё зёрдёбёл ёрлёуун кёнуй 12-аг 
застави арёнгъёуайгёнгути. Етё 1942 анзи 2 ноябрёй 7 
ноябрмё фёцёнцё знаги ёртухсти, фал уёлахезёй рацу-
дёнцё еци лёгёвзарён тохёй. Алли анз дёр фембёлун 
тугъди размё комбайнтёрёг Федор Алтунини хёццё. Е ад-
тёй ёнёбасётгё доти командир. Ёгасёй си уомёй уёлдай 
некебал байзадёй.

Федор Алтунин мин радзурдта: «Фашистон ёфсёдтё Дзё-
уёгигъёуи бацёуёнтёмё ку бахъёрттёнцё, уёд нё полк-
ки застави тугъдонтё ард бахуардтонцё знаги ёруорамуни 
туххёй.

Дзёуёгигъёуи НКВД-йи дивизий немуц цёвун байдёд-
тонцё ёма 3 ноябри 26-аг арёнгъёуайгёнёг полкки рази 
байстонцё ёхсён федёрттё. Фал ёфсён бетон сёр кё-
мён адтёй, еу уёхён ёхсён бунат сё бон байсун нё ад-
тёй. Уоми адтёнцё цуппар бёгъатёр арёнгъёуайгёнёги, 
сержант Алтунин сё сёргъи, уотемёй. 

Еци ёфсёнсёр бунат иссёй ёнёбасётгё дот. Фашист-
тё сё тухтё уордёмё исаразтонцё, пулеметёй ёхстонцё 
амбразурёмё. Дёсгай минитё ибёл бауагътонцё. Уотё 
цалдёр сахатти цудёй тох. Куддёр гитлеронтё размё ём-
пурсун райдайиуонцё, уотё сёбёл ехуарёгау ралёууиуон-
цё. Кёд Величко уёззау цёф фёцёй, уёддёр иннё ёртё 
хъазауатонёй тох кодтонцё.

Изёрдалингитё ку ёрцёй, уёд тох басабур ёй, талин-
ги сё бон адтёй уордёгёй рагъузун ёма сё цёф ёмбали 
рахёссун, фал етё уотё нё бакодтонцё. Дот ку ниууагътай-
уонцё, уёд над немуцён исуёгъдё кодтайуонцё. Зиндзий-
нади бахауёг минкъий гарнизон сёхе нисантёй сёхеуёнт-
тён фенхус кодтонцё. Ёма сё мёнё ёнафони иссирдта 
санинструктор Мартыщенко. Сё цийнён ма кёрон кёми ад-
тёй, уёдта ма син сё тухтёбёл тухё бафтудта. Тохёнёр-
мёг дёр сёбёл исёмбёлун кодта, уёдта цёф Величкой 
дёр уордигёй рахаста. Гарнизони ёртемёй байзадёнцё. 
Ралёудтёй тохи дуккаг бон. Знёгтё се ’хсти гъомус фёт-

тухгиндёр кодтонцё. Нимпурст нимпурсти фёсте цудёй, 
фал син хъазауатонёй нихкъуёрд лёвардтонцё. Мёнё сё 
ёрёхгёндзёнёнцё, зёгъгё, уёд гранатти бёститё ёхсун 
байдёдтонцё знагбёл. Е уобёл дзорёг адтёй, ёма мё-
лётдзаг усмё ёрхъёрттёй. Ёма уёд нё артиллери дёр ё 
«дзурд» загъта: доти алливарс дзармадзанти нёмгути исрё-
мугъдтитё исахид ёнцё. Знёгтё фёстёмё ралигъдёнцё, 
сё мёрдтё ниууадзгёй.

Кёрёдзей раййевуни рёстёг ёрцудёй, кезугай тамаку 
радумуни ёма рауолёфуни рёстёг. Куприянов ёрахёста 
парторг Михееви бунат. Михеев тамаку раздухта, Алтунинмё 
бакастёй ёма бафарста:

– Гъёйдё, куд ёнцё фашисттё, нёуёг нимпурстмё нё 
цёттё кёнён?

– Нур бонмё сё фий дёр нёбал равдесдзёнёнцё, сё 
цёфтё стёрдзёнёнцё.

Цалдёр усми рацудёй, ёма сержант, е мбёлттёмё е 
’ргом раздахгёй, командири федар гъёлёсёй бафарста:

– Идарддёр нин ци кёнгё ’й? 
Алтунин рагацау зудта парторг ёма коммунисти дзуапп. 

Фал аци зин рёстёг ё ихёс адтёй бафёрсун.
– Тох кёнун, цалинмё нёмё нёмгутё ес, ёма къохтё 

автоматтёбёл хуёцунгъон ёнцё, уёдмё, – дзуапп равард-
та Михеев.

Уобёл ниллёудтёнцё иннетё дёр...
Цалдёр усми рацудёй, ёма Михеев ёхе фудгин бангъалд-

та ёнёпартион командири рази, ёма мёнё цёй туххёй. Ё 
рази доти адтёй, ё гъудитёй ёма ё гъуддёгутёй зёрдёй 
коммунист ка ’й, уёхён адёймаг. Уавёр ке нё амудта, уомё 
гёсгё застави коммунисттён Алтунини курдиадёмё ёркё-
суни фадуат нё адтёй. Е ёй балёвардта къуёрей размё. 

Алкедёр ёхе медёгё тухстёй ёма архайдта е ’мбали 
гъудитё рабёрёг кёнунбёл. Еци рёстёг парторг Михеев 
ёхе сабуртё кодта: «Аци зиндони цёхёрёй нёхе ку рато-
нён, уёд партион ёмбурд искёндзинан». Фал тугъд тугъд 
ёй, алцидёр ёрцёуй. Ёма парторг федарёй искарста: «Па-
вел, цёй ёма нуртёккё Алтунини курдиадё равзарён», –
загъта е Куприяновён.

– Ёма курдиадё дёхемё ку нё ’й, – фегъуста Михеев.
– Равзарён ёй уотемёй.
– Ёма дууемёй ёндёр ку нё ан ёма нин уёхён барё 

нёййес.
– Е раст ёй, – нигъгъуди кёнгёй загъта Михеев.
Дууё сутки мёлётмё комкоммё кёсгёй, уонёй алкедёр 

гъуди кодта, уёхён барё син ес ёви нё, уобёл.
– Игъосай, Павел, парти нин устави уёхён фехёлд нихха-

тир кёндзёнёй. Кёд ёма ёгасёй байзайён, уёд, куд ён-
гъезуй, уотё ’й исфедар кёндзинан.

Ёнахур партион ёмбурди райдайёни размё парторг Ми-
хеев куд ёмбёлуй, уотё исистадёй, исхуфтёй, уёдта ём-
бурд игонбёл банимадта.

– Циуавёр фёндитё ес президиуми туххёй?
Куприянов исистадёй ёма загъта парторгён:
– Ду сёрдар уо, ёз ба – секретарь.
Уотё знагмё комкоммё кёсгёй, Алтунини райстонцё 

партий рёнгъитёмё ёма ин е ё тухтёбёл тухтё бафтудта. 
Нё фёккиудтёнцё махонти нимпурстмё, се ’хёс исёнхёст 
кодтонцё. Ёрмёст сё хёццё нёбал адтёй се ’мбал Велич-
ко – дуккаг бон рамардёй, кёд дохтиртё хъёбёр архайдтон-
цё ё фёййервёзун кёнунбёл, уёддёр.

Фёскавкази фронти Цёгатаг ёфсёдти къуари командё-
кёнуйнадё син сё бёгъатёрдзийнадё нё феронх кодта. 

Хуарзёнхи хёццё ци гёгъёди фёууй, уоми ёз бакастён:

«Ёхуёдёг ниццагъдта 22 гитлерони. Сержант Ал-
тунини ёнёфёккеугё уодигъёдё ёма лёгдзийнадё 
ёнцё парти ёма социалистон Фидибёстёбёл еу-
зёрдиуон уни тёккё бёрзонддёр ёвдесён. Гермай-
наг фашизми нихмё бёгъатёрдзийнадё ке равдиста, 
уой туххёй ёй Советон Цёдеси Бёгъатёри номи 
аккаг.

Фёскавкази фронти Цёгатаг къуари командё-
гёнёг инёлар-лейтенант Масленников, 

ёфсёдтон Совети иуонг, 
корпуси комиссар ФОМИНЫХ.
3.11.1942 анз.»

Алтунин, Михеев ёма Куприянови реутёбёл исёрттив-
тонцё Ленини ордентё. Величкойён ба ’й равардтонцё ё 
рамёлёти фёсте. Куд бацёй аци цуппаремён сё бон уё-
хён ёнёрцёугё бёгъатёрдзийнадё равдесун? Еци фарста 
сёхемё лёвардтонцё беретё, уони хёццё Дзёуёгигъёуи 
иуазёгуати ка адтёй, еци америкаг инёлар Хэрли. Аци ёртё 
бёгъатёрей хёццё фембёлгёй син е сё цёститёмё берё 
фёккастёй, цума еу фарстайён дзуапп агурдта, уой хузён: 
«Уруси бон куд бацёй Кавказёй гитлеронти разуввут кёнун?»

Тугъди фёсте Куприянов ёрёздахтёй Владимировщинё-
мё ё уарзон колхозмё косунмё. Куста ё райгурён гъёуи 
колхози. Фонсдаруйнади кусти ин устур ёнтёстдзийнёдтё ке 
бантёстёй, уой туххёй ин лёвёрд ёрцудёй Социалистон 
Фёллойни Бёгъатёри ном.

Аци ёртё бёгъатёрей хузён Фидибёстёбёл еузёр-
дуондзийнадё, ё сёрбёлтау ёгёрон ёхсарё ёма уодуёл-
дайдзийнадё цал ёма цал советон тугъдони бавдистонцё 
Кавкази зёнхёй немуцаг-фашистон ёрбалёборгути фёд-
бёл карз тугъдтити рёстёг!..  Банимайёнтё дёр син 
нёййес. Фал номгай-номгайёй ба имисун, зёрдёбёл дарун 
ёма цитгин кёнун гъёуй фёлтёрёй-фёлтёрмё. Уомёй 
ихёсгин ёнцё нё дзиллё ёнёгъёнёй дёр, хестёрёй-кёс-
тёрёй... Ёма уёд, еци тугъди туфули архайгё кёмён нё 
рауадёй, етё дёр ёй, еци тугъди ёверхъаудзийнадён ка 
ниффёразта ёма нё фиддёлтиккон зёнхё цифуддёр аза-
рёй ка фёййервёзун кодта, уони хузён ёй балёдёрдзёнён-
цё, еци хъазауати агъазиаудзийнадё ёма уоми фёууёлахез-
дзийнадё.

Ёма ма абони дзубанди хумётёги нёй бёлвурдёй Кав-
кази сёрбёлтау тугъди фёдбёл. 

ФЁДЕСИ ДЗЁНГЁРЁГ ХУЁНХБЁСТИ

Устур Фидибёстон тугъди еугур мёйтёй дёр, ёвёдзи, 
1942 анзи ноябрь тёккё уёззаудёр ёма нё бёстён тёккё 
тёссагдёр мёйё ке адтёй, уёхён хатдзёгмё ёрцудён-
цё еци рёстёги хабёрттё ёма цаутё ёртасёг ахургёнд-
тё дёр ёма уонёми архайёг зундгонд балхонцё дёр. Уёд 
уёхён уавёр исёвзурдёй, ёма знаг ёрёхгёдта Ленинград-
мё бацёуёнтё, ё дивизитё ёртумбул ёнцё Вязьми бунмё 
ёма Воронежи алфамбулай рауёнти, инёлар Паулюси ёф-
сад лёбурдта Сталинградмё ёма ин бантёстёй Волги бил-
гёрёнттёмё бахъёртун, инёлар Клейсти танкити дивизитё 
тундзтёнцё Туапсемё, Грознамё ёма Бакумё...

Уёхён уёззау уавёр исёвзурдёй фронтти. Ёма кёд 
айдайёни уотё кастёй, цума гермайнаг ёфсёдтё ёнтёст-
гиндёр ёнцё, уёддёр 1942 анзи фёстаг мёйти ба ахидёй-
ахиддёр райдёдтонцё къулумпитё кёнун, сёхебёл ёй 
бавзурстонцё, Сурх Ёфсади цёфтё куд уёззау ёнцё, уой.

Уёди уавёрти Кавкази тугъди ахсгиагдзийнадё хъёбёр 
агъазиау адтёй, Кавказмё гермайнаг командёкёнуйнади 
зёрдё айдагъ стратегион ёгъдауёй – Сау денгизмё, Фёс-
кавказмё, Иранмё, Хёстёг Скёсёнмё рацёунёй – нё 
бёлдтёй, фал ма хумётёг хёдзарадон пайдадзийнадёмё 
гёсгё дёр – гъавтонцё Грознай ёма Бакуй нефт байсунмё. 
Ёма гитлерон инёларти хузён хъёбёр хенвёрсонёй ёв-
дистонцё ниллёгдёр офицертё, хумётёг ёфсёдтонтё 
дёр. Хъёбёр федарёй си ёруагёс кодта, сё еугур фёндитё 
дёр исёнхёст кёнун син тагъд рёстёги ке бантёсдзёнёй, е. 

Уёд уацари махонтёмё бахаудтёй еу немуцаг лейте-
нант, хуёрзёригон лёхъуён адтёй «Эдельвейс»-и дивизий-
ёй. Ёма ёхе хъёбёр ёсхъиудтёй дардта, ёхецён агурдта
хуарз цёрёнуат, къофи, ниуёзтё. Уёдта ма курдта, цёмёй 
ин «Уацайрёгти туххёй дуйнеуон федудмё» гёсгё кёнонцё 
имонау миутё. 

Фал берё нё рахаста ё «хъал цард», ка ’й фарста, еци 
афицер ин загъта:  

– Нур бал дё ахёстдонёмё рарветдзинан, идарддёр ба 
бёрёг уодзёнёй. 

Ёма ахёстдони равзургёй, еци лейтенант ёрсабур ёй, 
ёнёбари дзуапп лёвардта, цёмёй ёй фарстонцё, уонё-
бёл. Фал уёддёр гитлерон командёкёнуйнади фёндитёй 
ци зудта, уони ба исгъёр кодта: 25 августи гермайнёгтё гъё-
уама бацёуонцё Сухуммё, 30 августи – Батуммё, Махачка-
ламё, фёстёдёр, сентябри ёма октябри инёлар Клейсти 
ёфсёдтё байсдзёнёнцё Владикавказ, Грозна, Баку, Теге-
ран ёма Африкёмё рахуёцдзёнёнцё, уоми инёлар Ром-
мели ёфсади хёццё куд байеу уонцё, уотё. 

Лейтенанти дзубандитёй бёрёг адтёй ё командёкё-
нуйнадёбёл хъёбёр ке ёууёндуй,  уёдта Гитлери плантё 
естёй фудёй ку бакъулумпи уонцё, еци гъуддаг ё гъудити 
кёрони дёр ке нё ’нцё. Фал ин ку балёдёрун кодтонцё, 
нисангонд ёмгъудтё раевгъудёнцё, уотемёй «Эдельвейс» 
Сухум нё байста, Клейсти танкитё ба Мёздёги бунмё еу  
инней фёдбёл карз цёфтё ёййафунцё, зёгъгё, уёд 
ёнёнвёрсонёй исдзурдта: «Уомён уён нёййес!»

Фал гъуддаги ёцёгдзийнадё ба уотё адтёй. Хуёнхон 
фестёг дивизи «Эдельвейс» ёхе тох кёнунмё дзёвгарё 
рёстёг фёццёттё кодта бавайраг Альпти, уёдта ё над ад-
тёй кенё Парижмё, кенё ба Антверпенмё, кенё ба Страс-
бургмё. Хуёнхбёсти ’й тохун некёд багъудёй, французаг 
ёма бельгиаг сахартёмё цудёй танкити фёдбёл. 

Дивизий фиццаг хатт тугъди архайун багъудёй Кавкази 
хуёнхти 1942 анзи сёрди. Райдайёнти балёбурдта хуён-
хрёбунтёмё, байста цалдёр ёфцёги ёма исмедёг ёй са-
уёнгё Сухуми райони. Иннё немуцаг дивизитё дёр ёрба-
лёбурдтонцё Туапсемё, Нальчикмё ёма Мёздёгмё. 

Фал сентябри гермайнаг командёкёнуйнадён ё стратеги-
он плантё ё хъури фёббадтёнцё. Карз тугъдтитё цудён-
цё берё районти, уой ёццё Мёздёгмё ёма Малгобекмё 
хёстёг Терки хонсайраг билгёрёнттёбёл. Ами тухтёнцё 
Сурх Ёфсади тохфёлтёрд еуёндёсёймаг гвардион фестёг 
корпус. Аллибон дёр Терки билгёрёнттёбёл цудёнцё тог-

калён тугъдтитё, фал Клейсти танкисттён сё къохи неци 
ёфтудёй, уотемёй фёстёмё ёздахтёнцё, тугъди будури 
ниууагътонцё пурх танкитё ёма берё мёрдтё. 

Раст цума графикмё гёсгё архайдтонцё, уой хузён  лё-
борун райдёдтонцё сёумёй дёс сахаттебёл,  ёма сё тугъ-
дархайд  рахецён уидё хорнигулди хёццё.

Малгобеки рагъёй хуарз зиндтёй Терки билгёрон ёма 
Алханчурти дёлвёзё. Дёлвёзё ранихъулдёй деденгути 
буни, ёма адтёй нивёфтуд горцъей хузён. Ардёмё зинд-
тёнцё Малгобекмё лёборёг танкитё дёр, игъустёй уони 
гур-гур ёма дзармадзанти гъёр. 

Цёцёни фахс ке худтонцё, уобёлти тугъди будурмё уёз-
ласён машинтти цудёнцё ёфсёдтонтё, ластонцё дзар-
мадзантё. Алханчурти дёлвёзи советон ёфсёдти гарзёг-
тёй иссугъдёнцё немуцаг танкитё ёма сё хъуёцё калдёй.

Дессаг е адтёй, ёма кёд Алханчурти дёлвёзи аллибон 
дёр  карз тугъдтитё цудёй, дзармадзанти гарзёгтё си зён-
хё фёйнердёмё хастонцё, танкити цёлхитё ’й хумё код-
тонцё ёма ’й ёфсёдтонти цулухътё надтонцё, уёддёр 
раздёри хузён деденгутёй дардта гъолон.

Мах ёфсёдтонтёй еу рацёргё сержант ё медбилти ба-
худтёй:

– Кёсайтё, уё хуарзёнхёй! Деденёг танкёй хъаурёгин-
дёр ёй. Цъёлё ’й кёнунцё, цъёлё ’й кёнунцё, уёддёр 
ин сё бон неци ёй.

Корпуси командир инёлар Иван Рослый сержанти гъуди 
идарддёр хъёртунгёнёгау загъта:

– Уёртё обауёй минкъий рахесёрдёмё дёр уинетё, 
никкидёр ма еу «Клейст» иссугъдёй, еуёндёсёймаг ёй аци 
бон.

«Клейстё» исхудтонцё ёфсёдтонтё немуцаг танкити. 
Ци ба нё кодтонцё, фал Терки рагъмё ёрбалёборун ёма 
абёлти Сунжи билгёрёнттёмё ёма Грознамё ратундзун 
сё бон нё бацёй.

Еци тугъдтити архайгёй еу уотё имиста:
– Малгобеки бунмё, Алханчурти горцъебёл Клейст цал 

сёдё танки ёма цал мин салдати ниууагъта, уой нё зонун. 
Фал мё зёрдёбёл хуарз бадардтон уёхён хузё: хорнигул-
ди размё лёудтан Терки билгёрон ёма нё рёзти дон ласта 

немуцаг салдётти мёрдтё, сё къохтё фёйнердёмё гёл-
стёй, сё цёститё дзангъирёй.  Ласта сё еугёйттёй ёма 
цалдёргёйттёй.  Франци ёма Бельгий зёнхёбёл куд ён-
цонтёй рацудёй сё гъудтаг, ами син уотё нё рауадёй. 

Терк ёма Сунжи билгёрёнттёбёл тугъд не ’нцадёй. Знаг 
ё зёрдё дардта уёлахезбёл. Фёскавкази фронти ёфсёдти 
Цёгаттаг къуар ё размё ёрёвардта гермайнаг ёфсади над 
ёрёхгёнуни, ё размёмпурст ин бауорамуни ёма ’й фёс-
тёмё фёссоруни ихёс. Еци нисани хёццё ёфсёдтё ёр-
бунёттон ёнцё Баксани, Нальчикки, Елхотти, Беслёни ра-
йонти. Беслёнбёл над цудёй Цёгат Иристони сёйраг сахар 
Орджоникидземё, уёдта Грознамё. 

Нуртёккё,  астинсёй анземёй фулдёр  ку рацудёй, исто-
риктён равгё ку фёцёй уёди хабёрттё ёма цаути туххёй 
ёрмёгути хёццё базонгё унён, уёди уёнгё римёхст со-
сёгдзийнёдтё раргон кёнунён ку иссёй, уёд раргон ёй, 
нё фронти гъёуайкёнуйнадон федёртти лёмёгъ бунёттё 
ке адтёй, е. Уёхён бунат адтёй Нальчикки район, ами раз-
индтёй знаги ёфсёдти еугур хузтён дёр цёуни фадуат, уой 
хёццё сё ахсгиагдёр размёмпурсён хаййён – танкитён. 

Мёздёги ёма Малгобеки буни ку неци бафтудёй гитлерон 
командёкёнуйнади къохи, уёд ё нимпурст исаразта Наль-
чикки районмё, ардигёй ба Орджоникидзейёй ёма Арвиком 
куд байахёсса, уотё. Орджоникидзей син гъёуама над бай-
гон адтайдё еуемёй Фёскавказмё, иннемёй ба – Грознамё. 

Октябри кёрони знаг батудта Нальчикки бунмё гъёуай-
кёнуйнадон  федёрттё ёма Клейсти танкитё  дууё боне-
мё ёрбалёгарстонцё инсёй километри, ёрбахъёрттёнцё 
горётгёрёнттёмё ёма сё цёф исаразтонцё хонсар-нигу-
лёнмё.

Куд рабёрёг ёй, уотемёй сё нимпурсти нисан адтёй 
Нальчик нё, фал Орджоникидзе райсун.

Нальчик ка гъёуай кодта, еци 37-аг ёфсад фёстёмё 
лигъдёй хуёнхрёбунтёмё. Айдагъдёр дууё дивизий – бол-
къон Г. Купрадзей ёма болкъон Н. Сафарьяни – дивизитё 
знагён лёвардтонцё аккаг нихкъуёрд, фал уони дёр фёс-
тёмё рацёун  багъудёй. 

Раст еци бёнтти немуцаг командёкёнуйнадё Гитлерён 
игъосун кодта: «Нальчикмё нимпурст, ёвёдзи, советон ко-

мандёкёнуйнадён ёнёнгъёлёги гъуддаг адтёй... Не 
’фсёдти къохи  бафтудёй  цуппар дивизибёл ёртухсун. Еци 
къуар дёрёнгонд ёрцудёй цалдёр бонемё. Знаги батард-
тан хуёнхтёмё. Владикавказмё (Орджоникидзе) ке ’мпур-
сён, уомё гёсгё нин игон кёнуй агъазиау фадуёттё!..»

Фал гитлерон ёфсёдтон  разамонгутё ёгёр раги рай-
дёдтонцё цийнё кёнун, уёдта гъуддаг куд адтёй, уой нё 
равзурстонцё. Ёцёгдзийнадё ба уёхён адтёй, ёма Ор-
джоникидзе багъёуай кёнунён ёмбурдгонд цудёнцё Фё-
скавкази фронти Цёгатаг къуари ёфсёдтё, уонён разамунд 
ёхемё райста Фёскавкази фронти командёгёнёг ёфсади 
инёлар И. Тюленев. Сё архайд фёттухгиндёр кодтонцё со-
ветон хуёдтёхгутё. Немуцаг командёкёнуйнадё ёнёзонгё 
нё адтёй, пурх «хейнкелтё» ёма «мессершмиттё» кёмтти 
ёма хуёнхти куд сугъдёнцё, Нальчикки бунмё сё кой дёр 
кёмён нё адтёй, еци советон танкитё ке фёззиндтёнцё, 
е. Уонёмё Клейст ё гъос лёмбунёгдёр ку ёрдардтайдё, 
уёд, ёвёдзи, уёхён хестауён хабёрттё нё финстайдё 
Гитлермё. 

Уогё уёхён уагёбёл финстонцё сё игъосункёнуйнёг-
тё  гитлерон инёлартё еугурёй дёр, уёлдайдёр ба Клейст. 
Анзи размё дёр Ростов-Донёй Берлинмё еу инней фёдбёл 
тахтёнцё хестауён телеграммитё, уотемёй ба къуёрей 
фёсте Клейсти ёфсёдтон хёйттё дёрёнгонд ёрцудёнцё 
Дони ёма Азови денгизи билгёрёнттёбёл.

Еци еугур хабёрттёй нифсгун уогёй, ёфсади инёлар 
И.Тюленев загъта:

– Сахар нё ратдзинан!..
Владикавкази рёбун советон ёфсёдтё ёмбурдгонд ке 

ёрцудёнцё, уой фёрци знаги размёмпурстёй неци рауа-
дёй. Тогкалён тугъдтити немуцбёл дёр ёма махбёл дёр 
цудёй устур зёрантё.

Фал уёддёр авиаций агъазёй знаги танкитё устур цёфтё 
сё ке никкодтонцё, уомё гёсгё Советон ёфсёдтон хёйтти  
ниууадзун багъудёй Алагир, ёма рацудёнцё Ёрёдони дони 
хонсайраг билгёронмё. 

Еци бон – 1 ноябри – сёдёгай немуцаг хуёдтёхгутё бом-
битё ёбуалгъёй ёргёлстонцё Орджоникидзебёл ёма ё 
алфамбулай гъёуайкёнуйнадон федёрттёбёл.

Хуёдтёхгутё сё бомбитё гёлстонцё сахаттёй фулдёр. 
Сахари цёргутё сё римёхсён бунёттёй ку рацудёнцё, 
уёд фёууидтонцё, хёдзёрттёй беретё ке ниппурх ёнцё, 
хумётёг адёнёй, артиллеристтёй, салдёттёй, афицертёй 
ёма инёлартёй беретё ке фёммардёнцё. Ка фёммард 
ёй, уони хёццё адтёнцё фронти штаби хецау инёлар Л. 
Бодин, фронти Тугъдон, Совети иуонг А. Саджая, Цёгат Ири-
стони медгъуддёгти адёмон комиссар Зоделава. 

Зундгонд финсёг Борис Горбатови хёццё ци журналист-
тё адтёй, уонёй еу имиста: «Зилдан сахари пурхё гъёунгти 
’хсёнти. Алли рауён дёр фёууинён адтёй хъан уёзласён 
машинттё, дзармадзантё, мёрдтё. Сугъдёнцё берё хёд-
зёрттё. Пурхёнти ёхсён ёмбалдан, не ’фсёдтонтё ке ёр-
гёлстонцё, уёхён «хейнкелтёбёл». Штаби нин куд фегъо-
сун кодтонцё, уотемёй сахатти дёргъи уёлдёфон тугъдтити 
рёстёги знагёй фёгъгъудёй дууадёс хуёдтёхёги».

Аци хатт дёр бабёй инёлар фон Макензен ёгёр ратагъд 
кодта Гитлермё хестауён тел рарветунмё: 

«Корпуси размё фёстаг бёнтти уёнгё цёугёдони нигу-
лёйнаг билгёронбёл ка лёудтёй, нё нихмёлёууёги  еци 
ёфсёдтён банимайён ес дёрёнгондбёл... Ка ма си бай-
задёй, уони хуёнхтёмё батардтан, ёма уоми се ’сёфт ис-
сердзёнёнцё... Знаги идарддёр сорён Владикавкази ’рдё-
мё...»

Клейсти танкитё 2 ноябри сёумёй Орджоникидземё ба-
цёуёни байахёстонцё Гизёл. Е адтёй Кавкази тугъдён 
ё тёккё уёззаудёр рёстёг. Фал уёддёр не ’фсёдтё нё 
фёттастёнцё ёма дувёр хъаурити хёццё тох кодтонцё 
знаги нихмё Дзёуёгигъёумё бацёуёни. Уёлдай хъёбёр-
дёр си фескъуёлхтёй инёлар И. Рослыйи 11-аг гвардион 
фестёг корпус. Корпуси еугёндтё, полктё, батальонтё, 
хецён ёфсёдтонти къуёрттё сёхе равдистонцё дзиллон 
бёгъатёртёй, разиндтёй сёмё ёгёрон ёхсарё ёма, офи-
циалон документти куд загъд ес, уотемёй сё цардбёл нё 
аурстонцё.

Цубурёй радзорун ёнгъезуй корпуси командир, Советон 
Цёдеси Бёгъатёр инёлар Иван Рослыйи туххёй. Е райгур-
дёй Брянски облёсти гъёу Петровская-Будайи, зёнхкосёги 

хёдзари. Советон  ёфсадмё бацудёй 1924 анзи. Советон 
Цёдеси Бёгъатёри ном ин лёвёрд ёрцудёй Финляндий-
тугъди рёстёг, Маннергейми федёрттё батонгёй ке фе-
скъуёлхтёй, уой туххёй. Уомёй дууё анзи фёстёдёр И. 
Рослый командё кодта 18-аг ёфсади дивизитёй еуемён, 
тухтёй Украини. Гуляй-Полейи райони дивизий командир ё 
батальонтёй еуеми ёрлёудтёй фёстёмёцёуёг дивизий 
фёскъилдунмё ёма ’й фёййервёзун кодта инёлар Клей-
сти танкитёй.

Дивизи фёййервазтёй, фал батальон дёрёнгонд ёрцу-
дёй. Гъёуёй-гъёумё, ёхсёвигёнтти, гъёдрёбунти ёма 
гъёдти медёгё Иван Рослый е ’фсёдтонти къуари хёццё 
еумё цудёй нёхе ёфсёдтёмё. Еу украинаг гъёуи ё уёле 
искодта зёнхкосёги дарёс, ё къохи лёдзёг райста ёма 
уотемёй Искёсён ёрдёмё рараст ёй. ё рагъбёл адтёй 
хурдзин, хурдзини ба – дзол. Фёстёдёр кёми бахсёве-
уат кодта, еци хёдзари ин зёронд уосё дзоли хурфи бари-
махста ё партион билет, Ленини орден ёма Сугъзёрийнё 
Стъалу. Гъе уотемёй дёс бони фёццёугёй, Рослый ёма 
цалдёр ёфсёдтони ёрбахъёрттёнцё нёхе ёфсёдтё-
мё. Уой фёсте дивизийён ёма корпусён командё кён-
гёй, Рослый цалдёр хатти «фенбалдёй» Клейсти танкити 
хёццё. Уотё – Малгобеки бунмё тугъдтити дёр. Нур ба 
Терки билгёрёнттёбёл, Орджоникидзей бунмё адтёй сё 
фёстаг тугъд. 

...Гитлер е ’фсёдтёмё телеграммё рарвиста, «уруссаг 
революцион бёрёгбон, 7 ноябри рёстёг ёнгъёлмё кёсён 
ес карз размёмпурсён тугъдтитёмё», зёгъгё. Телеграмми 
фюрер ё зёрдё дардта, е ’фсёдтёфёстаг адёймаги уёнгё 
зёнхи алли гёбазё дёр ке гъёуай кёндзёнёнцё, уобёл.

Фал фюрер нё зудта, Кавкази хуёнхрёбунти ка тухтёй, 
еци советон тугъдонти уодигъёдё. Раст еци бёнтти советон 
ёфсёдтонтё аллибон дёр ёвдистонцё устур бёгъатёр-
дзийнадё. Петр Барбашов ё реугудурёй нихгёдта знаги пу-
лемети хётёл, ёфсёдтон училищей курсант Аркадий Клима-
шевский ё реуёй нимбарзта комиссари ёма ’й фёййервёзун 
кодта знаги нёмгутёй, лейтенант Пятисотников ба ёхебёл 
гранаттё бабаста, уотемёй ёхе багёлста танки бунмё...

Бёгъатёрдзийнади берё уёхён ёвдесёнтё ёрхёссён 
ес. 

Цитгин Окттябри Бёрёгбони хуёдразмё Иван Рослыйи 
корпус ёртумугъ ёй знаги ёфсёдтёбёл, сабургай дёрён-
гонд цудёнцё. Орджоникидземё ке ластонцё, еци уацай-
рёгтё кёддёри къёсибадёг лейтенанти хузён нёбал ад-
тёнцё. Сё уавёри ёцёгдзийнадё  балёдёрдтёнцё ёма 
адтёнцё коммёгёс. Уацари ба сё истонцё къуёрттёй-
къуёрттёй. Знагён ма ци нарёг рацёуён байзадёй, уой 
гъёуай кодта фёстаг хъауритёй.

Орджоникидзей бунмё ка байзадёй, еци ёфсёдти фёй-
йервёзун кёнунбёл архайгёй, гитлеронтё бавзурстонцё 
Суаргоммё балёборун. Уордёмё бацёуёни райеудагъ ёй  
тогкалён тугъд, ё уёлдай карзи ба бацудёй Майрёмёдаги. 
Е адтёй Кавказ багъёуай кёнуни тёккё карздёр тугъдтитёй 
еу. 

Суаргоммё бацёуён гъёуай кодта болкъон Ворожищеви 
денгизонти бригадё. Коммё бацёуён багъёуай кёнунмё 
рацудёнцё  адёмон бархеуонтё дёр. Хуёнхбёсти рай-
гъустёй фёдеси дзёнгёрёг. Гъёуёй-гъёумё игъустёй 
зёрдёмёгъаргё фёдздзурд: «Знаг нё къёсёрмё ёрбахъ-
ёрттёй! Ё нихмё федарёй ёрлёууён!..» Фёдеси дзёнгё-
рёги зёлтё тахтёнцё комёй-коммё ёма адёни разёнгард 
кодтонцё тохмё. Тугъди будурмё алли рауёнтёй цудёнцё 
адён, уони хёццё сауёнгё зёронд лёгтё дёр ёма сил-
гоймёгтё. Тугъдон номхигъди байзадёнцё сёдёанздзуд 
Базрати Тасолтан ёма цуппаринсёйанздзуд Бёдтиати Никъ-
алайи нёмттё. Етё рацудёнцё хонхёй ёма Майрёмёдаги 
рёбун тухтёнцё сурх ёфсёдтонтё ёма афицерти ёмрён-
гъё. Дёс бонемёй фулдёр цудёй тугъд, ёма сёхе устур 
ёхсаргинёй равдистонцё старшина Н.Громов, курсанттё 
Р.Хуцишвили, Г. Паршин, В.Мамаев, Г.Данильянц.

Майрёмёдаги тугъди уёлдай хъёбёрдёр фескъуёл-
хтёй Э. Мирза-Туниеви ротё: уруссёгтё, гурдзиёгтё, укра-
инёгтё, сомехёгтё, ирёнттё.

Газет «Правда» ци фембёлд исаразта, уоми Советон Цё-
деси Бёгъатёр Дзусати Ибрагим дзурдта:

– Гитлеронтё сё зёрдё дардтонцё Кавкази адёнти кё-
рёдзебёл исардаунбёл уруссаг адёни, Советон Цёдеси 
иннё адёнти хёццё сё исфуд кёнунбёл. Фал уотё нё ра-
уадёй. Тугъди рёстёги уёззау уавёрти ё тухё ёнхёстдё-
рёй рабёрёг ёй нё Райгурён бёсти егур адёнти интерна-
ционалон ёнгомдзийнадё ёма хёлардзийнадё.

Хъёбёр раст дзурдта Дзусати Ибрагим. Кавкази тугъди ар-
хайдтонцё гурдзиаг, сомехаг, азербаджайнаг фестёг дивизи-
тё, фараст национ еугонди. Уёдта ма еу ёвдесён: фондзсё-
дё мин адёймагемёй фулдёр райстонцё майдан «Кавказ 
багъёуай кёнуни туххёй».

Еци бёнтти знагён нё бантёстёй Суаргоммё балёгёр-
дун ёма уотемёй Арвикоми надмё баервёзун. Раст зёгъ-
гёй, знаги автоматчикти минкъий къуар бахъёрттёй Арви-
коми надмё ёма хонхи фахсёй ёхста, надбёл ка цудёй, 
уони. Уомё гёсгё, нёхе тугъдон уацхёсгутё куд имистонцё,  
уотемёй син нё лёвардтонцё Тифлисмё, фронти штабмё 
цёуни барё. Уордёмё ба сё ёнёмёнгё цёун гъудёй, 
уомён ёма Мёскумё сё уацгъудтё ёрвистонцё  фронти 
штабёй. Орджоникидзей еци уацхёсгутё бафёстеуат ёнцё 
цалдёр бони ёма ёхсёви цитё бавзурстонцё, уони туххёй 
тугъди фёсте Борис Горбатов ниффинста устур пьесё «Еу 
ёхсёвё».

Майрёмадаги, Гизёли, Дзиуаригъёуи бунмё тугъдтити сё 
тог никкалдёй Клейсти дивизитён – хъапхани бахаудтёнцё. 
Сё кёрон ёрхъёрттёй, зёгъгё, уой ку балёдёрдтёнцё 
фашисттё, уёд катаййи бацудёнцё, архайдтонцё, Гизё-
ли ци «голлаги» бахаудтёнцё, уордигёй фёййервёзунбёл 
ёма фёстагмё фёлледзёги ёнцё.

Гизёли тугъдтити рёстёг дёрёнгонд ёрцудёнцё цал-
дёр танкгин ёма хуёнхон фестёг дивизий полки «Бранден-
бург».  Знагёй гъёуайгонд ёрцудёнцё Орджоникидзе, Гроз-
на ёма Баку. Гизёли тугъдтитё иссёнцё Кавкази зёнхёбёл 
немуцаг-фашистон ёрдонгти ниддёрён кёнуни райдайён. 
Гитлеронтён сё гъудий дёр нё адтёй, ами сёбёл ци устур 
фидбилиз ёрцудёй, е сё бунтон бабуни райдайён ке иссёй. 
Фал раст ардигёй райдёдта Сурх Ёфсади уёлахезхёссёг 
размёмпурст. Знаг лигъдёй Орджоникидзейёй, Нальчиккёй, 

Сакъити Эльбрус. Намуси ёносон зёлтё



88

уёдта Туапсейёй ёма Краснодарёй... Сталингради тугъди 
дёрёнгонд ёма уацари ист ёрцудёй инёлар Паулюс ё
агъазиау ёфсади хёццё.

...Орджоникидзей рёбун ци цаутё ёрцудёй, Советон ёф-
сёдтён си ци агъазиау уёлахезтё бантёстёй, уони ахсгиаг-
дзийнадё уоййасёбёл агъазиау адтёй, ёма уой фёдбёл 
хабёрттё уайтагъддёр фегъосун кёнун гъудёй нё бёсти 
дзиллён, дуйней еугур адёнтён лёр. Ёма тугъдон журна-
листтё Орджоникидзейёй ратагъд кодтонцё Тифлисмё. 
Уордёмё над уёдмё   байгон ёй, фал сё Арвикоми ёф-
цёгбёл бауорёдта лейтенант Зайцев ёма син балёдёрун 
кодта, идарддёр цёуён нёййес, уомён ёма зёйтё ра-
цёунёй тёссаг ёй, зёгъгё. Ци нё ин фёккодтонцё, куд нё 
ин лигъстё кодтонцё, уёддёр сёмё лейтенант нё игъуста. 

Се ’фсёдтон цинтё Зайцеви цинёй уёлдёр ке адтёнцё, 
уомёй пайда кёнгёй ин фёстагмё бардзурд ку равардтонцё, 
уёд син Зайцев ниффинсун кодта: «Мах, «Правда»-и тугъдон 
уацхёсгутё Б. Горбатов ёма М. Мержанов застави комен-
дантёй зонён, Арвикоми ёфцёгбёл зёйтё ке рацёуй, уой. 
Уомё гёсгё ку фёммард уён, уёд лейтенант Зайцеви ма  
фудгин кёнетё...»

Лейтенант гёгъёди лёмбунёг бакастёй, ё медёггаг 
дзиппи ’й ниввардта ёма загъта:

– Цотё!

* * *

ИМИСУЙ НОМДЗУД ИНЁЛАР

Кавкази зёнхё немуцаг-фашистон ёрбалёборгутёй ис-
уёгъдё кёнуни тугъд ку цудёй, уёдёй ардёмё раевгъудёй 
ёноси ёрдёги бёрцё, ёма еци ёнзти дёргъи еци хъаза-
уати рёстёги туххёй берё киунугутё, наукон куститё, аййе-
вадон уадзимистё, документалон кинонивтё конд ёрцудёй. 
Етё еугурёй дёр цёмёдессаг ёнцё, сё гъёугёдзийнадё 
син нё нидён кёнун, фал мёмё уотё кёсуй, ёма уонён 
сё еугуремёйдёр ахсгиагдёр ёнцё, еци цаути ка архайд-
та, уёдиккон хабёрттё ёхе цёститёй ка фёууидта ёма ё 
карни хай кёмён иссёнцё, уони, уёлдайдёр ба, нё уёди  
ёфсёдтён разамунд ка лёвардта, еци разагъди балхонти 
имисуйнёгтё.  

Зёгъён, номдзуд инёлар Иван Владимири фурт Тю-
леневи киунугё «Крах операции «Эдельвейс». Киунугёуа-
дзён «Ир»-и рацудёй 1975 анзи, ёма уёдёй ардёмё кёд 
дёсгай ёнзтё рацудёй, уёддёр нерёнгё дёр ма хъёбёр 
цёстивёрди ёй нё дзиллёмё. Уогё, киунугё ку рацудёй, 
раст гъеуёд дёр ибёл ёхцёуёнёй исёнбалдёнцё айдагъ 
Цёгат Иристони нё, фал ма раздёри устур Цёдеси иннё 
регионти дёр.

Киунугён ё раздзурди ё автори ёма ё имисуйнёгти тух-
хёй берё зёрдтагон зёгъуйнёгтё ниффинста Советон Цё-
деси Маршал, Советон Цёдеси цуппар хатти Бёгъатёр, Мон-
голий Адёмон Республики Бёгъатёр Г.К. Жуков: «На своем 
веку мне довелось знать немало людей, чьи имена вошли в 
историю и чьими делами можно гордиться. К таким людям от-
носится и генерал армии Иван Владимирович Тюленев».

Киунуги раздзурди кёрони ма Г.К. Жуков финсуй: «Новая 
книга генерала армии И.В. Тюленева «Крах операции Эдель-
вейс» – свидетельство того, что  он – один из ветеранов нашей 
Советской Армии, крепко хранит в памяти события минувших 
лет и стремится сделать их достоянием широких масс. 

Я рад, что первыми читателями новой книги будут трудя-
щиеся Северной Осетии, о встречах с которыми И.В. Тюленев 
всегда тепло и сердечно вспоминает».

Уотё ёнгъёл дён, ёма раст уодзёнёй ёфсади инёлар 
И.В. Тюленеви киунугё «Крах операции «Эдельвес»-ёй хе-
цён скъуддзёгтё нё абони дзубандимё гёсгё дёр ёрхёс-
сун. Ёцёг, рагацау зёгъуйнаг дён уой дёр, ёма географи-
он рауёнти нёмттё уадзён, автормё куд куд финст ёнцё, 
уотемёй. 

27 ноябри ёхсёвёй фарёстёймаг сахатти ёфсади тугъ-
донтё райдёдтонцё ёмпурсун Иристони устурдёр гъёутёй 
еу – Дигорамё. Еци-еу рёстёги ёртиккаг топпёй ёхсёг кор-
пус хъазауатонёй ёмпурста Ёрёдонмё, дёсёймаг гварди-
он корпусён ба Гъёдгёронмё хёстёг знаги хёццё баеу-
дагъ ёй тогкалён тугъд. Ёнцад нё бадтёнцё топпёйёхсёг 
корпуси тугъдонтё дёр. Етё агъазиау цёфтё равардтонцё 
знёгтён Хётёлдон ёма Нёуёггъёуи размё. Ёртё боней 
дёргъи тугъд циренёй-цирендёр кодта. Фарёстёймаг ёф-
сади галеу фарси тугъдонтё тох исамадтонцё знаги федёрт-
тё басёттунбёл, фал гъуддагёй неци уадёй. Знаг лёудтёй 
федар ёма сё еу къахдзёф дёр размё нё бауагъта. 

11 декабри Уёлдёр Сёйрагкомандёкёнуйнади Ставки 
инёлар И. И. Масленниковмё фёдздзурдтонцё: 

«Уё районёй знаг е ‘фсёдтонти хъаурити еу хай рарвиста 
Цёгатмё ёма дзёвгарё фёллёмёгъдёр ёй. Сталингради 
бунмё ци уавёр исёвзурдёй, уомёй ёнгъёл ан, ёма знаг 
идарддёр е ‘фсёдтё ёрветдзёнёй Цёгатмё. Знаг рагацау 
Терки цёгатварс ёрдигёй ке ёрлёудтёй, е ёнёнгъёлти 
цау нёй. Уомё гёсгё уе ‘фсёдтён хуарз фадуат фёцёй 
нимпурсунён. Уё ихёс ёй – фадуатёй спайда кёнун, нифс-
гиндёрёй архайун...» 

Къёппёги бахаунёй тёрсгёй «А» ёфсади къуари коман-
дёкёнуйнадё ёфсёдтонти кёнун райдёдта Ёрёдонёй, 
Алагирёй ёма Дигорайёй. Знаг сфёндё кодта Елхот ёма 
Чиколай ёхе ёрфедар кёнун. 

Не ‘фсёдтён ба аци хатт дёр нё бантёстёй, нимпур-
сунён син ци агъазиау фадуат фёцёй, уомёй спайда кё-
нун. Уомё гёсгё гитлеронтён сё къохи бафтудёй Иристони 

тугъдонтёй 23-аг танкти дивизи ёма мотодивизи СС «Викинг» 
Сталингради тугъдмё рарветун. 

Зумёг куд хёстёг кодта, уотё Кавкази хуёнхрёбун ёр-
бунатгёнёг немуцаг салдёттё хъёбёрдёр тухсун райдёд-
тонцё. Сау денгизи билгёрёнттё, Грозна ёма Бакуй нефти-
гурёнтё байсунбёл нё архайдтонцё, фал ёфсёйнаг пецтё 
ёма кавказаг уёлдзарм ходтё исамал кёнунбёл. 

Орджоникидзей бунмё тугъдтити син ку неци бантёстёй, 
Туапсей райони цалдёр хатти фёлварёнти рёстёг сё къо-
хи ку неци бафтудёй, уёд гитлеронтёй Кавкази фронти ка 
архайдта, етё арф уёрмитё скъахтонцё ёма райдёдтонцё 
тухгин федёрттё аразун. Цёмёй  сё зумёг ёдухстёй ра-
рветонцё, уой туххёй. Еци рёстёги не ‘фсёдтё хъаурёгин-
дёр кодтонцё ёма нифсгинёй лёбурдтонцё знагмё. 

Кавкази тугъд ёнгом баст адтёй Сталингради тугъди хёц-
цё. Сталингради бёгъатёртё гитлеронти хъауритё састон-
цё сёхемё. Уотемёй ба еци хъауритё нивонгонд адтёнцё 
Кавказ байахёссунён. Фал еуёй-еу хатт уотё дёр рауадёй, 
Волгёмё ёмпурсёг немуцёгтё ёнёгъёнё дивизитё фёз-
зилдтонцё Кавкази ‘рдёмё. 

Фашисттё хъёбёр хуарз лёдёрдтёнцё: Кавказ райсуни 
гъудтаги Терки алливарс районтён устур ахедундзийнадё 
ес. Сахар Малгобек есгёй нё къохи бафтудёй, Гитлер 1942 
анзи декабри ци бардзурд равардта, е. Еци бардзурди амудта, 
зёгъгё, Терки билгёрёнтти гъёутё берё ес, етё ёфсадён 
зумёгеуёг кёнунён хуарз уодзёнёнцё ёма сё цифёнди-
йёй дёр байахёссун гъёуй, Кавказ уалдзёги ё уёргутё-
бёл ёрлёуун кёнунён. 

Ёма кёд Гитлерён еци фёндитё ё хъури фёббадтён-
цё, уёддёр ма Мёздёгмё ёмпурсёг фашисттё адтёнцё 
хъёбёр гъёддух ёма тёссаг. 1942 анзи 22 декабри Уёл-
дёр Сёйраг командёкёнуйнади Ставки бардзурдмё гёсгё 
Цёгат Кавкази райдёдта не ‘фсёдти хъаурёгин нимпурст. 
Цёгат Иристони фиццагидёр знёгти хёццё хъазауатон тохи 
бацудёнцё Фёскавкази фронти Цёгат къуари еуёндёсёй-
маг гвардий топпёйёхсёг корпуси ёфсёдтон хёйттё инё-
лар-майор И.Л. Хижняки разамундёй. 

«Райдёдта тёккё тухстдёр рёстёг, – финста Иван Лукич 
Хижняк. – Е адтёй 22 декабри изёрёй дёс сахаттебёл. Мах 

райдёдтан ёмпурсун размё. Фиццаг ёмпурста дёсёймаг 
гвардион бригадё. Цудёй хонсарёрдигёй. Ёма хуёрзцубур 
ёнгъудмё Къодахгини гъёу райста. 

Иннё бунётти знаг ёхе ёвдиста гъёддухёй. 23 декабри 
ёнёгъёнё ёхсёвё ёма бон цудёй уёззау тох Рассвет 
байахёссунбёл. Аци минкъий уёд мах байахёссианё, уёд-
та  бабёй фашистти къохи бафтуйидё. Тогкалёг тугъд искарз 
ёй Дзуаригъёуи байахёссунбёл дёр. Къодахгин нё къохи 
ке бафтудёй, е нёбёл базуртё  базайун кодта, ёма нё еу 
уёлахезёй иннемё худта. 

Мё командёгёнёг пункттё ёнёсцохёй игъосун кодтон-
цё тугъди хабёрттё. Ёнтёститё ма нерёнгё берё нё ад-
тёнцё, фал лёвардтонцё нифс устур уёлахезонтён. 

23 декабри изёрмё тугъдёфхуёрд Рассвет бустёгидёр 
нёхе бакодтан. Е адтёй нихмёлёууёг знаги сёйраг цёг. 
Еци уёлахези хуёдфёсте знагёй ракёдзос кодтан Дзуари-
гъёу, Хётёлдон ёма Нёуёггъёу». 

1942 анзи 24 декабрмё Фёскавкази фронти Цёгат къуари 
ёфсёдтон хёйттё дзёвгарё рафсарстонцё нигулёнёр-
дёмё ёма, еци бон хъазауатон тохи бацёугёй, исуёгъдё 
кодтонцё Гъёдгёрон, Суадаг, Берёгъзёнгё. Еци бон баеу 
ёнцё, Алагир, Ёрёдон ёма Црау ка исуёгъдё кодта, Со-
ветон Ёфсади  еци тугъдонти хёццё. 

24 декабри «Елхотти дуёрттё» гъёуайгёнёг советон 
ёфсёдтон хёйттё знаги фёссурдтонцё Елхоттёй. 24-26 
декабри еуёндёсёймаг сурхтурусагин корпуси гвардионтё 
суёгъдё кодтонцё Синдзигъёу, Уорсдон, Дигора, Дур-Дур, 
Красногор, Мистиздах ёма Николаевски станицё. 

Тёккё устурдёр тугъдтитё райдёдтонцё Сурх-Дигорё 
ёма Чиколай районти, 539,1 риндзи дёлвёдди знаг исаразта  
дзоттё. Ёма архайдта еугур мадзёлттёй дёр нё размёцуд 
бакъулумпи кёнунбёл, цёмёй цёугёдон Ирёфи билёбёл 
артагмё ци танкитё ёма автомашинитё ёнгъёлмё кастён-
цё, уони къёппёгёй фёййервёзун кодтайдё. Мах зудтан, 
Сурх-Дигори размё знаг ёхсёз фестёг батальони ке ёрцёт-
тё кодта, уёдта танкити еу дивизийёй фулдёр тухтё, цал-
дёр артиллерий ёма фондз бахсёзхётёлгин минёёхсён 
батарейи. 

Прозœ

«26 декабри, – финсуй ё тугъдон бонуги инёлар-лейте-
нант И. Л. Хижняк, – ёз фёдздзурдтон 10-аг ёма 57-аг бри-
гёдти командиртёмё. Цубур дзубандий рёстёг сё базонгё 
кодтон, не штаби ке бацёттё кодтан, еци нимпурсти плани 
хёццё. Уёдта син равардтон тугъдон ихёс. 

Армий командёгёнёг инёлар-майор К. А. Коротаев тагъд 
кодта мах Сурх-Дигорё райсунбёл. Гъёу байахёссун фадуат 
лёвардта знагён Чиколай цёгатёрдёмё ё над ралух кёну-
нён. Нё корпуси фёстауёрцёгонд хъауритё фёуунтёбёл 
адтёнцё. Размё ци ёфсёдтон хёйттё ёмпурстонцё, етё 
истухстёнцё, бафёлладёнцё ёнёрлёугё тугъдтити ёма 
син фадуат исаразун гъудёй бауолёфунён, уонёй нёуёг 
къуёрттё исаразунён. Уомё гёсгё мах багъудёй еумёй-
агон тугъдон фёткё фехалун – тугъдмё багёлдзун фёста-
уёрцёгонд фёстаг хъауритё. Е адтёй ёгёр нифсхаст миуё. 
Фал ёз мё зёрдё дардтон гъудтаги фёррёстмёунбёл. Уо-
мён ёма не знагён дёр ё хъауритё нё нихмё хуёцгёй 
никкунёг ёнцё. Мадта ма еу  гъудтаг – дууё хъаурёгин ним-
пурсти ёма уёлахез адтёй  мах... 

Мах ёвддёсёймаг нимпурсти знаги Сурх-Дигорёй ледзёг 
фёккодтан ёма гъёуи ёрфедар ан. Еу ёнтёстдзийнадёй 
цудан иннемё. 1943 анзи фиццаг январи инёлар В. Ф. Сер-
гацкови ёма С. М. Черныйи бригади гвардионтё байахёстон-
цё Чикола.

Нё сапертё Сурх-Дигорёмё надбёл фехалдтонцё ду-
уинсёй мин мини. Сурх-Дигори тугъди не фсёдтон хёйттё-
бёл устур фидбилизтё ёрцудёй. Фал си знагён дёр сойнё 
нё адтёй. Тугъди будури ниууагъта 24 танки, 39 автомашини 
ёма ё салдёттё ёма афицертёй берети. Мах нёбал дзор-
дзинан, советон зёнхи кёцидёр  хай фашисттёй ке суёгъдё 
кодтан, уобёл».

Уодзёнёй ма

ХАЙМАНТИ Антонинё

КОМАХСЁНИ БЁНТТЁЙ ЕУ

Адтёй комахсёни бёнттёй еу. Сёумёраги мё цёститё 
райгон кодтон. Бон кёнунмё гъавта. Пец ме ’нгаси фёцёй, 
’ма си согтё байвардтон.

Исхуёстёй арт, хёрзаг хъуёцё хёрдмё искалдёй. Ён-
дёмё къёразгёй ракастдён ’ма фёууидтон, мет кодта тъё-
филуарё. Бёрёг ёй, ёхсёвё-бонмё уаргё ке кодта, е. Нур 
уёраги сёрёй бёрзонддёр иссёй мет. Арв адтёй мегътёй 
ёмбёрзт, айдагъдёр уидтон уорс мет, ёндёр неци.

Фиййаг райстон, ’ма нёдтё гёнгё рацудтён согтёмё, 
скъётмё, къанаумё, кёркдонёмё. Мё бор куй мё фёсте 
лигъдёй ёма мети хурфи ёхе ратолё-батолё кодта, гъаз-
та. Хъёбёр уазал адтёй. Дууё къуёрей фёдумдта, ’ма нур 
дууё къуёрей ку фёууара...

Дууё къибилаеми дон ёрбахастон хёдзарёмё. Ме ’нгаси 
мё тикис фёцёй, – цума хъёбёр фёллад адтёй. Пеци къе-
лёбёл ратолё-батолё кодта гъари ёма хъёбёр нийнёфи-
дё, мёнё цума хъёбёр зин уавёри бафтудёй. Нёл тикиси 
цард...

Фёндё мё адтёй арф мети дёхе баримёхсё, ’мё ёгас 
зинтё дёр куд фесёфонцё, уотё. Мацибал фегъосё, маци-
бал фёууинё, фал кёцёй, кёми ес амонд мёгур лёги.

Ранёхстёр дён кустмё скъоламё 5 километри фестё-
гёй. Мет цулухътёмё калдёй, надбёл къахвёд некёми ма 
адтёй.

Е адтёй комахсёни бёнттёй еу, – «кёд комахсён, уёд 
зумёг».

 
УАЛДЗЁГИ УОЛЁФТ

Деденёг ракалдтонцё бёлёстё. Алфанбулайёй дунгё 
хёссуй ё хёццё алли хузи тёфтё. Зёнхё цъёх-цъёхид 
фёйлауй аллирдёмитё. Дунгё рахатё-бахатё кёнуй кёр-
дёг, ’ма е ба ёрттевуй. Гъар уёлдёф зёрдити куст фёк-
карздёр кодта.

Алли хузи гёлёботёй бёстё сберё ёй, деденгутау етё 
дёр пёр-пёр кёнунцё. Мулдзугутё сё куст кёнунцё, уони 
кёми евдёлуй бадунмё.

Ханикизгё ёхе хормё тавуй, ё сурх фёсонтёбёл зиннун-
цё сау стъёлфитё. Хаттёй-хатт дунгё фенод кёнуй хори 
тунти змёлд, фал уалдзёгбёл зумёги стуф хъёбёрдёр 
нёбал кёнуй уёддёр. Сабургай хор фёхъхъёбёрдёр уй 
ёнахъёл дунгёбёл. Сабур уёс дууё мади бададта, ёна-
хъёл фудаг ба еу дёр нё.

Нё Дигорё! Коми мёмё уотё фёккёсуй, Стурдёр хонх-
мё ку ислёса лёг, уёд цума ёгас дуйне, ёгас бёстё дёр 
дё бон нихъхъури кёнун ёй.

Нигки ма ёгас хор дёр уинис. Изёрёй стъалутё ’ма 
мёйё ци лимён фёуунцё кёрёдзей хёццё. Уалдзёг еу-
нёг уолёфт ку скёнуй нё хуёнхбёсти, уёд зумёги уорс ла-

скъёрдтё метёй ёмбёрзт раййевуй ёндёр уёледарёсёй: 
цъёх кёрдёгёй, деденгутёй. Дунги скъот, гъёр, унёргъун 
ба раййевуй цъеути зардёй. Ехарёнги райгуруй кёдзос са-
уёдонё, иуёнгти хъаурё фулдёргёнгё, зёрди сонт уарзт 
игъёлдзёггёнёг.

Уалдзёги уолёфтёй ёригъал унцё сонт зёрдитё...

ЁРЁГВЁЗЗЁГ

Ёрбон ёй. Ёдосё бонмё кодта дунгё. Бёлёстёбёл ма 
ци ефстаг сифтё адтёй, етё ралёгун ёнцё ’ма сё дунгё 
къумти рёбунти ратъунста.

Ёдосё адтёй хъёбёр мёйдар ёхсёвё, фал ёхсёви-
гон адагёй ба арси ёмбохун игъустёй. Дессаг, ё лёгётмё 
нёма балёстёй.

Ёзинё ба Ёхсёуи Елиай ковёндони комкоммё фёууид-
тонцё арс, хуардта муркъитё, хъёбёр лёмбунёг сё бёла-
сёй тудта. Бон ёнкъард ёй, ёрёгвёззёг. Бёлёстё лёгун, 
хор мётъёлгомау, дуйне ёнкъард, бёнттё ба хуёрзцубур. 
Бёлёстёбёл ма ефстаг рауёнти ес кёми муркъё, кёми 
уёгъёли, уёдта турту, ёма цагъана. Дёнттё хъёбёр ёр-
минкъий ёнцё. Цёгати дон дёр дзёвгарё фёмминкъийдёр 
ёй. Мегъё фёззиндтёй кёцёйдёр, ёма дунгё сёхъсун, 
зёгъгё, фёгъгъос ёй.

Хёдзайрон фонс ивазуй кёвдёсмё. Истонуйнаг нецибал 
ерунцё будурти. Нигки ба, – арс ма ёндёбилё ёй ёма си 
тёрсунцё.

Берёгъёй ба нигки тогтарстдёр ёнцё хёдзари фонс.
Зёрдё агоруй гъардзийнадё. Бандзаргёй, хъуёцё уай-

тагъд исивёзуй тохонайёй ёма арт къёрццитё кёнун бай-
дайуй пеци хурфи. Пеци къелёбёл цёттёй лёуунцё согти 
фёститё ’ма ёндзарёнтё. Уони размё исбуруй тикис дёр 
ёма гъари ёхе нилхъевуй. Ёнкъард ёй ёрёгвёззёги бон. 
Фал махмё хонхи ба цёмёдес ёма фёйнёхузи.

Прозœ

СЁРДЁ

Нё Дигоргом – дзенети бёстё. 
Уорссёр хуёнхтё, уорссёр зёронд лёгти хузён гъё-

уёйттё кёнунцё бёрзондёй. Уони бунёй игурунцё сётёг 
дёнттё, ёма адёнмё хъёртун кёнунцё иуёнгти рёуёг-
дзийнадё, ёнёнездзийнадё ёма сёрустурдзийнадё.

Сёрдё еуетё уарзунцё айдагъ ё тёвдё бёнттёмё гёс-
гё, фал куд нё. Сёрддон бони банкъарён ес берё дзёбёх 
минеугутё, сауёнгё, сатёги уёнгё. Гъёди хурфи, хонхи ме-
дёг фёууй сатёг ёма ёхсицгон.

Цъеутё си аллихузон зартё кёнунцё дзенети бёсти ху-
зён, сатёг сауёдёнтти сур-сурёг зёрдё ёхемё ивазуй.

Алфанбулай фиййауцъеу еу скъот ку никкёнуй, уёд зёр-
дё куддёр радзиги-дзиги кёнуй, кумёдёр идард бёстёмё 
фёххёссуй адёймаги рагон фиййёутти догёмё.

Сёрдигон бон мах хуёнхбёсти гъёдё ехён дёр ма суо-
дзёнё ёхсидзгон-тёвдёй уёлдай. Аллихузон рёсугъд де-
денгутё сёхе базмёлун кёнунцё дунги сабур унёрмё. Мад-
та гъёди уёвёг ёхсёрсёттёг ба ёхецён цидёртё архайуй 
бёласёбёл, ёма ма дёбёл баласи сёрёй бунмё еу гуркъо 
дёр ёргёлдздзёй, ёвёдзи, ёнёбари.

Цъёрёхснёгмё ку нийгъосай, уёд уомён дёр фёууй 
ёнахур дессаг зар, ёнёгъёнё ёрдзон музыкё байгон уй 
гъости бунмё. Цъимарайёй хёфситё фёззарунцё нигки 
дессагдёр зартё. Цъёрёхснёги хормё фёнда, ’ма рацёуй, 
гъёдёй хормё, сатёгмё ’й ку фёффёндуй, уёд гъёдёмё 
рандё уй фёстёмё, гёппитё гёнгё. Хъёбёр дессаг ёй 
сёрддон бон хуёнхбёсти, нё Дигори коми.

Ирёфи дони дессаг цъёхъалтё ба, мадта, зёрдён нигки 
ёхцёуёндёр уиндё ёрбахёссунцё. Евгъуд догёмё фёх-
хёссунцё адёймаги, гъудитё исберё унцё.

Хайманти Антонинё. Цубур радзурдтё

РАГОН ДОГИ ХАБЁРТТЁЙ

Мё зёрдёмё цёунцё рагон адёмон медицинон хабёрт-
тё. Гъай-гъай, аци хабёрттё рандё ёнцё историмё, фал 
уёддёр хуёнхбёсти дзёбёх гъуди кёнунцё кёрдёгутё, 
зайёгойтё, медицинон хабёртти нё рагфиддёлтё кёмёй 
пайда кодтонцё, уони.

Историк Геродот ё цуппёрёймаг киунугё «Мельпомени» 
финста, цалдёр рауёнеми скифтё куд дзёбёх кодтонцё 
сё цёфтё кёрдёгутёй. Мё сувёллони бонтёй ардёмё 
гъуди кёнун, нана куд дзёбёх кодта кёрдёгутёй, зёгъён, 
хёлёртти нез – минсифтёй, къохи лух – дадтей сифёй, дзик-
коти ёвзуйун – пурусатёй, нервти незтё – бетъинайёй, ба-
уёри фаст – лалунёй, хёлёртти нез – саунёмугёй.

Масти дортё ку уидё, уёд ёй дзёбёх кодтонцё сауё-
рёй (Донифарси сауёр, Хумеси дор, Келти сауёр). Ёхсёуи 
дон ниуазунцё нёуёг игурд сувёллёнттё. Нигки ма берё 
незтё фёссоруни туххёй фёкковунцё изёдтёмё. Сувёл-
лёнтти ёнёнездзийнади туххёй фёкковунцё Алаурдимё, 
бёрёг ёй фёккёнунцё фиццаг авдисёри маййи мёйи. Ков-
гё имё фёккёнунцё ёхсирёй.

Мадё-Майрёнмё фёкковунцё, цёмёй сувёллон бёлё-
вар кёна бийнонтён. Задёлески Нанамё дёр фёкковунцё 
алли хузи курдиади хёццё. Бёрёггонд ба фёууй августи 
фиццаг сабати.

Стур-Дигори Идауёгмё фёкковунцё, незтё ёма сё рун-
тёй цёмёй багъёуай кёна, астёуккаг ёности ёй куд фёс-
сурдта Дигоргомёй, уотё. Елиатёй фёккорунцё хуарз рё-
стёг.

Ёртё къереемё берё хъаурё ес, ёртё къерей искёнун-
цё, дон ёрбахёссунцё сауёдонёй. Къинсё кёнгёй, ковгё 
фёккёнуй силгоймаг. Къеретё конд ёрцёунцё дзёбёх гъу-
дити хёццё. Бёгёни фицгёй дёр гъе уотё. Дзёбёх гъуди-
тё гъёуама уонцё адёймаги сёри. Кёдзос гъудитё, ёма 
кёдзосдзийнадё, фиццаг ёгъдау ёнцё кувдгёнёгмё.

Карз хуфёги рёстёг уолёфёнтё байсёрдиуонцё дзё-
гъарёги сойнёй, берёгъи сойнёй, арси сойнёй.

Турту ёма цагъанайёй дёр пайда кодтонцё хуфёги рёс-
тёг. Берё дессёгтё ес на рагфиддёлтёмё.

Прозœ

ФУН

Тар ёхсёвё. Арвбёл еу стъалу дёр некёми зиндтёй, 
нёдёр мёйё. Мёйдар ёхсёви, дан, фунёй кёнунмё дёр, 
зин фёууй, фёззёгъунцё нё хестёртё.

Туххёй фудти бафунёй дён, гъезёмарёй. Ёхсёвё-бон-
мё ба мё фун цидёр идард ёносмё фёххаста.

Цума цидёр ёлдармё косёг адтён, ёз уёдта ма мё цал-
дёр зонги. Берё зинтё уидтон. Хори гъар дёр мё нё тавта, 
уотё зин бонти бафтуйинё.

Мёйи бёрцё цума адтёй ёхсёвё, уотё мёмё кастёй. 
Фёстагмё ма фёууидтон, цума ёлдари ёргъау фёттард 
киндёй, цидёр абёрегтё нин сё байстонцё ёма ёлдар 
гъёр кодта: – Мё фонси ёргъау ку нё ’ссерайтё, уёд уо-
дзинайтё цагъайрёгтё, – зёгъгё, уоци хёлхъойти архайгёй 
фегъал дён. Бон ёрбацъёх ёй. Хор хуёнхтёбёл гъазта, 
игъалмё ба ма ёй берё гъудёй.

Фёггёпп кодтон, рацудтён тургъёмё, уазал дон цёс-
гонбёл искалдтон. Куй мёбёл цийнитё кодта. Мё къибила 
мё къохмё райстон ёма ранёхстёр дён фонси размё гъог 
доцунмё. Куддёр фёссонт дён, стойни дуар адтёй игон. 
Медёмё бацудтён скъётмё, фал си биндзё дёр некёми 
адтёй, минкъий уёсити хатён дёр адтёй ревёд. Дессаг, 
мёхуёдёг сё, зёгъун, ку бартастон, кодтон дес. Фал, зё-
гъун, кёд фёллигъдёнцё хезунмё фонс ёд уёситё. Фал 
«дё рун – мё рун», изёри дёр нё рёзиндтёнцё ме ’сёф-
титё.

Къуёрей фёсте дёр, нё сёрвёти дёр нё, игуёрдёнти 
дёр нё, коми дёр нё. Е ба дессаг ёй. ’Ма, дан, фун нё 
зонуй, ёгёр дёр зонуй. Хуцаубони фун, дан, рёфтёмё цё-
уагё ’й. Фиддёлти ёмбесонд – сугъзёрийнё загъд.

Хайманти Антонинё. Цубур радзурдтё

НÆУÆГ НÆМТТÆ

ДЗАГУРТИ Данё (Дигорхан)

Уёхъёци

Уёхъёци мин, Уёхъёци
Дунгё сёрфуй, ёвёдзи,
Тургъи къумтё, мё ростё,
Арт уадзунцё мё гъостё!
Ниммё зелуй кинзелё,
Фёмми соруй фудмелё!
Хуёнхти кёмттёй азёлуй,
Мё къохтёмё ёгъзёлуй!
Уодзёнён дин хуарз ёнкъай,
Ма кёнё тёргай, кизгай!
Тъёрё мёмё идзулуй,
Уг ба ходёгёй мёлуй!
Ёллёх, ёллёх, Уёхъёци
Зёгёлкъуёрд дён, ёвёдзи! 

Уёлмёрдтё

Бутъуйсинх гъёугёрон ёрёнцойнё 'й,
Е 'ндё горен цард цёфсуй, бурсуй.
А уёлмёрдтё ёхгёд мин цёстемёй
Сёццёкёсё дуйнемё кёнуй.
Кир-кир кёнуй гёггог цирти сёрмё,
Хори лёфин тавуй сау сикъит,
Идардёй ёрбайгъусуй 'веппайди
Куд никкёнуй дудзигъёр мёзгит.
Ёфсён колдуар растёруй ё билтё,
Мёрдёнцойнё еблагъуё зёгъуй,
А фёзбуни хецау, ёнё 'нцойнё,
Ё цибёл сундакъёбёл цёвуй... 

Нивти гъолё

Ци сё еу, ци иннё – бёдолё,
Кёрёдземён – устур нифс.
Еуей гоккё фёллёг уодзёй,
Иннемён – къулух, рист.
Уё цард, дё тёразё десарёзт ёй!
Ёрхунтёй дё зёнхё аразис...
Ёрхотуги батохис фёсмонтё,
Фидиуосау геруз дё, ёвзист.
Бёрзёндтёбёл гъолё исгёлдзисё,
Ку фёгъгъолон уа, оххай, дё гъаст.
Мё цёститёй дёхе ку уинисё,
Бёргё некёд кёнисё нин маст. 

Дзагурти Данё (Дигорхан). Ёмдзёвгити цикл

Хуёрдёйрист

Нё дзиллё мё бёлгъур хонуй,
Ёз ба уотид – хуёрдёйрист.
Нёртон лёгау фёгъгъёйт уинё,
Мё уйнадё – фудёлгъист.
Ёргомёй дёр, сосёгёй дёр
Мё губун мин ёй хецау,
Мё ауодёг, мё рёвдауёг,
Мё цибёл ’ма мё Хуцау.
Базургинти арв ивазуй,
Лёхдунти ба – цъимара,
Мё сёдзён мин дзенетхуз ёй,
Мё цёра си, мё цёра. 

Мё Дигорё

Мё дадзинти нивесинён
Тоги хёццё ёнхёцгонд,
Дё фёлсугьдёй, дё тъулинёй
Амад цёуй мё амонд...
Мё гъенцъунтён сё зёредё
Коми тулфау исёфуй,
Дё зёринёй, рохсалистёй
Зёрдё ирайуй, тёхуй!..
Уё, тёходуй, мё Дигорё, –
Царди нивтён сё тала,
Арви реуёй, рёсог донау,
Фёрнугадёй ёгъзёла!..
Мё Дигорё, уодибёстё,
Дё бакастёй ирёзун!
Мё монди дё, мё бёлди дё,
Азёлун ди, азёлун!..

Нœуœг нœмттœ

Уёларвон фёзё

Арви реубёл уорс дёркъитау
Ниппурх ёнцё къёбёлдзуг,
Сё бёзгини, сё уёлиауи
Фахсбёл кёнунцё ёмдзуд,
Сё фиййауён ё уадиндзёй
Дзёгёргутё ёгъзёлуй,
Уёлуёлиндзё уацамонгёй
Уарундзёг нидён кёлуй...
Сувёрфиу цагъанахузёй
Хори лёфинттёй тёдзгёй,
Цъёх фёзбунбёл мадё-мегъё
Арви риндзёмё лёсгёй,
Ё сувёдёг – фур бедаугё,
Зёнхи комбаст ихалуй... 

Зёрди хъисмёт

Цёститёй мё зёрдё – усмён над,
Ёнёбитъиз, ёнёбари, куствёллад.
Ёвёлмас гупп е 'вёлхётё искёнуй,
Ё нёрагё, ё тёрнадё имисуй...
Ци ауодуй, ци агоруй, ци 'й ё тафс,
Табу-мендар ци Хуцаумё, ци ёнбаст?
Ис уё къахон, мё цёститё – зиангёнёг!
Зёрди бундор кёдмё нёма 'й ёдзёрёг... 

Дзагурти Данё (Дигорхан). Ёмдзёвгити цикл

Зёронд бундор

Зёнхёндзёр ниннёхстён царди руни...
Дёлёмё дёр, уёлёмё дёр – бедола.
Тёмёнкалди, раздёри фёзуати
Сёрбёрзондёй хундтён кесена.
Ме 'хсидзгонёй хауинё хёпполти,
Мё къёсёр Уасгергийёй фёдзёхст.
Ка 'й зудта, 'ма ралёудзёй абони,
Гъарёнгё исессёй мё кёла...
Никкёло йёй 'веппайди мё фарнё,
Мё сосдар мё хёццё фёммёлуй.
Бундоронти евгъуд исминёг ёй,
Фёлдивд мин ёй рагёй сё цёра... 

Нанай рагуас

Мистё-нана, разиндтё фёсусмё!..
Ёдосё дё мё фуни уидтон...
Ёнёнгъёлти мё фёлин нилвёст ёй,
Мё уолёфт фурцийнёй – ёгёрон!
Ма рауадзё, уёрццё, къохидзёгтё
Ёнёрхаугёй ратонё, цурд уо...
Ох, нана, дёу ёнгъёлдзау абони
Тутай зёронд цонгбёл ёз рёхцун!..
Кукё-нана, кёсай, хъахба-дуйне,
Куд зёгъисё, уотё ралёудтёй...
Нё дигорон кёрдзин адёгонтёй
Еу дёр нёбал уадзуй ёнгёрон!
Зёрдё-нана,кёнис ходёзмолё,
Мёнён дёр ёй сосёгкай зёгъай...
Уанцон нё ’й!Ёноси йёй Дигорё?
Дуйнетёбёл дё тала уадзай!..
Тутай цонгбёл ивазун мё уонтё,
Дарддалингёй фёндур игъусуй...
Куд рёсугьд семунцё нё рёмонтё,
Сё дигорон азёлуй, цёфсуй!

Нœуœг нœмттœ

Дзагурти Данё (Дигорхан). Ёмдзёвгити цикл

Дзёмилёти уонай

Дунгё фахсбёл, техъул кёнгёй,
Сёрбехъулон аразуй,
Е 'рдеуагёй, ё тъёллангёй,
Хуёнхти зёрдё ихёлуй!
Ё зелдохи, ё йах-йахи
Нидён зарё истёлфуй...
Комбёл хабар фёххёлеу ёй:
Дзёмилёт фёлхизт рёмуй...
Ё уонай ин нё игъосгёй,
Ё къохтё ин нё сёрфгёй,
Куд ма цёрдзёй дунгин науё,
Ё талас исёскъундзёй!
Мё фёлмёсгё, мё хёзна дё,
Ёнё дёу – дуйне ёмир!
Дё зёрин уод а-зёнхонтёй
Арви уацён ёй фёлдист!
Дё фёсмёрдё комбёл хёссён
Еудадзугёй дё уонай,
Дидингути, ёстъалути,
Алли 'ртёхи куд цёрай... 

Бабати тугъдон хъурмё

Мё баба мин, хъурмё кёнгёй,
Ё фиди кой ку кодта,
Уёд ин, цума, фёллад къохтёй
Ё тугъдон зёрдё сёрфта.
Ё медбилтё байдзулидё
Мё уорс сёр, рёдау баба,
Ё цёстёбёл рауайидё,
Ё цёф фидё куд гъёрзта:
Цёруйнаг уёнтё бёдёлттё,
Тугъди азумёй ба – хизт!
Ма ко, баба, минкъий къохтёй
Ёз дин райссёнён дё рист! 

Тёходуй

Ёмидолёй ме 'сконди мё апп,
Мё зундён ё баредзё – уёлиндзё.
Тёходуй, цард, ку уинё аккаг
Дё фёлвёра, кадёнгё, бёллецтён!
Мё уосонгё уидё рохс, уёлмонц,
Мё уёлбазур хёссинё мё нивё...
Гъудий халё 'лвесинё ёрвонг,
Дё райдзастён уинё дин уадиндзё!

Уацёуарзт

Нё мё райссёнё дё къохи,
Не 'сивёрдзёнё дзиппи,
Фал дё зёрдё, мён бавзаргёй,
Заргё кёндзёй ё гуппи...
Нё фёййиндзёй мё дё цёстё,
Нё мё 'рахёссёй дё гъос,
Фал дё зёрдё цёстисугёй
Барёвдаудзёнёй дё рос.
Мён агоргёй, цард ёрветис,
Ёнгъёлмё кёсис мёнмё,
Нур нёма 'й мёнён мё рёстёг
Над байтаунмё дёумё...
Дё зёрдё ма фунёй кёнуй,
Мё уагбёл нёма дё карст,
Алке уодмё нё баковун,
Асхъод фёууй уацёуарзт... 

Нœуœг нœмттœ

Дзагурти Данё (Дигорхан). Ёмдзёвгити цикл

Уазай рёсугъд

Арви айдёнё ёрттевгёй,
Уазай цъопп исёвзурста:
Куд рёсугъд дё, хуёнхти кизгё!
Мё уод дин аккаг феста...
Рёстёг цёуй, хёлттё 'лвесгё,
Ёлхуйнёбёл – царди над,
Хуёнхти кизгё, Уазай рёсугъд,
Уарзти гъарёй – боцёй дард.
Мё зёрдё дин, тёмён калгёй,
Дё къёхтёмё 'сивёрдзён,
Дё рохс цёсгон, реуи даргёй,
Цардёй аргъау искёндзён!
Мёйи рохсёй тар изёрти,
Уарзгёй, кёссёнён дёумё,
Ирд стъалутёй дё къахфёндаг
Исараззёнё мёнмё!
Дунги хъаурёй цёугё дёнттё
Искёндзёнён мийнёвар,
Ме 'гас уод дин хори гъарёй
Бакёндзёнён ёз лёвар...
Арви айдёнё, ёрттевгёй,
Уазай цъопп исёвзурста,
Дорти федар ин ё уарзтёй
Дидингутё исуагъта...

Ёмдзёгъд

Тарирааа, уарирааа
Нё кёмттёбёл азёла...
Арвёй зёнхи 'хсён – ёмдзёгъд,
Нартёй байзайгё фёдзёхст...
Ёддё-бёдё, лёби-бёла,
Зёрдёй цёхёртё кёла...
Еууёрёй, дууёрёй,
Фёндур – цъёхснаг ёфсийнёй...

Цёнгтё уёлиау къёдзёхтён,
Серунцё сахъ лёгтёй...
Дёлёлёй, уёлёлёй
Уёлёхсарё нийвулдёй...
Дёнтти къёл-къёл игъусуй,
Царди фарнё ахедуй...
Ка цёра – уё цёра
Зурнавдёнёй рёвдауа...
Симд базуртё нийтиндзта,
Уодти ёмдзёгъд истахта... 

Ёхсёйнаг дуар

Цардуордёг тёрвазё –
Къахкъуёрён.
Базуртё фёлтард –
Ервёзтён.
Уодён ё миздё –
Ё кёдзос.
Ёрни Барастёр –
Дё уёлгъос.
Есап цёстуингёй –
Цёлётён.

Мёнгё –
Ёфсойнё мёлётён.
Домё дёхецёй
Уёлёбёл.
Ёхсёйнаг дуар –
Унгёгбёл. 

Нœуœг нœмттœ

 Дзагурти Данё (Дигорхан). Ёмдзёвгити цикл

Нёхе цёрёнбон!

Ёрдзи реубёл фёзбуни,
Дёгё-дёгё, ёрдунёй
Зёрди гъестё райвазё,
Мёлгъён фёрсаг аразё!
Дидингутёй – цёхёртё,
Дё фалдзости – цъёх зёлдё,
Дё мондёгтё фёлдесё
Де 'Скёнёгмё зёрдесгёй!
Уарзон адён – рёбунти,
Къумёл – ниуёзт ёдбунтё,
Гагидауё – ирайгё,
Ма си кёнё фёллайгё!
Царди тёмён исковё,
Удт, мё зёрдё, рёдовё! 

Мёнау

Дён хорён ё гъарёй,
Арвён – ё цъёхёй,
Зёнхён – ё гъёздугёй,
Дунгён – ё хъаурёй.
Ёз ёрдзи рёссугъдёй
Не 'рцудтён ёртёст,
Уомён ёй мё зёрдё
Рохс уарзтёй исёрст.
Ёз дони ёртёхтёй
Уёлёрвтёй тахтдён,
Стъалути ёрттивдёй
Ёрттевгё адтён.
Ёз царди уолёнти
Боц дард ёрцудтён,
Уомёй ёй мё уоди
Мё равгё фулдёр.

Дё уарзти рёвдудёй
Дён надбёл, Хуцау,
Дуйне дё лёдёрёд,
'Ма уарзёд мёнау... 

Ме 'вдесён

Зёрдё, ду ме 'вдесён,
Мё зин 'ма мё цийнён,
Мё ахсгиаг гъудитё
Фёдзёхсун ёз дёуён.
Дёуёй, уёларвон зёлтау,
Мё зарун агорун,
Дёуёй, фёндури гъестау,
Мё мётё расорун.
Мё уарунти, мё хорти,
Мё зёрдё, ду ме 'мбал,
Дё рист, дё фёллад гуппён
Нё бухсун ёз, нёбал...
Мё уарзт, мё рохс бёлдитё,
Не 'фхуёрис, нё сёттис,
Ёносмё царди хъаурё
Ме 'уёнгтён ду дёттис.
Мё зёрдё, ду ме 'вдесён
Мё раст 'ма мё фудён,
Дёуёй, Хуцаумё ковгёй,
Рёсог донау ёдён... 

Нœуœг нœмттœ

ДЖЕРИАТЫ Земё

УАРЗТЫ ЦИН

Цёй диссаг дё, цёй, уарзондзинад, уастён,
Мё рухс бёллицты ахсджиаг бындур,
Ёнхъёлмё дём цал азы фёкастён,
Ёмё мыл мёнё ракастис мё хур.

Цёргёсы базыртыл стахтён ёз уёлёрвтём,
Фыр цинёй риуы налцёуы мё зёрдё,
Мё алыфёрсты зильдух кёнынц мёргътё,
Зёрин тёмёнтё ленк кёнынц мё сёрмё.

Мё зынаргъ, цёй, стёх ды дёр мё цурмё,
Ёрзилём иумё арвы цъёх кёрётты,
Кёрёдзийён нё мондёгтё фёдзурём,
Нё сонт зёрдётё фидар иумё сбёттём.

Нё уарзты мёсыг самайём ёмзондёй,
Скёнём дзы ёвдисёндар ёнустём,
Цёмёй йыл зёдтё аудой бёрзондёй,
Цёмёй йё зёлтё узёлой сё хъустыл.

О, ме Скёнёг, дёуёй дён бузныг абон,
Мё циндзинад дё лёвар у мёнён,
Цёсты гагуыйау хъахъхъёндзынён м’ амонд,
Мё уд нывондён дардзынён дёуён.
Мё кармё мын ёнувыдёй ныхилыс,
Мёхимё ёз ёвзонг лёппу кёсын,

Ёнё дёу мё мё цёстытё фёливынц,
Кёрон ёрхёццё, зёгъгё, райдайын тёрсын.

Мё цёстытё куыд атарвёййынц уайтагъд,
Куы дё фенын ёз дардмё дёр, уёддёр,
Фёкёсы мём, цыма мё зонд дёр митау атад,
Фыне фенёгау мёхи ёрымбарын кёддёр.

Мё уарзты арт цыренёй риуы судзы,
Дё рухс фёлгонц мё ирвёзын кёны,
Мё зёрдё дёр мём хаттёй-хатт сдзуры:
Ёнё дёумё нё бафёнддзён цёрын.

Куы дын бамбарин ёз, бёргё, дё фёндон:
Цы бынат ис дё зёрдёйы мёнён,
Ёнёдзуапп уарзты цагнъайраг кёдмё уон,
Кём агурон йё кёронён гёнён.

Мё сусёг уарзт кёдмё дарон ёмбёхстёй,
Хъыгагён, ёз ёрдзёй нё разындтён уёндон,
Куы-ма дё фенин иунёг хатт мё цёстёй,
Фёлё тёрсын, куы мын зёгъай «хёрзбон».

Уёдёмё, цёй, быхсон лёгау мё мётён,
Кёд искуы хуры тын ёрбатавид мён дёр,
Кёмдёриддёр ды уай, мёнён дёр уым мё хётён,
Нё мё бандавдзён, баууёнд мыл, ёндёр.

ХЪАНТЕМЫРАТЫ ИРБЕКЁН

Ирыстонён йё хъалгёнён хъёбултёй
Ды уыдтё иу, бёллиццаг у дё кад,
Цы кёны лёг зёххон хёзнатёй, мулкёй,
Фёзминагён куы ныуадза йё цард.

Нёртон барёг, дё цёхёрцёст ёфсургъыл
Уёнгрогёй цъилау цас фёзылдтё, цас!

Нœуœг нœмттœ

Йё лёгъз буарыл уырдыг лёугёйё дугъы,
Дёуён дё уёнджы никуы бацыд тас.

Ёмё дын дзыллё къухёмдзёгъдёй барстой
Дё ёвзыгъддзинад, дё аив куыст бёхыл,
Нё уыд кёрон сё цин ёмё сё уарзтён,
Цы ма уа уымёй ахсджиагдёр зёххыл.

Фыды фарн-иу мёрдты бёстём нё хёссынц,
Ныууагътай йё дё кёстёртён ды дёр,
Сё намысён фёцудынёй нё тёрсынц,
Ёмё йё исынц азёй – аз уёлдёр.

ТОТЫРАТЫ МАКСИМЫ 
РАЙГУЫРДЫЛ СЁДЁ АЗЫ БОНМЁ

Ёнусы размё равзёрдтё дунемё,
Фёлё дын абон дёр нё рох кёнём дё ном,
Дё рухс фёлгонц, дё кад ёмдзу кёндзысты немё,
Нё уыдзён, нё дёу мысынёй кёрон.

Нё фёсивёдён ахуыры бёрзёндтём
Уёрёх фёндёгтё гомгёнгё цыдтё,
Дё коммёгёс, дё урсбазыр бёлёттён,
Раст хи фыдау, хёларзёрдё уыдтё.

Фёндыдис дё, цёмёй сё нысан зоной,
Ёмё йём размё райгёйё тырной,
Цёмёй сё райсом ма уа цауддёр знонёй,
Цёмёй бёркад сё фёллойё уыной.

Ёмё дын де ’ууёнкён куырыхон аргъёй фидынц,
Дзёбёхгёнёджы ном сёрыстырёй хёссынц,
Сё ахуыр ’агъуыд ёнтыстджынёй ёрвитынц,
Сё фидёнмё бёрнон цёстёй кёсынц.

ЗЫНДГОНД УЫРЫССАГ 
ЗАРДЖЫТЫ ТЁЛМАЦТЁ

УЁЛАХИЗЫ БОН

Уёлахиз бон куыд уыдис махёй дард,
Ёрдёгхуыст арты цадёггай зынг тад.
Нё фёндёгтё хёстон тёвд рыджы ’вдылд,
Нё сёйраг бёллиц цины бон уёд уыд.

Уёлахиз бонёй топпхосы тёф калд,
Нё тёнуадултыл урсхил митау бадт,
Нё циндзинад цёссыгтимё уыдис.
Уёлахиз бон! Уёлахиз бон! Уёлахиз бон!

Ёхсёв уа, бон – ёфсён пецты уёлхъус
Фыдыбёстё нё ёрцъынд кодта цъус,
Ёнёнцойё, уёззау хёсты фёстё
Нё цины бон уыдис нём уёд хёстёг.

Уёлахиз бонёй топпхосы тёф калд,
Нё тёнуадултыл урсхил митау бадт,
Нё циндзинад цёссыгтимё уыдис,
Уёлахиз бон! Уёлахиз бон! Уёлахиз бон!

Байрай, мамё, фёзындыстём дёумё,
Уымён кёрдёгыл азгъорём уёдё,
Нё зёххы ’мбисыл фистёгёй бырстам,
Уёлахиз боныл райгёйё куыстам.

Уёлахиз бонёй топпхосы тёф калд,
Нё тёнуадултыл урсхил митау бадт,
Нё циндзинад цёссгытимё уыдис,
Уёлахиз бон! Уёлахиз бон! Уёлахиз бон!

Нœуœг нœмттœ

УАЛДЗЁГ ДОНЫБЫЛ УЫНДЖЫ

Кёд ёрцёудзён, нё зонын, уалдзёг,
Кёд атайдзысты митрёгътё,
Фёлё, мё зынаргъуынг, мё зарёг,
Дё уарзтён нёй ёвзёр рёстёг.

Ёз ацы уынджы ме ’взонг азты
Сырдтон фёйнёрдём бёлётты,
Ёмё куы ’рцыд йё афон уарзтён,
Мё уарзоныл ам сёмбёлдтён.

Ныр та йыл ёз фёдён фёсмонгонд,
Мё уарзондзинад разынд мёнг,
Цёмён мё р авзёрста нывондён
Ёнёдзуапп уарзт, цымё цёмён.

Ис бирё алыхуызон уынгтё,
Фёлё дзы нёй дёуёй хуыздёр,
Мё хъысмёты сёйраг ды уыдтё,
Ёмё мё не ’ндавы ёндёр.

МЁСКУЫЙАГ ИЗЁРТЁ

Дыргъдёттёй ёппын сыбыртт нал хъуысы,
Бамынёг сты сонт мыртё,
О, куы зониккат, куыд зынаргъ сты
Ацы мёскуыйаг изёртё.

Доны уылёнтё размё нал бырсынц,
Раст ёвзист мёйау ферттивынц,
Зарёджы зёлтё дардёй ’рбайхъуысынц,
Куы та ’виппайды ’рбайсёфынц.

Цёй, цы мём кёсыс зулмё къулсёрёй,
Радзур-ма ёргом, о мё хур,

Джериати Земё. Ёмдзёвгитё ёма тёлмацтё

Цы зынзёгъинаг дарыс сусёгёй,
Де ’взонг зёрдё цёмёй ныддур.

Ёхсёв ивгъуыйы, бон ёрбарухс ис,
Базмёлыдысты сыфтёртё,
Ма-иу ферох кён, ацы диссаджы,
Ацы мёскуыйаг изёртё.

ЁЛБАЙНАГ ТАНГО

Фёстаг хуры тын аныгуылд ёрвгёрон,
Ёмё та талынг зёххыл атылд ногёй,
Куы нё зыныс мём рагёй ды ёмгёрон,
Зёгъ ма, мёхи уёд азымджын куыд хонон.

Кёсын ёдзынёгёй ёрдёгталынг фёндёгтём,
Ёмё ёнкъард цёуыл кёнын, нё зонын,
Куы йё ’мбарын, куыд сайд сты мё фёндтё,
Уёд хицау ёз цёмён нал дён мё зондён.

Цы уыдис, уый куы ферох уаид тагъддёр
Мё сусёг уарзтёй уадёггай куыд тадтён,
Мё сонт сёнттыл мё зёрдё ёз куыд дардтон,
Мёхи дзёгъёлы тухёнёй куыд мардтон.

Фёстаг у махён ацы фембёлд абон,
Нё ахицён нывгонд уыдис хъысмётёй,
Фёзынд ёндёр, ныббар мын, уый у м’ амонд,
Дёу та сёрибар ёз кёнын мё мётёй.

Нœуœг нœмттœ

НÆ ЮБИЛЯРТÆ

УЁДАТИ СУЛЕЙМАН – 90 АНЗИ

Уёдати Агубекири фурт Сулейман райгурдёй Леске-
ни 1933 анзи.

Скъола каст фёцёй Лескени, уой фёсте – г. Сарато-
ви юридикон институт.

Сулейман берё ёнзти дёргъци фёккуста адёмон 
тёрхонгёнёгёй Ирёфи, Дигори, Рахезфарси ёма 
Мёздёги районти; ёй, федералон нисанеуёг кёмён ес, 
уёхён тёрхонгёнёг.

1950-52 ёнзти бакуста Ирёфи райони газет «Соци-
алистон Дигори» уацхёссёгёй, литературон куст ба 
райдёдта 2000-аг ёнзти.

Мухури ин рацудёй киунугё «Цард ёма рёстдзийна-
дё».

Уёдати Сулеймани ном айдагъ тёрхонгёнёг ёма 
барадёгъёуайгёнёг оргёнти косгути ёхсён игъ-
устгонд нёй, фал ма нё журналкёсгутён дёр. Ё 
берёнимёцон радзурдтё рагёй мухургонд цёунцё 
журнали фёрстёбёл ёма аккаг бунат иссердтонцё, 
дигорон литературё ё зёрдёмё хёстёг кёмён 
ёй, уони зёрдити. Авторён ё сёйраг темё ёй ё 
раздёриккон кусти хёццё баст. Берё ёнзти дёргъи 
Уёдай-фурт фёккуста тёрхонгёнёгёй Ирёфи, Ди-
гори, Мёздёги ёма Рахезфарси районти. Ци цаутё-
бёл финсуй автор, етё сё еугур 
дёр ёнцё цардёй ист, ёнцойнё кёнунцё ёцёгдзий-
надёбёл, уомё гёсгё уотё арфгъудигин ёнцё.

Царди фёззелёнтё куд берёвёрсуг ёнцё, уотё 
аллихузон ёй сё хъисмёт ё радзурдти архайгутён 
дёр. Царди райдайёни рёдуд надбёл ка ниллёууй, 
фал уой фёсте ба ёхуёдёг фёнзуйнаг ка исуй, уё-
хён фёлгонцтёбёл дёр арёх исёмбёлён ё уа-
дзимисти. Уёдта ма еу феппайуйнаг: Сулеймани ра-
дзурдтён айдагъ аййевадон нисанеуёг нёййес, фал 
устур гъомбёладон фарстатё дёр арёх ёривёруй 
кёсёги размё. Ес си, адёймаг зёрди арфёй цёбёл 
ниссагъёс кёна, уёхён цаутё.

2022 анзи Сулейман киунугёуарзгути зёрдитё ба-
рохс кодта еума цауёй. Мухури рацудёй ё радзурдтё 
ёма очеркти фиццаг ёмбурдгонд.

Аци анз ба Сулейманён ёй ё юбилейон анз ёма ин 
нё зёрдё зёгъуй, куд нё курхон хестёрён, куд нё 
еузёрдиуон авторён – фиццагидёр ёнёнездзийнадё 
ёма кустгъондзийнадё. 

Берё ёнзти ма нин нё зёрдитё куд рохс кёнай дё 
уадзимистёй, еци арфё дё уёд, Сулейман!

Редакци

Нœ юбиляртœ

УЁДАТИ Сулейман

ЛЁВАР

(Адёмон тёрхонгёнёги финститёй)

Тёмёнтёкалгё хор ё лёфинттё ёнёвгъауёй ёрветуй 
къёбинетмё. Мингай цёстёхъёрёугёнён ёрттивттитё 
ферттевё-ферттевё кёнунцё кёдзос сёрфт скъёппитё 
ёма донёйдзаг графини фёрстёбёл.

Еци цёхёртёмё кёсгёй, Мёздёги райони адёмон тёр-
хонгёнёг Борис, ёнёбари дёр ё цёститё фёцъцъундё 
кёнгёй, ниндзаст ёй, косён стъолбёл ци финстёг ёвёрд 
адтёй, уомё. Къонвертбёл сувёллони ёнарёхст къохёй 
финст адтёй: «Мёздёги райони адёмон тёрхонгёнёг Бо-
рис Акими фурт Горинмё». Финстёг кёцёй ёрвист ёрцу-
дёй, еци адрис ба си нисангонд нё адтёй. Фал Борис Горин 
къонверти мухурмё лёмбунёгдёр ку ёркастёй, уёд ёй 
балёдёрдтёй, – финстёг ёрвист ёрцудёй «Сухотскийи» 
гъёуёй.

«Ёвёдзи, Малышевай гъудтаги фёдбёл финст ёй», – е 
уордигон ёй, ё меднимёр рагъуди кодта тёрхонгёнёг.

Малышевай гъудтаг имё къуёрей разёй ёрбахаудтёй. 
Ёзинё ба имё лёмбунёг ёркастёй.

Ксени Малышева – 35 анздзуд, еунёгёй хёссуй сувёл-
лон, куста гъёуи хуайраги продукттё уёйёгёнён тукани 
уёйгёнёгёй. Азумгингонд цудёй, ё комкоммё ихёстё, куд 

ёмбёлуй, уотё ке нё ёнхёст кодта, уой туххён, сёрмагон-
дёй ба: ци ёхца бакосидё товартё уёйё гёнгёй, уой афой-
надёбёл нё лёвардта къассёмё, продукттё ёппунёдзох-
дёр гъёуи цёргутён лёвардта бётгёй, еци ёхцатёй ёхе 
гъёуагёдзийнёдтё банхёст кёнунён арёх исесидё, ре-
вёд асиккитё афонадёбёл не ’здахта скъладмё ёма уотё 
идарддёр. Уотемёй ё хёрзтё дууё анземё исхъёрттёнцё 
дзёвгарёмё, растдёр зёгъгёй ба – 1790 сомемё.

Азумгингёнён гёгъёдий финст куд ёрцудёй, уомё гёс-
гё 10 августи ёхсёви, ё фудраконддзийнёдтё бафёсвёд 
кёнуни туххён Малышева Ксения саразта, цума тукан кадёр 
никъкъахта, уёхён фудмиуё: азгъунсти къёрёзти ёвгитё 
ниппурх кодта, ёфсёнбид решеткитё фёйнердёмитё рай-
вёзтитё кодта, къёразги бунмё ба аллихузён дзаумёуттё 
ёркёлдтитё кодта, раздёр водкитё кёми адтёй, уёхён 
ревёд асиккё къёрази бунмё ёривардта, пъолбёл байза-
дёнцё, куд ёй хёр-хёр кодта, еци фёдтё.

Слестгёнёг тукани хурфёмё ку ёркёститё кодта, уёд 
фёггурусхё ёй, давёг туканмё медёмё ёфсёнбид къе-
телёгбёл бахизтайдё, уобёл, уомён ёма ёгёр унгёг ра-
зиндтёй дууё арматурей ёхсён зихъхъир. Бёлвурд адтёй, 
уобёлти устур лёг нё, фал 5-6 анздзуд сувёллон дёр ке нё 
балёстайдё, е. Мадта тукани къуматё ёма пломбитёбёл 
ба ёмбёлд дёр не ’рцудёй.

Ксения Малышева фудгин ке адтёй, уомён ма адтёй ён-
дёр ёвдесёнтё дёр: ревизий акттё, ёхца къассёмё дёт-
туни справкитё, ихёстё финст кёми цудёнцё, еци тетрад. 
Уёлдай цёмёдессагдёр фёккастёй слестгёнёгмё еци те-
трад. Ами нисангонд адтёнцё, гъёуи цёргутёй ка ци товар 
райста, кёци бон, уёдта ё аргъ. Ёргом раздахуни аккаг ад-
тёнцё райони еугур тукёнтти сёрдари хуёдёййевёг Воро-
нини ёвдесёнтё дёр. Е дёр Малышевай азумгин кодта, сил-
гоймаг ё кустмё ёбёрнон цёстёй ке кастёй, уой фёдбёл.

Тукангёси синхонтё Костина Е. ёма Фоменко З. куд ра-
дзурдтонцё слестгёнёгён, уотемёй Ксениямё Мёздёгёй 
арёх цудёй еу ё зонгё нёлгоймаг. Силгоймаг ин фингё са-
разидё алли хатт дёр, хуарз ёй фёххинцидё, еухатт ба си 
рандё ’й, ё уёле салин къурткё, уотемёй. Уёхён салин 
уёледарёс ба туканмё баластонцё мёйё раздёр, фал сё 

уёйё ба кодтонцё ёрмёстдёр, цёрттё туканмё ка ратти-
дё, уонён.

Силгоймаг цардёй, ёвдёймаг къласи ка ахур кодта, ё еци 
цуппёрдёсанздзуд фурти хёццё.

Тёрхони рёстёг К. Малышева ёхе фудгинбёл нимадта, 
бётгёй товартё ке радтидё, уоми, фал ёхуёдёг никъкъах-
та тукан, зёгъгё, уобёл ба нё састёй.

Куд радзурдта, уотемёй туканёй сёйрагдёр фёххастёй 
нёлгоймаги ёма силгоймаги уёледарёс, уёдта ма 20 авги 
ба водкё, фал кутемёй давд ёрцудёнцё, уобёл дзуапп рад-
тунгъон ба на ’дтёй.

Къёразгёй, хъёппёлтё ауигъд ци рагъёнгондбёл ад-
тёнцё, уордёмё адтёй 4 метри, водки асиккитёмё ба – 
3,5 м.

Ке зёгъун ёй гъёуй, слестгёнёг нё баууёндтёй Малы-
шевай дзубандитёбёл ёма ё хатдзёгти баханхё кодта – 
тукани азгъунсти хурфёмё нё бахезгёй, товартён радавён 
неци хузи адтёй, зёгъгё.

Цубур дзурдёй, еугур хатдзёгтё дёр адтёнцё К. Малы-
шевай нихмё.

Гъудтагмё кёсгёй, Горин арази адтёй уёхён гъудибёл 
дёр, гъома, фудгёнгутё гъавтонцё тукан никъкъахун, фал 
сё гъудтаг ба кёронмё нё рахъёртун кодтонцё. Гёнён ес, 
ёма сё кадёр багъигё дардта.

Слестгёнёг исбёлвурд кодта К. Малышевай зонги къох-
байвёрди гъудтаг дёр, фал еци рёстёг е уоци рауён уогё 
дёр нё адтёй.

Бадуй Горин ёма сагъёси бафтудёй: фагё имё ес Малы-
шевай азумгинбёл ёнхёстёй банимайуни бёрцё дёнцёгтё 
ёма гъудтагён тёрхонмё фёндаг радта, уобёл, ёви нё?

Ёма мёнё ёнёнгъёлти ё къохмё ёрбахаудтёй аци 
ёнахур финстёг.

Горин къонверт арёхстгай байгон кодта, разиндтёй си 
хумётёг тетради тъафё ёма си сувёллони къохёй финст: 
«Ёмбал адёмон тёрхонгёнёг! Кёд гёнён ёма мадзал ес, 
уёд мёнмё дёр тёрхондонёмё фёдздзоретё. Ёз уин ба-
вдесдзён, мё мадё Ксения Малышева аци гъудтаги ёвуд 
ке ёй, уой.

Александр».

Тёрхонгёнёг, фёлтёрдгин косёг, алцёмё дёр ён-
гъёлмё кастёй, ёрмёстдёр: «Ёз уин бавдесдзён», – зёгъ-
гё, уёхён цёхгёр загъдмё ба цёттё нё адтёй ёма имё 
бустёги цёмёдессаг фёккастёй хабар. Цума еци ёнагъон 
биццеу куд ёма ци хузи бавдесдзёй, слестгёнёг ёцёгбёл 
ци гъудтаг банимадта, уой нихмё дёнцёгтё?

Александр развёлгъауи слестгёнён кусти рёстёг фарст 
не ’рцудёй. Уёдта еци цъигъин зёгъгё дёр ци гъёуама код-
тайдё? Ё мадё ёвуд ке ёй, еци гъуди? Фал ци гъёуама 
зона уагёри еци сувёллон? Ё мади цори лёудтёй, миййаг, 
тукани тёрхёги ёндаг фарс? Ёви нин, сёхе фёрёзнитёмё 
гёсгё ке цардёнцё, уой равдесдзёй? Ёви хёдзари ёхцай 
фёрёзнитё уой къохи уиуонцё, е син адтёй унаффёгё-
нёг? Ёппунфёстаг ба, гъай-гъайдёр сувёллон ёй, мади ис-
раст кёнунбёл архайдзёнёй. Мадта, куд ёндёр! Гёнён ес 
ёма ин ё мадё развёлгъау баамона, куд дзоргё ёй, уой...

Берё рагъуди-багъудити фёсте тёрхонгёнёг Горин уёд-
дёр слестгёнёг Плотниковмё бадзурдта телефонёй:

– Василий Егори фурт! Салам дё уёд! Горин дён. Мёнё 
Малышевай гъудтаг мёнмё ёй. Гъуди ма ’й кёнис? Уёхён 
фарста мёмё фёззиндтёй:  Малышевай фурт Александри 
хёццё ба дзубанди кодтай?

– Цёмё гёсгё ибёл фёрсис? – цёмёдесхузи фарст ёй 
ракодта слестгёнёг.

– Уа дессагёй си неци ес. Фал фарст ку ёрцёуидё, уёд-
та неци кёнуй. Сё царди уавёртё куд ёнцё, уёддёр ёй 
уобёл ракъёхтитё кёнё.

– Дзурдтон ё хёццё, ёма мин уадессагёй неци загъта. 
Еумёйаг дзубандитё. Ёууёндун мё кодта, ё мадё кёдзос 
ке ёй, рёстзёрдё адёймаг, туканмё ба уркитё ке балё-
стёнцё. Мах ёцёг ёвдесёйнёгтё гъёуй, еумёйаг дзубан-
дитёй ба тёрхони гъудтёгтён аразён нёййес. Сауёнгё ма 
ин ё дзубандитё протоколмё хёсгё дёр нё бакодтон...

Тёрхонгёнёг бабёй нёуёгёй ниссагъёси ёй, уёддёр: 
«Ёз уин ёцёгдзийнадё равдесдзён», – зёгъгё, еци дзурд-
тё ци амонунцё, уобёл. Ёвёдзи, слестгёнёгён ци дзубан-
дитё ракодта, етё, ёндёр неци!

Бони дуккаг ёмбеси Александр Малышев ёма ё къласи 
разамонёг Иринё Павели кизгё Матвеева бадтёнцё тёр-

хонгёнёг Горини кабинети. Фал бал уой агъонмё Горин хе-
цёнёй дзубанди кодта Матвеевай хёццё. Ахургёнёгёй куд 
базудта, уотемёй Сашё нимад адтёй, рёстёмбес ка ахур 
кёнуй, уёхён скъоладзаубёл, ес имё аллихузон хуарз ми-
неугутё, фал зийнадёгёнагё ёй. Ёнёуой ба ёй хёларзёр-
дё, рёстуод, ёнгарёуарзагё. Фёстаг рёстёгути ё мади 
сагъёсёй хъёбёр тухсуй, ёхемё игъосунбёл фёцёй, аху-
ри дёр ё ёнтёстдзийнёдтё фёллёмёгъдёр ёнцё.

Горин ё зёрдё дардта, ёвзонг биццеуи хёццё еу ёвзаг 
тагъд ке иссердзёнёй, уобёл. Уой агъонмё дёр уёхён са-
бийти хёццё уайтагъддёр кёрёдзей балёдёриуонцё. Фал 
ёй аци хатт ё ёууёнкё фёссайдта. Бёрёг адтёй ёцёгёй-
дёр, сувёллон ёхемё ёрф ке нийгъуста, е.

Матвеевай хёццё ибёл фёййархайдтонцё дууемёй, цё-
мёй ин ё зёрди сосёгдзийнёдтё раргон кодтайуонцё, уой 
туххён, фал е къёрттёй цъола нё рагёлста.

– Тёрхондонёмё мёмё фёдздзордзинайтё, ёма уин 
«ёцёгдзийнадё исбёлвурд кёндзён», – зёгъгё.

– Хуарз, уотё фёууёд, – ё дзубанди балхий кодта Го-
рин. – Тёрхондонёмё дёмё, ёнёмёнгё, фёдздзордзи-
нан. Фал никки хуёздёр ба адтайдё, ци сосёг гъудитё ёма 
дёмё дёнцёгтё ес, уони нин нур ку раргом кодтайсё, уёд. 
Уотемёй тёрхонгёнёгён ёнцондёр уодзёнёй дё мади 
ёвуддзийнадё исбёлвурд кёнун. Зёгъай нин, дё мадён 
куд ёма ци хузи фёййанхус кёнуни зёрди дё? Нё бон ёй 
развёлгъау ёвдесёнти, ревизори, эксперти дёр ёрбахонун 
ардёмё.

Фал уёддёр Сашё нё басастёй. Федарёй ёууёндтёй, 
тёрхонгёнёг раст унаффё ке рахёсдзёнёй, уобёл. Ай-
дагъдёр тёрхонгёнёг!

Уогё кёрёдземёй бустёги зёрдёсастёй нё рахецён 
ёнцё тёрхонгёнёг ёма биццеу. Горин ин балёдёрун код-
та, ё зёрди ести зёгъуйнёгтё ку ёрёфтуйа, уёд ё бон ке 
ёй кёци фёнди бон дёр тёрхонгёнёги дуар бахуайун ёма 
ёдзёстхезёй ёрбахезун.

Горин еунёгёй хебёраги ку ёризадёй ё косён уати, уёд 
арф гъудити ранигъулдёй. Цёмёдёр гёсгё ё зёрдёмё 
хъёбёр фёццудёй еци саудзёстё биццеу.

Цифёнди ку уа, уёддёр ёргъудий аккаг ёй, ё мадён 
фенхус кёнунмё имё уёхён хуёдзунд турнундзийнадё ке 
ес, е. Фал кутемёй?

Ёвёдзи, имё ести уёхён римёсхтаг дзоруйнёгтё ес, 
слестгёнён ёрмёгутёмё ка нё бахаудтёй, ёма сё рага-
цау уомён нё кой кёнуй, ёргъёвуй сё тёрхондони кусти 
райдайёнмё, кенё ба имё ёгиритдёр неци ес ёма тёрхони 
ёрмёстдёр дзордзёнёй: «Мё мадё неци фудгин ёй ёма 
’й исуёгъдё кёнетё», – зёгъгё. Мадта сё рёстёмбес цар-
ди хабёрттёй дёр уадессагёй ци гъёуама ракёна? Горин 
фёстаг гъудибёл ёринцадёй, фал ё медзёрди арфи ба кё-
мидёр ёууёндёгау кодта, биццеумё ёцёгёй дёр цидёр 
римёхстаг зёгъуйнёгтё ке ес, уобёл.

Ёнёнгъёлти ё зёрдёбёл ёрлёудтёй еу цау. Сувёлло-
ни ёууёндун кодтонцё, гъома, адёймаг исёнтёстёй май-
мулийёй, зёгъгё. Биццеу еци гъудибёл кёдмёти нё арази 
кодта, ёппунфёстаг ба басастёй ёма загъта: «Сумах май-
мулитёй игурд фёууотё, ёз ба мё мадёй исёнтёстён...»

Сашё Малышев дёр уотё: федарёй ёууёндуй, ё мадё 
ёвуд ке ёй, уобёл.

Уголовон гъудтаг! Дёнцёгтё, ёвдесёнтё! Нё, уёддёр 
мё мадё ёвуд ёй!

Горин куд гъуди кодта, гъудтагмё тёрхондони ёркаст дёр 
еци уагёбёл цудёй. Сабур дзубандитёй ёндёр си ёстуф, 
ёнёзонгё дзубанди нё райгъустёй.

Фал мёнё тёрхонгёнёг фёрсун райдёдта Сашё Малы-
шеви.

– Гражданин тёрхонгёнёг! Мё мади мин азумгин ци 
гъудтёгти кёнетё, уонёмё е ёппундёр неци барё даруй. 
Тукани дзаумёуттё уркитё радавтонцё, ёз сё мёхуёдёг 
фёууидтон, куд давтонцё, уой. Мё лимён мин ёвдесён.

Биццеуи уёхён ёргон дзубанди зали бадгутёмё арви 
нигъгъёрау фёккастёй ёма сё медастёу ёмёзмёлд кё-
нун райдёдтонцё. Еци дзубанди ёнёнгъёлёги адтёй гъё-
уайгёнёг, уёдта Малышевайён ёхецён дёр. Тёрхондони 
цуди ёхе федарёй дарун фёразта силгоймаг, фал ё бёдоли 
радзубандимё игъосун ку райдёдта, уёдта ё цёстисугтё ё 
ростёбёл ёвёрсгёй ёрзёйгуртё кодтонцё ёма ё фий-
сёрфёнёй ё цёсгом бамбарзта.

Тёрхони бадгутё ёмхузонёй ракурдтонцё биццеуёй, 
цёмёй син лёмбунёг ёрдзора, ци фёууидта, давди хабар 
кутемёй ёрцудёй, уой. Биццеу дзорун бёргё райдёдта, 
фал куд фёстёмё ба никъкъухцитё ёй, ёвёдзи, имё ёгёр 
берё дзоруйнёгтё адтёй, уёдта ’й фёндё адтёй, комком-
мё бунати куд баамудтайдё фудгёнгути архайд, уотё.

Горин радзубанди кодта адёмон тёрхони бадгути хёццё 
ёма унаффё рахастонцё, цёмёй фёццёуонцё Сухотскийи 
гъёумё. Бунати ёркёсонцё, уёдта Саши ёнбали дёр лём-
бунёгдёр бафёрсонцё.

Дууё сахаттей фёсте Горин зали бадгутён фегъосун код-
та, тёрхондони куст идарддёр цёуй ё уагёбёл, зёгъгё. 
Фарст ёрцудёй Сеня Баранов дёр. Е дёр ё радзубандий 
бавдиста, Сашё ци хабёртти кой ракодта, уони ёцёгдзий-
надё. Уой фёсте ранёхстёр ёнцё, фудраконд кёми ёр-
цудёй, еци рауёнмё. Адтёй сентябри кёрон ёма рёстёг 
хаста сор, гъар.

Горин барё равардта Малышевён, цёмёй син баамона 
тукани, давд кутемёй ёрцудёнцё товартё, уой. Сашё тёр-
хонгёнгути тукани фёстемё рахудта хъамилгун будурмё, 
уордиги ба нигулёнёрдёмё кёронмё. 

Уоми разиндтёй, горен дёр кёбёл нё адтёй, уёхён 
зёнхи гёппёл ёма ёрдёгарёзт хёдзарё. Участокки ма 
адтёй, дуёрттё дёр кёбёл нё адтёй, уёхён сарагонд, ё 
хурфё ба – фёйнёгутёй идзаг, – алли ’рдигёй ёрдёгкуст-
гонд арёзтадё.

Бунёттон цёргутё син баамудтонцё ёрдёгконд хёдза-
ри хецауи адрис. Е разиндтёй Мёздёги цёрёг. Сентябри 
уёнгё имё кустонцё ихуёрст косгутё – цуппар лёги, фал 
фёстаг къуёрей дёргъи ба нёбал разиндтёнцё.

Сашё сарай хурфёмё бацудёй ёма син къуми баамудта 
цалдёр плинтусемё. Сашё си, ёхсёзгай метртё ка адтёй, 
дууё уёхёни равзурста. Сени хёццё сёбёл фёххуёстён-
цё ёма фёстёмё туканёрдёмё ранёхстёр ёнцё. Сё 
фёсте ранёхстёр ёнцё тёрхони лёгтё ёма фёрсёйкё-
сёг адён дёр.

Тукани цормё бацёугёй, Сашё ракурдта, цёмёй товар-
тё ёма асиккитё, 10 августи тукани хурфи куд ёвёрд адтён-
цё, уотё сё ёрёвёронцё.

Дууё биццеуи еци цурдёй плинтустё кёрёдзебёл тел-
тёй рабастонцё, ё кёронбёл ба ин къёндзу ракодтонцё.

Ёфсён къетелёги телти астёути рацавтонцё плинтус 
ёма ’й медёмё баластонцё.

Уой фёсте къёндзуйёй ёрахёстонцё, спортивон дзау-
мёуттё ци ауиндзёнгондбёл адтёнцё, уой, ёма ’й къёра-
зёрдёмё хёр-хёрёй ёрбаластонцё. Сеня ё къох дууё те-
лей астёу фёццафта ёма спортивон уёледарёс ёнцонтёй 
райста къёразгёбёлти. Раст уотё ма ёрбаластонцё сил-
гоймаги пъёлито дёр. Уотемёй сёбёл ёдеугурёй рацудёй 
22 минутти. Уой фёсте ма водки асиккё дёр ёрбахёр-хёр 
кодтонцё къёразги бунмё, фал имё сё минкъий цёнгтё 
нё нихъхъёрттёнцё. Фал, Малышев, ёнцонтёй ка басёт-
та, уёхён лёмёгъ игурд нё разиндтёй. Кёмидёр фёла-
булайти разелёнтё кодта ёма иссердта штакетники саст, еу 
метри дёргъён ка адтёй, уёхён. Баранови хёццё ибёл 
дууё къёндзугонди расагътонцё, водки хъур куд ахёстайдё, 
уотё ёма 10 минутемё асиккёй 15 водки авги исластонцё. 
Сашё сё къёразгёмё исесидё, Баранов ба сё къёндзутёй 
фефтауидё.

Тукани зали бёрёгастёу ёвёрд адтёй стъол, ё уёлгъос 
ба ин тёрхонгёнёг ёрбадун кодта ё секретари ёма е лём-
бунёг финста, цидёриддёр цудёй, уони.

– Сашё, Сеня, давгути зонетё комкоммё? – бафарста сё 
Горин.

– Нё, нё зонён, – адтёй сё дзуапп. – Цалдёр лёги ад-
тёнцё, фал син талинги сё цёсгёнттё ба нё фёууидтан. 
Уидтон, товартё куд иурстонцё се ’хсён, уой дёр, сё сосд-
зубанди дёр нёмё игъустёй, фал сёмё хёстёг бацёун ба 
нё бандиудтан.

– Еци сарай уёхён плинтустё ёвёрд ес, уёдта си уё-
хён хузи испайдагёнён ес, уой ба цёмёй базудтайтё? – ба-
фарста сё Горин.

– Зудтон сё... Еци рёбунти «тугъдтити» арёх фёгъгъа-
зён.

Горинён ёхе зёрдёбёл дёр ёрлёудтёнцё ё сабий-
бонтё. Сё гъёуи уёхён къум, тугур ёма саратё нёбал бай-
задёй, сабий уогёй, сёхе кёмити нё римахстонцё.

Биццеутён алли сосёг ревёд къум дёр зундгонд фёууй.
...Тёрхондони куст кёронмё ёрцёйхъёрттёй ёма тёр-

хонгёнгутё сёхе унаффёгёнён уатмё райстонцё.
– Гъёйдё, ци гъудитё уёмё ес? – кезугай сё бафарста 

Горин.
– Ёрёгий уёнгё мё фёсонёрхёги дёр не ’рцудайдё, 

уёхён мадзалёй ес туканёй товартё радавён, е, – загъ-
та тёрхони бадгутёй еу, тракторист Василий Тарасов. – Зин 
баууёндён ёй, аци биццеу ё мадё, кенё е ’нбали хёццё 
уёхён куст бакодтайонцё, уобёл.

Иннё унаффё рахаста, цёмёй тёрхон ё куст фёстё-
дёрмё раргъёва, уой туххён.

Раевгъудёй еу мёйи бёрцё. Хёдзарё ка аразта, етё ёр-
гомёй басастёнцё, ёцёгёйдёр уёхён мадзалёй ке пайда 
кодтонцё ёма туканёй товартё уотемёй ке фёддавтонцё, 
уобёл. Ёрмёст еци нёлгоймёгти цёнгтё даргъдёр адтён-
цё ёма водкитё сё къохтёй истонцё асиккёй. Хъёппёлтё 
ба давтонцё уотемёй: еу лёудтёй гъёуайгёсёй, дууемёй 
архайдтонцё къёндзугин плинтустёй, цуппёрёймаг ба син 
фанарёй рохс кодта.

Етё ёнгъёл адтёнцё, неке син базондзёнёй сё хий-
нёдзийнадё ёма азум Малышевайён ёхебёл нинхуёр-
сдзёнёнцё, зёгъгё.

Фудгёнгутё аккаг ёфхуёрд баййафтонцё, Малышева 
ба уёгъдёгонд ёрцудёй, ёрмёстдёр ёфхуёрд баййафта 
дисциплинарон ёгъдауёй, ё кусти ци къулумпидзийнёдтё 
ёруагъта, уой фёдбёл.

Гъе, уотемёй минкъий Сашё фёййервёзун кодта ё ний-
йерёг мади тёрхондонёй.

Рацудёй рёстёг. Мён хъёбёр бафёндадтёй еци бицце-
уи зёрдё естёмёй балхёнун. Киунугути туканмё бацудтён 
ёма си мё цёстё  ёрхуёстёй Садриддин Айний радзурд-
ти киунугёбёл. Балхёдтон ёй ёма ’йбёл зёрдиагёй ниф-
финстон арфи дзурдтё. Уой фёсте ёй сёмбёлун кодтон ё 
адрисбёл...

АМОНДГУН БИЛЕТ

Ленькё-Дельфин (паспортмё гёсгё Ганаев), ёрбацёугу-
ти хёццё вакзали азгъунстбёл фёййеуварс гёнгёй, устур 
фёзёмё рахизтёй. Фёстаг фондз анзей дёргъи Ленькё 
а фёлабулайтё нёбал адтёй, уомё гёсгё ба имё уотё 
фёккастёй, цума си берё ёййивддзийнёдтё ёрцудёй. 
Зёгъён, раздёр сёйраг базар кёми адтёй, уоми нуртёккё 
фёззиндтёй тезгъогёнён ёзбар устур киноёвдесён театри 
хёццё. Алли рауёнти арёзт ёрцудёй цалдёргай уёладзу-
гон цёрён хёдзёрттё.

– Гъе дин, гъе! – ниддес кодта Ленькё. – Мадта базаргонд 
ба ци фёцёй?

Дзурдарёхст, уёдта радзубанди кёнунмё ёнёуой дёр 
тулаваст силгоймаг ёд ёхсири къуллау ёма цъёх гъёдин-
дзити хёццё ё цори лёуд фёцёй ёма ин е лёмбунёг ба-
лёдёрун кодта, базар арфдёр рауёнмё бахастонцё, зёгъ-
гё. 

– Нуртёккё уоми ёхгёдсёр уёйёгёнён тёрхёгутё 
ес, уёдта си ёрмёстдёр уёйё кёнунцё хуайраги продукт-
тё. Дзаумёуттё кёми уёйё кёнунцё, еци базар ба ник-
ки идарддёр рахастонцё, ёма дё уордёмё ба трамваййи 
цёун багъёудзёнёй, фестёгёй дин зин цёуён уодзёй, – 
зёгъгё ма бахъонц кодта и силгоймаг.

Дельфин ёхе туххёйти фёййеуварс кодта дзорагё сил-
гоймагёй ёма ё над радардта базармё, еу минкъий ёхца 
бакосуни фёнди хёццё.

Ахёстдонёй ку исуёгъдё ’й, уёд ин фёндаггаг еу цёй-
бёрцёдёр ё къохмё равардтонцё, фал, вакзали цори рес-
торанёй ку рахизтёй, уёдта ма имё нимадёй листёгутё 
райзадёй.

Ё уёле уотид хумётёги бакастгин уёледарёс дёр ма 
нё адтёй ёма вакзали газеттёуёйёгёнён киоски цори ай-
дёнёмё ку бакастёй, уёд ёнёбари худт бакодта ёхебёл, 
ё цёсгон бауингёй.

Гъунтъузёнгас, фудхуз цёсгон, ё фиййи буни тёнёг 
бецъотё, растдёр зёгъгёй ба – техёлттё. Ё къепки бунёй 
зиндтёй ё бёзгин сау дзиккоти бецъуг. Ё билти кёрёнттё-

бёл ниннихёсёгау кодта ёрдёгдунд тамаку ёма ё хъуё-
цёй Леньки цёститё ёнёбари дёр фёцъцъундё уиуонцё. 
Еци цъундё цёститё хуарз зонгё адтёнцё уголовон агур-
дади оргёнти косгутён.

Аххитё ёма оххитё!..
35 анзи кёбёл цёуй, уёхён ёвзигъд лёхъуёни гур-

арёзтёй имё неци ес бафеппайён, никки ба ма бёмпёггун 
телогрейкё ёма, дзёвгарё ка фённадта лёкъёрдё зёнхё, 
уёхён кирзё дёрдгун цулухътё. Уёхён уёледарёси дё 
нёдёр ресторанмё, нёдёр аййевадон салонмё нё бауадз-
дзёнцё, уёлдайдёр ба, ёхцагинтё арёхдёр кумё фёц-
цёунцё, уёхён рауёнмё. Уомё гёсгё ба ё бон бабёрёг 
кёнун адтёй ёрмёстдёр базар.
Ами ма Леньки колхозон косёгбёл банимадтайонцё, идард 
гъёуёй ка ёрбацудёй, кенё ести ёрмадзи ка косуй, уёхён 
адёймагбёл. Абёл ба хуцау ё бёллах ёривардта, ёма 
имё сауёнгё хуёрзхумётёг плащ дёр нёййес, мёнё, 
ести дёсниадёбёл хуёст косгутё сё рагъмё ке багёл-
дзунцё, уёхён. Уёхён плащбёл дё галеу къохёй хуёцё, 
дё рахез къохёй ба дё «куст» кёнё, гъома, дё фарсмё ка 
фёууа, уони дзиппитё къахё.

Рагёй нурмё дёр, дзиппитё ка фёкъкъахуй, еци давгути 
«щипачтё» фёххонунцё, гъома, еу къохи плащёй иннё къох 
бамбёрзуй ёма уотемёй ё «куст» кёнуй.

Ци киндёуа? Плащ ке нёййес, уомё гёсгё архайун гъё-
удзёнёй газетёй. Раст зёгъун гъёуй, бустёги бёзгё ём-
бёрзён нёй, уомён ёма ёзмёлгёй къёр-къёр кёнуй, 
фал, мадта, хуёздёр ци равгё ес ауёхён тухст рёстёгути.

Халсартё уёйёгёнён рёнгъи Леньки цёстё уайтёк-
кидёр ёрхуёстёй, къабуска ка равзарё-бавзарё кодта ё 
къохти, уёхён ёригон силгоймагбёл.

Ёрмёстдёр цёстифённикъулди бёрцё рёстёг багъу-
дёй, цёмёй кизги кисё Леньки рони равзурстайдё, уомён.

Фал еумёйаг иуазёгдони ба Ленькё-Дельфини зёрдё не-
цёмёй барохс ёй. Ёхебёл хатёни дуар ёнгон бахгёнгёй, 
уайтёккидёр радавд кисё фегон кодта ёма си ёрёстёф-
тёй ёдеугурёй 15 соми, уёдта силгоймаги паспорт. Е ра-
зиндтёй Анифьева Нинё Василий кизгё. 

Куд рабёрёг ёй, уотемёй нурма тёккё ёзинё сфедар 
кодта ЗАГС-и ё къаййадё еци силгоймаг. Никки ма си ра-
зиндтёй лотерейон билет, айдёнё кёми гъёуама адтайдё, 
уой бунати.

– Бустёги хиццаг ёсгёрст нё рауадёй мё фиццаг фёл-
варён, – мёстёлгъёд худт бакодта Дельфин, кисё асиккё-
мё гёлдзгёй, – изёри дёмё ’й дё нёуёг лёггонд дзёбёх 
ёрдётдзёнёй, хёлеугъёлёс! Никкидёр ма цидёр ёлгъис-
титё исдзоруйнаг адтёй е ’взаги кёронёй, фал ёхе фёууо-
рёдта. Ёрмёстдёр ма исдзурдта: «Цард уотё ’й!»

Базари иннё дуарбёл рахезгёй, Дельфин еу цалдёр ёр-
лёууёнебёл раевгъудёй трамваййи, уёдта рахизтёй, игон 
арви буни пельменитё кёми уёйё кодтонцё, уёхён хуё-
рёндони цори. Ё фёсте ку неке ёрёстёфтёй, уёд ё зёрди 
гупп-гупп дёр еу гёзёмё фёссабурдёр ёй.

Хуёрзцубур рёстёгмё, ци стъоли уёлгъос ёрбадтёй, уо-
бёл фёззиндтёй хуёруйнаг, къумёли дууё къурускай ёма 
тамакути къопп. Ё радавд финддёс соми уони аргъ иссёнцё.

Ё губун ку бафсаста, уёдта Ленькё гъуди кёнун райдёдта, 
идарддёр ёхе ци фёккёна, уобёл. Официалон ёгъдауёй 
Ленькё абонёй фёстёмё нимад адтёй Уёрёсей Федера-
ций ёнхёстбарё цёрёгбёл, ци фудракёндтитё исаразта, 
уонёбёл ёнхёстёй дзуапп ка равардта, уёхён.

Ё бон адтёй кусти ниллёуун, фатер райсун дёр. Раст 
зёгъун гъёуй, ести сёрмагонд кусти дёсниадё имё нё ад-
тёй, фал фарсбёл ба ёрёстёфтёй, косгутё ке агорунцё еу 
рауён, уёдта дёсниадё кёмё нёма ес, уони бон дёр ёй 
развёлгъауи бал ахургёнуйнёгтёй бацёун.

Ёхсёз мёйи исахур кёнё ёма хумётёги адёймагёй 
гъёдикустгёнёг рауайун кёндзёнцё. Уотё штукатур, шо-
фир, тракторист дёр. Фал уёхён федён Леньки зёрдё нё 
агайдта.

Ё къумёлёй ниххупп кодта ёма, ё цёсгон ёрбанхъирт-
тё гёнгёй, ё меднимёр рагъуди кодта: «Уёхён куститё 
ёма ахуртё мён сёрбёл конд нё ’нцё, ёндёр ескетё ко-
сёнтё хёргутау, ёз ба, Хуцауёй боз, уёхён уавёрмё не-
рёнги некёдма ёрхаудтён. Рагъуди кёнунмё дёр дессаг 
ёй, – ёгас бон дё фёсонтё губурёй дарё цидёр фондз 
туманей туххён».

Ё гъудтаг ку «фёррёстмё» уа, уёд уёхён тумёнттё нё, 
фал дёс хатти фулдёртё дёр ракосдзёй цалдёр минутте-
мё. Ёнё ё хед ракалгёй. Нё, Дельфини ёнгулдзитё дзё-
бокё ёма белбёл хуёцунён нё ’нцё. Етё ёрдзёй лёвёрд 
ёрцудёнцё ё хецауён ёрмёстдёр рёуёг ёвнёлдтитён.

– Нё хестёр, дёумё ба лотерейон билеттё нёййес? – ё 
гъудитё ин фескъудта сувёллони фарста.

Куд рабёрёг ёй, уотемёй галстуккин сувёллон кизгуттё 
ёнхёст кёнунцё ёхсёнадон куститё, бёрёг кёнунцё, ло-
терейон билеттё ести рамулдтонцё, ёви нё, уой. 

«Цёмённё ба бавзарон мё амонд? Уёдта ма Акифьева 
Нини билет ести рамулдта, уёддёр еу 20 соми?» – Дельфин 
ёхе ёргубур кодта ёма цулухъи гъосёй цуппёрдегъон гё-
гъёди исиста. Еци усми ё цёсгонбёл бакёсён адтёй, рагёй 
дёр хъёбёр кёмё ёнгъёлмё кастёй, уёхён хабар фегъо-
сунмё цёмёдесдзийнадё. Кизгутё адтёнцё ёртемёй ёма 
уайтёккидёр сё еу ё пъартфелёй таблицё фелваста.

Кизгуттён, билетти номертё агоргёй, сё листёг ёнгул-
дзитё таблицёбёл дууердёмитё фёдтё уёгътонцё, уёд-
та ёвеппайди еу рауён ниндёгъдёнцё.

Номер дёр ёма сери дёр разиндтёнцё еухузон. Лоте-
рейон билет рамулдта рёуёг хуёдтолгё «Волгё», ё аргъ 
40 мин соми.

Кизгуттё ин билет фёстёмё ё къохти фёссагътонцё, 
устур зёрдёхцёуёндзийнади арфитё ин ракодтонцё ёма 
ин бафёдзахстонцё, цёмёй ё билет арфдёр баримёхса, 
ёхуёдёг ба ёхцаёфснайён къассёмё бацёуа. Уёдта ма си 
ракурдтонцё, цёмёй син ё ном ёма ё муггаг фегъосун кёна.

Ё ном ёма ё муггаги кой ку фегъуста, уёд ё медбунати 
фестъёлфтёй Дельфин, фал уайтёккидёр ё кеми ёрцудёй 
ёма син загъта:

– Мё муггаг ёма ном Меркурьев Иван Степани фурт, кол-
хоз «Возрождение»-й сёйраг бухгалтер, Троицки гъёуёй. Нё 
гъёууон хёдзарадон техникён ёййевён хёйттёмё ёрбацу-
дан. Гёр! Ёцёгёйдёр «Волгё»? Мёнё дессёгтё ёма тё-
мёстё! Арфиаг уотё, фал мин хатир бакёнтё, тагъд кёнун.

Стъолбёл ёхца фёууадзгёй, ё фёлабулай ци гъёнгё-
лёс адён ёрбанбурдёй, уони ёнсёнттитё гёнгёй, хуё-
рёндонёй фендёбилё ёй. Ё рёзти ци адёнласён авто-

бус ёрбацёйцудёй, уомён ё дуар куддёр фегон ёй, уотё, 
ёндёмё ка хизтёй, уонёмё дёр нё бангъёлмё кастёй, 
уотемёй медёмё еци-еу сёррёт бакодта ёма сауёнгё кё-
ройнаг ёрлёууёни уёнгё фёццудёй, уёдта рахизтёй ёма 
адёни ёмёзмёлд минкъийдёр кёми адтёй, уёхён рауён 
ёхецён къелабёл ёрбадтёй.

– Ёнёгъёнё дууинсёй мини! – ёппунфёстаг имё гъа-
рун райдёдта ёхцати нимёдзё ёма ё бауёр еугур хеддон 
фестадёй. Цума уойбёрцё ёхцай билет ё хёццё цёмён 
хаста еци кунзунд силгоймаг?

Ёвёдзи, ци устур гъаздугдзийнадё имё хаудтёй, уой лё-
дёргё дёр нё кодта.

Ё медзёрди ма ’й ёлгъетгё дёр искодта еци циргъхъел 
фий силгоймаги Ленькё, уёхён уёззау уаргъ ин ё рагъмё 
ке банхуёрста, уомё гёсгё. Ёма ёцёгёйдёр, еци билетён 
нур ци гёнгё ’й? Ёдулидзийнадё уодзёй, еци билет аци го-
рёти ескёмён рауёйё кёнун. 

Уёдта ма еци Акифьева зудта, ё билет «Волгё» ке ра-
мулдта, уой? Ёви, миййаг, базари фёсте силгоймаги зёрди 
ёхцаёфснайён къассёмё бацёун адтёй? Ардигёй ле-
дзун гъёуй, фал кумё? Бёрёг-бёлвурд ёй еу гъудтаг: куд 
идарддёр, уотё хуёздёр! Уотитё куд гъудитё кодта, уотё 
ё цёстё ёрхуёстёй, ци милиционер имё ёрбахёстёг ёй, 
уобёл. «Бустёги хуарзён мин нёй аци фембёлд», – рагъуди 
кодта ё меднимёр Ленькё.

Ёрмёстдёр нур ёрёстёфтёй, ё къохи имё газет ке 
ес, уой. Кёцёй имё ёрбафтудёй? О!.. О!.. Ёхуёдёг ёй ку 
балхёдта, кедёр дзиппёмё къахунмё ку лёстёй, уёд, ё 
цонг уомёй ке бамбарзта... Ёхе милиционерёй баримёхсуни 
туххён газет рафёлдахта ёма си цума кёсгё кёнуй, уотё 
ё цёсгон ёма реугудур бамбарзта.

Газети фарсбёл финстмё ниндзаст ёй. Еу ёрмёги си 
дзубанди цудёй циуавёрдёр финсёги сфёлдистади тух-
хён. Нё, еци ёрмёг ёй не ’ндавуй. Финсгутёй ёй гъудёй 
ёрмёстдёр кисё. Ёнёбайрайгё фёууёнтё! Фёстаг хатт 
дёр финсёги туххён ёрбадтёй. Ё кисёмё ин куддёр нив-
налдта, гъома, ё дзиппё ин фёррёуёгдёр кёнон, зёгъгё, 
уотё ба ин е ё цонг райахёста...

Барёнай, а ба цидёр зонгё ёрмёг ёй.

Мёнё си, цуппар хатти ка ёрдаудта ахёстдони, уёхёни 
туххёй цёуй дзубанди.

«Раст цума мён туххён финст ёй»,  – рагъуди кодта Лень-
кё. Дзубанди си цудёй, рёдуд фёндагбёл ка рараст уй, уой 
иннецирдёмё кутемёй ёнбёлуй разелун?

Фиццагидёр бал ин исбёлвурд кёнун гъёуй ё хуёздёр 
адёймагон минеугутё...

...Сауёнгё ма мёбёл мё фидё дёр уотё некёд бамё-
тё кодтайдё... Дельфин тагъд-тагъдёй кёронмё бакастёй 
финсёги ёрмёг, уой фёсте ба ёй никки лёмбунёгдёр кё-
сун райдёдта сёрёй-бунмё нёуёгёй, алли дзурдбёл дёр 
арф ниссагъёс гёнгёй. Ё сёр ку сёргъувта ёппунёрёгиау 
газетёй, уёд ёрёстёфтёй, милиционер ё тёккё хуёдцори 
ке лёууй, ё еу къахбёл, уёдта иннебёл ёнцёнттё гёнгёй. 
Ё уёле адтёй нёуёг формё, хуарз ка бадтёй ё гурёбёл, 
уёхён китель, ёрвгъуз хёдонё, галстук, туййёвёрд хёлаф 
ёма нёуёг батинкитё.

– Гражданин, – старшина ё къох ё къепкёмё исесгёй, 
сдзурдта Ленькёмё.

«Мё хёдзарё байхалдёй! Ёрмё къипп кодтонцё», – ё 
уод ё медёги ё дёлфёдтёмё куд ниссуффут кодта, уой 
ралёдёргёй, рафёлорс ёй Дельфин.

– Спичкитё дёмё нёййес?
– Ци? Ци? А, спичкитё... Табуафси, мёнё ба дин тамакутё...
– Арфиаг уо, тамаку мёхемё дёр ес, ёрмёстдёр ма 

спичкитё гъёуй, – ё медбилти байдзулдёй милиционер.
Ё хёлафи фадгутёбёл еу гёзёмё уёлёмё исхуёц-

гёй, цёмёй ма нинцъулдтё уонцё, уой туххён, милицио-
нер Леньки фарсмё къелабёл ёхе ёруагъта. Уой фёсте ё 
сёрёй ё къепкё исиста ёма ё фийсёрфёнёй ё тёрнихи 
хед расёрфта.

– Аци ёнёхаири тёвдё!
Тёккё фиццаг Леньки сёри фёммедёг ёй уёхён гъуди, 

гъома, фёггёпп кёнон ёма ниббиндзё уон ардигёй, зёгъ-
гё, фал рагъуди кодта: «Аци лёг мён хабёрттён неци зонуй, 
фёсмёргё мё нё кёнуй, ёрмёстдёр гъуди кёнуй, куд ин-
нетё, уотё а дёр ёхе бёлёсти аууонмё сатёгмё ёрбайс-
та, – зёгъгё. – Базар горётён ё иннё фарсёй ёй, уёдта 
горётён ё цёргутё дёр куд уа, ци уа паддзахади бёрцё 

ёнцё. Уомё гёсгё ба мин тёссаг нецёмёй ёй. Иннетёй 
нецёмёй хецён кёнун».

Уёдмё милиционер ё тамаку иссугъта, хъуёцёй зёр-
дёхцёуён уолёвд никкодта ёма лёмбунёг нимдзаст ёй 
газетмё.

– Хъёбёр зундгин дзурдтё! Устур лёдёрундзийнадё 
равдиста! Уёдта дё кёд зонун фёндуй, уёд мах, милицио-
нерти, дёр гъёуй нё куст райаразун!

Ленькё баходёзмолтё кодта: «Дё фарсмё къелабёл 
ка бадуй, уой ку зонисё, уёд дё гъудитё кёнунмё бёргё 
нёбал евдёлидё. Дельфин – дзиппёкъахгути къарол! Уогё 
ма цёй къарол ёй. Ци фудракёндтё саразта, уонёбёл ён-
хёстёй ёрбадтёй, ё фёсте ихёстё ёппундёр неци ес. 
Нур е Дельфин Ленькё нёбал ёй, фал паспорти куд финст 
ес – Ганаев Алексей Ивани фурт ёй, сугъдёгзёрдёй фёл-
лойнё кёнунмё урух фёндёгтё кёмён байгон ёнцё, уё-
хён. Уёдта уогё дёр гъёуама уотё уа... Фал!» Ёнёнгъёлти 
ёхуёдёг ёхе райахёста ё гъудити. Ёма абони, сёумигон 
базари кедёр сумочки ё нихтё ке рацавта, е ба? Дёлёмё 
дёр, уёлёмё дёр финддёс соми! Берё дёр нё адтёнцё, 
фал ин ё еци фудраконд ка ниххатир кёндзёнёй?

Ка, ка, фал ёй Ленькё ба хуарз зонуй, фудраконддзийна-
дё дуккаг хатт исаразун ци ёй, уой. Дуккаг хатт ка бахауа ё 
фудраконди туххён закъон гъёуайгёнёг оргёнтёмё, уонён 
ёппундёр хатиргонд нёбал фёццёуй.

Куд рабёрёг ёй, уотемёй бабёй Ленькё, ёнгъёлдён, 
бахаудтё закъон ихалгути зелдохмё ёма уордиги ба зинтёй 
ес рафтуйён.

Милиционер раги рандё ’й, Ленькё ба ё сагъёсти тумугъи 
уотё арф ниннигъулдёй ёма ’й лёдёргё дёр нё бакодта. 

Ленькё ё газет батухта ёма ’й ё дзиппи бафснайдта, ё 
сагъёстёй ба уёддёр нёма фёййервазтёй.

Ё цардбёл уомёй размё дёр ма рёстёггайти нисса-
гъёс кёнидё, фал уёд ё гъудитё бунтон ёндёр хузти уи-
уонцё. Зёгъён, арёх имё ёрцёуидё уёхён гъуди: ескё-
мёй дзёвгарё ёхцай цъёпёра радавё, ескёци къурортмё 
ниффардёг уо ёма уоми дё зёрдидзёбёхён силгоймёгти 
ёхсён дё рёстёг ефхёссё. Де ’хца ку фёууонцё, уёдта 
бабёй ёндёр еске ниггаффет кёнё ёма иннё рауён къу-

рорти дё царди бонтё ёрветё. Нуртёккё дёр ин уёхён 
фадуат фёцёй: еци амондгун билет 40 нё, фал ёнёгъёнё 
50 мин сомебёл дёр ниссатар кёнун ёй ё бон. Ёрмёстдёр 
ёууёнккин ёлхёнёг иссерун гъёуй, – билет балхёнунбёл 
ка исарази уа, уёхён. Арёхстгинёй си ку пайда кёнай, уёд 
ин ёнёгъёнё сёрди фагё дёр ёнцё. Уой фёсте ба?

Еци фарстабёл ба Ленькё нуртёкки дзуапп радтунгъон 
нё адтёй. Ё хурфи си цидёр басастёй, ё зёрдё фёф-
фёсхъё ’й.

Гёр, мё цард ресторанти ниуёзтитё ёма ахёстдони къе-
телёгбёл дууех кёндзёнён цёрёнбонти? Ёма уоми хуар-
зёй ёма амондёй ци ес? Ци пайда си ес?

Нуртёккё ёхе къахёй барадёгъёуайгёнёг оргёнтёмё 
ку бацёуа ёма еци сумки никъкъагъдбёл ку басётта, уёд ци 
рамолдзёй? Еуемёй, сумкё ке никъкъахта, уобёл ёй сёр-
магонд ёмгъуд ёрбадун багъёудзёнёй, иннемёй ба аци 
уёгъдебарё царди дёр кутемёйти цёра, ёппундёр кустмё 
ку нё арёхсуй, уёд?

Уогё, косун ба куд нё зонуй? Хирхи хёццё косун ёгёр 
дёр ма исахур ёй. Ёма си цёмёй тагъддёр фёууёгъдё 
адтайдё, уой туххён ё нормё сауёнгё 280 процентей уён-
гё дёр исёнхёст кёнидё уёлёнхасён. Фал гъёдкалёги 
куститё уой сёрбёл конд ёнцё? Зёронд нёма ёй, уомё 
гёсгё ба имё гъёди бадун хъёбёр нё цёуй, горёттаг цар-
ди херхёфсёнтёй идард уогёй. Нё! Нё! Ёгёр уёззау зи-
нёвзарён уёзёг ёй е Леньки усхъитён!

Дельфин бабёй нёуёгёй нивналдта ё дзиппёмё тама-
кумё. Еу инней фёсте цалдёр бадумдта, уёдта ёнёнгъёл-
ти фестъёлфтёй.

Изёрмелтё кёнуй! Еугёрдёр, еци «бёхбёл» ёрхуёс-
тё, уёд фёттагъд кёнун гъёуй, цалинмё дин дё идонё 
дё къохтёй некема ракъахта, уёдмё. Акифьева айфонмё 
милици оргёнти косгутён раги балёдёрун кодта, ё сумочкё 
ин ка раевдёлон кодта, уомё гёсгё ба бёрёг нёй, ё уёл-
гъос ци афони ёрбалёудзёнёнцё, е. Ёма уёдта цо ёма 
син лёдёрун кёнё, теуа ке нё дё, уой. Ё тамакути ревёд 
къопп еуварсмё рантъухта, ёхуёдёг ба рагъуди кодта: 

– Ка фёрразёй уодзёй, уомён базонён нёййес,  – зёгъ-
гё.

Сахат дёр нёма рацудёй, кёдёй Дельфин милици ха-
йадёмё бацудёй ёма Акифьевай паспорт ёд лотерейон 
билет балёвардта, уёдта син ё абони сёумон хабёрттё 
лёмбунёг ёрдзурдта, уёдёй. Нур бадтёй гъёдёй конд гё-
рёнгонди ёндаг фарс ёма ёнгъёлмё кастёй, ци унаффё 
рахёсдзёнцё милицё, уомё. 

Иннё гъуди дёр ёй цох нё уагъта: «Ёвёдзи, рёфтад 
раги раевгъудёй анёмё, ёхсёвёр ба кёд уодзёй, хуцау ё 
зонёг? Нё, ардёмё ёрбацёуни размё бал мё ести хуё-
рёндонёмё баздёхун гъудёй, – рагъуди кодта ё медни-
мёр. – Цума мин аци сумки туххён цёйбёрцё ратдзёнцё?

Уогё ма си ци игъауги ес, цифёнди бёрцё дёр мин дёд-
тёнтё, раледзён мин некумёбал ес. Куд фёззёгъунцё: 
наубёлёгътё сугъд ёрцудёнцё, айдагъ цёнгтёй ба устур 
денгизи идардмё нё фённакё кёндзёнё. Уёдта кёд хуёз-
дёрён ёй, уёддёр ин ка ци зонуй? Фал уёддёр еу гъудтаг 
ба ёнхёстёй балёдёрдтён, евгъудмё мин мё рёдудтитё-
мё раздёхён нёбал ес».

Милици хайади радгёс райста протокол ёма хецауи кё-
бинетмё бараст ёй.

Дууё сержанти къуми стъолбёл шахмёттёй гъазтонцё, 
сё фарсмё ба ма еу, хумётёг дарёси, бадтёй ёд куй.

Куй Дельфинмё хёстёггомау ёхе пъолбёл ёруагъта 
ёма имё кастёй лёдёрагё цёстингасёй. Куй е ’взаг ён-
дёмё рагёлста ёма лёнк-лёнк кодта, ё сёти ёртёхтё ба 
рёстёггай пъолмё ёрхауиуонцё.

Уёдмё дуари хъинц фёццудёй ёма радгёс милиционер 
кёбинетёй рахизтёй, ё къохти папкё, уотемёй.

– Дёхебёл исхуёцё, Ганаев, цёун нё гъёуй!
Куд ёнгъалдта, уотё ’й милици машини не ’сёвардтонцё 

фёдёсмотёг куййи хёццё, фал ёй «Волги» сёвардтонцё 
ёма ранёхстёр ёнцё. Машинё уозгё-уозгё куд цудёй, 
уомё гёсгё фёстаг бадёнбёл ёррёхцтёй. Гъо, уолёфтёй 
Ленькё ёма ин игъауги нёбал адтёй: разёй имё ёнгъёл-
мё кастёй дууё-ёртё ёрфарсти, тёрхони рахасти унаф-
фё ёма... Ёрмёстдёр ин ё зёрдё хуардта еунёг сагъёс: 
«Ёнгъёлдён, ёма мин мё зёрди кёдзосдзийнадёбёл нё 
баууёндтёнцё».

Уёдмё машинё еу рауён бауорёдта, ёма Ленькё дёр 
ё цёститё байгон кодта.

Ленькё ралёдёрдтёй, облёсти Медгъудтёгти хайади 
азгъунсти цори ке ёрлёудтёнцё, уой. Дельфин хуарз нигъ-
гъуди кодта аци устур дзанхъадорёй арёзт цёгиндзитё, ирд 
рохс кёцёй калдёй, еци къёрёзгитё, медёгёй ёмбёрзён-
тёй ёхгёд.

– А ци хабар ёй? Мёнёй ма сё ци гъёуй?
– Рахезё, Ганаев! Ёрбахъёрттан, – зёгъгё, сдзурдта рад-

гёс милиционер ёма ёхуёдёг разёй бараст ёй азгъунст-
мё.

Гъудтаг бёлвурд ёй! Тёккёдёр облёсти уголовон агурда-
ди хецауён ёхемё! Дессагён си цума нур ба еци бунати хецау 
ка ёй? Гёр, Иван Дениси фурт ма уёдёй ардёмё косуй?

Куд рабёрёг ёй, уотемёй ма си ёцёгёйдёр е куста. Раст 
зёгъун гъёуй, ё тёнуадёлттё фёххаласдёр ёнцё, фал ё 
цёстингас ба, раздёри хузён, еци ёнёхатирёй байзадёй.

– А, Дельфин, ёрбадё! Рагёй нёбал фёууидтан кёрё-
дзей. Сумах сёребарё айтё, капитан! Исбадё дин, зёгъун. 
Кёсай, къазнай харзёй куд фёффёлмёнзёрдё дё! Маци 
дзорё, телефонёй мин алцидёр балёдёрун кодтонцё. Дё 
къохтё бабёй нё бадёмдтай?

– Гъома, ёз мёхуёдёг...
– Неци хузи «мёхуёдёг». Гъудтаг бёлвурдгонд ёй. Давд 

ёрцудёй. Дё зёрдёбёл ёй бадарё – фёндзёймаг хатт 
хауис. Нёуёг закъёнттё, ёвёдзи, дёхуёдёг дёр зонис? 
Еске сумкёмё ниххелуни агъонмё бал расагъёс кёнун гъу-
дёй. Ахур зин ихалён ёй, зёгъис? Лёдёргё ба ’й кёнис, 
еци дзурд ци амонуй, уой?

– Гёр, астёуккаг скъола, уёдта институти еу курс дёр каст 
ку фёдтён, – исбостё кодта Ленькё.

– Паддзахадё дёбёл ёхца ке хардз кодта дё исахур кё-
нунбёл, уой уёддёр ке гъуди кёнис, уомёй раст дё! Уёдта 
куд лёдёрун, уотемёй дё скъолай давунбёл нё ахур код-
тонцё. Ёнгъёлдён, юридикон факультети ахур кодтай?

– Рагон къартё ма цёбёл фёлдахён, Иван Дениси фурт? 
– Еугур дё фудбёл басастё ёма дёхе къахёй ёрбацуд-

тё милицёмё, уёд мён уайдзёфтён дёр бабухсё. Лёдё-

рис, паддзахадё дёбёл баууёндтёй, исони бони тёрхонгё-
нёг, кенё прокурор исуодзёнё, дёуёй ба давёг рауадёй.

Уёдта хумётёги давёг дёр нё, фал ёнёнхёст юри-
дикон ахурадё кёмё ес, уёхён. Ёма еци ёрдёгахургонд 
нёуёгёй домуй: фёстёмё мё исбадун кёнтё ёма мё 
лёвар хёссетё паддзахади харзёй. Ёрмёст нур ба фондз 
нё, фал, дёс анзи. Мёлёти бёдёйнаг, – ёнцон цард ёй 
ёргъудёй!

– Ёгёр ёй ма дёргъвётийнё кёнё, Иван Дениси фурт, 
– корёгау имё ёхе бахадта Дельфин, ё бадёнёй фёггёпп 
гёнгёй. – Тагъддёр мё рарвететё фёстёмё, ёндёра ма 
изёрхуармё дёр байрёгёмё кёндзёнён!

– Ма тухсё! Нё байрёгёмё кёндзёнё! Развёлгъау бал 
еугур фарстатё дёр кёронмё исбёлвурд кёнён! Аци бон 
хуарз райдёдтай ёма ’й кёронмё дёр хуарзбёл рахецён 
кёнён. Цёмёй карз уавёрти бадай, е мах ёппундёр не-
кёми гъёуй. Ду цалинмё ардёмё хъёрттё, уёди уёнгё 
инёлари хёццё радзубанди кодтон ёма уёхён фёндё ра-
хастон. Кумё цёудзёнё, уой зонис? Капитан Барсуковмё 
ёнхусгёнёгёй, дёхе дёсниадёбёл. Фёстаг хатт ма дин 
ёй лёдёрун кёнун: дё къохтёбёл фёххуёцё, дёхецён 
хуёздёр уодзёй!

...Тёккё исон Нинё Акифьевамё фёдздзордзёнё ёма 
ин ё сумочкё фёстёмё ё къохтёмё ратдзёнё. Сёумёй 
еци сумочкё ёрбаласдзёнёнцё, ёфснайёг ёй иссердта 
ёма ’й милици хайадёмё ёрбахаста, зёгъгё. Ё паспорт 
ёма ин лотерейи билетбёл ба федар хуёцё, куд нё сё фе-
сафай, уотё. Ци финддёс соми ма си адтёй, уони ба ин, дё 
мизд ку райсай, уёд бафеддзёнё. Цёуён нур ба ёхсёвёр 
хуёрунмё, уой фёсте ба дё нё ёмдзёрёнмё рарветдзё-
нён, «юрист», – хийнёхудт бакодта Иван Дениси фурт.

Уёдта уотё дёр ма бангъёлё, ёма Иван Дениси фурт 
ё зёронди бонти уотё фёлмёнзёрдё ёрцёй. Куддёр мё 
фёссайай, уотё ми ма рагъаст кёнё!

Кеутё-меутёгёнгёй, рацудёй Ленькё медгъудтёгти ор-
гёнти азгъунстёй. Телигъёдтёбёл сёрёй изёйрон фанар-
тё дзёбёх рохс кодтонцё уомёл асфальт.

Бёрёг адтёй, цалинмё къёбинети Иван Дениси фурти 
хёццё дзубанди кодтонцё, уёдмё ёндегёй еу гёзёмё ке 

рауардта, е. Уёлдёф фёккёдзосдёр ёма фёссатёгдёр 
ёй.

Гъёунги Алексей Ганаев ё реуидзаг исуолёфтёй ёма ё 
медзёрди ёхецён искарста федарёй: «Нёбал! Аци хатт ба 
мёхуёдёг мёхецён дзурд дёдтун! Некёдбал! Некёдбал...»

СУГЪЗЁРИЙНЁ

Адёмон тёрхонгёнёг Петр Сергейи фурт Аминов иннё 
бёнттёй игъаугидёр аци хатт ё кусти дзёвгарё фулдёр 
рафёстеуатдёр ёй. Ё отпуски рацёунмё ма ’й гъёуй дёс 
бони, ёхецён ба ма еу уголовон гъудтаг ёнёркастёй изайуй. 
Ё бадёнёй фестгёй, сейфи дуар байгон кодта, еу къепкё си 
райста ёма ’й стъолбёл ёрёвардта.

Ёркастёй имё. Ами азумгингонд цудёй Виктор Николаййи 
фурт Паничев, кедёр цёрёнтёмё ке балёстёй, уой фёд-
бёл. Раздёр Аминов, уёхён уголовон гъудтаг ё къохмё 
ёрбахаугёй ин, кёсидё ёрмёстдёр ё хаццёгмё, нур ба 
’й райдайёнёй кёронмё кёсун райдёдта. Фёндё ’й адтёй 
слестгёнёги хёццё еумё ёмцуд ракёнун, логикон ёгъда-
уёй гъудтаг куд баст цёуй кёрёдзебёл, уомё.

Цубур дзурдёй, уголовон гъудтаг конд ёй, Паничеви ёр-
ахёссуни туххён протокол ё къохти, уёдта участковон ин-
спектор ци гёгъёди саразта, е дёр ин лёдёрд ёй.

Паничев Чебыткина Нинё Ивани кизги хёдзарёмё бабур-
дёй, ци дёгъёлтё имё адтёй, уонёй испайдагёнгёй.

Еци дёгъёлтёй уёлдай ма имё разиндтёй фанар ёма 
сугъзёрийнё гъосицёгтё.

Мёнё ёвдесён Демини ёрфарсти протокол: «Мё фарс-
мё цёруй пенсиесёг Чебыткин Василий Ефими-фурт. 

Уёздан, хуёдёфсармё адёймаг, ниуазгё нё кёнуй, сё-
хецён цардёнцё ё бийнойнаг Ольги хёццё. Фал цалдёр 
мёйей размё ба рахецён ёнцё ёма Чебыткин, сё хёдзарё 
син ка ёфснаидё, уой хёццё бацардёй. Ёхецёй дзёвгарё 
кёстёр ёй. Фарё Чебыткин рамардёй, ё зианмё ёдеугу-

рёй ёрбацудёй еу инсёй адёймаги (зёнёг ин нё адтёй 
нёдёр ё фиццаг, нёдёр ба ё дуккаг уосёй).  Ё хеуёнттёй 
си адтёй ёрмёстдёр ё хестёр хуёрё ёма ё фурт Виктор 
Георгиевски горётёй. Ауалдзёги ба станци Виктори хёццё 
фембалдтён. Загъта мин, – Нинёмё бацудтён, – райбёрёг 
кёнон, зёгъгё, фал ёй хёдзари нё баййафтон. Уомёй дууё 
къуёрей фёстёдёр ба Виктори ёрёстёфтён Чебыткини 
тургъёй рацёугёй.

Уой фёсте ма ’й еу ёртё хатти фёууидтон: ку медёмё, 
ку ба уордигёй рацёугёй. Ёрмёстдёр мё деси ёфтудта еу 
гъудтаг. Алли хатт дёр Виктор фёззиннидё, Нинё кусти ку 
уидё, уёд еци рёстёгути. Ёз еци хабар Нинён радзурдтон. 
Нинё мин ё гъудитё балёдёрун кодта: «Нё хёдзари неке 
фёууй, уотемёй ба кёми кард, кёми кёрдён, кёми бел сё 
ёвёрён бунётти нё разиннунцё. Серванти ёвёрд ка ад-
тёй, еци ёхцатёй дёр туман фёгъгъудёй. Фал Виктор уё-
хён гъудтёгтё ё сёрмё ёрхёсса, е ба ми некёд байрагёс 
уодзёй. Уёдта ёхгёд дуарбёл кутемёй бацёуй? Къумамё 
неци лазё ес».

Еци дзубандибёл еу рёстёгутё рацудёй, уёдта бабёй 
Виктор фёззиндтёй Чебыткини хёдзарёмё, дуар байгон 
кодта ёма медёгёй, рохс дёр нё исцёфсун кодта, уоте-
мёй еу ёртё сахаттей бёрцё фёббадтёй. Уой фёсте 
рацудёй, ё фёсте ба дуар дёгъёлёй сёхгёдта. Сахатти 
фёсте ба Нинё ё кустёй ёриздахтёй ёма имё бацудтён. 
Цидёриддёр фёууидтон, уони ин радзурдтон. Уой фёсте 
уой барлёвёрдёй участковон инспектормё фёдздзурдтон. 
Милиционер ми ракурдта, куддёр ма Паничев Чебыткинти 
хёдзарёмё бацёуа, уотё ин куд фегъосун кёнон, зёгъгё. 
Дууё боней фёсте бабёй Виктор Чебыткинти хёдзарёмё 
фёззиндтёй. Ёз имё мё дзёхёрайёй мё цёстё дардтон, 
мёхуёдёг ба участковонмё мё фурти фервистон...»

Паничев ё радавдбёл басастёй. Куд радзурдта, уотемёй 
апрели рандё ’й Георгиевскмё, гъавта Мёскуй облёсти ёр-
бунёттон ун, фал зёрдёмёдзёугё кустбёл некёми исцу-
рёвёрё ёй, уёдмё ба е ’хцатё фёцёнцё ёма сфёндё 
кодта Чебыткинамё ёнхусмё ёхе бахатун, фал ёй хёдзари 
нё баййафта. Е ’вёрёзи сфёндё кодта радавун.

Сауёнгё Чебыткини ци бон байвардтонцё, уёдёй фёс-
тёмё имё адтёй дёгъёлтё ёма уони фёрци байгон кё-
нидё дуёрттё. Паничев басастёй, сервантёй дууё хатти 
тумёнттё ке райсидё, уобёл, ци бон ёй бауорёдтонцё, еци 
бон ба рахаста сугъзёрийнё гъосицёгтё. Фёстёдёр куд 
сбёлвурд кодтонцё, уотемёй еци гъосицёгти аргъ хъёрт-
тёй 5190 сомемё.

Гъудтаг уотё вазуггин нё адтёй, фал уёддёр Аминови 
зёрдё ба цёмёдёрти ёхсайдта.

Паничев Чебыткини дёгъёлтё ё хёццё цёмё фёххаста 
хёдзари хецауи фёсмёрдё? Гёнён ес, ёма ёнёнгъёлти, 
ёнёргъудийёй ё дзиппи байзадайуонцё. Фал гёнён ес, 
ёма имё сауёнгё еци рёстёги сёвзурдайдё хёдзарё са-
бургай гаффет кёнуни план дёр.

Уёдта цидёр ёнахур хузи дёвдтитё: дууё хатти тумёнт-
тё, сугъзёрийнё гъосицёгтё. Серванти римёхст адтёй 100 
соми ёма уонёмё цёмёдёргёсгё нё бахицё кодта... Гъо-
сицёгтё... Ёма ма хёдзари уомёй берё хъазардёр дзау-
мёуттё дёр адтёй: хрустал, сугъзёрийнё сахат рёхиси 
хёццё. Етё дёр иннети хёццё ёвёрд адтёнцё. Зёгъён, 
тумангай ке давта, уомён балёдёрён ес, гъома, атемёй 
мёбёл неке фёггурусхё уодзёй, зёгъгё. Фал гъосицёгтё 
ба ёгёр зингё дзаумёуттё ёнцё. Уони фесёфт ба кёци 
фёндуй бон дёр адтёй ёрёстёфён.

Ёвдесён Демин куд зёгъуй, уотемёй Виктор алли хатт 
дёр хёдзари фёууидё тёккё минкъийдёр ёртигай сахёт-
тё. Фал цёмён? Хёдзари ци ес, уони ёвёрд хуарз зудта. 
Кёд, миййаг, ёндёр ести зинаргъдёр дзаумёуттё агурдта, 
зёгъён, муггаги зинаргъ дзаумёуттё, сё хестёртёй син 
ка байзадёй ёма Чебыткинмё ка ёрёфтудёй, уёхёнттё. 
Уой рамёлёти фёсте ба етё Нинёмё рахизтайуонцё. Ёма 
Нинё ба ка ’й? Сё бийнонтён – адёгон. 

Паничев гъуди кодта, еци зинаргъдзийнёдтёмё фицца-
гидёр барё е даруй, зёгъгё. Нинёй уомё фулдёр бартё 
хауй. Хёдзарёмё бацёуидё ёма агурдта. Агоргё ба сё 
дзёвгарё рёстёгути фёккодта. Уёдта лёдёрдтёй, Нинё 
сё серванти ке нё ниввардтайдё, уой дёр.

Уёвгё, Паничеви, уёдта фиццаг уоси ёгиритдёр нё ба-

фарстонцё (гъома, Чебыткини бийнойнаги). Фал сёмё уёд-
дёр тёрхондони ёмбурдмё фёдздзорун гъёудзёнёй.

Аминов унаффё рахаста, цёмёй Паничевён тёрхонгонд 
ёрцёуа, уёдта ёмбурди фарст ёрцёуонцё, дёлдёр ци 
дууё силгоймагей кой скодтан, етё дёр. Паничева Т. Е.-мё
телеграммё рарвистонцё Георгиевскмё. Дуккаг бон ба сёмё 
фёстёмё исхабар ёй, Паничева рамардёй, ё фурт ба ён-
дёр кёмидёр ёй ёма син сё фатербёл мухур ёрёвардтан, 
зёгъгё.

Чебыткина Ольгё ба куддёр павесткё райста, уотё ёр-
бацудёй тёрхондонёмё ёма хуёрзцубуртёй радзурдта, ё 
лёги хёццё ку рахецён ёй, уой хуёдразмё сёмё ке ёр-
бацудёй Паничева ёма сёмё цалдёр бони фёцёй. Иуазёг 
хъур-хъур кодта, гъома, дан, дё лёг гъёздуг ёй, берё хёз-
натё имё ес, фал сё баримахста, зёгъгё.

Ольгё ин ё дзубандитёбёл нё баууёндтёй, фал Таисё 
Хуцауёй ард бахуардта, ёхуёдёг ёхе цёстёй ке фёууидта 
еци хёзнатё, уой туххён. Петр Сергеййи фурт Чебыткина-
йён балёдёрун кодта, цёмёй еци еугур хабёртти туххён 
лёмбунёг ёрдзора тёрхондони ёмбурди, уой туххён.

Уёдта тёрхони цуд ёгёр ниддаргъ уодзёй. Никки ба ма 
еци хумётёги службёгёнёгмё циуавёр хёзнатё уа гъёуа-
ма? Цёргё кодта хуёрзхумётёг цардёй, ёви етё ёррёстё 
Паничевай сёнттё ёнцё?

Ёма мёнё ралёудтёй тёрхони бон. Виктор Паничев бад-
тёй фёсгёрён, гъёуайгёстё ё фёйнё фарсеми, уотемёй. 
Е адтёй, еу 35 анзи кёбёл цудёй, уёхён лёхъуён, ёхе 
дардта цидёр зинёнвёрсон цёстингаси хёццё.

Еумёйаг процессуалон гъудтёгтё конд ку фёцёнцё, 
уёдта райдёдтонцё комкоммё фарстатё.

Аминов: Ба нин лёдёрун кёнай, Чебыткинамё цал хатти 
ёрбацудтё ёма ё хёдзари цал хатти адтё?

Паничев: Апрели ёй бабёрёг кодтон ёртё хатти, фал ёй 
сёхемё некёд баййафтон ёма медёмё уомё гёсгё некёд 
бацудтён. Маййи райдайёни ба дууё хатти, ёма бацёуинё 
азгъунстмё, фал Нинё ёгёр ёрёгёмё ку зиннидё, уёдта 
рандёуинё. Дууё хатти ин ё сервантёй тумёнттё райстон, 
фёстаг хатт ба ма гъосицёгтё дёр.

Аминов: Алли хатт дёр дзёвгарё рёстёг рафёстеуат 
уисё Чебыткинай хёдзари ёма си ци архаисё уёнёбёрёг?

Паничев: Неци. Мёхе диванбёл бакъолё кёнинё ёма 
уолёфтён.

Аминов: Серванти ма ёндёр зинаргъ дзаумёуттё ёма 
ёхца дёр адтёй ёвёрд, уёд айдагъ дууё тумани ёма гъо-
сицёгтё цёмён райстай?

Паничев: Цифёнди ку уа, уёддёр мёнён мёхеуон ёй.
Аминов: Ёндёр ести си нё агурдтай?
Паничев: Нёгъ.
Аминов: Чебыткинамё римёхст зинаргъ дзаумёуттё 

ести адтёй, уой зудтай?

Паничев: Уонён ёз лёдёргё дёр неци кёнун.
Аминов: Чебыткинайён ё дёгъёл фёстёмё цёмённё-

бал равардтай зиан байвёруни фёсте?
Паничев: Марди бон мё зёрди къуми дёр нёбал ёрё-

фтудёнцё ёма сё мё хёццё фёлластон.
Аминов: Куд зёгъис, уотемёй Чебыткинай хёццё нёбал 

исеу дё. Ёма уёд синхонти цёмённё бафарстай. Нинё сё-
хемё ци афони фёууй, уобёл, ёппунфёстаг ба имё ёмбал-
дёй ё  кустмё бацёун дёр фабрикёмё. Уотё цёмённё 
бакодтай?

Паничев: Уой туххён ёз мё гъуди загътон. Уогё, уотё 
хъёбёр мё ку фёндё адтайдё, уёд Чебыткинай ергё дёр 
искодтайнё, фал мин куддёр нё рауадёй...

Тёрхонгёнёг ма еу дзёвгарё рёстёг фарстатё фёл-
лёвардта Паничевмё, фал си нёуёгёй ба нецибал фе-
гъуста.

Еци-еу рёстёг тёрхонгёнёг ё цёстё дардта Чебытки-
намё ёма бафепбайдта, силгоймаг ё медуод цёбёлдёр 
куд тухсун райдёдта, уой. Ё ростё сёнт-сурх радардтонцё, 
ё спортивон куртки ёхгёнён ёруагъта бунмё, ёма Аминов 
Паничеви ку фарста, уёд ё меднимёр цидёртё дзурдта 
ёхецён.

Уой фёсте Аминов рахизтёй Чебыткинай фёрсунмё.
– Зинаргъ игъосгутё! Гражданин, тёрхонгёнёг! – райдёд-

та силгоймаг. Мёнён хъёбёр гъулёг ёнцё Виктор Пани-
чеви ёрхаст дёнцёгтё. Мёнё уё ами ёууёндун кёнуй, 

кусти ниллёуунмё ке гъавта, мё хёццё цёмёй раунаффё 
кёна, цёмёй ин материалон ёгъдауёй фенхус кёнон! Ёма 
бёргё, ёцёгёйдёр уотё ку уидё!.. Виктор дууё тумани 
ёма гъосицёгти туххёй нё ниххелдта мё хёдзарёмё. Е 
дзёвгарё фулдёр цидёртё зудта ёма уин сё ёз нуртёккё 
радзордзёнён. Васили ёнёнгъёлти ку ёрбамардёй, уёд 
ё хестёр хуёрё Таисё Паничева ё фурт Виктори хёццё 
зианмё ёрбацудёнцё.

Паничевай ё зинаргъ мадёй райгургё ёнсувёри рамё-
лёт уойбёрцёбёл хъёбёр не ’ндавта, е фулдёр мётё код-
та, – сугъзёрийнё ё къохи ци мадзалёй бафтуйа, уобёл.

Мах Василий Ефимовичи хёццё еумё фёццардан 
ёнёгъёнё фондз анзи, фал мин уотид таус дёр некёд ис-
кодта, уёхён хёзнатёй имё ести ес, уой туххён. Уогё ма-
териалон ёгъдауёй гъёуагё дёр не ’ййафтон нецёмёй. 
Мё лёг дзёбёх капекк иста, уомё гёсгё ба пенсимё ку 
рацудёй, уёддёр нёбёл ё улупа неци уоййасёбёл фёб-
бидтёй лёгъуздёрёрдёмё. Мёхе мизд дууё сёдё соме-
мё хъёрттёй, нёхе рёзбун, дзёхёрадонё, уомё гёсгё 
ба, мёнё нё цардёй естёмёй гъаст кёнё, – нё хъёрт-
тён, зёгъгё, уёхён хабарёй си неци адтёй. Василийён 
ё ёхцаёфснайён книжкёбёл адтёй 3 мин соми ёма етё 
дёр ё фёсте, куд ё цардёмбал, уотё мёнмё ёрбахиз-
тёнцё. Фал ин мёнё кёмидёр цидёр хёзнатё римёхст 
ес, уой кой ба игъосгё дёр некёд фёккодтон, цалинмё 
мин Паничева нё фездёх кодта, уёди уёнгё. Цёугё дёр 
нёмё уой туххён ёрбакодта, цёмёй еци хёзнати ёмбес 
ёхе бакёна.

Мард ма ё мёрсинтёбёл адтёй, е ба мё фёсте рацо-
бацо кодта ёма ми дёмдта, цёмёй ин циуавёрдёр сугъзё-
рийни ёмбес бахай кёнон. Ёз ин балёдёрун кодтон: «Мё 
лёг ёнёнгъёлти ёрбамардёй, ёма мин ё хёзнати туххён 
некёд неци иской кодта». Уёддёр нё састёй ёма мё фёд-
бёл зелёги зилдёй. Ёвёдзи, Виктор дёр еци сугъзёрийни 
кой уёд фегъуста. Зиан ку байвардтан, уёд дуккаг бон, Па-
ничева сёхемё рандёунмё ёхе ку цёттё кодта, уёд мё 
хебари дзатмамё рахудта ёма мин лёдёрун кодта, сугъ-
зёрийнё си берё римёхст ке ес ёма нё дууей фагё дёр 
ке ёй, уой. Еци усми мёхе фёстёмё фёззилдтон ёма ра-

уидтон, Виктор нёмё игон дуарёй куд игъуста, уой. Ёз имё 
мёхе нёбал бауорёдтон ёма ин алли фудтё ракалдтон. 
Уой фёсте дуари тёрвазёй ёхе райста. Уёддёр Таисё нё 
састёй. Куд мин радзурдта, уотемёй ё рёстёги Васили ад-
тёй скёсёнёрдиги ёма уордигёй сугъзёрийнё ёрбаласта 
ёнёгъёнё цуппар устур къёртти.

Алли къёртти уёзё дёр килёмё хъёрттёй. Уой фёсте 
ё дзубандитёбёл бафтудта: «Анён се ’мбес дёуён», – ёв-
десгё дёр мёмё сё уёд бакодта. – Ду еци рёстёг хуё-
рёндони кустай. Ёма ку нё бафедауён, уёд ёз фегъосун 
кёндзёнён, кумё ёмбёлуй, еци оргёнтёмё ёма дин сё 
уёддёр байсдзёнцё, дёхе ба дин сбадун кёндзёнцё».

Еци усми бабёй къёразги цори ёрёстёфтён Виктори, 
фиццагау нин игъуста нё дзубандитёмё, ёма ё мадё ци-
дёриддёр дзурдта, уони ма ниййахёстайдё, уомён ба уё-
вён нёййес...

Ёма ма мёнё еума дёнцёг. Чебыткина ё дзиппёй исис-
та ёнцъулдтё конверт. 

– А Таисё Паничевай финстёг ёй, есгё ба ’й ракодтон 
ё рамёлётёй минкъий раздёр: «Нинё, фёстаг хатт ма 
дин игъосун кёнун, мё хай ку нё райсон, уёд ми ма рагъаст 
кёнё!»

Чебыткина финстёг бахаста тёрхонгёнёги стъолмё, ба-
имё ’й лёвардта, уёдта фёстёмё ё бунатмё раздахтёй 
ёма ё дзубанди идарддёр кодта:

– Нур ёй уёхуёдтё лёдёретё, гражданин тёрхонгё-
нёг, Виктормё ци нисантё адтёй, уой. Ёз корёг дён, цё-
мёй тёрхонгёнёг бардзурд радта ёмбёлгё оргёнтён, еци 
сугъзёрийнё иссерёнтё ёма ’й паддзахадёмё радтёнтё, 
кёд ёцёгёй дёр ескёми римёхст ёй, уёд...

Тёрхони слестгёнён рёстёги Чебыткина дзурдта, ёхуё-
дёг еци сугъзёрийнё иссеруни фёдбёл ке некёд архайдта, 
уёдта игъосун дёр некумё фёккодта, ёхе дёр ин ку баазум-
гин кёнонцё, уой тёссёй.

Сугъзёрийнё кёми римёхст ёй, уёдта уогё дёр ёй? 
Уобёл бёрёг-бёлвурд дзуапп зин радтён адтёй. Уёдта ё 
лёг уойбёрцё сугъзёрийнё радавтайдё, е дёр ни нё ёр-
уагёс кодта.

Паничев нё састёй, сугъзёрийни хабар ке зудта, уобёл, 
фал ё мадё ёма Нини дзубандитёмё сосёггай ё гъос ке 
дардта, уобёл ба басастёй.

Викторён тёрхонгонд ёрцудёй дууё анзи ахёстдони 
фёббадун. Тёрхонгёнгутё ёрцудёнцё уёхён хатдзёг-
мё: сугъзёрийнё радавуни туххёй фагё дёнцёгтё хаст
ке ’рцудёй, уёдта Чебыткинамё ёцёгёйдёр еци уойбёрцё 
хёзна адтёй, е дёр бёлвурдгонд не ’рцудёй.

Уёдта Паничев ёцёгёйдёр еци сугъзёрийнё агурдта, е 
дёр бёрёггонд не ’рцудёй.

Еци-еу рёстёг тёрхондонё гъудтаг фёстёмё раздахта, 
цёмёй ёнхёстёй бёлвурдгонд ёрцудайдё, паддзахадон 
есбон ёцёгёй дёр давд ёрцудёй ёви нё, уой туххён. 

Еугёрдёр сёбёл кёд сё уёзё финст адтёй (1000 г), 
уёд етё, ёнёмёнгё, давд ёрцудайуонцё паддзахадон уаг-
донёй...

Петр Сергейи фурт ёхецён развёлгъау отпуски рацёу-
нёй куд зёрдитё ёвардта, ё гъудтаг ёнхёст уотё нё ра-
уадёй.

Е нё, фал ма Паддзахадон есбон давуни нихмё тохгёнёг 
хайади косёг, е ’мбал, кёсалгё ахёссунмё еумё ке хёц-
цё цёунмё гъавта, уой отпуск дёр фёггуз ёй, уомён ёма 
Греков дёр, еци гъудтаг раргом кёнуни куст кёмён баихёс 
кодтонцё, еци къуармё хаст ёрцудёй...

Аминов ма Грекови ескёд иссердзёй, ёма кёсалгдзауён 
еумё кёндзёнцё, уой ёнгъёл уогё дёр нёбал адтёй, уо-
темёй ба имё хуцаубони сёумёй кадёр дуар бахуаста.

Дуар ёрдёгигон дёр нёма бакодта, уотемёй ё тёрва-
зи цори ёрёстёфтёй Грекови, агъазиау уёзёгтё хёссён
дзаумёутти голлагё ё рагъбёл, уотемёй.

– Цёуён. Рёфтади фёсте цёуён!
– Сугъзёрийни хабар ци бацёй? Неци уё къохи бафту-

дёй? – ёввастфарст ёй ракодта Петр Сергейи фурт.
– Нёй базудтай, – мёстмарён худт бакодта Греков.
– Дзорай хабёрттё.
– Ци дин зёгъон. Нё къуар бунатмё бахъёрттёй ёма 

деголё кёнун райдёдтан. Фёрстё хуастон сёрмагонд еф-
тонггёрзтёй. Е, ёфсёйнаг ка бёлвурд кёнуй, уёхён дзау-

мау ёй. Медёгёй къум-къёразгё нёбал ниууагътан, уёдта 
дзёхёрадонёмё рахизтан ёма нёбёл ёгас бон раевгъу-
дёй агоргёй. Ёхсёви дёс сахатти нёбёл иссёй. Нё къуари
иуёнгтёй беретё дузёрдуг кёнун дёр ма райдёдтонцё, 
ести си ес уогё, уобёл, фал слестгёнёг цёхгёр ниллёуд-
тёй, цёмёй идарддёр сё агоруни куст кёнонцё, уой тух-
хён. Нинё ма нин сауёнгё ёхсёвёр дёр ма ёрцёттё 
кодта. Ракомидзаг кодтан ёма бабёй нёуёгёй нё кустмё 
бавналдтан. 11 сахатти нёбёл иссёй изёри. Мё циргъ-
финдз агорёнёй пъол ёртъёпп-тъёпп кодтон уёрмёгонди 
сёр, ёма зёнхи мёлёти рёуёг рахастёй. Оператор ё сёр-
магонд агорён дзаумауи хёццё мё цормё ёрбацудёй ёма 
равдиста, цидёр си ке ес, уой. Къахун фёййагайдтон ёма 
еу 40 сантиметри бундёр дууё кансерви къалай иссердтан, 
ёрдёгёмбуд хёцъилтти тугъдёй, сё хурфи ба – бор плас-
тинитё. Алкёбёл дёр си финст адтёй – 1000 ё тегъёбёл. 

Цума еци нимёдзё ци амудта? Нё къохтёй сё рабарс-
тан ёма си килтё нё адтёй. Цифёнди дёр фёууёнтё. 
Слестгёнёг протокол саразта. Уёдмё ёхсёви фиццаг сахат 
иссёй. Афтекмё бацудан ёма сё рабарстан. Разиндтёй сё 
уёзё дууё кили ёма 860 грамми.

Дуккаг бон ни ёгустёй неке байзадёй. Згъёр гъудёй экс-
пертизёмё рарветун. Уой уёлёнхасён ба ма исбёрёг кё-
нун гъудёй, Чебыткин кёд ёма кумё рандё ’й? Ё документ-
тё ёма ин финститёмё дёр гъудёй ёркёсунтё. 

Нё дустё бафест кодтан ёма фёйнердёмити фёппурх 
ан. Ёз Чебыткинтёмё рандё дён, оперативон косёг ба син-
хонтёбёл зелунмё. Чебыткинтёмё ёрбахъёрттён ёма 
силгоймаги фёрсун: «Дё лёги гёгъёдитёй ма дёмё ести 
байзадёй: финстёгутё, документтё?» Нинё мё ё лёги уат-
мё бахудта, ёма уоми ба алцидёр, ё уодёгасёй куд адтёй, 
уотё, – ёмбёлд дёр си нецёбёл ёрцудёй.

Нинё мин куд балёдёрун кодта, уотемёй ё лёг дардта 
бонуг. Ис ёй ирдтан – цалдёр бёзгин тетради. Ёз сёмё 
лёмбунёг кёсун райдёдтон, иннетё ба рагон финстёгутё 
кастёнцё. Адтёй ма си цидёр гёгъёдитё дёр.

Ёнёгъёнё бон нёбёл раевгъудёй уони хёццё архай-
гёй.

Изёрёй нё оперативон косёг устур деси бафтудта ё 
радзубандийёй. Куд рабёрёг ёй, уотемёй аци фёзуётти 
цардёнцё сё дачити гъёздуг фабриканттё, сауёнгё ма 
сугъзёрийнё ка къахта, уёхёнттё дёр. Уонён сё фулдёр 
сёхе райстонцё фёсарёнтёмё революций змёнстити рёс-
тёгути, сё гъёздугдзийнёдтё фёлласун ба син нё бантёс-
тёй еугурёй.

Уой фёсте оперативон косёг хайадёмё рандё ’й, ёз ба 
и бонугтё кёсгёй байзадтён. Хъёбёр цёмёдессаг мёмё 
фёккастёнцё. Берё рауёнти си неци-мацитё, фал си хат-
гай ба бахауидё, адёймаг ё царди ци аллихузон уавёрти 
бахауй, уёхён ёрфинститё дёр. Ёнёнгъёлти мё цёстё 
ёрхуёстёй уёхён финстбёл: «Аци бон къахтон мё дзё-
хёрадонё. Бёласи бунгард сарай фарсмё. Сугъзёрийни 4 
къёртти».

– Лёг дё ёма дёхуёдёг, – ёхе нёбал бауорамгёй ёй 
раппёлдтёй Аминов.

– Мё фурцийнёй мёхе дёр нёбал бауорёдтон ёма мё 
медбунати искафтон. Мё дёрёгъдзёгаймё Нинё дёр ма 
райгъал ёй ёма мёмё уатмё ёрбауадёй. Хъёбёр ёхцё-
уён ин адтёй гъудтаг базонгёй: «Ёгайтидёр ма ё лёг 
дёвёг нё разиндтёй». Ёз ба мёхецён гъудитё кодтон: 
«Сугъзёрийнё иссердта. Паддзахадёмё сё нё равардта, 
ба сё римахста. Цёмён? Уобёл нин абони дзуапп некебал 
ратдзёй. Бёрёг-бёлвурд ба ёй еу гъудтаг – сё рауёйё 
кёнунбёл некёд басагъёс кодта.

Слестгёнёг лёмбунёг ёрфёрститё кодта, Чебыткин 
кёми куста, уоми косгути ёма сбёлвурд кодта, – е кёдзос-
зёрдё адёймаг ке адтёй, уой. Фал уёддёр сугъзёрийнё 
ба бафёсвёд кодта. Цёмён? Цёй туххён? Идарддёр ба 
ци?.. Идарддёр ба исбёрёг ёй: сугъзёрийнё адтёй тёккё 
уёлдёр пробё, фал пластинкитё ба арёзт адтёнцё хеконд 
станокбёл. Цубур дзурдёй, сугъзёрийнё лёвёрд ёрцудёй 
банкмё, гъудтаг ба ёхгёд ёрцудёй.

– Махён дёр афонё ёй кёсалгдзауёни, ё дзубанди бал-
хий кодта Греков, – ёрмёст дин сугъзёрийнё кёсалгё ний-
йахёссунёй ба аци хатт зёрдё не ’вёрун...

ХУГАТИ СЕРГЕЙ – 90 АНЗИ

Хугати Сергей райгурдёй Хонсар Иристони гъёу 
Цони 15 маййи 1933 анзи. 1944 анзи сё бийнонтё ра-
лигъдёнцё Цёгат Иристонмё. 1950 анзи Сергей фё-
цёй скъола, бацудёй Цёгат Иристони педагогон инсти-
тути историкон-филологон факультетмё. Уой фёсте 
куста ахургёнёгёй Дагестани ёма нёхе республики. 
Фёсаууонёй ахур кодта Мёскуй М. Горькиййи номбёл 
Литературон институти. 1965-1971 ёнзти куста Цё-
гат Иристони телеуинунади. 1979-1981 – журнал «Мах 
дуг»-и публицистикё ёма критики хайади редактор. Уой 
фёсте 2018 анзи уёнгё адтёй Цёгат Иристони киуну-
гути рауагъдадё «Ир»-и редактор. 

ХУГАТЫ Сергей

Кёрдзыны къёбёр

Уыцы уалдзёг мё зёрдёйы баззад, цыма йё размё дёр 
никуы уыд уалдзёг ёмё йё фёстё дёр, цыма уый иунёг 
уалдзёг уыди мё царды.

Райсомы хуры тынтё нымбырд сты нё рудзынгыл ёмё 
йыл арт суагътой. Хъёлдзёг арт, сырхбын арт, афтё сыгъд, 
ёмё йём дё къухтё батав!

Ёз бадтён нё тёрхёгыл, мё уаты дёлфёдтём, ёмё 
уырдыгёй кастён рудзынгмё.

– Уал дё баззайёд, цы уасёг дё!
Уый Бетъо у, хыл та кёны сё уасёгимё, се стыр сырх уа-

сёгимё. Ахём ма дзы фыдбылызы уасёг уа! Знон-иу йё къу-
бал куыд ныппыхцыл кодта, афтёмёй-иу куыд ёрбацёйбыр-
ста Бетъомё. Цалынмё йём рувён фёхъил кодта, уёдмё 
кём састи! Хорз у, ёмё сывёллёттём нё лёбуры, ёндёра 
цы фёуиккой уынджыдзаг сывёллёттё!

Ёнёуи дёр афтё ёлгъитаг у Бетъо. Ёндёр ёлгъыст йё 
дзыхёй ницёй тыххёй схаудзён. Искёй хъуг сын сё кауыл 
йёхи ахафёд, ёмё -уайтагъд йё хъёр фёцёуы:

– Уал дё баззайёд, цы хъуг дё!
Искёй карк сын сё кауы сёрты багёпп кёнёд сё картоф-

донмё – уёддёр афтё.
Хёдзармё ‘рбахызти дзыцца, йё къухы – фёрёт, ёвёц-

цёгён, Бетъоты фёрёт у. Нёхи фёрёт къуымых у. Бетъо 
нын ёй цыргъ кёнынмё фёхъавы, фёлё та дзы ферох вёй-
йы, ёвёццёгён.

– Рабадтё? Хуыздёр у, хуыздёр, кённод уёнгтё амё-
лынц, – дзургё-дзурын мём хёстёг ёрбацыд дзыцца. – Уёр-
тё дын къусы ёхсыр. Аназдзынё йё. Хуыздёр цы мё бон 
у. Мё хъуг кёмён баласон, уый дёр мын армыдзаг ссад нё 
ратдзён. Кёд уёдмё Сикъо зынид. Дзёбёх къулвых кёр-
дзынтё скёндзыстём. Уёртё нё цыхтытёй иу ёмбисонды 
дзёбёх сёнхъызт.

Мад ацыд. Ёз рудзынджы фёлгётыл ахёцыдтён, байгом 
кодтон рудзынг, мё сёр дзы атъыстон ёмё кастён, дзыц-
ца уёзёджы сёрты куыд фёцёйцыди, уымё. Фёрёт йё 
уёхскыл хаста, лёгтё-иу сё цёвджытё куыд хастой, афтё. 
Хуры тынтё ныр та фёрётыл нымбырд ысты, ссыгъди фё-
рёт ёмё афтё зынд – уартё дзыцца фёрёты хъёдыл урс-
урсид арты куырис фёхёссы.

Ёз тёрхёгёй ёрхызтён. Мё уёхскёй арынджы сёрыл 
схёцыдтён. Ёхсыры къус райстон. Ёхсыры уындёй мё зёр-
дё ныккёрзыдта. Схъыг дзы дён. Ноджы йыл уёле хъуамё 
кёрц сбада! Афу йын кодтон йё кёрцыл ёмё йё фёстёмё 
бавёрдтон арынджы. Стёй ёддёмё рацыдтён.

Сё кауы рёбын зёронд къодахыл гуыбырёй бадти Бетъо.
– Ёрцу-ма ардём! – фёдзырдта мём. Алкёмё дёр афтё 

дзырдта: рацу-ма ницёй тыххёй загътаид.
Ёз ём сындёг-сындёг бацыдтён. Мё къухтё мё хёла-

фы комдёлы нытътъыстон. Йё разы ёрдзуццёг кодтон.
– Ницыма бахордтай, бецау?
Ёз мё сёр батылдтон, дзургё ницы скодтон. Бетъо йё 

къандзолы ёддаг дзыпмё нывнёлдта, дыууё хуычъыйы дзы 
систа. Ёрбадардта мём сё – хуычъытё хёрзёхсад урс-
урсидёй зындысты Бетъойы тарбын армыл.

– Уёлё Лёнчы Алекси хуым кёны ёмё хёрх у хуычъы-
йё, стёй Лёнчы хуычъы кёрдзыны ёххуыс кёны. Ахёр-ма 
сё мё гёдыныхасы тыххёй.

Ёз хёмц-хёмц кодтон уыцы адджын хуычъытё, ёмё 
Бетъо йё сёр анкъус-анкъус кодта. Куы фёдён хёрд, уёд 
мё афарста:

– Гъы?
– Ойы, – загътон ёз.
– Уёдё дё сайгё кёнын, сывёллон дён! Ныр афтё ба-

кёнём, ацёуём ёмё дзы ёруидзём. Уартё сё суадоны 
хёрзёхсад ныккёндзыстём…

Бетъо сыстад, кауыл банцой кодта, цёхёрадонмё акасти.
– Иу-цалдёр быны картоф асагътон, ёзын, кёд рагацау 

сбёззиккой, ёмё мын адёмы кёрчытё мё туг банызтой, – 
стёй сындёггай зёххёй иу дур систа ёмё йё цёхёрадоны 
дёллаг кёронмё фехста.

– Уал уё баззайёд! – Афтё куы загъта, уёд дёлёрдём 
азылд, Къахыры ‘рдём, йё къухыл схёцыд ёмё къухаууо-
нёй акаст. – Акёс-ма, кёд ма исты зонын, уёд нё бёлццон 
ёрбацёуы. Гуы. Уый у. Дзёбёх уёргътё и йё бёхыл.

Сикъо колхозы сёрдарёй куыста. Хёсты рёстёджы нё 
колхоз тынг смёгуыр, цалдёр хъуджы ма дзы баззад. Цас
куыст ма уыдаид сёрдарён ахём колхозы! Фёлё Сикъо уёд-
дёр йё фыдёбоны хай кодта: къуыри иу хатт-дыууё къуы-
рийы иу хатт хъёубёсты цыхтытё уёймё хаста Чъребамё 
йё зёронд урс бёхыл, уёй сё кодта ёмё сын сё аргъёй 
нартхор ёлхёдта.

Устытё йыл сахуыр сты, ёвёццёгён, сём афтё касти, 
цыма сёрдар чи уа, уый сёйраг куыст хъёубёсты цыхтытё 
уёймё хёссын у. Ёмё-иу истёй тыххёй йё балц куы фё-
фёстиат и, уёд-иу сё загъд-замана цыд фёйнёрдыгёй:

– Гъеныр уый сёрдар у? Ёмё цыхуызён сёрдар у уый? 
– дзырдтой-иу иутё.

– Уёдё хъёуыл сыдымус скодта, уый йёхицён бады! – 
дзырдтой-иу иннётё. Ёртыккёгтё-иу бынтон нал баурёдтой 
сё маст:

– Мёнё ёмбырд скёнын хъёуы ёмё йё сисын хъёуы!

Уёргътё уёзёгыл ёрёвёрдтой ёмё хёдзёртты цъи-
уызмёлёг нал баззад, уынджы балёууыдысты – Сикъо ‘рба-
хёццё, Сикъо хор ёрбахаста! Ёмё ма хёдзары чи хъуамё 
фёлёууыдаид!

Сикъо лёууыд, йё иу къухёй чъехийы гоппыл хёцыд, 
иннё къух йё роны ёртъыста.

– Исты бабазар кодтай, Бецау? – хёстёг ём балёууыд 
Бетъо.

– Цёмённё, – загъта Сикъо, йё цола уадултыл фёлдёх-
тёй лёууыди урс хил, цыма уый дёр фёллайгё бакодта, 
уый хуызён.

– Фистёгёй фёцыдтё?
– Уёдё цы кодтон! Уыйхуызён уёргътимё! Бёх дёр уд 

у, ёндёр цы у!
– Гуы.
Уёдмё устытё голджыты кёмттё райхёлдтой, нартхо-

рёй систой се ‘рмтты, ракёс-бакёс ём кодтой. Ёппёлыдыс-
ты дзы.

– Сыгъзёрин фестай!
– Цёхёры хуызён!
– Бырындзы никуы федтай!
Сикъойы раз ёрёвёрдтой иу урс-урсид къёрта ёмё иу 

тёстытё -тасмачъи къус. Уыдонёй-иу уёрста нартхор.
– Ёз бёх ауадзон, – загъта Бетъо, йё чъехи ёмё йын йе 

‘фтаугётё систа ёмё сё Сикъоты къулрёбын кёрёдзийы 
уёлё ёрёвёрдта. 

– Цом, Сепе, – радзырдта мём Бетъо йё уёхсчы сёрты.
Цыдыстём не ‘вдёлон цыдёй. Разёй – Бетъо, уый фёс-

тё бёх, уый фёстё ёз. Уёлбылмё куы схызтыстём, уёд 
суыдтам Алексийы: гуыбырёй бадти гутоны хаххыл. Йё цёнг-
тё – йё уёрджытыл уёгъд ёвёрд. Чысыл фалдёр лёууыд 
гутон, йё бырынкъ – зёххы сагъд, йё цёнгтё – хъил, цыма 
стёхынмё хъавыд. Гутонёй иуварс ёнё кондыл галтё хол-
лаг хордтой.

Бетъо ёрлёууыд, куы йё баййёфтон, уёд загъта:
– Цёй гутондар ма и Алексийё дёр! Гутон дарынён фи-

дар къабёзтё хъёуы, амён та ма, йё рахиз цонгён йё ныв 
цы баззад, ёндёр ма дзы цёй цонг и! Уёд уал куы баззаид 
Гитлерёй!

Алексимё куы баввахс стём, уёд нём райхъуыст йё за-
рын. Бетъо ёрлёууыд, стёй ёрлёууыд бёх, уый фёстё 
ёрлёууыдтён ёз дёр. Алекси зарыд фёллад хъёлёсёй, 
ёмё мём афтё зынд, цыма уыцы зарёгён фёллад хъёлёс 
хъуыд, цыма ёндёр хъёлёс не сбёззыдаид уыцы зарёг за-
рынён.

Нё гутондарджытё, кём ыстут,
Зёрёстон зайдзысты нё хуымтё.
Ёмё нём зымёг уазал ниудзён
Нё афтид хорёвёрён къуымтёй.

Алекси цыма ёрмёст заргё нё кодта, фёлё цыма заргё 
дёр кодта ‘мё кёугё дёр. Уыйфёстё, бирё фёстёдёр 
уымёй, зарын цы у, уый ёмбарынхъом куы фёдён, уёд-иу 
дисён бахъуыдтён: кёцёй ёрцыд уыцы зарёг Алексимё?! 
Нё хъёуы лёгтё ахём зарёг никуы зарыдысты – нёдёр 
куывды фынгыл, нёдёр куысты уёлхъус. Уёдё йё кёцёй 
ёрхаста Алекси?! Йёхёдёг ёй ёрхъуыды кодтаид? Ёмё 
зарёг афтё ’нцон ёрхъуыдыгёнён у! Фёлё кёд заргё дёр 
кодта ёмё кёугё дёр, уёд ём, ёвёццёгён, йёхёдёг ёр-
цыди. Кёуын дёр куыннё ’рцёуы лёгмё, куыннё!

Уёд уыдёттыл хъуыды кёнын нё фёрёзтон. Уёд цин 
кодтон, Алекси хуым кёй кодта, ууыл ёмё, Сикъо нартхор 
кёй ёрбахаста, ууыл.

Стёй Бетъо бёхы идон райхёлдта. Бёх хизынмё аздёхт, 
йёхёдёг йё уёззау цыдёй бацыд ёмё Алексийы фарсмё 
ёрбадт. Ёз лёууыдтён. Кёцёйдёр мём ахём хъуыды ёр-
цыд, цыма ныр дыууёйё базардзысты. Фёлё нё базарыдыс-
ты дыууёйё. Дыууёйё нё, фёлё Алекси йёхёдёг дёр 
нал базарыд. Ёмё мём уёд ёрбайхъуысти сё ныхас – куы-
иу мём дзёбёхдёр ёрбайхъуыст, куы ёвзёрдёр.

– Уал куы баззаид Гитлерёй! – уый Бетъойы ныхас уыд.
– Гъётт, мё зынг дё бахуысса, Сёрёби, кёд афонмё… – 

уымёй дарддёр мём нал райхъуыст Алексийы ныхас. Ёниу, 
чи зоны, зёгъгё дёр ницыуал кодта ’ндёр. Ёз хуымгондмё 
бахызтён. Иу ран дзы мё разы иу даргъ хуычъы фёци, ёмё 
йём нывнёлдтон. Хуычъы куы систон, уёд Алекси сыстад. 
Гутоны цонгёй йё дзёкъул райста.

Ёмё та уёд загъта Бетъо:
– Хъёцмёзон мацы ёрыхъусёд, ёз уё мёрдты уазёг, 

йёхиуыл арт бафтаудзён.
– Цалы дзы бамбёхсдзыстём! – загъта ма Алекси, стёй 

мёнмё радзырдта: – Рауай, уо Сепе. Мёнё дын кёрдзын, 
– йёхёдёг йё дзёкъулёй систа иу тъёпён нартхоры кёр-
дзыны ёрдёг ёмё мём ёй ёрбадардта.

– Уый стыр у, – загътон ёз. Ёндёр цы загътаин, уый нё 
зыдтон ёмё тёстытёгёнгё бацыдтён Алексийы цурмё.

– Ахёр, ме ‘фсымёр, ёмё тагъддёр адынджыр уай.
Ёз лёугёйё баззадтён. Кёрдзынмё мё комыкъулты дон 

акалди. Фёлё лёгты цур куыд хордтаин! Уёдё йыл афтё 
дёр куыд хёцыдаин ёмё йё мё дёларм бакодтон, чиныг 
куыд бакёнынц сё дёларм, афтё. Стёй ба¬дзырдтон Алек-
симё: куыд фёфёнд кодтон бадзурын, уый нё рахатыдтон:

– Ёмё дё сёрбосылхёцёг нё хъёуы?
– Бёргё мё хъёуы. Уёртё мын Михайы чызг хёцыди, 

бафёллади ‘мё йё ауагътон. Мё хойы, дам, рарвитдзынён, 
ёмё нё зыны.

– Ёз дын ахёцон?
– Ёмё исты ахёцдзынё?
– Ахёцдзынён.
Стёй цыдтён галты разёй, фылдёр сыдзмыдзы цыдтён, 

кастён, - гутоны кард зёхх куыд фады, стёй йе ‘фсён куыд 
ёнцайы пелтъыл ёмё уёлгоммё фёлдёхтёй куыд зайы 
пелтъ гутоны фёстё.

Ёз ёмбёрстон – мё фыдёй цыдёр хабар ёрыхъуыст. 
Устытё-иу мё куы ауыдтой, уёд-иу сё ныхас сусу-бусумё 
фездёхти, стёй-иу мын тёригъёдтё кёнын байдыдтой. 
Дзыццайё сёхи тынгдёр хъахъхъёдтой, ёвёццёгён. Ён-
дёр сём уымён йё зёрдё куы фехсайдтаид, уёд сё афтё 
уагъта! Фёлё ёз сывёллон уыдтён, кёд мё ёмбаргё хуыд-
той, уёддёр.

Хур арвы астёуёй акъул и, уёдмё фёхёцыдтён галты 
сёрбосыл. Стёй мё рарвыста Алекси, галтё дёр, дам, ау-
лёфой, изёрырдём та, дам, сё сифтындздзынён. Хуымы 
кёронмё нёма ‘рбахёццё дён, афтё райстон мё кёрдзын 
мё ронёй ёмё йём кастён. Ранёй-рётты йыл – ныхысё-

рыйас фёрёктё ныхёст, ёвёццёгён, кёрдзын чи кодта, 
уымён ссад балуарын йё цёст нё бауарзта. Цыдтён ёмё 
хъуыды кодтон: нёхимё дзыццамё ратдзынён кёрдзын, 
стёй мын дзы дзыцца йёхёдёг расётдзён ёмё дзёбёх 
хёрдзынён. Фёлё мё фёндёй ницы рауади: дзыцца бадти 
хуымы кёрон, дзоныгъыхъусы стёвдён чи уыд, ахём сугыл. 
Бадти цыдёргъуызон гуыбырёй, афтё гуыбырёй бадгё йё 
никуы федтон. Ёмё фётарстён, бадугъ ём кодтон.

– Цы кёныс, дзыцца?
– Куы ницы, – загъта мад ёмё мём йе стыр цёстытёй иу 

ёнкъард каст скодта.
– Ай мёнён Алекси кёрдзын радта.
Дзыцца ныр та кёрдзынмё скасти.
– Ёмё дын куыд стыр радта, Хуыцау ёй сараза.
– Радта мын. Ноджы Сикъо ёрбацыд, дыууё бур голладжы 

дзаг ёрбахаста нартхор.
– Ёмё куыд раджы ‘рбахёццё! Ёвёццёгён, дысон-бо-

мё цёугё кодта.
– Устытё йыл нымбырд сты. Уарынц ёй. Махмё дзы цы 

хауы, уый сёхиуыл нё байуардзысты?
– Нё йё байуардзысты, нё.
– Гъе-гъе, уёдё! – бацин кодтон ёз, кёрдзын йё астё-

уыл ёрсастон ёмё йын йе ‘рдёг дзыццайы къухы фёсагъ-
тон. – Уёдё хёрём?! – стёй ахъаззаджы комдзаг ныккодтон 
кёрдзынёй. Иннё хёттыты афтё ёнёмёт хёрд никуы код-
тон мё кёрдзын, фёлё ныр цёмёй тарстён! Фёуыдзён 
ёмё фёуёд! Исты нын Сикъо не ‘рбахаста дунейы нартхор! 
Стёй ауыдтон дзыццайы цёстытё, ёмё мё цин фёсаст, 
цыма сур систы йё цёстытё, цыма уёлтъыфёлттён сёхи 
уырдыгмё ёруадзын сё бон нал у, афтё мём фёкаст, мё 
комдзаг ёнёууылдёй аныхъуырдтон ёмё мё уёрджытыл 
ёрхаудтён.

– Цы кёныс, дзыцца?
Уый мём йё цёстытё ‘рбазылдта, уёлтъыфёлттё нё 

фезмёлыдысты, ёмё мём афтё фёзынд, цыма мё нё 
уыны, ёмё стыхстён.

– Исты дё риссы, дзыцца?!
– Мёнёй цы риссы, уый фёриссёд, дёу мын карз ёл-

гъыст кёй цёст бауарза, уымёй, – стёй сыстади, йё суг йе 

уёхскмё систа ёмё мём ёрдзырдта: – Фёрёт рахёсдзы-
нё?

– Гъо, – загътон ёз ёмё фёрёт систон мё уёхскмё.
Дыккаг бон бирё хъёлдзёгдёр уыди дзыцца.
– Сыст, дё нывонд фёуон, мёнё дын арынджы цыхт ёмё 

кёрдзын. Ёз не ссинаг куыроймё ныддавон. Бирё нын ёрба-
хаста Сикъо. Уас ёй Хуыцау саразёд, Сыгъдёг Хуыцау. Кёд 
мё бауадзиккой сё разёй, мё уистён дёр мё исты амал 
хъёуы, исчи мын сё фёласдзён.

Мад йё дзёкъул аккой кодта ёмё ацыд. Дзёвгар уыди 
не ссинаг. Не стыр бур дзёкъулы йе ‘рдёгёй бирё фылдёр 
уыд. Ныр ёнцон у, цалынмё уый хёрём, уёдмё та дзыцца 
цыхтытё бацахсдзён ёмё та сё ахёсдзён Сикъо.

Мё хъёццул иуварс аппёрстон, тъахтинёй ёргёпп код-
тон, арынджы сёрыл ме уёхскёй схёцыдтён. Уым уёлён-
гай хъёдын тёбёгъы уыди сёкёры къёртты йас цыхты 
къёртт ёмё кёрдзыны къёбёр. Куыддёр сём бавнёлд-
тон, афтё мё уёнгтё барызтысты, мё сёрёй мё къёхты 
бынмё мё буарыл цыдёр ихён ацыди ёмё ма арынджы 
сёр тыххёй баурёдтон: тёбёгъы лёууыди, знон Алексийы 
кёрдзынёй дзыццайён кёй расастон, уыцы къёбёр, бын-
тондёр ёнёхъёнёй.

Гетё

Баликъоты Эммёйён

Гетё хуыссыд кёрты дёллаг къуымы. Кёртён йё астёу 
та хъазгё кодтой. Битар-иу порти хёрдмё сёппёрста, стёй-
иу куы ’рцёйхауди порти, уёд-иу ём чызг ёмё лёппу сё 
къухтё сдардтой, фёлё сё, порти ёрцахсой, уый мёт нё 
уыди – уымён ёмё Графмё кастысты. Граф-иу йё фёстаг 
къёхтыл алёууыд, йё раззаг къёхтё-иу размё радардта, 
цыма порти рацахсынмё хъавыд, уый хуызён, ёмё-иу чызг 
ёмё лёппу сё кёл-кёлёй нал ёнцадысты.

Гетё мёсты кодта Графмё – уёдё лёппу нё дё, чызг нё 
дё, цы хъуыд¬даг дё и, ёмё дё фёстаг къёхтыл алёуу-
алёуу кёнай. Чызг ёмё йём лёппу сё къухтё сдарынц, уый 
та – йё къёхтё. Ёмё ёнёуи дёр кём нё тъыссы йёхи ацы 
Граф! Мёнё асфальтыл цыппёрдигъон хёххытё куы нык-
кёнынц, уыдонёй иуёй иннёмё гёпп кёнын райдайдзён, 
гёпп кёнын райдайдзён ёмё хёххытёй иуыл дёр нё фё-
лёудзён. Иннё ахём уыцы бёттёнёй хъазт! Лёппу ёмё 
чызг йё кёрёттыл ныххёцынц бёттёнён ёмё йё зилын 
байдайынц. Уый йё раззаг къёхтыл уёлёмё схёцы, цыма 
йын къухтё сты, афтё, стёй, бёттён куыд зилы, афтё йё 
сёрты хъуамё гёпп сиса, ёмё, ома, бёттёныл андзёва!

Иурёстёджы порти йё рёзты ёрбацёйтылд. Гетё йё 
рацахста. Фыццаг ёй ёрёлхъивын уыд йё зёрды, куыд 
фёхуынкъ уа, афтё, фёлё чызг ёмё лёппу йё фёстё 
ёрбацёйдугъ кодтой, ёмё йё нал ёрёлхъывта, сё размё 
сын ёй баппёрста.

Цёргё ам нё кёнынц чызг ёмё лёппу. Ардём цёугё 
ёркёнынц. Ёртёйё ёрцёуынц, уыдон ёмё уый – сё мад 
уыдзён, уёдё чи хъуамё уа ёндёр! Куы ёрцёуынц, уёд 
кёрт базмёлы, сабитё хъазыныл фёвёййынц, уый та, Имо-
нё, кёрт ёфснайыныл ныццёвы йёхи. Уайтагъд йё хуыз 
скалы кёрт.

Раздёр ма-иу лёппу-лёг ёрцыди семё – бецыкджын 
ёмё рихиджын. Мёнгагъуыстёй-иу цёхёрадонмё цы дуар 
и, уый байгом кодта ёмё-иу уым тёккё къёсёрыл тамако 

дымдта. Ныр нал ёрцёуы семё. Уый хъыг нёу Гетёйён. 
Уый йын ёхсызгон у. Уёдё иухатт доныбылмё ацыдысты. 
Уёд дыууёйё ёрцыдысты. Гыццылтё нё уыдысты семё. 
Уёд ёй фыццаг хатт федта Гетё. Доныбылты цыдысты сё 
сындёг цыдёй ёмё ныхёстё кодтой. Уалё стыр урс дуртё 
кём и, уырдём куы схёццё сты, уёд ёрлёууыд лёппу ёмё 
чызджы цонгмё бавнёлдта ёмё йём цыдёртё дзырдта. 
Чызг йё сёр тылдта, йё цонгыл ахёц-ахёц кодта фёстё-
мё, фёлё лёппу нё уагъта цонг. Ёмё йём нал фёлёууыд 
Гетё. Срёйдта йыл, хъё¬рёй йыл срёйдта, йё цыргъ дён-
дёгтё дёр ём февдыста. Лёппу фес¬хъиудта Гетёйы сонт 
рёйдёй, чызджы цонг феуёгъд кодта ёмё Гетёйы фарсы 
тёнёг сцавта йё дзабыры фындзёй.

Сёхимё куы фёцёуынц, уёд уалё стыр фёндагмё ацё-
уы семё. Уым фёлёууынц цыппарёй. Гетё кёд фёллад 
вёййы, уёд фёндаджы был йё фёстёгтыл ёрбады. Ёмё 
афтё фёбады, цалынмё, йё фёрстыл рудзгуытё кёмён и, 
уыцы машинё ёрбацёуы, уёдмё. Адём рудзгуытёй ёддё-
мё фёкёсынц. Ёмё базмёлы Гетё, фесты, чызг ёмё лёп-
пуйё кёмён йё къух асдёры, кёмён йё дзёмбы авёры йё 
уёлё. Уый та йын йёхимё бауайы Гетёйён, сё мад чызг 
ёмё лёппуйён, уыцы рог ём фёгуыбыр кёны. Йё сёр ын 
ёрлёгъз кёны, сабийы сёр куыд ёрлёгъз кёнынц, афтё, 
ёмё йём сдзуры йё зыланггёнаг хъёлёсёй:

– Дзёбёх уал у, Гетё! Мах та зындзыстём.
Машинё куы фенкъуысы, уёд Гетё йё къёдзил иуёр-

дём атилы, иннёрдём ёй атилы: срёйа машинёйыл ёви 
йыл ма срёйа? Уыдоны уынгты куы фёцёйцёуид ай хуызён 
рудзынгджын машинё, уёд нё ныллёууид ёнё срёйгё, йё 
фёдыл дёр ма азгъорид рёйгё-рёйын. Фёлё ай кёйдёр 
уынг у ёмё дзы кёд не ‘мбёлы рёйын? Ёмё та батилы йё 
къёдзил Гетё.

Уёдмё та порти ёрбацёйтылд йё рёзты. Гетё йё хъус-
тё фёгёмёл кодта: афтёмёй ныууадзён нал и уыцы пор-
тийён – уёдё ёгъгъёд хъазт нёма у?! Фёлё портийы фё-
стё кёд не ‘рбацёйуади Граф! Гетё ёрёхснырста, стёй 
ахсгё нал ракодта порти, асхуыста йё йё раззаг къахёй, 
ёмё далё кёркдоны ’рдём атылд порти. Граф йё фёдыл 
ныббызырттёг.

Стыр куыдз нёу Граф, мёнё, фёстагмё цы къаннёг
куыйтё фёзынди, уыдоны мыггагёй у. Афтё хъазынтё-йед-
тё зоны, ёндёр дзы хёдзарён ницы пайда и. Ёмё ёцёг 
куыдзы хуызён нё зыны Гетёмё. Ёцёг куыдз куы уаид, 
уёд ахём хъёзтытё кёнид? Ёниу, йёхёдёг дёр нёу стыр
куыдз Гетё. Фёлё уёддёр куыдз у. Уёдё ма искёй фос 
йё бырынкъ дёр ёрбадарид кёрты дуарёй, кёддёра бё-
стё йё сёрыл нё сисид! Стёй цёуын уарзы ноджы Гетё. 
Уёрдоны фёрсты цёуын. Ёмё-иу, хёдзары хицау Дзандар 
Миткёйы уёрдоны ифтындзы, уый куы федта, уёд-иу схъал 
и, йё цин ма-иу цы фёкодтаид, уый нал зыдта. Уёд-иу кёд 
стыр нёл гогыз Джимийыл йё цёст ёрхёцыд, уёд-иу хъуа-
мё йё размё йёхи баппёрстаид ёмё йыл фёхёпп кодтаид, 
мёсты хёпп нё, афтё хионы хёпп. Кёд-иу гогыз кёрты нё 
разынд, уёд-иу уёрдоны алыварс ёрзылдтытё кодта уыцы 
хъуыддагхуызёй. Хатт-иу йё дзёмбытёй сёвнёлдта Мит-
кёйы фарсмё, ёрлёгъз-иу ын кодта йё фарс. Йёхёдёг-иу 
хъуамё йё цёсты зулёй скёс-скёс кодтаид хёдзары хицау-
мё – цёуынц йё зёрдёмё Гетёйы митё? Ёрёнцой-иу нал 
зыдта, цалынмё-иу уалё стыр фёндаджы сёрты ахызтысты, 
уёдмё. Уым-иу Дзандар дзёбёхдёр сбадти йё бадён фёй-
нёгыл, Миткёйы-иу йёхи бар ауагъта ёмё-иу йё фёлмён 
хъёлёсёй цыдёр рагон зарёг базарыд, хъёрёй нё, – сё-
химё куыд хъуыстаид, се ‘ртёмё, афтё. Ёмё-иу ныссабыр 
сты, зарёг-иу сё ныссабыр кодта.

Миткё-иу уыцы сабыр иста йё арёхстджын къёхтё. 
Цёлхытё-иу сабыр тылдысты уыцы фёлмён рыг фёнда-
гыл, сё ихсыд лёгъз чъилтё-иу хуры тынтём сё ферттив-
ферттивёй нал ёнцадысты. Гетё-иу цин кодта, цёлхытё 
кёй ёрттывтой, ууыл. Ёмё-иу куы сё иуы фёрсты бауади 
цёлхытён, куы се ‘ннёйы фёрсты.

Ёмё-иу йёхицёй тынг разы уыд Гетё. Раст цыма Мит-
кёйы дёр уый сифтыгъта, цыма Дзандары дёр уёрдоны уый 
сбадын кодта. Фёлё ацы Граф куы фёзынд кёрты, уёдёй 
фёстёмё йё уёнгтё ёрызгъёлдысты, цыма йё исчи цёсты 
фёкодта, уый хуызён. Уыцы бон хорз бадардта йё зёрдыл 
Гетё. Уым лёууыдысты кёрты астёу дыууёйё Граф ёмё 
Битар, Дзанхот ёмё сём ёфсин та уёле кастысты, тыргъы 
гом рудзгуытёй. Гетё хуыссыд йё бынаты ёмё сём уырды-

гёй йё хъус дардта. Битар хъёлдзёгёй цыдёртё дзырдта 
мад ёмё фыдён ёмё хъёрёй худти. Гетё-иу Графыл йё 
цёстытё ёрхаста ёмё та-иу ёрцъынд кодта йё цёстытё.

Уёдмё сё порти кёрты астёу фёуагътой ёмё уым 
сёрдыгон хёдзармё аивылдысты, Граф дёр семё. Гетё 
уым баззад. Ёнёуи дёр хёдзармё цёуаг нё уыди Гетё. 
Стёй-иу ёй кёнгё дёр нё кодтой мидёмё. Ныр сё фё-
дыл каст, цалынмё се ‘ппёт дёр бацыдысты ёмё дуар бах-
гёдтой сё фёдыл, уёдмё. Стёй йё цёнгтё йё дзёмбы-
тыл ёрёвёрдта ёмё уади йё цёстытыл: ёрцёуынц уалё 
стыр фёндаджы ‘рдыгёй, алыхатт дёр куыд ёрцёйцёуынц, 
афтё – астёуёй мад, саухил ёмё урсцъар, бёрзонд ёмё 
рёсугъд. Йё иу фёрсты чызг цёуы, сё иннё фёрсты лёппу. 
Гетё лыгъд радта сё размё, зёххыл нал ныдзёвд. Фыццаг 
сё алыварс ёрзылди, уыцы таучел згъоргёйё, фырцинёй 
дзы рёйдтытё дёр сирвёзтытё кодта, афтё иуёггай рёйд-
тытё. Стёй сё разы йё рагъыл атылд ёмё цины хъылли-
стытё кодта. Мадён йё къухты цы дзёкъултё уыд, уыдон 
зёххыл авёрдта, бауади Гетёмё, йё разы фёгуыбыр кодта.

– Гъё, ёмбисонд фёуай, мёхи Гетё, кёд цы цинтё кё-
нын зоныс!..

Хёдзары дуар байгом, ёвёццёгён, тёвд у мидёгёй, ’мё 
йыл чидёр рахёцыд. Гетё йё йё хъёрёй базыдта, уынгё 
йё нё фёкодта – йё цёстытё цъынд уыдысты ‘мё йё куыд 
федтаид! Хёдзарёй рауылён кодта хъарм хёринаджы тёф 
– лывзё та скодта ёфсин, ёвёццёгён. Мад ёмё дыууё 
гыццылы куы ‘рцёуынц, уёд лывзё фёкёны. Дзандар кёнё 
гогыз аргёвды, кёнё – карк, ёмё уый та лывзё скёны, ёф-
син, йё хёрздёф хё¬дзары нал фёцёуы лывзёйён, кёр-
тмё рахизы, уынгмё ахёццё вёййы.

Уыцы рёстёджы, цыма йё къёхтыл къахкъёлёттё уыди, 
уыйау йё тъёпп къёхтё кёрёдзийы фёрсты исгё, Гетёйы 
раз балёууыд се стыр уасёг Андрускъа. Гетёйы раз раст 
слёууыд, йё къубал хёрдмё сивёзта ёмё йё хъёлё-
сы дзаг ныууасыд. Гетё йём бакаст. Андрускъа уыцы хи-
уылёрвёссоныхуызёй лёууыд, йё сырх къоппа йё сёрыл 
ёрфёлдёхт, чи фёхъал вёййы, уыцы лёг дёр ма йё худ 
афтё къул ныккёны. Йё бырынкъ хёдзары дуармё арёзт 
уыд, ёмё афтё зынд – уырдём уасы Андрускъа ёмё уый 

тыххёй уасы, Гетёйы тыххёй. Уёдё йё иунёгёй цы ны-
ууагътой ёмё сёхёдёг цы атындзыдтой цалхёй-малхёй 
мидёмё! Ёмё йём бахъарыди Андрускъайы уаст. Тынг ём 
бахъарыд. Ёмё йём ёрцыди иу хъуыды: уым куы ныллё-
ууыдаид фёлтау, уыгёрдёны, уым искуы куы схуыссыдаид 
къутёры бын. Ёмё куы хуыссыдаид уым.

Фёлёуу, ёмё куыд хуыссыдаид уым: уагъта йё Дзандар! 
Нё. Дзандар ёй уым нё ныууагътаид ёмё йёхёдёг нё 
рацыдаид. Дзандар ёнё Гетё – уый гёнён куыд и?

Уыцы рёстёг та Андрускъа йёхиуыл схёцыд, йё къубал 
дёр та сивёзта, ёвёццёгён та ныууасын уыди йё зёрды. 
Гетёйы нё фёндыд, Андрускъа ма ныууаса, уый. Ёмё йём 
йё дзёмбы фёхъил кодта. Уасёг фёстёмё фёцудыдта 
ёмё уасын нал сфёрёзта. Ёнёуи ма бахъуыр-хъуыр кодта 
ёмё иуварс ацыд. Йё къудийы систё цыма ёхсырфытё уы-
дысты, уыйау нысхъёл сты. Гетё касти систём ёмё та йём 
ёрцыди ёрдёбоны хъуыды: уым куы ныллёууыдаид, уёд, 
портийё куыд хъазыдысты, уый дёр нё федтаид, сёрдыгон 
хёдзармё куыд амбырд сты, уый дёр.

Уалынмё йыл кёцёйдёр ёввахсёй ёрбакалд хёрина-
джы тёф. Гетё йё сёрыл схёцыд. Йё разы гуыбырёй лё-
ууыд Имонё – лёппу ёмё чызджы мад. Йё уадултё сырх 
дардтой ёмё йыл хорз фидыдта, йё уадултё сырх кёй дард-
той, уый.

Гетёйы раз цы афтид тасмачъи тёбёгъ уыд, уымё фё-
къул кодта, йё къухы цы урс тёбёгъ рахаста, уый. Гетёйы 
былтё ёнёрхъёц змёлд бакодтой.

– Ахёр, Гетё, – дзуры йём, тёбёгъыл ын йё размё ба-
хёцыд.

Гетё йё къёдзил батылдта – хёра ёви ма хёра? Ёмё 
райдыдтаид хёрын, фёлё уёдмё иннётё дёр ракалдыс-
ты кёртмё, йё разы балёууыдысты уыцы дзыгуырёй ёмё 
йём хатын байдыдтой уыдон дёр:

– Ахёр, Гетё! – йё цъёхснаг хъёлёсёй йём бацъыбар-
цъыбур кодта чызг ёмё йё разы ёрбадти дзуццёджы. Хойы 
бафёзмыдта ёфсымёр. Уый дёр ёрбадти дзуццёджы ёмё 
уый дёр бахатыд:

– Ахёр, Гетё!

– Ахёр, Гетё! – хъёрёй загъта Битар, стёй аздёхти 
Графмё. – Кёс-ма, Граф, Гетё нё хёры.

Уыцы ныхасмё Граф йё фёстаг къёхтыл алёууыд, йё 
раззаг къёхтё ёрдёгёй дёлёмё фёкъёдз кодта ёмё 
сё батылдта Гетёмё. Гуым-гуым дёр бакодта цыдёртё. 
Гетёйён хъыг уыдысты уыцы митё ёмё йё цёстытё ба-
цъынд кодта. Дзандар уёдёй нырмё ёнкъардёй касти Ге-
тёмё, ныр ыл бабустё кодта:

– Уыдон дын цы митё сты, уыдон, гормон, Гетё? Кёд ма 
кодтай афтётё?!

Уыцы ныхасы фёстё сё иуцасдёр ничиуал ницы загъта, 
ёрёджиау Имонё йё армытъёпёнтё кёрёдзийыл асёрф-
та.

– Кёд, Графыл ёгёр кёй цин кодтам, уымёй ныл йё 
зёрдё бахудти. Гетё ёмбаргё у ёмё алцы йё зёрдёмё 
хёссы. – Стёй та аздёхти Гетёмё: – Ахёр-ма, Гетё, о!

Уыцы ныхас бахъарыд Гетёмё, йё сёрыл схёцыд – ахё-
ра! Уыцы дзёбёх тёф чи кёны, уыцы хёринагёй ахёра.

Фёлё йё разы лёууынц уал ёмё уалёй. Уыдон мидё-
гёй уыдысты, уым сёхи бафсёстой мидёгёй. Ёмё ныр ам 
уымён лёууынц, цёмёй, уый куыд хёра, уымё кёсой. Ён-
дёр ма сын цы куыст и! Фёлё уый нё фёнды, куыд хёра, 
уымё кёсой. Ёмё нё бавнёлдта хёринагмё. Граф йё раз-
мё бацыд, йё гуыбыныл ёрхуыссыд ёмё Гетёмё касти. 
Гетё йё дзёмбыйыл схёцыд, хъуамё йё асхуыстаид йё 
дзёмбыйё – нё йё фёндыд, кастаид ём, уый. Фёлё Граф 
уыдёттён ницы базыдта. Бадти йё разы ёмё йём касти. 
Касти йём ёмё йё ёрфёндыд, тынг ёй ёрфёндыд, йё 
сёр ын йё дзёмбыйыл куы ёрёвёрид. Тынг ёй фёндыд, 
фёлё йём нё бауёндыд.

Райсом ма бинонтё хуысгё кодтой, афтё сифтыгъта Дзан-
дар Миткёйы – знон ма йё холлёгтёй цалдёр мёкъуылы 
баззад ёмё ма, цалынмё уымёл сты, уёдмё сё ёрдава. 
Кёрты дуар бакодта ёмё лёугёйё баззад – Гетё кём и?! 
Афонмё куыд никуыцёй разынд? Уый Миткёйы ифтындзгё 
фена ёмё йё алыварс ма ’рзила!

Дуар ёрдёггомёй ныууагъта ёмё йё уёззау къахдзёф-
тёй бараст, Гетё кём фёхуыссы, уыцы къуыммё. Куы ба-
хёццё, уёд лёугёйё баззад.

– Ничи кёсы уый митём! – загъта ёрёджиау хъёрёй. – 
Куыд нё февнёлдта йё хёринагмё! Йё зёрдё, дам, худы. 
Ёмё уёд йёхи ёххормагёй марынмё хъавы, кёд худы 
йё зёрдё, уёд?! Науёд цавёр зёрдёхудт у: лёг дзы нё 
амардтам!

Уыцы рёстёг тыргъы гом рудзынгёй ракаст Имонё. Йё 
сау сёрыхил дадалитёй хауд йё ныхыл, йё уадултыл. Уый-
иу сыл йё армёй схёцыд, сёнёфсиры цупалыл куыд схё-
цай, афтё.

Фыды гуыбырёй лёугё куы федта, уёд ёрдугъ кодта 
асинтыл.

Уёдмё Дзандар йё мидбынат ёрзылд ёмё ёмбонды 
сёрты ахъёр кодта.

– Гетё!
Имонё лёууыд ёмё ёнкъардёй каст, дысон Гетёйён 

къусы цы хёринаг ныккодта, уымё. Хёринагмё ёппындёр 
ёвнёлд нё уыд.

– Цёуин, ёмё куыд цёуон! – загъта хъёрёй Дзандар, 
стёй аздёхти Имонёмё: – Кёцёй ёрхаста, кё, уыцы фы-
дёбоны къёбылайы уыцы лёппу?! Гъеныр ацу ёмё – гъа! 
Ёмё кёд уыгёрдёны ‘рдём ацыд ёмё йё искуы бирёгътё 
ныскъуыдтё кодтой, уёд та?!

– Йё хёринагмё та куыд нё бавнёлдта, уый мём кёсы 
дис, – загъта, йёхицён дзурёгау, Имонё.

– Уый алыварс ысзилёг сты гыццылёй-стырёй. Граф у, 
цы у! Ёмё йё зёрдёмё маст бахаста. Ёнёмбаргётё-йед-
тё дын куы нё у!.. – Гыццыл ма алёууыд уыцы гуыбырёй 
ёмё загъта хауд хъёлёсёй: – Цёуон, ёмё куыд цёуон, ма 
ацёуон, ёмё цы ми бакёнон! – афтё дзургё бацыд уёрдон-
мё. Схызт ём, ёмё базмёлыд уёрдон.

Хур дзёбёх суади ёмё ёнёкарстыл ёртёх уал ёмё 
уал хуызёй худти. Фёлё Дзандармё нё хъарыди, ёртёх 
кёй худти, уый. Сабыр цыди Миткё, сабыр цыди уёрдон йё 
фёдыл, сабыр бадти уёрдоны бадён фёйнёгыл Дзандар. 
Иннё хёттыты-иу заргё кодта ацы фёндагыл. Хъё¬рёй-иу 
нё зарыд, сёхимё куыд хъуыстаид се ‘ртёмё, афтё-иу за-
рыди. Ёндёр нё. Ёмё-иу цыди Миткё ёмё-иу ласта уёр-
дон. Ёмё ёндёр ницы хъуы¬ди Дзандары. Ныр нё зарыд. 
Ныр ём зарын нё цыд. Ницы йём цыд ёппындёр. Цёугё 

дёр нё ракодтаид, мёкъуылты мёт дёр ёй нё уыд. Фёлё 
йём цыма ацы фёндаг ёнхъёлмё касти, афтё йём зынд, 
ёмё дзы цыма аргъуыц кодта фёндагёй. Ёмё цыди Миткё, 
ёмё тылдысты уёрдоны цёлхытё. Фёлё Гетё нё уади йё 
рёуёг уадёй уёрдоны фёрсты.

Йё мёкъуылтё кём уыдысты, уырдём нёма бахёццё, 
афтё йё цёстытё сё тыбар-тыбурёй нал ёнцадысты, цыма, 
ёппындёр фенинаг цы нё уыд, ахём цёуылдёр схёцыды-
сты йё цёстытё. Кёдём цёуы уёрдон, уый нал ёмбёрста 
ёмё ёрурёдта Миткёйы. Рабадти йё бадён фёйнёгёй, 
размё агуыбыр ёмё афтёмёй касти. Уартё къаннёгдёр 
мёкъуыл чи у, ууыл хуыссыди цыдёр. Йё цёстытё асёр-
фтытё кодта Дзандар: исты сырд уа, ёмё куыд хъуамё уа 
сырд? Кёд ёрцыд уый, ёмё, сырд уа ёмё хъёдёй рараст 
уа, ёмё ам кёйдёр мёкъуылы сёрмё схиза ёмё дзы
схуысса. Уёд ёрхызти уёрдонёй, сагой райста ёмё гуы-
быр-гуыбыр бараст мёкъуылмё – цавёр сырд у, цы у?! Куы 
бахёццё мёкъуылмё, уёд, гыццыл ма бахъёуа, йё сонт 
хъёр ма фёцёуа – уёдё ма ахём диссаг искуы ёрцыди! 
Мёкъуылы сёр хъёбыс-хъёбыс хуыссыдысты Гетё ёмё 
Граф: Дзандары зёрдёйы бын цыдёр базмёлыд, хъарм цы-
дёр ёмё, йё уадултыл дыууё хъарм ёртахы куыд ёртылд, 
уый нё бафиппайдта. Ёмё йё ёрфёндыд, тынг ёй ёрфён-
дыд: ныр сё дё хъёбысмё сис ёмё сё ам дёлёмё хёсс 
ёмё хёсс!

Лёууыд ёмё сём касти – йе ‘рфгуытыл уёлиау схёцыд, 
йе ‘фсёртё кёрёдзийё фёиппёрд сты. Уёд базмёлыд, йё 
къухтём ёркаст – йё къухтё уыдысты афтид ёмё бадис 
кодта: йё сагой цы фёци?! Сагой лёууыди фёлдёхтёй йё 
фёстё. Ёвёццёгён ын хаугё ёркодта, Гетё ёмё Графы 
афтё хуысгё куы федта мёкъуылы сёр, уёд. Ёнё уёлдай 
змёлдёй самадта мёкъуылтё уёрдоны. Стёй, цы тъыфы-
лы уёлё хуыссыдысты, уый бын сагой арф батъыста ёмё, 
куыд нё базмёла тъыфыл, афтё йё арёхст¬гай сёвёрд-
та, уёрдоны цы хос самадта, уый уёлё. Гетё ёмё Графёй 
ничи базмёлыд, ёмё бадис кодта Дзандар, куыд тарф фы-
нёй кодтой, ууыл. Стёй схызти уёрдонмё, ёмё базмёлыди 
уёрдон.

Ёвёццёгён, нырма ацы фёндагыл афтё хъёлдзёгёй 
никуы цыди Дзандар. Уёддёр йё циныл фёстёмё хё-
цыд – мёнё ныххёццё уыдзысты хъёумё, сё кёрты дуар 
байтындздзён Дзандар. Миткё уёрдон кёртмё баласдзён 
ёмё уёд хосы сёрёй ёргёппытё кёндзысты Гетё ёмё 
Граф. Бинонтё сыл амбырд уыдзысты гыццылёй-стырёй, 
ёмё, кёрты абон райсом цы ’нкъард замана ныббадт, уы-
мён йё кой дёр нал фёзын¬дзён уыцы хъёлдзёг дзолгъо-
молгъойё.

Фёндаг кём фёсаджил и – йе ‘рдёг, уартё, колхозы сёр-
дыгон дарёнтё кём сты, уыцырдём кём азылд, уырдём куы 
рахёццё, уёд кёсы Дзандар, ёмё, уёртё йё тёккё сыхаг 
Дзындзаби ёрбаскъёры бёхыл. 

Дзындзаби уым куыста, сёрдыгон дарёнты. Уый хорз зыд-
та Дзандар. Уёдмё йё бёхы фёурёдта Дзындзаби ёмё йё 
ехсы хъёд фёцарёзта холладжы сёрмё, Гетё ёмё Граф 
кём хуыссыдысты, уырдём.

– Адон дын дысон кём уыдысты, Дзандар?
Дзандар йё тъёпён арм йё былтыл авёрдта.
– Сабыр дзур, ма сё райхъал кён!
Фёлё уёдмё фыццаг Гетё схёцыд йё сёрыл, стёй та 

– Граф. Сё сёртыл куы схёцыдысты, уёд батылдтой сё 
къёдзилтё дёр. Ёмё ёруагътой сё сёртё фёстёмё.

– Диссёгтё куыд нё федтон, – йё сёр ахъаззаджы тылд 
ныккодта Дзындзаби, фёлё дысон цы диссаг федтон, уый 
зёххыл уёз кёны, Хуыцауыстён. Знон хёдзарёй куы цыд-
тён, уёд нё гыццыл лёппуйы хъёрзгё ныууагътон. Ам ис-
дуг куыстытыл фёдён, фёлё уыйфёстё мё зёрдё ма ах-
сайа! Уалынмё мёй уыцы дзёбёх скасти, ёмё фёфёнд 
кодтон: ¬ауайон ёмё йё абёрёг кёнон. Мёнё ардём куы 
рахёццё дён, уёд кёсын ёмё мё цёстытыл не ‘ууёндын: 
уё Гетё чи у, уёлё уё Гетё, – ногёй та фёдардта йё 
ехсы хъёд холладжы сёрмё Дзындзаби, – ёмё уалё уыцы 
дамкъа, уыдон ам фёцёуынц уёлёмё. Гетё разёй, уый, 
гыццыл та – йё фёстё. Ныр иу цыдёй цыди уыцы гыццыл, 
ёмё кёд мё сёрыхъуын арц не сбадти! Мёнё сывёллон 
йё мады фёдыл куыд цёуа. – Уым йё ныхас фёхъёрдёр 
кодта Дзындзаби: – Кёцёй уём ёрхауд уый та, куы никуы 

уём ёй федтон! Ёмё йё фыццаг сырд фенхъёлдтон, ёмё 
дзы тёрсгё дёр фёкодтон Гетёйён. Дзурын Гетёмё – ма-
радз-зёгъай, кёд мём кёсгё дёр ракодта. Уёд ёз Гетёмё 
фёдзурон ёмё мём ма ‘рлёууа Гетё!

Ёмё Графы коймё аздёхт Дзандар, куы дзы раппёлид, 
уый йё ёрфёндыд, дзёбёх дзы куы раппёлид.

– Уый Граф хуыйны, Граф, уёдё! Нё лёппу йё горётёй 
ёрхаста. Уым ын ёй чидёр балёвар кодта йе ‘мбёлттёй. 
Ёмё ёмбаргё у, тынг ёмбаргё у. Цыппёркъахыгёй ахём 
ёмбаргё нёма уыди, ёвёццёгён. – Ёмё ма йё ноджы-
дёр фёндыди истытё зёгъын, Граф хорз кёй у, уый тыххёй, 
фёлё уёдмё Дзындзаби базмёлын кодта йё бёхы ёмё 
ма фёстёмё йё уёхсчы сёрты рахъёр кодта Дзандармё:

– Ахём диссаг никуы федтон!
Бадти уыцы фёлмён хосы уёлё Дзандар. Касти йё ал-

фамбылай, ёвёццёгён ём ныры хуызён рёсугъд никуы ка-
сти ацы фёндаг ёмё та-иу ракасти фёстёмё, цыма, Гетё 
ёмё Графёй исчи куы ахауа, уымёй сын тарст. Ёмё та-иу 
йё хъуыдытё базмёлыдысты, уыцы дзёбёх-иу базмёлы-
дысты уыцы дзёбёх хъуыдытё, ёмё-иу йё сёр ёхсызгон 
тылд бакодта Дзандар. Гъомё, Гетё фётёргай и ёмё ра-
цыди, ацы фёндаг зыдта ёмё ууыл рацыд – ёндёр фён-
даг никуыдём зыдта ёмё кёдём ацыдаид! Ёниу, уый дёр, 
чи зоны, ёрмёст фёндаг кёй зыдта, уый тыххёй нё рацыд 
ардём. Чи зоны-иу ам кёй уыдысты ёртёйё, иумё-иу кёй 
ссыдысты, стёй-иу фёстёмё иумё кёй аздёхтысты арды-
гёй, уый тыххёй ссыди ардём.

Чи зоны, уыцы ёхсызгон агурёг цыди ардём Гетё. Фёлё 
уый та, уый – Граф та куыд рацыди ёмё цёмён рацыди 
Граф та?! Ау, Гетё кёй рацыди, уым аххосджын кёй уыд, уый 
ёмбёрста ёмё дзы хатыр куырдта? Ёмё уымён фёцыд 
йё фёдыл уырдыгёй ардём?

Нё цёуынц зёххы ацы дунейы диссёгтё, нё!
Ёмё та акасти фёстёмё Дзандар. Уым фёрсёй-фёр-

стём хуыссыдысты Гетё ёмё Граф, ёмё загъта йёхицён: 
ёвёццёгён, бафёлладысты. Уыцы ракё-бакёйё. Уадз 
ёмё хуыссой.

Май, 2018

Цёкуытё

Мё хо йёхи цёттё кодта, ёмё та-иу ём бакастён – йемё 
мё куы ауадзид! Тынг мё фёндыди куыроймё. Чи зоны мын 
стонджы кёй уыд, уымён мё фёндыди афтё тынг.

Ёз ма уыдтён куыройы, цалдёр хатты дёр ма дзы уыдтён. 
Йё фидар къултё – дойнагдурёй амад, фёлё йыл ссады рыг 
афтё сбадти, ёмё, ¬къулёй, агъуыстёй, урс-урсид адардта. 
Хъёуыбынёй йём куы ракастаис, уёд дзуары хуызён зынди. 
Ёнёуи дёр дзуары хуызён амад уыди. Хёхты цы дзуёрт-
тё баззад рагон замантёй, уыдоны хуызён – бёзджын къул 
ёмё дёлтъур амад. Йё раззаг къулы астёу уыди фётён 
дуар ёмё дуары фёйнё фарс – цыппёрдигъон рудзгуытё. 
Йё разы уыди мусы зылдыйас фёз ёмё уыцы фёзы стыр 
урс дуртё – ёнёраны-рётты ёвёрд, ёвёццёгён, куырой 
куы арёзтой, уёдёй баззадысты – уёдё ма сё чи ’рхаста-
ид! Дуртём-иу куыройдзаутё се ссинёгтё ёрёргъёвтой се 
’ккёйттёй, бадгё дёр-иу сыл акодтой. 

Мидёгёй, йё цёгатаг фарс, уыди лёсгёр, ёмё лёс-
гёры астёу йё тёнёг къёхтыл лёууыди дёргъёццон тас-
мачъи пец. Уазал бон-иу куыройдзаутё уырдём бамбырд сты 
ёмё-иу уым ёнхъёлмё кастысты, Абрекъ сё кёмён кёд 
расдзёни йе ссинаг, уымё. 

Ханитё ацёттё ис, хёдзары астёу лёууыди, ёмё йын 
мад фёдзёхста:

– Ёгёр лыстёг дын ёй ма рассёд, йё нуар асудздзён 
ёмё дзы уд нал аззайдзён, ёнёуи дёр дунетё куы нё у, 
гъа! – уыйфёстё систа дзёкъул, Ханитё йём йё фёсонтё 
бадардта ёмё йын йё бёттёнты йё цёнгтё атъыста. Стёй 
дуарёй ахызти. Йё фёстё ёнёдзургёйё ахызтён ёз дёр. 

Уалдзёг уыд, хёсты фёстаг уалдзёг. Хёст фёугё нёма 
фёкодта, фёлё йё Берлинмё бирё нал хъуыд. Адёмён 
хёстырдыгёй сё зёрдё фёфидар ёмё сём се ’ххормаг 
бахъарыд, цыма сыл тёфсгё ёркодта се ’ххормаг, уый хуы-
зён. Хёринаджы койён бахъуыдысты. 

Куыроймё дёр ныххёццё стём, хур дёр дзёбёх акъул 
и. Мидёгёй фёлгуыры раз лёууыди цалдёр кёлмёрзён-
джын сылгоймаджы, размё агуыбыр сты ёмё, куыройы фыд 

куыд зилы ёмё алы зылдён дёр урс-урсид ссады фёл-
дзёгъдён куыд бакалы дзыгуыры уёлё, уымё кастысты. 
Абрекъ ёнёвдёлон рауай-бауай кодта. Сылгоймёгтёй-иу 
куы иу, куы иннё йё размё бауад, йёхи-иу ём бакъултё 
кодта – искёй разёй йын куы рассид йе ссинаг. Абрекъ-иу ём 
иу тызмёг каст фёкодта ёмё-иу хъёрёй загъта: 

– Сабыр – дё хос!
Ханитё нё бауади Абречъы размё, ёвёццёгён ём 

уёндгё нё бакодта. Йё дзёкъул иннё дзёкъулты фарсмё 
ёрёвёрдта ёмё лёсгёрыл мидёмё бахызтыстём. Тёр-
хёгыл бадти цалдёр сылгоймаджы, ёз сё никёй базыдтон. 
Ханитё ёрбадти тёрхёджы кёрон, ёз та, пецён йе ’ннё 
фарс цы тъёпён бандон уыд, ууыл ёруагътон мёхи. Тёр-
хёгыл чи бадти, уыцы сылгоймёгтёй иу фёсус хъёлёсёй 
йё хъёстытё кодта, йё фарсмё чи бадти, уымён:

– Иу бон сын кас акёнын, цымгёйы хуызён тёнёг кас. 
Иннё бон сын дзёрна сёвёрын. Ёндёр, ома, кёрдзын рай-
сон пецёй ёмё сын ёй сё разы ёрсёстытё кёнон – гъёй, 
дё бонёй уай! Кём и уыцы астёу лёгён, бёстыл сыдымус 
куы скодта!

– Уё, ёгайтма хёстырдыгёй дзёбёх хабёрттё хъуысы, 
– уайтагъд дзурынмё фёци иннё сылгоймаг. Уымён фидар-
дёр уыд йё ныхас ёмё хъёлдзёгдёр. – Ёгайтма уыцы сё 
туджыфётулинёгты артдзёстмё фёбырсы не ’фсад, мё 
уд сын тыхыхос феста, уыййеддёмё исты амёлттё кён-
дзыстём. Давон фёзынди, иннё кёрдёджытё дёр сё сёр 
сдардтой, ёмё, лёг хъёдмё куы аирвёза, уёд йёхи мёлын 
нё бауадздзён. 

Сылгоймёгтёй рёбындёр бадти уёлёсыхаг лёппу Дзам-
бер. Уый, куыддёр ёрбадтён, афтё базыдтон – хёстёй 
нырма ёрёджы ёрцыд, йё галиу цонг цёф уыд ёмё йё иу 
урс хёцъилёй йё бёрзёйыл ауыгъдёй дардта. Ныр ёвдё-
лон лёджы бадт кодта ёмё тамако дымдта – хикарст хъё-
бёр тамако – йё цъёх-цъёхид фёздёг хицён кодта хатёны 
ёгъуыз уёлдёфёй. 

Ёз мёхимидёг тёхуды кодтон Дзамбермё: уый уыди 
стыр, уый уыди тыхджын, уый уыди хёсты, цагъта фашист-
ты – уёдё йын уыцы тымбыл майдантё цёй тыххёй бакод-
той йё риуыл! Зёронд лёгтё-иу ёй сё цуры сбадын код-

Хугати Сергей – 90 анзи. Радзурдтё



170

той ёмё-иу ёй уёззау-уёззау фарстой хёсты хабёрттёй.
Мёнён мё сёр мё уёхскыл ёрфёлдёхт, афтёмёй 

кастён Дзамбермё. Иурёстёджы мём уый дёр ёрбакаст. 
Ёз фефсёрмы дён ёмё мё цёстытё зёхмё ёруагътон. 
Бадтён ёмё кастён хатёны сыджытбын астёрдмё, фёлё 
астёрдёй ницы зынди – иууылдёр уыди фёнычы бын. Ёмё 
уым, фёнычы мидёг, мё цёст ёрхёцыд цыдёр гагатыл. 
Ёз мё ныллёг бандонёй нывнёлдтон, иу систон гагатёй, 
мё уырзты ’хсён ёй арадау-бадау кодтон, ёмё – мёнё 
нартхоры нёмыг, йё цъар бурбын дзора дардта. Кастён ём, 
кастён, стёй йё, куыд ничи мё фена, афтё мё дзыхы акод-
тон. Куыддёр ыл мё дёндёгтёй ёрхёцыдтён, афтё ме 
’фсёры рёбын ёнахуыр хъыдзы скодта, ёмё нёмыг ёрёу-
уилын нал фёрёзтон. Ёрёджиау мё ме ’фсёр куы бауагъ-
та ёууилын, уёд райдыдтон фёнычы нартхоры нёмгуытё 
агурын. Мё уырзты-иу ёй асыгъдёг кодтон ёмё-иу ёй мё 
дзыхы атъыстон. Стёй та-иу мё къух фёмидёг фёнычы. 
Ёвёццёгён-иу ёххормаг куыройдзаутё ёнхъёлмё кёсын 
куы нал фёрёзтой, уёд-иу куы сё иу авёрдта армыдзаг кар-
тоф тёвд пецы сёр, куы се ’ннё. Стёй-иу сё скъёфтой пецы 
сёрёй ёмё дзы зёхмё цы ёнё ахаугё уыд! Сё фылдёр 
лёгъз уыди гагатён, ёнцон асыгъдёггёнён, фёлё сё чи 
фёпуситё и, уыдоныл фу куы нё бакодтаис, уёд сё фёнык 
сё мидёг зади, ёмё сыл бафу кёнон, уымё мё ныфс нё 
хастон – федтаиккой мё! Ёмё-иу сё фёстёмё фёнычы 
атъыстон.

Ёз тынг ныггуыбыр дён уыцы ныллёг бандоныл, афтё-
мёй ёу-уылдтон ёмё ёууылдтон. Гагатёй-иу хомтё дёр 
фёци. Ёз-иу уидыг дёр ёрёууылдтон. Иу хатт мё сёрыл 
схёцыдтён – афтё мём зынд, цыма Дзамбер нырмё дёр 
мёнмё касти. Ёмё ёцёг афтё рауад, бадти тёрхёгыл 
ёмё ёнкъардёй касти мёнмё. Йё тамако дёр дзы байрох 
и, ёвёццёгён – йё къухы саггомы хуыстёй лёууыди. Ёз 
уымё кёсын, уый куы федта, уёд йё цёстёнгас азылдта 
йё тамакомё – кёсыныл ём фёци. Стёй тамако, пецы дуа-
ры цы ёртётигъон рудзынггонд уыди, – хёстёй цы фыстё-
джытё ёрвыстой хъёумё, уыцы фыстёджыты хуызён уыди 
уыцы рудзынггонд, – уым баппёрста пецы артгёнёнмё ёмё 
фестад. 

– Цёй ёмё цёкуытё скёнём!
Сылгоймёгтё сёхиуыл фёстёмё ахёцыдысты, ёрны-

гъуылёгау кодтой. Ёрёджиау сё чидёр загъта:
– Алё, мё уд, алё, уыцы армыдзаг мын у, ёмё йё куыд 

нё адзёгёрёг кёндзынён!
Иннё устытё ёнцон улёфтытё кодтой, цыма уыцы ныхас 

се ’ппёты дёр ирвёзын кодта цёкуытё кёнынёй. 
Дзамбер сыстад ёмё дуарыл ахызт. Гыццыл фёстёдёр 

йё фёдыл хёрхёргёнгё ёрбаласта ёнёхъён кауы цёст, 
йё мидёг цёхгёрмё иу лыстёггомау хъил сагъд. Къёсё-
рыл ёй ёрёппёрста ёмё йыл къахёй балёгёрста. Хус 
уистё къёрццытё кодтой йё къёхты бын. Кёд-иу сё искё-
цы нё саст, уёд-иу ёй Дзамбер ёрриуыгъта йё уёззау цы-
рыхъхъёй. Ёмё-иу йё сонт къёрцц фёцыд. Уайтагъд пецы
гуыр-гуыр райхъуыст. Дзамбер ёддёмё рауад, ёмё усты-
тёй чидёр йё тъёпён ёрмттёй йё уёрджытё ёртъёпп 
кодта. 

– Абречъы кау ма ’рбатеу-теу кёна, загъды бын ёй фё-
кёндзён!

Уёдмё фездёхти Дзамбер, иу былкъахыр къусыдзаг нарт-
хор ёрбахаста йё разёй ёмё йё пецы сёр ауагъта. Сыл-
гоймёгтё батыхстысты, чидёр ём бадзырдта хъёрёй:

– Габион дё амардзён, бындары лёппу дё Хуыцау макуы 
фёкёна!

Дзамбер худти, йё урс-урсид тъёпён дёндёгтё разын-
дысты. 

– Дзыцца искёй хуызён ёлгъин нёу, – дзургё-дзурын 
нартхор алёгъз кодта пецы сёр йе стыр къухёй. 

Нартхоры нёмгуытё уайтагъд базмёлыдысты пецы сёр. 
Сё иутён сё уёллаг фёрстё дымсын райдыдтой. Тынг-иу 
сё чи адымсти, уый-иу цъилау ныззылди ёмё-иу фесхъиуд-
та хёрдмё, стёй-иу урс-урсид дидинёджы хуызён фестад, 
афтёмёй-иу кёнё фёстёмё пецы сёрмё ёрхауд, кёнё 
– зёхмё. 

Арты гуыр-гуыр ёмё цёкуыты къёрццытём бахъёлдзёг 
сты сылгоймёгтё, рухсы ’ртау фёзынди сё мёллёг цёс-
гёмттыл, бавнёлдтой цёкуытём. Ёз мё цёсты тигъёй ба-

кастён Ханитёмё – уый нё хёры цёкуытёй? Нёй, кём ёр-
бадт устыты дёле, уым ёнёзмёлгё бадт. Иннётё скъёфтой 
пецы сёрёй тёвд цёкуытё, сё дзыхтём сё ’ппёрстой, сё 
комарынгты сё раскъёф-баскъёф кодтой. 

Уалынмё дуарыл ёрбахызт Абрекъ ёмё хъёрёй ба-
дзырдта Дзамбермё:

– Цы ми бакодтай, цы, галиудзавд макуы фёуай, цёмён 
мын систай ме ’мбёрзт?!

– Ёз ницы систон, – йё цёстытё сёхи мидёг сзылдтытё 
кодта -Дзамбер. 

– Уёдё йё чи систа?!
– Мёнё Гуыцмёзон! – йё уёллаг фарс цы ацёргё ус бадт, 

уымё ацамыдта йё къухёй Дзамбер ёмё хъёрёй ныххуд-
ти. – Цёуылты мын тыхсыс, Абрекъ! Уёдё Гитлер куыд кёны, 
уартё йын Сырх ёфсад йё фидёрттёй дур дурыл куынёуал 
ныууагътой! Ноджы дёуён дё кау ёнёуи дёр кёрёдзийыл 
куы нал хёцыд. – Уым хъёрёй ныххудти Дзамбер, ёмё йём 
устытё кёсынтыл фесты. – Уёдёмё афтё бакёнём ёмё 
дё дзёбёх арсмё фёдзур, афтё-афтё мын иу галиудзавд 
лёппу мё кауёй иу цёст систа ёмё мём йё абийынмё 
фёкёс. Куырой ауазын чи базыдта, уый йё дёларм уистё 
’рбаласын нё базондзён?.. Нё базондзён, уёдё! Ёмё дын 
мах дыууёйё ног чындзы уаты хуызён акёндзыстём дё цё-
хёрадоны гёппёл. 

Сылгоймёгтёй чи Дзамбермё каст, чи – Абрекъмё, чи сё 
бахудт, чи та ма ёнхъёлмё каст цёмёдёр.

А фёззёджы хъёуы ёндёр кой нал уыди: Абречъы куы-
рой арс ныццауёзта. Куыройы бын кёсёгтё ахста, куыройы 
цалх ёй хъыгдардта, ёмё ныццауёзта куырой. Бирётё 
не ’ууёндыдысты уыцы ныхёстыл – де ’дде йё ёрымысыд 
Абрекъ. Цыма Абрекъён ёндёр ницы куыст уыди, арсыл 
дам-думтё кёныны йеддёмё. Йёхёдёг ёй куыд дзырдта 
Абрекъ – ёмё йё иу ёмё дыууё хатты куы нё дзырдта, 
мыййаг, афтёмёй йёхицён тёрхёгыл хуыссыд ёмё фы-
нёй кодта – къутуйы дзёвгар бавгёдта, ривёд куыд нё суа 
куырой, афтё. Уалынмё куы фехъал уаид. Ёмё куыд нё 
фехъал уыдаид! Уыцы дзёбёх иугёндзон гуыр-гуырмё фы-
нёй кён ёмё стёй фескъуыйёд уыцы гуыр-гуыр!

Уёдмё мёй скасти, ёмё боны хуызён ныррухс и бёстё. 
Ёддёмё рауади, кёсы ёмё уёлё ауазён – нучы мидёг, 
йё хъёд хёрдмё ныхъ-хъил и. Дон нучы сёрты пёх-пёх 
кёны фёйнёрдём. Абрекъ лёугёйё баззад – чи ныцца-
уёзтаид куырой, цёмён ёй ныццауёзтаид?! Уалынмё дын 
ём куыройы бынёй цыдёр гуым-гуым куы райхъуысид. Стёй 
кёсы, ёмё дёлё арс йё фёстаг къёхтыл гуыбыр-гуыбыр 
рацёуы куыройы бынёй, йё раззаг дзёмбыты фёйнё стыр 
кёсаджы сё гёндзёхтё цёгъдынц. Абрекъён фырцымыди-
сёй йе ’взаг йё хъуыры фёцёйбадти. 

Арс, ёвёццёгён, фётарст Абрекъёй – лидзынмё фёци. 
Уыцы тыхстёй йё кёсёгтёй иу ахауд. Иннёйы йё дзыхы 
акодта ёмё цыппар ¬къахыл лыгъд радта. 

– Уо, бындары арс фёуа, уас! – загъта хъёрёй Абрекъ. 
Ёвёццёгён-иу мё федта куырой ауазгё ёмё йё йё зёр-
дыл бадардта. Кём и айхуызён ёмбаргё сырд. Акёс-ма, 
куырой ныццауаз, цёмёй дё фёрчытё ма цёвой, ёмё 
дёхицён кёсёгтё ахс! Бирё лёджы зонд уый ёрцахса – 
гъа-да-гъа!

– Ёмё дё кём федтаид куырой ауазгё? – бацыбёл и 
Дзамбер. – Исты йе ссинаг ёрбахаста уый дёр?!

– Цёй ссинаг ёрбахаста, цё! – бабустё кодта Абрекъ. – 
Мёнё ам ралли-балли кёны. Ёвёццёгён, ссады тёф ём-
бары ёмё куы кёцёй радары йё сёр, куы – кёцёй. 

– Ёмё тёрсгё нё кёны?
– Нё тёрсы. Бирёгъ нёу – бирёгъ куыд тёрсы лёгёй, 

арс афтё нё тёрсы. 
– Уёдё уёд цёмён фётарст?
– Кёд?
– Куыройы бынёй куы рабырыд, уёд?
– Уёд фётыхст, – бацырд и Абрекъ. – Ёмё мём мё 

зёрдё цы дзуры, уый, куырой кёй ныццауёзта, уый тыххёй 
фётарст. Ёнёуи афтё нё фётарстаид, фёлё, ома, знаггад 
ракодтон, ёмё фётыхсти. 

– Хорз, уёдё. Ёз ём фёдзурдзынён ёмё мём фёкёс-
дзён.

– Бёргё дём фёкёсид ёмё йын нё йё ном зонём, нё, 
кём цёры, уый зонём, – загъта Абрекъ дёр, ёмё бахудты-
сты. Афтё фёлмён худт бакодтой. 

Хугати Сергей – 90 анзи. Радзурдтё

Стёй загъта Дзамбер:
– Тыхсгё-ма ма кён, Абрекъ. Ёз дын дё кау афтё абий-

дзынён, ёмё дё цёхёрадон нёуёг чындзы уаты хуызён 
фестдзёни раст. Кёсгё-ма-иу фёкё!

– Бёргё йё абиис, дё цонг дё куы уадзид, уёд. Фёлё, 
цёйнёфёлтау дё цонг фёрисса, фёлтау мё уалё мёхи 
цёхёрадон дёр нё хъёуы. 

Уыцы ныхасмё Дзамбер йё цонг фелвёста бёттёнёй 
ёмё йё ахъаззаг ныттылдта. 

– Уёд мё тёригъёд бахёрёд, мён чи рафыста, уыцы 
дохтыртё. Афтё сын лёгъстё кодтон, ма мё афыссут нё-
химё, бадзёбёх мё кёнут ёмё мё ме ’мбёлттём ауа-
дзут. Нёй! Сё къёхтё ныццавтой. Ныр ме ’мбёлттё уартё 
Берлины дуёрттё хойынц, ёз та ам нё хъёуы устытимё 
куыройы бадын. 

Стёй Абрекъ ацыд. Арт дёр ёрмынёг. Цёкуытё дёр ёр-
сабыр сты пецы уёлё. Дзамбер мём ёрбакаст, ёмё ауыд-
тон – кёд йё цёстыхаутыл нё рызти цёссыгтё! Ёмё мын 
мё худ фелвёста мё сёрёй уёд Азамбер, пецы фарсмё 
йё бадардта, стёй йём, йё арм кёуылты ёххёст, ууыл ра-
сёрфта пецы сёрёй цёкуытё ёмё мын мё къухты фёсагъ-
та худ, йёхёдёг мё бауыгъта ме уёхскёй.

– Дёндёгтё дын нёй?!
– Ис! – загътон ёз. 
– Уёдё ёнёдёндаджы бадт цы кёныс!
Ёз мё къух атъыстон мё худы – уым дунейы цёкуытё! 

Мё къухыдзаг дзы ёрбамуцъи кодтон, се ’хсызгон хъарм мё 
уёнгты иннёрдём ахъарыд.

Февраль, 1982

Нœ юбиляртœ

НАУКÆ ÆМА ИСТОРИ

Александр МОШИНСКИЙ

ДИГОРИ ФАРНИ ФЁДБЁЛ

(Кёрон. Райдайён 2022 анзи 4-аг номери)

1997 анзи къахён куститё ку кодтан, уёд иссирдтан нё 
циртуётти цори, табу кёмё кодтонцё, уёхён бунат. Ёргъё-
содзён бунат тёккё фиццаг хатт ку ракёдзос кодтан, уобёл 
рацудёй еу дёс анзей бёрцё. Къахён куститё нин раеудагъ 
ёнцё къолвахсбёл хёрдмё. Нур рёстёг ёрцудёй, цёмёй 
гъосинтё содзён гарнамё хорискёсёнёрдигёй бакъахён, 
уомён. Ци фёзуати гъёуама архайдтаййанё, уордёмё хурё 
дорти хёццё фёккалдёй. Кёлдё ёма кёлдё. Ёррёстё 
хури цёндё. Уёхён рауёнбёл ку сцурёвёрё уён, уёд ёй 
ёррёстёдёр фённисан кёнён уёлёнгай. Алли дордзён-
дён чертежтё аразуни сёр некёми гъёуй. Фал мё зёрдё-
мё аци хатт цидёр нё фёццудёй, – ци, уой ба мёхуёдёг 
дёр  нё лёдёрун. Ёвёдзи, ё фёрстё ёгёр расткъумон 
ке адтёнцё, е. Ё фалдзостё берё фёррацо-бацо кодтон. 
Аллирдигити ин ё хузтё дёр исистон. Исистон ёй телекаме-

рёмё дёр. Уой фёсте ба ёй мёхуёдёг ихалун райдёдтон. 
Цёндё ку радёркёдзос кодтон, уёд бунёй разиндтёй хъу-
луфи дорин нивё фарсмё федаргондёй. Уой фёсте дортё 
еугай-дугаййёй ёвзарун райдёдтон нёуёгёй ёма се ’хсён 
разиндтёй фондзтегъонтё. Етё цума дорин нивён кёддёр 
ё фёлабулай ёвёрд адтёнцё гёрёнгондён, уотё мёмё 
фёккастёй. Уой фёсте имё пленкёмё лёмбунёгдёр ку 
ёркасттён, уёд ёцёгёйдёр уотё разиндтёй.

Дорин нивё фиццаг бакастёй нёлгоймаги цидёр хаййи 
хузён ёй. Фал имё лёмбунёгдёр ку ёркёсай, уёдта си 
нёдёр адёймаги хузё фёууиндзёнё, нёдёр ба... Нивё 
федаргонд адтёй ё бунёй къёдзёхи хурфи никъётгонди 
дортёй. Ё цёсгонёрдиги цидёр хъуёцдзуд зиндтёй. Бё-
рёг адтёй, ё цори ин цидёр ёнёбёрёг ёгъдаумё гёс-
гё цёмёндёр арт ке сёндзарстонцё, е. Нивё ёхуёдёг 
фёстёхъёл ёма хёрдмё сёрёвёрд адтёй, цума кёсгё 
кодта, уотё. Кёсгё ба кодта Уорс хонхёрдёмё. Ёма ёцё-
гёйдёр, мёйё цёлхидзаг ку исуй, уёд еци ёрдигёй ис-
кёсуй. Ниви хуёдфарсмё ма иссирдтон дууё тумбул дори, 
сё фарсмё тъёпён къёйёбёл ба ма 23 тумбул дори. Куд 
балёдёрдтён, уотемёй еци бунат адтёй мёйёмё ковён 
ёгъдауи хёццё баст.

Дорин ниви сёрбёл дордзёндё калд ке адтёй, е, ке зё-
гъун ёй гъёуй, дзёгъёли хумётёги на ’дтёй. Ё куститё 
ку бакодта еци нивё, уёд гъёуама ёмбёрзт ёрцудайдё. 
Уомён уёвён адтёй дууё ёфсони. Фиццагидёр – дорин 
нивёмё еугуремён кёсён на ’дтёй, уой уёлёнхасён ба 
ё хёццё ести хузи ёгъдёуттё аразун. Дуккагёй ба, нивёй 
гъёуама ёнё динамонгути архайдёй пайдагонд ма цудайдё, 
цёмёй зёран макёбёл ёрцудайдё, уой туххён. Ка ин ци 
зонуй, ё зёрдё цёбёл раходдзёй ёма ’й ци ёрфёнддзё-
нёй?!

Дуккаг нивё иссирдтон ёргъёсодзён ёрмадзи. Е адтёй, 
ци уёхён ёрмадзтё иссирдтан, уонёй ёхсёзёймаг.

Ёрмёст е ёндёр хузи арёзт адтёй, фал уой цори дёр 
лёудтёй тумбул дор. Сёйрагдёр ба ёй, ёма е дёр фиццаги 
хузён римёхст адтёй. Еци нивё дёр адтёй фарси зихъи-
ри цавд, растдёр зёгъгёй ба бал раздёр самадтонцё фарс 
ёма ’й уой хурфи бафедар кодтонцё. Еци фарс мах фённи-

сан кодтан нё финстити, уёдта ’й райхалдтан, ё еу дор ба 
ё бунати байзадёй. Е адтёй, хёрдмё хъелёй ка лёудтёй, 
еци нивё. Ё бунккаг хай фарсёй дзёвгарё бундёр адтёй 
ёма ёнцойнё кодта, сёрмагондёй ин ци къагъд искодтон-
цё, уобёл. Устур ёргъудидзийнадё мёмё фёккастёй, ко-
вён нивёбёл фарс исамайё, ё бунатёй ёй ма фезмёлун 
кёнё, уотемёй, цёмёй ёй маке уина.

1997 анзи ма Гёстон Уётти еу циртуати разиндтёй ёртё-
анздзуд кизги стёгдар. Сувёллонён ё тёнуадёлти фёрс-
тёмё разиндтёй сугъзёрийнё ауиндзгё гъосицёгтё, ё уё-
ледарёс ёма ходё листёг фёрдгутёй нивёфтуд, уёдта ё 
цёнгтёбёл ба бронзёй конд рёхисцёгтё.

Гъёздуг цирт разиндтёй, фал ё цёмёдесдзийнадё уой 
медёги на ’дтёй. Кизги фарсмё разиндтёй стёгёй конд 
нивтё аразён. Уомёй аллихузон нивтё аразунцё ёргъёй 
конд гъосинти фёрстёбёл, авги хузён сё ислигъз кёнунцё. 
Уогё уёхён мийгёнёнтё гъосинтё содзён гарнати дзёвга-
рё иссирдтан. Сё еугуребёл дёр бёрёг адтёй, ё рёстёги 
си адён ке пайда кодтонцё, е. 

А ба бустёги лигъз разиндтёй, ёвёдзи, сёрмагондёй су-
вёллон кизгён арёзт адтёй. Кёд ин ёй куд гъазён, уотё 
искодтонцё, кенё ба, ё ёносон дуйней цёргёй си цёмёй 
пайда кёна, – Хуцау ё зонёг. Фал бёрёг балвурд ёй еу 
гъуддаг – ами гъосинтё аразуни куст сёйрагдёр хаудтёй 
силгоймёгтёмё.

Уомён ёвдесён ёнцё, ёрмадзити ци фёрдгутё, уё-
дёртё ёма ёлхуйнитё разиндтёй, етё дёр. Силгоймёг-
тё сё сёйраг кустёй ку фёууёгъдё уиуонцё, уёдта тунё 
уафтонцё. Еци рёстёги сё фёрдгути хёлттё тонгё дёр 
ракёниуонцё ёма си цидёртё къумтёмё дёр базелидё, 
уой фёсте ке нёбал иссериуонцё, уёхёнттё. 

Нёлгоймёгтё ба гарнамё ёндзарстонцё, ёхсистонцё 
ёфсёйнаг, ёрхи, цубур дзурдёй, ёнхёст кодтонцё, нёл-
гоймаги хъаурё кёми гъудёй, еци ихёстё. Цёмёдессаг ма 
мёмё кёсуй еума гъуддаг дёр: Нигулён Африки курдонён 
ё цардёмбал гъёуама уа доринтё аразёг. Арти хёццё 
адён косунцё ёрмёстдёр!

Нё доги агъонмё 4-аг ёноси ами цёргути царди уагё 
дзёвгарё фёгъгъёздугдёр ёй. Е бёрёг ёй аци цирту-

ёттёй дёр. Дзёвгарё фулдёр сёмё фёззиндтёй ёрба-
ласгё товартё. Зёгъён, айдагъ фёрдгути нимёдзё амити 
хъёртуй мингёйттёмё. Уотемёй ба фёрдгутё се ’гас дёр 
ёнцё ёндёр рауёнтёй ёрбаласгё. Хуёнхбёсти, уёдта сё 
хуёнхрёбунти бёстихёйтти некёми кодтонцё Цёгат Кавка-
зи. Ластонцё сё сёйрагдёр Минкъий Азийёй Устур Кавкази 
ёфцёгутёбёл.

Уордигёй ма ластонцё сугъзёрийнёй конд рёсугъдгё-
нёнтё дёр. Куд фёстёмё, сугъзёрийнёй конд дзаумёутти 
нимёдзё фулдёрёй-фулдёр ирдтон циртуётти. Етё сёй-
рагдёр адтёнцё тёнёг ёргъёвгутё ёма рёуёг фёрдгутё. 
Уёдта ё рёстёги ёзгилд ёма гаффетгонд ка ёрцудёй, еци 
циртуётти нимёдзё дёр фулдёрёй-фулдёр кодта. Уогё 
нё доги агъонмё 7-5 ёности циртитёмё давгути къох нё 
фёхъхъёрттёй. 4-аг ёноси циртитё ба еугурёй дёр ёзгилд 
адтёнцё. Махмё гёсгё сё къахтонцё давгутё, куддёр сё 
байвёриуонцё, уой хуёдфёсте.

Еууёхёни кустон циртуётти. Олег мё фарсмё ломёй
изазта устур айнёгтё, игонгонд ци цирт ёрцудёй, уордиги.

Мё еу фёккасти ба ёрёстёфтдён, Олег ё лом еуварс-
мё куд фентъухта ёма тикис мистёбёл ёхе куд ниццёва, 
уой цёф куд никкодта, устур дор кёцёй райвазта, уобёл, 
уёдта еци-еу гъёр никкодта: «Хецау! «Же-мэ!» Еци дзурд 
археологти ёвзагбёл амонуй – сугъзёрийнё, цёмёй имё 
иннетёй ё гъос маке ёрдара, уомё гёсгё.

ёцёгёйдёр си разиндтёй хъазар дзаумау. Сугъзёрийнё 
ёрауиндзён: дууё бёхи сёри, сё къембуртё фёйнердёмё 
хатт, уёхён устур пластинё дёр нёй. Фал бустёги тъёпён 
дёр  нёй, дессаги нивёфтудтитё ибёл, никки ба ма ибёл 
дзёнгёргутё. Рёсугъддёр дзаумау ма ци уа. Ёвёдзи, ар-
дёмё минкъий Азий бёститёй ёрбафтудёй.

Давгутё ибёл не ’сцурёвёрё ёнцё. Ёвёдзи, ёхсёви-
гон архайдтонцё. Уогё циртуат гъёумё дзёбёх зиннуй ёма 
си сауёнгё цъилинга дёр ма не ’ссодздзёнё. Ку дё ёрё-
стёфонцё циртёй давгёй, уёд дё гурёй ирайгё уо, ба дё 
ёййафдзёнцё ёма... дё гъуддаг раст... Ёвёдзи, еу уёхён 
ауиндзён иссирдтонцё, инней ба не ’ргъуди кодтонцё ёма 
’й дортё, сикъити хёццё расхустонцё. Цёйбёрцё хёзнатё 
ма ниггаффет кодтонцё, уони мах ергё нё, фал сё зонгё 

дёр нёбал бакёндзинан. Олегён ба ё цёститё – цёргёс-
дзёстё ёнцё. Кёд ломёй изазта уоййасё дортё, уёддёр 
уёхён зинаргъ дзаумау ба ёнёрёстёфгё нё фёцёй. Фиц-
цаг анз ку нё косуй Дигоргоми алёмёттаг бёсти...

Фёрёзнитёй нё ка ефтонг кёнуй, уонёмё ци равдистай-
йанё, е нёмё адтёй, иуазёгуати нёмё ку ёрбацудёнцё, 
уёд.

Дорёй конд нивё – еу, кизги цирти иссирд хёзнатё – 
дууё, фал ма сёмё, дууё боней разёй ке иссирдтон, еци 
сугъзёрийнё дзаумау ку равдистон, уёдта сё десён кёрон 
нёбал адтёй.

Еци сёрди уёхён хёзна иссерун нё къохи ке бафтудёй, 
уомё гёсгё археологи бони сфёндё кодтон оперё «Дох-
тур Айболит» равдесун. Еци роли мах дууемёй Леши хёццё 
гъазтан. Ё бор урух комбинезони дууемёй ниббурдан. Алкё-
мё дёр ни ёрхаудтёй еу дус ёма еу фадуг.

Еци анз Олегён дзёвгарё фенцондёр ёй косунмё. Цуп-
пар камфорки кёбёл адтёй, уёхён гази пец. Е хумётёги 
арауён лампё нё ’й. Аргъёвнитё ёма ’й дёгъёлти сёр 
нёбал гъудёй.

Мадта асбестёй конд телти сёр дёр нё нёбал багъудёй 
уёдёй фёстёмё. Еунёг алай кой дёр нёбал. Хуёруйнаг-
гёнёгён ё уёледарёс дёр, ё рёбунтё дёр кёдзос – уорс-
уорсид, ёнёхъуёцдзуд. Дзёнёти бёстё, еузагъдёй! Уогё 
алцидёр рабаргёй фёууй. Цёхгёр ку фёгъгъёздугдёр ан, 
уёд нё каситё картофёй раййивтан. Ке зёгъун ёй гъёуй, – 
е хуёрзадёдёр ёй. Фал картофён ё цъарё кёдзос кёнун 
гъёуй... Уёддёр ёртё бонемё еу хатт, фал ёвддёс лё-
гемён. Хуарз ёма ма нёмё нё экспедиций салё ёма цихт 
фёззиндтёй ёма сё цёттё кёнуни сёр нё гъёуй.

 Нёуёг гази плитайёй пайда кёнуни куст дёр фиццаг бус-
тёги лигъз нё рацудёй. Е бон хуёрёндони цорти фёццёй-
цудтён. Мё фийбёл цидёр арудёсмаг рауадёй. Фёммедёг 
дён хуёрёндонёмё. Кёсун ёма дин нё палатки фёстаг 
фарс содзуй. Мё фёммедёги уёнгё си дзёбёх цъасё ра-
цёй. Цалдёр минутти ма, ёма пъаруз-палаткён ёрмёстдёр 
ё бёттёнтё райзайдзёнцё. Мёхе имё багёлстон ёма арт 
ниххуссун кёнунбёл архайун, мёхуёдёг ба фёдес кёнун: 
«Дон тагъддёр, бунсугъд кёнён!» Шарль тас фелваста (уо-

мёй размё си гъосинти сёстдзёгтё ёхснадтан ёма ин ё 
дон нёма ракалдтан), ёма фёстердигёй цъумур дон цъа-
сёбёл ёрбасёххёт кодта. Арт бёргё ниххустёй, фал дони 
фулдёр хай ба ёд лёкъёрдё мён цёсгонбёл лёдёрсён-
тё кодта. Уёдёй фёстёмё нё газ пеци фёскъилдун ести 
къала ёвёрд фёууй, уёдта мёхе дёр уёхён рёстёг хъё-
бёр еуварс фёддарун.

Къахён куститё кёми фёййаразён, уордёмё нё арёх 
бабёрёг кёнунцё аллихузон адён. Ёма аллихатт дёр 
ёнёнгъёлти. Развёлгъау нин неке фегъосун кёнуй е ’рбацу-
ди туххён. Фал се ’гасемён дёр минкъий балцитё саразён. 
Лёмбунёг син ёрдзорён, фёссин уинун кёнён нё куститё. 
Етё арёхдёр фёуунцё хецён цёмёдес адёймёгутё, хат-
гай ба ёнёгъёнё бийнонтё дёр. 

Нё кусти дёргъи ба нёмё дууё-ёртё хатти ёрбала-
сунцё ёнёгъёнё къуёрдтё дёр «Камат хостелёй». Еци 
туристон кустадё ёй дигорон гъёу Къамати. Разамунд ин 
дёттуй Сережа Селезнев, – дессаги ёвзигъд лёхъуён. Арёх 
исаразуй Дигоргоми алёмёттаг бунёттёмё балцитё ёма 
махмё дёр уотемёйти ёрбафтуйунцё. Ёз син равдесун нё 
циртуёттё. Сёрёй нихёсмё ба сёхуёдтё иссёунцё фёу-
уинунмё. Уой туххён ёз Сергейён ёхецён раги радзурдтон. 
Цёрёнуётти ’рдиги ба аллихатт дёр ести нёуёгдзийнадён 
ёнёрцёуён нёййес. Кёддёр ин рагъаст кодтон, бунёттон 
цёргути гъоцитё нин нё къахён куститё сё къёхти буни 
арёх ке нинсёндунцё, уой туххён. Уомё гёсгё ба сё ёп-
пунёдзохдёр гъёуй гъёуай кёнун. Къуёрей фёсте ба нин 
уёзёгтёласён хуёдтолги фёйнёгутё ёрбахъёртун код-
та, сё хёццё ба ма зёгёлтё ёнёгъёнё асикки ’дзаг. Нё 
арёнтё ёрёхгёнуни фагё нин иссёнцё ёма ёрцардан...

Еу бони сёри ба нё лагери исмедёг ёнцё бунтон ёнахур 
цибёлгёнагё адён. Изёригон нёмё мотоциклбёл ёрбацу-
дёнцё. Етё разиндтёнцё участковон милиционер ёма ма 
ё хёццё дууё лёги Чиколайёй. Цёугё ба ёрбакодтонцё 
сёрмагондёй, цёмёй лекцимё байгъосонцё Дигоргоми тух-
хён. Арти сёрмё лампочкё ёрауигътонцё, ё телтё ба ин 
мотоцикли аккумулятори хёццё баеу кодтонцё. Сё хёццё 
ма ёрбаластонцё цъёх нартихуёртти голлагё, аллихузон 
хуёрдё ёма ниуёзтё (ёнё уомёй ами ёгъдау нё феда-

уй). Хъёбёр зёрдёмёдзёугё бадт бакодтан. Игъустёнцё 
лекций ёхсён дигорон кувдтитё. Ёртё сахаттей бёрцё фе-
гъустонцё мё лекцимё, уой фёсте ба мёбёл сё фарстатё 
никкалдтонцё.

Сё фарстатё сёйрагдёр адтёнцё Дигоргоми историй 
туххён, фал мёмё лёвардтонцё ёрдзи, сауёнгё стъалути 
туххён фарстатё дёр. Мё бадт Уорс хонхмё къилдунёрдё-
мё рауадёй. Еу усми ба мё лёгтёй еу фёрсуй: «Уёлё е ба 
циуавёр стъалу ёй», – зёгъгё. Ёз фёстёмё дёр нё ра-
кастён, уотемёй ин дзуапп равардтон: «Юпитер». Еци афо-
ни кёци ’рдиги циуавёр стъалу искёсуй, уони хуарз багъуди 
кодтон.

– Дессёгтё! Фёстёмё имё ёхе дёр нё разилдта!
– Ёма имё ци кёсон? Уорс ёрттевагё, аци афони фёс-

хонхёй ё сёр ёрмёстдёр е исдаруй.
– Ёцёгёйдёр!..
– Юпитер, Юпитер!
Уой фёсте мёбёл сё фарстатё никкалдтонцё ёстъа-

лути туххён. Ёз син ёрдзурдтон сёйраг стъалути гуппарти 
туххён, уёдта фёстёмё нё археологон кустити коймё ра-
хизтён.

Куд рабёрёг ёй нё дзубандити рёстёг, уотемёй еци бон 
адтёй нёлгоймёгтёй еуей игурён бон ёма уомё ба цёттё 
нё адтён. Лёвар ести ракёнун ин мё бон н’ адтёй. Фал мё 
зёрдёбёл ба ёрбалёудтёй, мё хёццё мёмё еу дууё му-
зейон бланки ёвёрд ке адтёй, е. Мё хёццё ба сё уомён 
дардтон, ёма мё зёгъун ескёци хецауадёмё ести курди-
адё финсун ку багъёуа. Ёма уёхён бланкбёл ниффин-
стон арфи дзурдтё. Мё еци миуё еци лёги зёрдёмё уотё 
фёццудёй, ёма ё фур цийнёй куд раарфё кодтайдё, уой 
зонгё дёр нё кодта, ёрмёстдёр загъта, сёхемё ’й рамки 
ке сёвёрдзёй ёма ’й уати фарсбёл ке ёрауиндздзёй, уой.

Дзоргё-дзоргёй ма син ёнёнгъёлти ракодтон, Олеги 
райгурён бон ёзинё ке адтёй, уой хабар дёр. Еци хабар 
фегъосгёй, милиционер ё хумпъурмё нивналдта ёма си ё 
дамбаца исиста. Ёз рагъуди кодтон, гъома, нуртёккё гёрёх-
тё кёнун райдайдзёй, зёгъгё, ёма мёхе ёрцёттё кодтон 
ё бауорамунмё. Мё зёрдёмё некёд цудёй, лагери еске 
дзёгъёл гёрёхтё кёна, еци миуё. Фал, куд рабёрёг ёй, 

Александр Мошинский. Дигори фарни фёдбёл. Кёрон



182

уотемёй раст нё разиндтён. Милиционер ё дамбацайёй 
цёрмин бёттён рафтудта ёма ’й Олегён балёвар кодта. 
Уой фёсте еци бёттёнбёл бастёй дардта ё кард ё фарс-
бёл.

Нё экспедиций кой ёгас Ирристонбёл дёр хуарз игъуст-
гонд ёй. Арёх нё равдесунцё бунёттон телеуинунади рав-
дистити, уёдта айдагъ уоми нё. Айфиццаг мёмё мё бийной-
наг телефонёй дзоруй ёма мин уотё зёгъуй: «Кёсун дёмё, 
ёма дзёвгарё фёффудхуздёр дё». Мё фур дессагёй нё 
фёлабулайтёмё рагъёуёйттё кодтон, кёд мёмё фёрсёй 
ескуцёй кёсуй, зёгъгё, фал мё мё фун фёссайдта. Куд 
рабёрёг ёй, уотемёй нё центрон телеуинунадёй хабёртти 
ёвдистонцё. Уогё гъуддаг уой медёги нё ’й. Телеуинунадё, 
газеттё сё куст кёнунцё. Фал сёйрагдёр ба «дзоргё» ра-
дио ке фёххонунцё, е ёй. Мах зонунцё хабарёй Дигоргоми, 
райони центри ёма ма сауёнгё Владикавкази дёр. Адтёй 
мёбёл уёхён цау дёр. Республики националон музеййи 
тургъи истон, къахён кустити рёстёгути ци дзаумёуттё ис-
сердтон, уони хузтё мё киунугён.

Бонигон рохсмё мёлёти дзёбёх уадёнцё. Уёдмё мё 
цормё еу нёлгоймаг ёрбацудёй ёма мё бафарста, гъома, 
– кёцёй дён, ка дён. Ёз ин балёдёрун кодтон, археолог ке 
дён, уёдта Дигоргоми къахён куститё ке кёнун, аци дзау-
мёуттё дёр уордигёй ке ёнцё...

– Дигоргоми? Ёма Мошинскиййи ба нё фёсмёрис?
– Хуёрзёрёги дёр ёй фёууидтон... Айдёнёмё...
Еци лёг ка адтёй, кёмёй ёй, ци хуннуй, уомён ёз лё-

дёргё дёр неци кёнун. Музеймё цёмё ёрбацудёй, уой 
дёр нё лёдёрун. Ё дзубандимё гёсгё, нёдёр историк ад-
тёй, нёдёр ба археолог, фал нин нё экспедиций хабар ба 
фегъуста, уёдта мин мё муггаг дёр нигъгъуди кодта...

Берё ёнзти дёргъи косгёй, нё экспедиций ёхсён нид-
ффедар ёнцё ёхе ёгъдёуттё. Оперё, газеттё... Етё еу-
гур дёр конд цёунцё нёхе ерхёфсунён. Фал нин еу анз 
ба устур материалон ёнхус дёр расайдтонцё. 2007 анзи
г. Владикавкази Националон музеййи арёзт ёрцудёй сёр-
магонд равдист, нё экспедицибёл 25 анзи ке исёнхёст ёй, 
уой фёдбёл. Уоми ёвёрд ёма ёвдист цудёнцё, ци берё 
аллихузон хёзнатё иссирдтан Дигоргоми, етё, уёдта ма 

 Наукœ œма истори



183

нёхе къохтёй финст газеттё: «Еуварс ма нифсёретё», «Зу-
лунёрдёмё уёхе ма банцойнё кёнтё» ёма ёндёр уёхён 
нёмтти хёццё.

Еци равдист бабёрёг кодта завод «Электроцинк»-и дирек-
тори хуёдёййевёг Сергей Голомзик. Ёхуёдёг сфёлдиста-
дон косёг, уёдта ёййевадён аргъ кёнун ка зонуй, уёхён 
адёймаг. Цёмёдеси ёй бафтудта нё архайд. Ёрба нёмё 
цудёй ё бийнойнаг – Ирё ёма Националон музеййи хузгё-
нёг Виктор Купавичи хёццё. Нё экспедиций фёцёй еу цал-
дёр бони. Ёркёститё кодта нё архайдмё, археологи Бон-
мё дёр нёмё байзадёй, нё оперёмё дёр нин бакастёй, 
уёдта мё бафарста: «Зартё ба уин ка финсуй?» – зёгъгё.

Цёугё ку кодта, уёдта имё мё цёсгон ниддардтон ёма 
’й комкоммё бафарстон: «Заводи бон нин естёмёй фенхус 
кёнун ёй?» – зёгъгё. Ёртё боней фёсте нин завод радех 
кодта, ци фёрёзнитё си агурдтон, уони. Фёстёдёр ба Сер-
геййи хёццё баунаффё кодтон, цёмёй нин ёхцай бёсти 
ёндёр естёмёйти ёнхус кёнонцё. Ёнёгъёнё дёс анзей 
дёргъи нё ефтонг кодтонцё продукттё ёма хуёдтолгитёй. 
Уёдёй фёстёмё нё, Мёскуйёй иссёугёй, уёдта нё кусти 
кёрон дёр ласта, завод нин ци машинё радех кёнидё нё 
уёзёгтё ласунмё, е.

Сергей ёма нёмё ё бийнойнаг ба арёх ёрбацёуиуонцё 
иуазёгуати. Фёстёдёр завод исёхгёдтонцё. Еци ’рдиги нин 
некебал ёнхус кодта, фал Сергей ёма Ири хёццё ба нё 
лимёндзийнадё нё фехалдёй абони уёнгё дёр.

1998 анзи кёронмё фёццёйхъёрттёнцё нё къахён 
куститё Гёстон Уётти. Ё рёстёги давгутё ке ниггаффет 
кодтонцё, уёхён фёстаг циртуат ма ёркъахтан. Агурдтан 
циртуётти арёнтё. Нё адёни фулдёр хай кустонцё цё-
рёнуётти цори. Лагери ма байзадёнцё радгёс ёма Олег. 
Олегён ё уёраг ристёй. Олегён бафёдзахстон, цёмёй 
1993 анзи ци циртуат искъахтан, уордёмё бацёуён фёф-
фётёндёр кёна. Циртуат ёвёрд адтёй лагери хуёдфарс-
мё, идардмё цёун имё нё гъудёй, къахун ба ё бон адтёй 
ё ресгё къахи хёццё.

Кёсун, ёма дин Олег махёрдёмё ёрбансёндуй. Цудёй 
ё къулух къахбёл арёхстгай, фал тагъдгомау. Дзорун иннё 
косгутёмё: «Кенё ести ёрцудёй, кенё ба цидёр иссирдта».

Ёрбахъёрттёй ёма еци гъосёй лёууй. Фёрсун ёй: 
«Идарддёр ба?» Арёхстгай ё дёлагисёй райста бронзё. 
Берё. Агъазиаутё. Сёйрагдёр ёгънёгути даргъ гёппёл-
тё ёма ставд телтё. Хъобани доги агъонмё етё адтёнцё 
силгоймёгти рёсугъдгёнён дзаумёуттё. Силгоймёгтё ёй 
фёстегёй дзиккоти астёу нитътъунсиуонцё, ё фёлабулай 
ба ибёл бид ёриздохиуонцё, ё сёр ба игонёй байзаидё 
ёма хормё тёмёнтё калдта.

Олег еци гёппёли ёдеугурёй ракуста сахатти ёрдёг. 
Къахёнёй раст ку архайай, уёд си зёнхё ёнцон ёзгелён 
ёй. Еци дзаумауёй косунбёл ёй дёс анзей размё исахур 
кодтон. Мёхе ба мин къахён дзаумёуттёй архайунбёл ёф-
сади исахур кодтонцё. Арёзтадон батальони дууё анзи дё 
цардёй некёцирдёмё рагёлдздзёнё. Хуарз базудтон къа-
хёнёй ёма белёй косун. Неци фау мёмё ёрхёссён ес 
еци гъуддаги.

Олег дёр ё къахён бёрзонд фёххаста ёма ин ё фий 
цирти ниссагъта. Куд рабёрёг ёй, уотемёй цирти сёрбёл 
къёйдортё ёвёрд н ’адтёй. Ёма фиццаг ёрцёфи фёсте 
бронзё фёззиндтёй. Уёдта адёймаг ё кусти карзи ку бацё-
уй, уёд ма ин бауорамёнтё фёууй. Ёрмёстдёр ё дуккаг 
цёфи фёсте балёдёрдтёй, ё архайд фесинмё ке адтёй, 
уой. Фал, раст ку загъон, уёд уойбёрцё зёрандзийнадё дёр 
неци ёрхаста, кёд си кили ёмбес бронзё исмурхта, уёддёр. 
Фёстёдёр куд рабёрёг ёй, уотемёй цирти разиндтёй 600 
аллихузон дзаумауи.

Еци хабар мин мё зёрдёбёл ёрлёуун кодта еу цау мё 
студентон рёстёгутёй. 1978 анзи къахён куститё аразтан 
Евпаторий бунмё рагон циртуётти. Къахгё ба кодтон, дор-
тёй ёмбёрзт ка ёрцудёй ё рёстёги, уёхён цирт. Мё 
хёццё ма уоми куста мё ёмкурсон Сережа Устинов. Экс-
педиций адтёй ё уоси хёццё. Ё бийнойнаг кёрёдземёй 
хецён кодта доринти сёстдзёгтё. Уёдмё уарун райдёдта. 
Ралёстан ёндёмё циртуатёй, нёхе цёмёйдёр ёрём-
барзтан. Бадён, ёнгъёлмё кёсён уаруни фёуунмё. Еци 
рауён уарунтё берё нё рахёссунцё.

Кёсун, ёма дин Сережа ё уоси хёццё обаумё фёццё-
унцё, къахёнтё райстонцё ёма, гъёйтт-мардзёй дзёхст 

кёнун райдёдтонцё. Ёз бангъалдтон – исуазал ёнцё ёма 
сёхе гъар кёнунцё, зёгъгё. Алена ёма Сережа уотё зёр-
дёбунёй архайдтонцё, ёма сёмё кёсунбёл фёдтён.

Ёртё минутти сёбёл рацудёй, уёдта сё куст фёу-
уагътонцё ёма фёстёмё сё бунати ёрбадтёнцё. Еу дёс 
минутей фёсте уарун нигъгъос ёй. Устур цёмёдесдзийна-
ди хёццё мёхе байстон, сё хед калгё ци рауён кустонцё, 
уордёмё. 

Куд рабёрёг ёй, уотемёй иссирдтонцё рагон сёрмагонд 
гъосин. Недзаманти уонёми ёвардтонцё мард сувёллёнт-
ти. Гъосини астёу минкъий цъасё. Е адтёй Алени къахёни 
цёфвёд.

Гъосини сёр кумёдёр фёттахтёй. Олегбёл дёр уой цау 
ёрцудёй.

Фал бал фёстёмё Къари Цёгати циртуатмё раздёхён. 
Е разиндтёй Хъобани культури агъонмё, дууё мин анзи раз-
дёр нё доги агъонмё ёвёрд ка ёрцудёй, уёхён бунат. Ё 
фалдзостё ин никкёдзос кодтан. Иссирдтон си хецён дзау-
мёуттё уёди догон. Цёмёй циртуати хёццё архайай, уомё 
гёсгё бал ин гъёуама ё рёбунтё никкёдзос кёнай, е ба 
дёбёл сёрёй сикъит ма ёгъзёла. Ёппунфёстаг исигон 
кодтан обау. Стёгдар си нё разиндтёй, дзаумёуттё ба – 
хёрхё. Разиндтёй ма си фунук дёр. Кёмидёрти мард раз-
дёр басодзиуонцё, уой фёсте ба ин ё фунук ёд ё дзаумё-
уттё банигёниуонцё. Еугур дзаумёуттё дёр лёудтёнцё, 
рёстёгёй ка бамбудёй, уёхён тёрхгутёбёл. Уотё дёр 
нёмё фёккастёй, цума стёгдар ёхуёдёг бундёр уодзёй, 
фал рёдудан. Хъобани доги агъонмё Дигоргоми уёхён дзау-
мёуттё аразтонцё, уой ёнгъёл ёз уогё дёр некёд адтён.

Циртуати уойбёрцёбёл аллихузон дзаумёуттё адтёй 
ёма син кёрон ка иссердтайдё. Нё лёхъуёнтё ма сауёнгё 
ериси дёр бацудёнцё, ка си фулдёр хъёматё ёма кёрд-
тё иссердзёй, зёгъгё, фал фёстагмё сё нимёдзёмё дёр 
нёбал сарёхстёнцё...

Аллихузон устур булавкитё, ёррёстё пластинкитё ёма 
нивёфтуд сёрти хёццё. Сё еутёмё листёгдёр ку ёркё-
сай, уёд цума Мёскуй метрой эмблеми хузён ёнцё, адёй-
магмё уотё фёккёсуй. Хонгё дёр сё «метро», зёгъгё, ис-
кодтан. Олеги зарти еу уёхён рёнгъё дёр ма фёззиндтёй: 

«Фёндуй мё къахун Дигорон метро». Уомёй дууё анзи фё-
стёдёр ба ма си иссирдтан ёндёр цирт уой цори ёма уоми 
дёр адтёй уёхён къёпхёнтё. Уой ба рахудтон «Дигорон 
эскалатор».

Ци берё аллихузон дзаумёуттё си иссирдтан, уонён сё 
фулдёр хауй 

Хъобани культури агъонмё. Уёхён ауиндзгё дзаумёуттё 
ёндёр некёци кёмтти ёмбёлунцё. Уомё гёсгё ба сё ис-
худтон: «Дигорон культури дзаумёуттё». Силгоймаги бауёр 
ёма уёледарёс рёсугъдгёнён дзаумёуттё ба иннетёй уа-
дессагёй нецёмёй хецён кёнунцё.

Аци цирти ма разиндтёй дзёвгарё гъосицёгтё ёма 
фёрдгутё. Сауёнгё ма си ёнёгъёнё хъурбёлдаргё 
фёрдгути баст дёр иссердтан. Раздёр уотё нимадтан, гъо-
ма, еци егур фёрдгутё Дигоргоммё ёрбафтудёнцё Дагес-
танёй, зёгъгё, фал мах цёйбёрцё иссирдтан, уойбёрцё 
ба ёгас Дагестанён ёхеми ергё дёр некёд неке ма скодта.

Ёппунфёстаг, еу косгё бони цирти хурфёй райгъустёй 
Олеги гъёр: «Хецау! Туруса иссирдтон!» Уой агъонмё уёхён 
туруса нё лагери сёрмё фелудта дууадёс анзей дёргъи. 
Раст цума ёй зёрдёй зудтон, уотё  рауадёй. Куд раёрта-
стон, уотемёй нё еугур иссирд ёрмёг дёр хауй Хъобани 
культури агъонмё догёмё. Уобёл ёппундёр дузёрдуг неке-
бал кодта. Уоййадёбёл Дигори фарни фёд агоруни куститё 
банимайун ёнгъизтёй ёнхёстгондбёл.

Дзурд «Фарнё», – куд амондхёсёг нисан, уотё ба ма раз-
ёй уойбёрцё къахуйнёгтё ес, уойбёрцё кустёгутё ёма 
цалдёр фёлтёрей фагё дёр ма ёнцё...

ФЁСДЗУРД

Еци ёхуёдёг – Мошинский

21-аг ёноси нё экспедици ёрлёмбунёг, ёрбунёттон ёй 
ёнхёстёй Сауёр ёма Къари Цёгати. Къахён-ёртасён кус-
титё конд цёунцё алли анз дёр. Дзёвгарё ёрмёг нёмё 
ёмбурд кёнуй, уони хёццё ба ма бёлвурдгонд цёунцё, уой 
агъонмё нин ёнёлёдёрд ка адтёй, етё дёр.

Нё лагери арёнтё исбёлвурд ёнцё. Дууинсёй анзи 
дзёгъёли нё фесавдёнцё. Нё косёг къуари иуёнгтё ис-
бёлвурд ёнцё. Косён сабур, нё фадуёттё куд амонунцё, 
уотё.

Цума нё къохи ци бафтудёй 40 анзей дёргъци?
Гёстон Уётти къахён куститё кёронмё фёцёнцё. 
Ци хатдзёгтё си искодтан, етё рацудёнцё хецён моно-

графийёй: «Древности Горной Дигории VII–IV вв. до н. э. 
Классификация и хронология». Кёронмё цёттёгонд ёрцу-
дёй ёма рацудмё рагёй ёнгъёлмё кёсуй дууётомон мо-
нографи: «Гёстон Уёттё – кобанский могильник скифского 
времени». Фал алли гъуддаг дёр къулумпигонд цёуй, ёхцай 
фёрёзнитё ке нёййес сё рауадзунён, уомё гёсгё.

Уёллаг Рутхи ёма Къари Цёгати ци археологон куститё 
исаразтан, уони туххён дёр цёттёгонд цёуй сёрмагондёй 
хецён монографи: «Дигорская культура». Мё зёрдё дарун, 
аци анз кёронмё финст ке ёрцёудзёнёй, уобёл.

Дигори культурё хецён ке адтёй, уой туххён ё гъудитё 
1951 анзи загъта ё уацгъудий Евгений Игнатий фурт Круп-
нов. Мах экспедиций хатдзёгтё равдистонцё устур ахургон-
ди рёстдзийнадё.

2021-аг анзи Къари Цёгати ци циртуёттё басгарстон, 
уони ёрмёгутё нё ёууёндун кёнунцё, астёуккаг ёнос-
тёмё ке хаунцё, уобёл: алайнаг циртитё ёма нивёндтё 
кёми хастонцё, уёхён бунёттё. Ёз астёуккаг ёности ха-
бёрттёмё дёсни дён. Зёрдегенёй къахун, финсун наукон 
хигъдлёвёрдтитё, ци ёрмёгутё иссерён, уони ба дёттён 
г. Владикавкази Националон музеймё.

Рёстёгёй-рёстёгмё уацгъудтё финсун зиан ёвёруни 
ёгъдёутти туххён. Ёма ами ёцёгёй дёр хъёбёр цёмё-
дессаг ёрмёг ес. Хуарз уидё, еци гъёздугдзийнёдтё мин 
монографион ёгъдауёй ку бантёсидё ёрфинсун, уёд. (Тол-
стой куд загъта: кёд ма ёгас уон, уёд).

Сауёри ма къахён куститё цёунцё нерёнги дёр.
Еу ёрмадзё инней фёсте игонгонд цёуй. Уой ба гъосинтё 

кёми сугътонцё ёма ёфсёйнёгутё кёми тайун кодтонцё, 
уёхёнттё. Берё цидёр листёг хабёрттё нин лёдёрдгонд 
ёрцудёнцё, уомёй размё ке нё лёдёрдтан, уёхёнттё. Ес 
си уёхён иссирд ёрмёгутё, ёма сё ёррёстё ке кенё цёй 
хёццё рабарай, уёхёнттё си нё разиндзёй. Хуёнхбёсти 
уёхён цёрёнуётти циртуёттё абони уёнгё нёдёр Цёгат 
Кавкази, нёдёр ёндёр рауёнти некёдма цудёнцё ёзгилд 
ёма бёрёггонд. Уомё гёсгё ба нёхе нимайён нёуёгдзау-
тёбёл. Е, ке зёгъун ёй гъёуй, еуёрдигёй кади аккаг ёй, 
иннердиги ба бёрнон ихёс.

Ёндёр хузи цёстингасёй каст ёрцудёй ёргъёй дорин-
тё аразуни гарнатёмё. Куд рабёрёг ёй, уотемёй, куд иннё 
адёнихёттитёмё, уотё хъел нё лёудтёнцё, фал тъёпён. 
Гъома, ёндзаргё кёми бакёниуонцё ёргъё содзунмё, еци 
бунат сё сёрмё нё уидё камеритён, фал сё разёй. Тёв-
дё бунёй хёрдмё нё цёуидё, фал цёхгёрмё. Уёхён 
мадзалёй пайда кодтонцё астёуккаг ёности. Ами ба дзубан-
ди цёуй нё доги агъонмё 5-аг ёносбёл. Зин баууёндён ёй 
еци гъуддагбёл, фал ёцёгдзийнадё ёхуёдёг нё цёстити 
рази ёй! Нуртёккё еци гарнатё дех кёнён дууё хузебёл: 
фиццаг – хёдзари хуёруйнаг ёвёрунмё листёг тёбёгътё 
ёма къоппатён, иннеми ба устурдёр бёрцуёттё ести ёвё-
рунмё ёма дарунмё. 

Еугур гарнатё дёр нёмё ёрхъёрттёнцё сё фиццагон 
хузи. Еу цалдёремён ба си, сё сёртё ке никкалдёнцё, 
уомё гёсгё сё ёцёг хузё зин исбёрёг кёнён ёй.

Исбёрёг кодтан, лёхудзёй гъосинтё кёбёл зилдтонцё, 
еци тумбулёгтё дёр. Цуппёрдегъон хъулуфгёндтитё, сё 
фёрстё ба бунёттон къёйдортёй амад, мах сё нё мед-
астёу худтан «тёрхъос бадёнтё». Иссирдтан ёргъёзелён 
тумбулёгти сёститё дёр. Амад къёйдортё адтёнцё зелён 
тумбулёг федар кёнунён.

Лёмбунёг исахур кодтан, ёфсёйнаг ёма бронзё кёми 
исарстонцё, еци ёрмадзитё дёр. Етё цёхгёр хецён код-
тонцё курдонти ёрмёдзтёй. Курдонтё пайда кодтонцё устур 
дор – хъёстаргъёй, ё хурфи ба никъёттё ёма къанццитё 
аллихузи хецён дзаумёуттён, уёдта кунцуёттё.

Ёфсёйнаг ци ёрмадзити тайун кодтонцё, уоми разинд-
тёй, тёвдё уёлдёф цёмёй хёрдмё цудайдё, уёхён 
уёлдёфцъирёнтё, адтёй ма си сёрмагонд къанаугёндти-
тё арёзт ёхснунён, уёдта дорин ёвзалу дарён къёхттитё.

Еу рауён иссирдтан ёвзалу цёттёгёнён бунат дёр. Цё-
мёй сёмё сау ёвзалу фагё адтайдё, уой туххён басодзи-
уонцё ёнёгъёнё ёдкъуала бёлёстё. Къахгё-къахгёй ис-
цурёвёрё ан, стёг кёми лух кодтонцё ёма си мийгёнёнтё 
кёми аразтонцё, уёхён ёрмадзитёбёл дёр.

Ци берё дингёнён фёзуёттё иссирдтан, уони фёрци
хуёздёр базудтан, еци ёности адён ци хузи динтёбёл
хуёст адтёнцё, уони дёр. Ковён дортё, дорёй конд къоп-
патё, косартгёнён бунёттё, косёрттёгти истгутё... Ёрё-
гий уёнгё дёр ма рагон адён ци хузи динтёбёл хуёст ад-
тёнцё, уонён хатдзёгтёгонд цудёй, ёрмёстдёр, Хъобани 
культури ци дзаумёуттё ирд ёрцудёй, уонёмё гёсгё. Фал 
уоми дёр, мах цёйбёрцё дзаумёуттё иссирдтан, уой бёр-
цё нё разиндтёй.

Иссирдтан, мийгёнёнтё ци формити уагътонцё, уёхёнт-
тё дёр. Куд не ’мбёлуй, уотё цёмёдессаг ёнцё сё арёзт-
мё гёсгё. Минкъий цёргутё ци гъёути уидё, уони уёхён 
формити сёр уоййасё нё гъудёй. Фулдёр дзаумёуттё 
арёзт цудёнцё уёйё кёнунмё. Уёдта мах зундмё гёс-
гё, ёлхёнгутё дёр алкёмёй не ’лхёдтонцё дзаумёуттё. 
Уёдта, куд иннё ёхсёнадти, уотё курдонтё ёма ёндёр 
дзаумёуттё аразгути ами дёр, Хуцауёй устур ёрвон скур-
диадё кёмён лёвёрд адтёй, уёхён ёрмдёснитёбёл ни-
мадтонцё.

Еумёйагёй, Сауёри ёма Гёстон Уётти циртуётти ци 
дзаумёуттё ирд ёрцудёй, етё устур агъаз фёцёнцё хъо-
байнаг культурё ахур кёнуни ёмвёзадё никки  бёрзонддёр 
къёпхёнмё исесунён. Фал ма разёй ба уойбёрцё кустё-

гутё ес ёма син зёгъён дёр нёййес. Фал бал фиццагидёр 
ба гъёуй мах, ци дуйней ёрмёгутё иссирдтан, уони моно-
графий хузи ниммухур кёнун...

Ци ёнтёститё бафтудёй нё къохи, етё цёмёдессаг 
ёнцё!

Фал мёнёй ба федарёй ёруагёс кёнуй, уёхён экспе-
дици ёма уёхён коллектив мё хёццё ку нё архайдтайдё, 
уёд нин ё цуппёрёнхай дёр нё бантёстайдё.

Хуёнхаг археологион куститё аразунбёл еу ёма дууё бо-
немё нё райахур ан. Уоми берё сосёгдзийнёдтё ес. Мах 
– ёз алкёддёр фёххонун фиццагидёр мёхе, уёдта мё 
ахургёнуйнёгти.

Се ’гас дёр кустонцё мё хёццё, уой фёсте ба си алке 
ёхе рёвзурст фёндагбёл ранёхстёр ёй ё царди.

Тёккё фиццёгтёй еу адтёй Денис Журавлев. Фиццаг до-
ринаразён ёрмадзё е ракъахта. Студент ма ку адтёй, уёд 
мё хёццё ниффинста цалдёр наукон кусти. Фал фёстёдёр 
ба ё хъисмёт мён хъисмёти хузён нё рауадёй.

Ёз, кёд фиццаг рагон культуритё ахур кодтон, уойфёсте 
ба хъобайнаг культурёмё рахизттён, уёд е ба иннецирдё-
мё надбёл рандё ’й. Хъобайнаг культурёй рагондёр куль-
турёмё рандё ’й. Уёхён куст ёма бунатёй ин зёрдё бай-
вардтонцё ёма син «нё ’зёгъун ё бон нё бацёй». Райста 
ёхемё нё музеййи хайади рагон фонд.

Уой фёсте ёнёгъёнё дёс анзей дёргъи къахён кустити 
архайдта Александр Скаков. Мёскуй Паддзахадон Универси-
тети диплом багъёуай кодта, уой фёсте ба ё наукон дис-
сертаци ниффинста кавказаг фёрёттёбёл, косуй Уёрёсей 
Наукити Академий археологий Институти, адтёй Абхазий экс-
педиций сёргълёууёг. Абони дёр ма кёнён нё наукон куст, 
ёрмёстдёр фёйнё рауёнтеми...

Нё археологон къахён куститё раидарддёр кодта Екате-
рина Васильева. Ё диплом багъёуай кодта Санкт-Петербурги, 
уой фёсте ёхемё райста Эрмитажи кавказаг фонд, фёстё-
дёр ба сёрмагонд экспедици саразта Кёсёгмё.

Дамир Юнкин – Хъазани университети рауагъдон, цалдёр 
анзей дёргъи куста нё хёццё, нуртёккё ба косуй ёндёр 
рауён. Нуртёккё цёрёнуётти къахён куститён разамунд 
дёттуй Диана Геворкова. Ахур кёнуй гуманитарон наукити 

Наукœ œма истори

Паддзахадон академион университети. Нерёнги ма ё наукон 
ёскъуёлхтдзийнёдтё разёй ёнцё. 

Цубур дзурдёй, нё экспедици банимайён ес устур пад-
дзахади хурфи минкъий паддзахадёбёл. Ес нёмё нёхе 
герб, нёхе туруса ёма гимн. Нё царди уагё – ахурадон 
монархи, нё демократи ёхгёд. Ес нин нёхе еудадзугон 
арёнтё.

Еци фёзуати ёппунёдзох дёр ес цёргутё. Дууё анзе-
мёй ёндёр нёмё ка нёма косуй, етё «нёугутёбёл» нимад 
цёунцё. Фиццаг хатт нёмё ка косуй, етё еугёйттё ёнцё. 
Ёнёуой ба нё коллективи беретён сё экспедицион стаж 
хъёртуй: 35, 33, 30, 23, 18, 17, 12-гай анзтёмё. Фондз анзи 
нёмё ка косуй, етё сёхе нимайунцё зёрёндтёбёл, фал 
алцидёр рабарсти исбёлвурд уй...

Нё фёсевёдёй кадёр нё экспедици рахудта «еу бий-
нонтё». Ёма нёбёл ёцёгёй дёр, еци ном хуарз федауй. 
Нё медастёу рахастдзийнёдтё ёнцё хёлар, уарзон. Уой, 
фёрсёй нёмё ка фёккёсуй, етё дёр хуарз бафеппайдтон-
цё. Фарё изёригон цёлхёнбурдёй ёрбадтан арти фарсмё. 
Донифарсёй нёмё адтёй иуазгутё. Нё медастёу зарён, 
дзубандитё кёнён. Уёдта дин нё иуазгутёй еу иннемё дзо-
руй: «Кёсай сёмё, сё кёрёдзей уотид цёстёнгасёй дёр 
куд лёдёрунцё, цума еу бийнонтё ёнцё?..»

Нё экспедициён исфедар ёй ёхе дзурдуат, ёхе сёрма-
гонд ёвзаг инсёй анзей размё. Куд уодёгас ёвзаг, уотё ан-
зёй-анзмё гъаздугдёргёнгё цёуй, ёфтуйуй ибёл нёуёг 
дзурдтё. Еуёй-еу дзурдтё нимад цёунцё рагонбёл, инне-
тё бустёги дёр рахаунцё нё дзурдуатёй, сё бёсти фёз-
зиннуй ёндёр нёуёг здёхтё. Ес уёхён дзурдтё дёр ёма 
ёгириддёр не ’сфедудта не ’взаги.

Алли анз дёр бёрёг кёнён нё националон бёрёгбон 
– археологи бон. Ес нёмё нёхе сёрмагонд «Оперон театр» 
нёхе радвистити хёццё, уадзён нёхе газеттё.

Дигоргоми нё еугур адён дёр фёсмёрунцё цъухёй 
дзоргё радиомё гёсгё. Нё экспедиций иуёнгтёй еске фён-
дагбёл цёугёй, машинё ку бауорама, уёд нин шофир ёнё 
саламтё ёрветгё нё фёууй. Чиколайёй нёмё сёрмагон-
дёй ёрбацёунцё нё куститё нин фёууинунмё ёма нё лек-
цитёмё байгъосунмё. Сауёнгё ма г. Владикавкази уогёй 

дёр мё бауорамунцё, салам мин радтунцё ёма мёмё мё 
ном ёма фиди номёй исдзорунцё бустёги ёнёзонгё адён.

Еци цъухёй-цъухмё дзоргё радиой фёрци нё кой идёрд-
тёбёл игъустгонд ёй иннё уёрёсейаг экспедицити ёхсён 
дёр. Мё фёсевёд айдагъ мён хёццё нё косунцё. Къахун-
цё ма ёндёр рауёнти дёр, – Мёскуйёй райдайё ёма нё 
бёсти алли кёрёнтти уёнгё. Кёрёдзей хёццё ёмцард кё-
нунцё, алли ходёг хабёрттё кёнунцё, дзорунцё син нё ис-
сирд дзаумёуттё ёма Дигоргоми алёмёттаг ёрдзи туххён. 
Фал син сёйрагдёр ба дзорунцё ёд сёрустурдзийнадё нё 
дессаги къуари туххён. Ардаунцё сё (ёнё мён курдиадёй), 
цёмёй нёмё косунмё ёрбацёуонцё. Гъе уотё нё хабёрт-
тё игъустгонд ёнцё ёгас Уёрёсебёл дёр.

Еу уёхёни бафтудтён Скёсёни музеййи археологон рав-
дистмё. Берё археологтё си адтёй алкуцёйти, уёдта сё 
фулдёр Кавкази косгё дёр некёд кодтонцё. Равдист ка са-
разта, етё мё лимёнтё адтёнцё ёма мё сё хёццё зонгё 
кёнун райдёдтонцё. Еци рёстёги мё фёсгъос цалдёр хат-
ти фегъустон: «А еци Мошинский ёй», зёгъгё, цёмёдессаг 
фёрститё.

Ёма еци фарст мё наукон куститёмё неци барё даруй. 
Мё куститён мин аргъгёнёг кавказёртасгутё фёууёнтё. 
Мё хъиамёт хауй Паддзахадон историон музеййи Цёгат-
Кавказаг археологон экспедицимё. Цёгат Иристони Дигорго-
ми «Дигори фарнё» ци минкъий адёни къуар агурдта хуёнхаг 
тёссонд къахнёдтёбёл, уони хъиамётёй исёвзурдёй ци-
дёр, ёцёгёй дёр уёзгё ка разиндтёй, уёхён байвёрд...

Кёрон

Наукœ œма истори

ПУБЛИЦИСТИКÆ

ДИГОРОН АФИЦЕРТИ ХЪИСМЁТ

ФИЦЦАГ ДУЙНЕОН 
ЁМА ГРАЖДАЙНАГ ТУГЪДТИТИ

МЁРЗОЙТИ И., КАЗАКОВ Л., 
КАЗАКОВ К.

Ёбай-фурт. Терки облёсти Владикавкази зилди цёрёг. 
Дигорон. Ротмистр. 1923 анзи 6 декабри ёхе райста Турк-
мё, Константинопольмё.

Ёбати Никъалайи фурт Александр. 1896 анзи игурд. 
Киристонгъёуккаг. Дигорон. Афицер. Граждайнаг тугъди
рёстёги Уёрёсей хонсар гёрзефтонг тухти архайёг. Ист 
ёрцудёй уацари. 1920 анзи 12 декабри ёй бакодтонцё 
Тули концлагери. 1937 анзи 21 сентябри ЦИ АССР-и мед-
гъуддёгти адёмон комиссариати унаффёмё гёсгё ин хаст 
ёрцудёй фехсуни тёрхон.

Ёбати Васили. Владикавкази округёй. Дигорон. 1914–
1918 ёнзти Фиццаг Дуйнеон тугъди архайёг. Уруссаг ёфса-
ди афицер. Геуёргий дзиуари кавалер.

* 13

Ёбати Иосиф. Дигорон. Поручик. Терки исистади ар-
хайёг. 1918 анзи службё кодта болкъон Литвинови къуари. 
Фёццёф уогёй, бахаудтёй уацари, фал ин бантёстёй ра-
ледзун.

Ёбати Гёбулий фурт Бидзеу. 1873 анзи игурд. Ки-
ристонгъёуккаг. Дигорон.  Болкъон. Каст фёцёй Санкт-
Петербурги бёхгинти училище. Граждайнаг тугъди рёстёги 
службё кодта Уёрёсей Хонсар гёрзефтонг ёфсади. Цар-
дёй Уёрёсей. 1920 анзи 12 декабри уёнгё ёхе римахста, 
фёстёдёр ба ё цёрёнбунат раййивта Парижмё. Куста 
журналистёй. Рамардёй 1963 анзи. Ёвёрд ёй г. Марсели.

Ёбати Хъубади Темир-Болати фурт. 1894 анзи игурд. 
Дигорон. Хестёр урядник. Граждайнаг тугъди рёстёги служ-
бё кодта Уёрёсей Хонсар Гёрзефтонг тухти.

Ёбати Майрёни фурт Максим. Киристонгъёуккаг. Ди-
горон. Афицер. Граждайнаг тугъди рёстёги службё кодта 
Уёрёсей Хонсар Гёрзефтонг тухти. 1920 анзи 12 декабри 
ист ёрцудёй уацари. Адтёй г. Тули концлагери.

Ёбати Цёрайи фурт Петр. Дигорон. Киристонгъёуккаг. 
Афицер. Граждайнаг тугъди рёстёги архайдта Уёрёсей 
Хонсар фронти. Фёсарёнмё нё фёллигъдёй. Цардёй 
Уёрёсей. 1920 анзи 12 декабри уёнгё ёхе римахста.

Ёбати Тотурухъи фурт Харитъон. Дигорон. Поручик. 
1914–1918 ёнзти Фиццаг Дуйнеон тугъди архайёг. Хуарзён-
хёгонд ёрцудёй Сугъдёг Геуёргий 4-аг къёпхёни орде-
нёй. Охотски фестёгдзёуёг полки поручик.

Ёбати Элбати Темир-Болати фурт. Дигорон. 1894 анзи 
игурд. Граждайнаг тугъди рёстёги Уёрёсей Хонсар фронти 
архайёг. Революций фёсте ёхе райста фёсарёнмё. Ад-
тёй ин бийнойнаг – Мария, 1897 анзи игурд.

Абисалти Иналухъи фурт Адулгери 1888 анзи 24 дека-
бри игурд. Дигорон. Хорунжий. Фиццаг Дуйнеон тугъди ар-

хайёг. Каст фёцёй Владикавкази реалон училище. Службё 
кодта, инёлар Слепцов ци 1-аг Сунжёйаг – Владикавказаг 
полкён командё кодта, уоми. Хуарзёнхёгонд ёрцудёй 
Геуёргий дзиуари 4-аг ёма 3-аг къёпхёни хуёрзеугутёй, 
Сугъдёг Станислави 3-аг къёпхёни ёма Сугъдёг Анни 4-аг 
къёпхёни ордентёй. Фёммард ёй 1916 анзи гъёу Дорнё-
Вотрай цори Карпатти.

Абисалти Генардухъи фурт Тётёрхъан. 1873 анзи 6 
декабри игурд. Дигори баделиатёй. Сунжи-Владикавказаг 
1-аг полки есаул. Каст фёцёй Владикавкази реалон учили-
щей 4 къласи, Стъараполи хъазахъаг-юнкерти училище, II 
разряди хёццё. 1896 анзи 14 майи ин лёвёрд ёрцудёй 
хорунжийи цин. 1896 анзи 15 октябри, императрицё Мария 
Федори кизгё ци фёндагбёл цудёй, уой гъёуайгёнгёй 
ёхе арёхстгинёй ке равдиста, уой туххён ин лёвёрд ёр-
цудёй зёрдёбалдаргё сугъзёрийнё сахат рёхиси хёццё. 
1900 анзи иссёй сотник, 1904 анзи 1 июли ба – подъесаул.

Уруссаг-япойнаг тугъди архайёг (1904–1905 ёнзтё). Еци 
тугъди ёхе бёгъатёрёй ке равдиста, уой туххён ин лё-
вёрд ёрцудёй Сугъдёг Анни – 4-аг ёма 3-аг къёпхёни, 
Сугъдёг Станислави – 4-3-2-аг къёпхёни ордентё. 1914 
анзи ба ма, берё рёстёг еузёрдиуонёй ке феслужбё код-
та, уой туххён ин лёвёрд ёрцудёй – Сугъдёг Анни 1-аг 
къёпхёни орден дёр.

Командё кодта Сунжаг-Владикавказаг 1-сотняйён Хъа-
захъаг полки 1907 анзи. 1914 анзи ин лёвёрд ёрцудёй 
есаули цин. 1915 анзи ба ма ё бёгъатёрдзийнади туххён 
хуарзёнхёгонд ёрцудёй Сугъдёг Станислави 2-аг къёп-
хёни орденёй. Абисалти Тётёрхъан фёммард ёй 1915 
анзи 15 январи Кавказаг фронти гъёу Савалани цори. Ад-
тёй ин бийнонтё. Ё цардёмбал – Цёргёсати муггагёй 
ёлдари кизгё Хъантемурти Аслёмурзи кизгё Замилёт.

Ёгойти Ёндрей фурт Александр. Дигорон. Райгурдёй 
1886 анзи 13 сентябри, Мёздёги райони Дзёрёстей гъёуи. 
Каст фёцёй Ёридони духовон семинар, 1911 анзи ба Ви-
ленски фестёгдзёуёг-юнкерти училище. Хуёнхаг-Мёздёг-
гаг полки хорунжий. Архайдта 1911–1914 ёнзти Персайнаг 

Мёрзойти И., Казаков Л., Казаков Е. Дигорон афицерти хъисмёт 

ёстёри. Фиццаг Дуйнеон тугъди хуарзёнхёгонд ёрцудёй 
Сугъдёг Станислави 2-аг къёпхёни орденёй. 1915 анзи 2 
октябри ин лёвёрд ёрцудёй сотники цин.

Ёгойти Ивани фурт Алексей. Райгурдёй 1899 анзи 
Мёздёги райони Дзёрёстей гъёуи. Дигорон-хъазахъаг. 
Граждайнаг тугъди архайдта Уёрёсей Хонсар фронти, каст 
фёцёй Сергиеви-артиллерион училище. Революций фёсте 
ёхе райста фёсарёнмё.

Ёгойти Владимири фурт Владимир. Дигорон-хъаза-
хъаг. Дзёрёстейаг. 1918 анзи командё кодта Теркаг ёф-
садён. Адтёй граждайнаг тугъди рёстёги Бархе ёфсади 
тугъдон. 1918 анзи фёцёй уёззау цёф.

Ёгойти Константини фурт Владимир. Райгурдёй 1885 
анзи 4-аг апрели. Мёсуггъёуккаг. Дигорон. Инёлар-майор. 
Ё фидё Константин адтёй урядник. 1906 анзи каст фёцёй 
Алексеевски реалон училище. Инёлар Круковский коман-
дё кёмён кодта, еци Хуанхаг-Мёздёггаг полки афицер. 
1911–1913 ёнзти Персайнаг ёстёри архайёг. Фидибёстён 
еузёрдионёй ке службё кодта, уой туххён хуарзёнхёгонд 
ёрцудёй Сугъдёг Станислави 3-аг къёпхёни орденёй. 

1913 анзи октябри уёнгё Волгаг хъазахъаг полки подъ-
есаул, Фиццаг Дуйнеон тугъди 3-аг сотняй командир. Аци 
тугъди ин лёвёрд ёрцудёй Сугъдёг Владимири 4-аг къёп-
хёни ёма Сугъдёг Станислави 2-аг къёпхёни ордентё.

1917 анзи ин лёвёрд ёрцудёй болкъони цин. Граждай-
наг тугъди рёстёг Терки исистад аразгутёй еу. 1918 анзи 
Пятигорски линий командёгёнёг. Уёззау цёф фёцёй ста-
ницё Марьинскаяй бунмё. 1919 анзи ин лёвёрд ёрцудёй 
инёлар-майори цин. Адтёй 1-аг Терскаг-хъазахъаг дивизий 
командёгёнёг. Фёммардёй 1920 анзи Цёгаттаг Таврий 
гъёу Айгамани цори.

Ёгойти Владимири фурт Дмитрий. Дзёрёстейаг. Ди-
горон-хъазахъхъёгтёй – граждайнаг тугъди рёстёги Бархе 
ёфсади архайёг. Тугъди фёсте ёхе райста фёсарёнмё. 
Рамардёй 1996 анзи Мадагаскари.

Ёгойти Владимири фурт Константин. Дигорон. Мёздё-
ги райони Дзёрёстейаг. Теркаг-хъазахъаг ёфсади болкъон. 
Бархе ёфсади архайёг.

Ёгойти Константини фурт Константин. Райгурдёй 1889 
анзи 23 мартъий. Мёсуггъёуккаг. Инёлар-майор. Дигорон. 
1907 анзи каст фёцёй г. Санкт-Петербурги реалон учили-
ще, уёдта Николаевски кавалерион училище. 1913 анзи ба 
ма каст фёцёй афицерти гимнастикон-шпагёй хуёцгути 
скъола. Берё хёттити фиццаг бунёттё байахёссидё спор-
ти еци хузти еристи. Фиццаг хуёрзеуёг ин исаккаг кодтон-
цё 1913 анзи – Сугъдёг Станислави 3-аг къёпхёни орден. 
Фиццаг Дуйнеон тугъди рёстёг адтёй ёфсёдтон старши-
на. 1917 анзи сотняй командир. Ёхе знаги нихмё ёхсар-
гинёй ке равдиста, уой туххён хуарзёнхёгонд ёрцудёй: 
Сугъдёг Анни 4-аг къёпхёни, Сугъдёг Станислави 3 ёма 
2-аг къёпхёнти ёма Геуёргий хуёцёнгарзи хуёрзеугутёй. 
Гъёу «Городок»-и бунмё тохти уацари райста 27 австриаг 
гусари ёма 26 бёхи.

Граждайнаг тугъди рёстёги Терки исистади архайёг, 
1918 анзи 18 июнёй фёстёмё Пятигорски линий бёхгинти 
командир. 1918 анзи 27 сентябрёй фёстёмё ба 1-аг Тер-
каг хъазахъаг полки командир. 1918 анзи 16 ноябри фёцёй 
уёззау цёф. Командё кодта полкён, 1919 анзи 5 февра-
лёй фёстёмё ба Теркаг хъазахъаг дивизий командёгё-
нёг. 1920 анзи ин лёвёрд ёрцудёй инёлар-майори цин. 
Революций фёсте ёхе райста фиццаг Болгаримё, фёстё-
дёр ба АЕШ-мё. Адтёй, Уёрёсейёй фёсарёнти ка ад-
тёй, еци ёфсёдтонти Совети иуонг, 1952–1970 ёнзти ба 
АЕШ-и Теркёгти атаман. Рамардёй 1971 анзи 21 апрели. 
Ёвёрд ёй штат Нью-Джерсий г. Джексони.

Ёгойти Михал. Мёсуггъёуккаг дигорон-хъазахъаг. Граж-
дайнаг тугъди рёстёги службё кодта Уёрёсей Хонсар 
фронти. Фёстугъд ёхе райста фёсарёнмё.

Ёгойти Степани фурт Павел. Райгурдёй 1885 анзи. 
Мёсуггъёуи дигорон хъазахъёгтёй. Фиццаг Дуйнеон тугъ-
ди ин лёвёрд ёрцудёй афицери цин. 1917 анзи Хуёнхаг-

Мёрзойти И., Казаков Л., Казаков Е. Дигорон афицерти хъисмёт 



198

Мёздёггаг полки сотник. Граждайнаг тугъди рёстёги Бархе 
ёфсади тугъдон, Архайдта Терки исистади. Хуарзёнхёгонд 
ёрцудёй Геуёргий Дзиуари 3-аг ёма 4-аг къёпхёнти
хуёрзеугутёй. Фёммард ёй 1918 анзи фёззёги.

Акъой-фурт. Дигорон. Болкъон. Граждайнаг тугъди фё-
сте ёхе райста Францимё. 1925 анзи карзёй хуёстёй цит-
гин къниаз Кирилл Владимири фарс.

Акъоти Никъалайи фурт Александр. Дигорон. Кири-
стонгъёуккаг. Афицер. Дагестани 82-аг фестёгдзёуёг пол-
ки штабс-капитан. Фиццаг Дуйнеон тугъди рёстёг бёгъа-
тёрдзийнадё ке равдиста, уой туххён хуарзёнхёгонд 
ёрцудёй Сугъдёг Станислави 2-аг къёпхёни орденёй. 
Граждайнаг тугъди рёстёги Уёрёсей хонсар тугъди ар-
хайёг. Болкъон. Фёсарёнмё нё рандё ’й. Байзадёй Ки-
ристонгъёуи. Лёуд адтёй ёфсёдтон комиссариати сёр-
магонд хигъди. Ё фурттё: Афон – Александр ёма Валоди. 
Афон райгурдёй 1908 анзи. 1950 анзи ахёст ёрцудёй ёма 
10 анзи ёрвист ёрцудёй фёллойнадон-исрастгёнён ла-
гертёмё. Валоди райгурдёй 1903 анзи, ахёст ба ёрцудёй 
1938 анзи, фал 1939 анзи уёгъдёгонд арцудёй, ёвуд ке 
разиндтёй, уой туххён.

Акъоти Хацай фурт Дзабо. Киристонгъёуккаг. Диго-
рон. Граждайнаг тугъди рёстёги архайдта Уёрёсей Хон-
сар фронти. 1920 анзи 12 декабрёй фёстёмё ба цардёй 
Азербайджани.

Акъоти Хуёцмахуи фурт Кирилл. Киристонгъёуккаг. 
Дигорон. Штабс-капитан. Алексеевски училищей хёдзарадон 
хаййи сёргълёууёг. 1909 анзи Стъараполи 7-аг фестёг-
дзёуёг полки поручик. Берё ёнзти дёргъи еузёрдиуонёй 
ке баслужбё кодта, уомё гёсгё ин лёвёрд ёрцудёй ка-
питани цин. Фиццаг Дуйнеон тугъди ин лёвёрд ёрцудёй 
Сугъдёг Станислави 2-аг къёпхёни орден. 1915 анзи ба 
– Сугъдёг Анни 2-аг къёпхёни орден. Граждайнаг тугъди
рёстёги тухтёй Уёрёсей Хонсар фронти. Адтёй болкъон.

Акъоти Хъудайнат. Киристонгъёуккаг. Дигорон. Афицер. 
Граждайнаг тугъди рёстёги тухтёй Уёрёсей Хонсар фрон-
ти. Фёсарёнмё нё фёллигъдёй. 1920 анзи фёсте ёхе 
римахста.

Акъоти Александри фурт Николай. Киристонгъёуккаг. 
Дигорон. Афицери фурт. Цардёй Югославий. Каст фёцёй 
Хъирими кадетон корпус 1924 анзи. Рамардёй 1927 анзи 
Франций Ницци горёти. 

Акъоти Мёхёмёти фурт Сергей. Киристонгъёуккаг. 
Дигорон. Афицер. Граждайнаг тугъди рёстёги тухтёй Уё-
рёсей Хонсар фронти. Фёстугъд байзадёй цёргёй Уёрё-
сей. 1920 анзи уёнгё ёхе римахста Советон хецауадёй. 

Акъоти Мурзабеги фурт Соломон (Слангерий). Кири-
стонгъёуккаг. Афицер. Граждайнаг тугъди рёстёги Уёрё-
сей Хонсар тугъди архайёг. 1920 анзи бахаудтёй уацари 
ёма адтёй г. Тули концлагери. 30-аг ёнзти ба ’й ниййахёс-
тонцё ёма ЦИ АССР-и медгъуддёгти комиссариати тёр-
хонмё гёсгё 1937 анзи 21 сентябри ёхст ёрцудёй.

Бабити Алексей. Райгурдёй 1897 анзи 17 мартъий. Ди-
горон. Мёздёги хъазахъёгтёй. Граждайнаг тугъди арха-
йёг. 1927 анзи иссёй Франций гражданин.

Багъёрати И. В. Дигорон. Граждайнаг тугъди фёсте ё 
цёрёнбунат раййивта Францимё. Рамардёй 1938 анзи 18 
мартъий г. Меци.

Багъёрати Хъамболати фурт Иван. Киристонгъёук-
каг. Дигорон. Афицер. Граждайнаг тугъди рёстёги Уёрё-
сей Хонсар фронти архайёг. 1920 анзи 12 декабрьмё ри-
махста ёхе. Фёсарёнмё нё рандё ’й. Е ’нсувёр Андрей 
райгурдёй 1878 анзи. 1930 анзи медгъуддёгти Адёмон ко-
миссариати тёрхонмё гёсгё ёрвист ёрцудёй Цёгаттаг 
краймё. 1937 анзи ба ин тёрхонгонд ёрцудёй фёллойна-
дон-исрастгёнён лагерти 10 анзи фёббадун.

Байтугъанти Матвейи фурт Никъала. Райгурдёй 1901 
анзи Дзёрёстейаг, дигорон хъазахъёгтёй. 1914–1918 ёнз-
ти Фиццаг Дуйнеон тугъди архайёг. Фёстугъд ёхе райста 
Францимё. Хъазахъаг змёлди активон архайёг. Адтёй 
ин бийнонтё. Ё бийнойнаг – Мадлен – французаг (1903–
2000 ёнзтё), ёхуёдёг ба рамардёй 1964 анзи 5 январи. 
Ёвёрд ёй Сент-Женевьеви уёлмёрдти. Ё фидё Матвей, 
1870 анзи игурд, Дзёрёстей цёрёг, 1937 анзи 31 декабри 
ин хаст ёрцудёй фехсуни тёрхон.

Байтугъанти Василий фурт Павел. Райгурдёй 1867 
анзи. Дзёрёстейаг, дигорон-хъазахъёгтёй. 1896 анзи каст 
фёцёй Стъараполи хъазахъаг-юнкерти училище. Хуёнхаг-
теркаг ёфсади афицер. 1917 анзи ёфсёдтон старшина, 
Терки фёсёвёрёни 1-аг полки командири ёнхусгёнёг, 
граждайнаг тугъди рёстёги Бархе ёфсади ёма Уёрёсей 
хонсар фронти архайёг. 1919–1920 ёнзти Теркаг хъазахъаг 
ёфсади атамани цори штабс-афицер. 1920 анзи Мёздёги 
хайади атаман. 1919 анзи ин лёвёрд ёрцудёй болкъони 
цин. Тугъди фёсте ёхе райста Болгаримё. Рамардёй 1922 
анзи Софияй. Адтёй ин бийнонтё. Ё кизгё Тамарё – 1901 
анзи игурд. Е ’нсувёр Матвейён ци тёрхон искодтонцё нё 
республики Медгъуддёгти адёмон комиссариати косгутё, 
уой туххён ба уёлдёр финстан.

Берити Михали фурт Вениамин. Штабс-ротмистр. Ди-
горон. Граждайнаг тугъди рёстёги службё кодта Уёрёсей 
Хонсар фронти. Бахаудтёй уацари. 1922 анзи райдайёни 
лёуд адтёй ЦИ АССР-и медгъуддёгти Адёмон Комисси-
риати Сёрмагонд хигъди. Е ’нсувёр Геуёрги – 1879 анзи 
игурд. 1937 анзи 4 декабри ин тёрхонгонд ёрцудёй фёл-
лойнадон-исрастгёнён лагерти 10 анзи фёббадуни ёнгъуд.

Бетанти Александр. Дигорон. 1914–1918 анзи Фиццаг 
Дуйнеон тугъди архайёг. Уруссаг ёфсади афицер. Крон-
штадтаг 199-аг фестёгдзёуёг полки штабс-капитан. 1915 
анзи хуарзёнхёгонд ёрцудёй Сугъдёг Геуёргий 4-аг 
къёпхёни орденёй. 1914 анзи 15–16 декабри ёхсёви ё 

къуари хёццё знаги акъоппитёмё бампурста ёма пулемет 
байста, уёдта уоми уёззау цёф фёууогёй, фёммард ёй.

Бетрозти Дзёрёхи фурт Азамат. Райгурдёй 1889 анзи. 
Дигорон. Нальчикки зилди Хатути гъёуи цёрёг. 1914–1918 
ёнзти Фиццаг Дуйнеон тугъди архайёг. Службё кодта кёс-
гон бёхгин полки 1-аг бригади. Фескъуёлхтёй 1915 анзи 
феврали исхуёстити горёт Станислави цори. Уой туххён 
хуарзёнхёгонд ёрцудёй Геуёргий 4-аг къёпхёни май-
данёй. 1915 анзи ба гъёу Подгорскийи цори исхуёсти 
равдиста бустёги дессаг лёгёхсарё, – ёхуёдёг разёй, 
уотемёй рампурста знаги нихмё, е ’мбёлтти дёр исразён-
гардгёнгёй, ёма сё полкён уомёй устур ёнхус фёккодта 
фёууёлахез унмё. Еци скъуёлхтдзийнади туххён ин лё-
вёрд ёрцудёй Геуёргий дзиуари 4-аг къёпхёни хуёрзе-
уёг.

Бетрозти Аслёнбеги фурт Алибек. Дигорон. Райгурдёй 
1894 анзи, Нальчикки зилди Хатути гъёуи. 1914–1918 ёнз-
ти. Фиццаг Дуйнеон тугъди архайёг. Хуарзёнхёгонд ёрцу-
дёй Геуёргий дзиуари 4-аг къёпхёни орденёй, 1916 анзи 
ба ёвдист ёрцудёй. «Лёгдзийнадё равдесуни» туххён 
3-аг къёпхёни майданмё.

Бетрозти Дзагой фурт Иналухъо. Дигорон. Райгурдёй 
1893 анзи Хатути гъёуи. Фиццаг дуйнеон тугъди архайёг. 
Фёммардёй Карнатти гъёу Ветлиной цори. 1914 анзи хуар-
зёнхёгонд ёрцудёй Геуёргий дзиуари 4-аг къёпхёни ор-
денёй ё бёгъатёрдзийнади туххён.

Билатти Бало. Райгурдёй 1900 анзи 25 апрели. Дигорон. 
Дзёрёстей гъёуккаг. Кубани хъазахъаг ёфсади сотник.

Граждайнаг тугъди рёстёги Уёрёсей Хонсар фронти ар-
хайёг. 1920 анзи большевиктё ку фёууёлахез ёнцё, уёд 
ёхе Туркмё райста. 30-аг ёнзти ба Польшёмё ёрбафту-
дёй ёма 1938 анзи иссёй журнал «Призыв»-и редактор. 
Журнал цудёй уруссаг ёма туркаг ёвзёгтёбёл Варшави. 
Дуккаг Дуйнеон тугъди рёстёг адтёй Цёгаттёгти Нацио-
налон комитети иуонг. 1949 анзи 27 июли ёхецён бийной-

нагён байагурдта Мюнхени цёрёг Туйгъанти Хаджимурзи 
кизгё Чабёхани. 1950 анзи ба ё бийнойнаги хёццё сё 
цёрёнбунат раййивтонцё АЕШ-мё. Куста инженерёй. Ра-
мардёй 1971 анзи 19 ноябри. Ёвёрд ёй Калифорний шта-
ти г. Венстмистери.

Билатти Эдик. Райгурдёй 1894 анзи 16 июни. Дигорон. 
Граждайнаг тугъди рёстёги адтёй Уёрёсей Хонсар фрон-
ти. Фёстугъд ёхе райста Аргентинёмё. Куста инженерёй. 
Рамардёй 1972 анзи г. Буэнос-Айреси.

Бичерахи-фурт. Мёсуггъёуккаг. Дигорон. Теркаг-хъа-
захъаг ёфсади афицер, граждайнаг тугъди рёстёги Уё-
рёсей Хонсар ёфсади тугъдон. 1919 анзи Кавказёй Урали 
ёфсадмё ци къуар ёрвист ёрцудёй, уой командир.

Бичерахи-фурт. Мёсуггъёуккаг. Дигорон, хъазахаг ёф-
сади афицер. Поручик. Граждайнаг тугъди рёстёги тухтёй 
Уёрёсей Хонсар фронти. 1919 анзи 28 октябрёй фёстё-
мё ба службё кодта Новороссийски облёсти ёфсади шта-
би.

Бичерахти Ивани фурт Петр. Мёсуггъёуккаг. Дигорон. 
Теркаг хъазахъаг ёфсади тугъдон. Каст фёцёй Оренбурги 
хъазахъаг училище 1916 анзи. Мёздёги хъазахъаг сотняй 
афицер. Хорунжий. Хуёнхаг-Мёздёггаг полки ёфсёдтон. 
Граждайнаг тугъди тухтёй Хуёнхаг-Мёздёггаг полки рён-
гъити кёстёр афицери цини.

Уазёгти Василий фурт Васили. Райгурдёй 1893 анзи 7 
январи. Дигорон. Дзёрёстейаг. Каст фёцёй реалон скъо-
ла, 1915 анзи ба Николаевски кавалерион училище. Хуён-
хаг-Мёздёггаг полки подъесаул. Граждайнаг тугъди рёстё-
ги архайдта Терки исистади. Болкъон. Фёстугъд рафтудёй 
Чехословакимё ёма каст фёцёй университет. 1926–1930 
ёнзти, Чехословакий уёлдёр ахурадон уагдёнттё каст ка 
фёцёй уруссёгтёй, уони ёхсёнади иуонг. 1945 анзи фёс-
те цардёй Италий, 1962 анзи ба – Аргентини. Адтёй имё 
дохтури дёсниадё. Рамардёй 1965 анзи Буэнос-Айреси.

Уазёгти Василий фурт Никъала. Райгурдёй 1894 анзи 
1 маййи. Дигорон. Мёздёги зилдёй. 1915 анзи каст фёцёй 
Тифилиси прапорщикти скъола. 1915 анзёй фёстёмё ад-
тёй Хуёнхаг-Мёздёггаг фёсёвёрди сотняй. Граждайнаг 
тугъди рёстёги службё кодта Бархе ёфсади рёнгъити, 
уёдта Уёрёсей Хонсар фронти. Кубани хъазахъаг ёфсади 
Запорожьей полки сотняй командир. Уруссаг афсади служ-
бё кодта, цалинмё Хъирим ист не ’рцудёй, уёди уёнгё. 
Подъесаул. Фёстугъд ёхе райста Болгаримё, фёстёдёр 
ба – Чехословакимё. 1926–1931 ёнзти, Чехословакий Уру-
сёй уёлдёр ахурадон уагдёнттё каст ка фёцёй, еци ёх-
сёнади иуонг. 1933 анзёй фёстёмё Уруссаг сахъат адёни 
ёхсёнади иуонг. Болкъон. Рамардёй 1943 анзи 9 августи. 
Ёвёрд ёй г. Братислави. Адтёй ин бийнонтё. Ё уосё 
Зоя Семени кизгё Лапшина (1898–1986 ёнзтё). Адтёй син 
ёртё сувёллони.

Уёлати Константини фурт Алексей. Дигорон. Дзёрё-
стейаг хъазахъёгтёй. 1914–1918 ёнзти Фиццаг Дуйнеон 
тугъди архайёг. Сотник. Граждайнаг тугъди архайёг. Фё-
стугъд ёхе райста фёсарёнмё ёма цардёй Франций. Ра-
мардёй 1956 анзи 12 феврали.

Уарити Андрейи фурт Владимир. Райгурдёй 1878 анзи 
7 феврали. Дзёрёстейаг. Дигорон хъазахъёгтёй. 1902 
анзи каст фёцёй Оренбурги хъазахъи юнкерти скъола. 1903 
анзи ин лёвёрд ёрцудёй афицери цин. Есаул. Хуёнхаг-
Мёздёггаг полки службёгёнёг. Граждайнаг тугъди рёстё-
ги Терки исистади архайёг. Болкъон. Тёрхондони сёргъ-
лёууёги ёнхусгёнёг.

Гёгости Александри фурт Александр. Райгурдёй 1892 
анзи 15 мартъий. Дигорон. Мёсуггъёуккаг. Граждайнаг тугъ-
ди архайёг. Фёстугъд цардёй Франций. Рамардёй 1969 
анзи 31 майи.

Гёдзаути Петр. Дигорон. 1914–1918 ёнзти Фиццаг Дуй-
неон тугъди архайёг. Афицер. Геуёргий дзиуари кавалер.

Гажжети Алексейи фурт Александр. Райгурдёй 1860 
анзи 24 июни. Мёсуггъёуи дигорон хъазахъёгтёй. Бол-
къон. Каст фёцёй Владикавкази реалон ёма Стъараполи 
хъазахъаг-юнкерон училищетё.

Службё кодта Хуёнхаг-Мёздёггаг полки афицери цини. 
Фиццаг дуйнеон тугъди рёстёги – ротмистр, фёстёдёр ба 
89-аг сотняй командир. Терки исистади рёстёги архайдта 
болкъон Химилони-фурти къуари. Тухтёй Бархе ёфсади, 
уёдта Уёрёсей Хонсар фронти, адтёй полки командири 
хуёдёййевёг. 1920 анзи 11 февралёй фёстёмё Хуёнхаг-
Мёздёггаг фестёгдзёуёг батальони командир. Болкъони 
цин ин лёвёрд ёрцудёй 1919 анзи 19 сентябри.

Гажжети Ивани фурт Владимир. Райгурдёй 1886 анзи 6 
январи. Дигорон. Мёсугъёуккаг. Каст фёцёй Воронежи Ми-
хаили номбёл кадетон корпус, 1905 анзи ба Николаеви ка-
валерион училище. 1907 анзи Терки хъазахъаг ёфсади Вол-
чеки полки хорунжий. Фиццаг Дуйнеон тугъди рёстёги еци 
полки подъесаул. 1910 анзи иссёй сотник. Ё бёгъатёр-
дзийнади туххён хуарзёнхёгонд ёрцудёй Сугъдёг Анни 
4-аг къёпхёни орденёй, Сугъдёг Станислави 3-аг къёп-
хёни орденёй. 1914 анзи бабёй нёуёгёй хуарзёнхёгонд 
ёрцудёй Сугъдёг Анни 2-аг къёпхёни орденёй, 1915 анзи 
ба – Сугъдёг Владимири 4-аг къёпхёни орденёй. Ёфсади 
старшина ма хуарзёнхёгонд ёрцудёй Геуёргий номбёл 
хуёцёнгарзёй. 1917 анзи ин лёвёрд ёрцудёй болкъони 
цин ёма иссёй, ци полки службё кодта, уой командири ён-
хусгёнёг. Терки исистади архайёг. Командё кодта Зольски, 
фёстёдёр ба – Боргустани ёфсёдтон къуёрдтён. Рамар-
дёй тёвдёнезёй 1918 анзи фёззёги.

Гажжети Ивани фурт Петр. Райгурдёй 1898 анзи. Мёз-
дёги зилди дигорёнттёй. 1914–1918 ёнзти Фиццаг Дуйне-
он тугъди архайёг. Геуёргий дзиуари кавалер. Граждайнаг 
тугъди рёстёги Уёрёсей Хонсар фронти архайёг. Адтёй 
сакъадах Лемноси. Теркаг-Астрахайнаг полки хорунжий. Фёс-
тугъд ёхе райста фёсарёнмё. Рамардёй Болгарий г. Ям-
боли 1923 анзи 16 ноябри.

Галати Александри фурт Барис (Аслан-Гирей). Райгур-
дёй 1889 анзи 10 мартъий. Дигорон. Дзёрёстейаг. Ё фидё 
адтёй ахургёнёг. Иристони фиццаг профессионалон компо-
зитор ёма дирижер, профессионалон музыки бундорёвё-
рёг, ёртасёг ёма дигорон адёмон зартё ёмбурдгёнёг. 
1909 анзи каст фёцёй Петербурги реалон училище, 1913 
анзи ба Тифилиси ёфсёдтон училище фиццаг разряди 
хёццё. 1913–1917 ёнзти службё кодта Кавказаг ёфсади 
кавалерион хёйтти афицерёй. 1914 анзи ба адтёй, Ирани 
ни ци ёфсёдтон хёйттё адтёй, уоми. Хуарзёнхёгонд ёр-
цудёй берё тугъдон хуёрзеугутёй. Ёмгъудёй раздёр ин 
лёвёрд ёрцудёй есаули цин. Тугъди райста контузи. Фёс-
тёдёр службё кодта Сурх Ёфсади рёнгъити. 1931 анзи 
каст фёцёй Ленингради сёйраг музыкалон техникум. Еци 
анзёй фёстёмё цардёй Цхинвали.

1931–1935 ёнзти адтёй, ёхуёдёг ци музыкалон скъо-
лайён ниввардта бундор, уой директор. 1938–1951 ёнзти ба 
Цхинвали Паддзахадон драмон театри директор ёма дири-
жер. 1941–1952 ёнзти Хонсар-Иристони заргути ёма кёфгу-
ти ансамбль «Симд»-и аййевадон разамонёг ёма дирижер. 
1951–1959 ёнзти Хонсар-Иристони наукон-ёртасён институ-
ти наукон косёг. Гурдзистони аййевёдти ёскъуёлхт косёг. 
СЦКП-й иуонг 1942 анзёй фёстёмё. Рамардёй 1976 анзи.

Галати Александри фурт Константин. Райгурдёй 1896 
анзи 25 декабри. Дигорон. Мёсуггъёуккаг. Граждайнаг тугъ-
ди рёстёги Бархе ёфсади рёнгъити службёгёнёг. Хъирим 
баеу уни агъонмё Уёрёсей Хонсар фронти архайёг. Есаул. 
Фёстугъд цардёй Югославий г. Катарри. 1945 анзи фёсте 
цардёй АЕШ-и. Разамунд лёвардта Сербий националон зар-
гути къуарён. Рамардёй 1970 анзи 13 июли АЕШ-и.

Галати Андрейи фурт Константин. Дигорон. Мёсуг-
гъёуккаг. Подъесаул. 1914 анзи каст фёцёй Владикавкази 
кадетон корпус, Николаевски кавалерион училищей курси-
тё. Сотник, фёстёдёр ба ин лёвёрд ёрцудёй подъесау-
ли цин. Граждайнаг тугъди рёстёги Бархе ёфсади тугъдон. 
Фёстугъд ёхе райста фёсарёнмё. Рамардёй 1941 анзи 
16 декабри.

Мёрзойти И., Казаков Л., Казаков Е. Дигорон афицерти хъисмёт 

Галати Андрейи фурт Пётр. Райгурдёй 1879 анзи 19 
августи. Дигорон. Мёсуггъёуккаг. Ёфсади старшина. 1897 
анзи каст фёцёй Владикавкази реалон училищей 5 къла-
си. 1900 анзи ба каст фёцёй Новочеркасски хъазахъаг-юн-
керон училище ёма райста подхорунжийи цин. 1906 анзи 
иссёй сотник. Граждайнаг тугъди рёстёги Бархе ёфсади 
тугъдон. Революци ё зёрдёмё ке нё райста, уомё гёс-
гё 1917 анзи декабри уорс афицертёй исаразта фиццаг 
бархе ёфсад. Сё ихёс адтёй, Кавказаг фронтёй ци эше-
лонтё цудёй, уони тохёнгёрзтё есун. 1918 анзи ба Галати
П тр слёудтёй Кубани паддзахи ёфсёдти сёргълёууё-
гёй. Фёммард ёй 1918 анзи январи станицё Энеми цори. 
Ё мард ин устур кади хёццё байвардтонцё Екатеринодари 
Сугъдёг Екатерини кафедралон аргъауёни. 1919 анзи ба ё 
фёсмёрдё хуарзёнхёгонд ёрцудёй «Кубан фёййервё-
зун кёнуни дзиуари 1-аг къёпхёни орденёй.

Галачити Аслан. Терки облёсти Нальчикки зилди Ём-
зорати гъёуёй. Дигорон. 1914–1918 ёнзти Фиццаг Дуйнеон 
тугъди архайёг. Кавкази бёхгин дивизий 1-аг кёсгон-бёхгин 
полки бёхбёлбадёг. Хуарзёнхёгонд ёрцудёй Геуёргий 
дзиуари 4-аг къёпхёни хуёрзеуёгёй.

Галачити Дзанхоти фурт Беслён. Райгурдёй 1879 
анзи. Дигорон. Нальчикки округи Ёмзорати гъёуккаг. Кёсгон 
бёхгин полки бёхбёлбадёг. Лёвёрд ин ёрцудёй Геуёр-
гий дзиуари 4-аг къёпхёни хуёрзеуёг.

Гётёгти Роман. Дигорон. Владикавкази округёй. Граж-
дайнаг тугъди рёстёги службё кодта Уёрёсей Хонсар 
фронти. 1920 анзи ёхе райста фёсарёнмё.

Гётёгонти Захар. Киристонгъёуккаг. Дигорон. Афицер. 
Граждайнаг тугъди рёстёги службё кодта Уёрёсей Хонсар 
фронти. 1920 анзи фёсте ци фёцёй, е абони дёр бёрёг-
гонд нёй. 

Гъуцъунати Никъалай фурт Константин. Мёсуггъёук-
каг. Афицер. Каст фёцёй 1915 анзи Тифилиси прапорщик-

ти скъола. Хуёнхаг-Мёздёггаг полки сотник. Службё кодта 
Бархе ёфсади. Ист ёрцудёй уацари. 1921 анзёй фёстё-
мё лёуд адтёй Терки облёстон ёфсёдтон комиссариати 
номхигъди.

Гибизти Никъала. Владикавкази округёй. Дигорон. 1914–
1918 ёнзти Фиццаг Дуйнеон тугъди архайёг. Уруссаг ёфса-
ди афицер. Геуёргий дзиуари кавалер.

Гибизти Сергей. Владикавкази округёй. Дигорон. Фиццаг 
Дуйнеон тугъди архайёг Уруссаг ёфсади афицер. Геуёргий 
дзиуари кавалер.

Гокъинати Петр. Фиццаг Дуйнеон тугъди архайёг. Диго-
рон. Уруссаг ёфсади афицер. Геуёргий дзиуари кавалер.

Гокъинати Александр. Подъесаул. Дигорон. Граждайнаг 
тугъди рёстёги Уёрёсей Хонсар фронти архайёг. Ист ёр-
цудёй уацари. 1922 анзи лёуд адтёй Республики округон 
ёфсёдтон комиссариати сёрмагонд хигъди.

Гокъинати Михали фурт Геуёрги. Райгурдёй 1885 
анзи. Есаул. Терки хъазахъаг ёфсади афицери фурт. Дзё-
рёстейаг. Дигорон. Каст фёцёй Николаевски кавалерион 
училище 1915 анзи. Хуёнхаг-Мёздёггаг хъазахъаг къуари 
сотник. Граждайнаг тугъди рёстёги Бархе ёфсади тугъдон. 
Есаул. Фёстугъд ёхе райста Францимё. Рамардёй 1948 
анзи 15 мартъий.

Гокъинати Михали фурт Данел. Райгурдёй 1874 анзи. 
Дигорон. Мёздёггаг хъазахъаг. Граждайнаг тугъди рёстёги 
Уёрёсей Хонсар фронти архайёг. 1921 анзи адтёй Румы-
ний ледзёг адёни лагерти.

Гокъинати Гаврили фурт Иван (Зелимхан). Дигорон. 
Мёздёги зилдёй. Уорсити змёлди активон архайёг. Ист 
ёрцудёй уацари. 1920 анзи июлёй фёстёмё Мёскуй ёф-
сёдтон округи фёсёвёрци номхигъдтити лёуд.

Уодзёнёй ма

Мёрзойти И., Казаков Л., Казаков Е. Дигорон афицерти хъисмёт 



208

МАЛХЪАРТИ Нателлё

КОСГЁ, УЁД – ЗЁРДЁЙ

Цёгат Иристон алкёддёр гъёздуг адтёй ёма ёй скур-
диадгун сфёлдистадон адёнтёй, кёцитё сё цард комком-
мё исбастонцё аййевади хёццё. Уонён сё фулдёремёй 
хъёбёр сёрустур ёй нё республикё. Ке кой кёнён, уо-
нёй беретё исгъонбёл ёнцё Дигори. Се ’хсён – Паддза-
хадон премий лауреат Тауасити Дафай фурт Сослёнбег, 
ёгас дуйнебёл игъустгонд скульптортё Гадати Лазёр ёма 
Соскъити Владимир, Тауасити ёнсувёртё Руслан ёма Ста-
нислав, уёдта ма никки берё ёндёртё.

Нё аци ёрмёги нё ёрдзорун фёндуй скульптор Къор-
нати Петури фурт Алани туххён.

Къорнати устур муггаги туххён идёрдтёбёл дзорун ён-
гъезуй. Муггаги байзайёддёгтё устур кадё кёнунцё сё 
номдзуд фиддёлтён ёма син сауёнгё кёстёри уёнгё 
дёр сё нёмттё нё иронх кёнунцё. Алли ёнзти Къорна-
ти муггаги мийнёвёрттё сёхе арёхстгинёй равдистонцё 
царди аллихузон къабёзти, хуарзёнхёгонд ёрцудёнцё 
паддзахадон хуёрзеугутёй, кустонцё бёрнон бунётти.

Къорнати Алан райгурдёй Дигорай 1952 анзи. Къорнати 
фёрнгун хёдзари гъонбёл кодтонцё аст сувёллони. Сё 
фидё Петур ё рёстёги райста экономисти дёсниадё, сё 
мадё Къесати Дунетхан ба куста Дигорай ёхсири заводи. 

Фал сё зёнёг ку баберё ёнцё, уёдта ёхе рахатта ё кёс-
тёртё гъонбёл кёнунмё. Сё цёуётёй алкедёр исахур 
кодта ёма райстонцё фёйнёхузи дёсниади.

Зёгъён, сё хестёр Владимир иссёй ёфсёдтон хирург. 
Ё рёстёги ’й багъудёй Германий зёнхи цъарёбёл фиц-
цаг космонавт Юрий Гагаринён исопераци кёнун. Сё киз-
гё Валентинё – экономист, Руслан – юрист, Роман каст 
фёцёй гъёууон-хёдзарадон институт, ёй гъёбесхуёстёй 
чемпион (самбо). Фал сё кёстёр Алан ба минкъиййёй
фёстёмё дёр берё уарзта ёргъёй аллихузон хузтё кё-
нун. Уобёл ёй ахур кодта ё хестёр ёнсувёр Руслан. Уой 
нимайуй ё фиццаг ахургёнёгбёл дёр.

Абони уёнгё дёр ма Алан хуарз гъуди кёнуй, ё рай-
гурён Дигори ци бёнттё рарвиста, сабий уогёй, уони. Ё 
зёрдёй некёд цох кёнунцё ё хестёрти дзубандитё ев-
гъуд царди туххён, уёдта Едзити Сослёнбеги кустити хёц-
цё тёккё фиццаг хатт куд базонгё ёй, еци хабёрттё дёр. 
Сослёнбеги сфёлдистадё хъёбёр арф фёд ниууагъта 
ёригон скурдиадгун биццеуи зёрди ёма ин фёстагмё ис-
сёй фёндагамонёг стъалу. Арёх лёмбунёг фёккёсидё 
аллихузон гъёдёйконд къоппатёмё, нивёфтуд лёдзгутё-
мё, уёлмёрдти циртитёмё ёма ’й хъёбёр фёндёуидё 
ести уёхёнттё исаразун, ёрмёстдёр, ёхе зёрди фён-
дон.

1960 анзи Къорнати бийнонтё г. Орджоникидземё ку 
’сёййивтонцё сё цёрёнбунат, уёд Алан цёун райдёдта 
Нёуёгдзаути галауани скульптури къуармё. Ё раздёри ди-
ректор Гучмёзти Анни дзубандитёмё гёсгё, Алан и къуа-
ри ёхсён нимад адтёй тёккё тухгиндёр ахурдзаубёл. 
Ахур ба сё кодта дёсни ахургёнёг Евгений Ивани фурт 
Каракозов. Уомён бантёстёй сувёллёнтти аййевадёмё 
исцёмёдес кёнун. Кадёриддёр имё ахур кодта, етё се 
’гас дёр фёсахур ёнёмёнгё бацёуиуонцё уой фёсте 
нё бёсти аййевадон институтмё. Уоми ба сёмё ку ёркё-
сиуонцё, уёд сё ёнёмёнгё ёнёбафёрсгё нё фёууи-
уонцё: «Ка уё цёттё кодта? Уё ахургёнёг ка адтёй», – 
зёгъгё. 

Уомё гёсгё уой фёсте еци ахурдзаутёй беретё иссён-
цё нё республики зундгонд скульптортё.

Малхъарти Нателлё. Косгё, уёд – зёрдёй

Скъола каст фёууни фёсте Алан ахур кёнунмё ба-
цудёй Мёскуй Сурикови номбёл Паддзахадон институти 
скульптури факультетмё. Ахури рёстёгути ёй багъудёй 
ёхебёл берё косун, лёмбунёг игъуста айдагъ ё ахургён-
гутёмё нё, фал, еци рёстёг зундгонд скульптор ка иссёй, 
нё еци ёмзёнхон Соскъити Валодий феппайуйнёгтёмё 
дёр. Соскъий-фурт ё цёстё хъёбёр дардта, не ’мзёнхон-
тёй еци рёстёг уоми ка ахур кодта, уонёмё.

Еу рёстёги ёригон лёхъуён ё зёрдёмё хёстёг райс-
та африкайнаг культурё, уоми имё цёмёдессаг кастёй бу-
нёттон адёнихёттити цардиуагё, се ’гъдёуттё.

Ке зёгъун ёй гъёуй, Алан ёрмёст африкайнаг культу-
рё базонунмё нё раздахта е ’рух. Алан ахур кодта алли 
бёстити хуёздёр ёрмдёснити сфёлдистадё ёма ёхе-
мё иста, ци си скурдиадгундёр адтёй, уой. Еци гъуддаг ин 
устур ёнхус кодта ё идарддёри ирёзти.

ССР Цёдеси рёстёги Сурикови номбёл институти кой 
идёрдтёбёл игъустгонд адтёй, берё адёнихёттити мий-
нёвёрттё си ке ахур кодта, уомёй. Уёди рёстёгути уоми 
ахур кодтонцё фёсевёд Азийёй, Африкёй, социалистон 
бёститёй. Сё кёрёдзей хёццё федар бастдзийнёдтё 
даргёй, студенттёй, алкедёр архайдта ё райгурён бёсти 
туххён фулдёр радзорунбёл, се ’гъдёутти хёццё инне-
ти базонгё кёнунбёл. Уонёй алкедёр ёхецён ести нё-
уёг цёмёдессагдзийнадё ёнёрайсгё нё фёууидё. Ала-
ни гъудимё гёсгё, алли адёймагёй дёр ес цидёр хуарз 
минеугутё райсён, фёстёдёр ёй царди ка багъёудзёй, 
уёхёнттё. Еци гъуди ё сёри ниффедар ёй раст ё сувёл-
лони карёй фёстёмё. Ё зёрди уагмё гёсгё, Алан хъё-
бёр хёларзёрдё ёй, алкёддёр цёттё ёй лёгёй-лёгмё 
ёргон дзубанди кёнунмё, уёдта мёмё, цёмёдёр гёсгё, 
уотё фёккастёй, цума ё сувёллони доги хумётёгдзийна-
дё дёр ё зёрди байзадёй...

Цидёр ёнахур гъардзийнадё цёуй ё уодёй. Алан, 
хицё ёма ескёмё соцъа кёнун ци ёй, уой лёдёргё дёр 
цума нё кёнуй, уёхён минеуёг дёр имё бафеппайдтон. 
Ёвёдзи, ин ё еци уодисконди минеугутё ё ниййергутёй 
рахёсгё адтёнцё, ёндёр, ё ном ёгас дуйнебёл игъуст-

гонд уогёй, абони уёнгё дёр ма уёхён хуёрзуодёй куд 
байзадёй. Некёд иронх кёнуй, кёми фёндуй уогёй дёр ё 
уарзон Дигорё, ё маддёлон ёвзаг, не ’гъдёуттё. Ё зёр-
дёбёл даруй ё рагфиддёлти кадгин гъуддёгутё, сё хуз-
тё, гёгъёдитё.

Институт каст фёууни фёсте Алан ёрвист ёрцудёй 
Краснодармё ёма устур разёнгарддзийнади хёццё косун 
райдёдта ё нёуёг бунати. Ёрмдёсний куст ёнцон ис-
хонён нёййес, уёдта ци ёрмёгёй косуй, уони дёр ён-
гулдзитёбёл ранимайун ёнгъезуй: дор, гъёдё, ёргъё, 
ёфсён. Алли ниварёзт дёр хузгёнёгёй домуй устур 
фёллойнадон байвёрд, куд аразгёй тайунгёнгёй, уотё ё 
бацёттё кёнуни гъуддаги дёр. Алан райсуй бронзё, фал 
имё ес ёндёр хузи аразён ёрмёгутёй куститё дёр. Ё 
алли кустмё дёр бавналуй устур зёрдеген ёма бёрнон 
цёстингаси хёццё, ци фёлгонц фёгъгъавуй исаразунмё, 
уомён бал фиццагидёр исахур кёнуй ё истори, ци рёстё-
ги цардёй, уой, уёдта райдайуй цалдёргай эскизи кёнун, 
цёмёй ин ё зёрди уагё ёнхёстдёрёй равдеса, ё цёс-
тингас ёма иннё уодигъёдон минеугутё. Гъе уотемёйти 
сабургай исёвзуруй еумёйаг эскиз.

Краснодари ци рёстёгутё бакуста, уёдёй ин бантёс-
тёй дёсгай циртдзёвёнтё, бюститё, мемориалон фёй-
нёгутё ёма рельефтё исаразун. Етё айдагъ Краснодари 
краййи сёйраг горёти фёлгонц нё расугъд кёнунцё, фал 
ма ё иннё горёттё дёр. Алли горёт, алли гъёу дёр куль-
тури фёрци (ами дзубанди цёуй циртдзёвёнтё ёма ба-
рельефти туххён) гъёздугдёр кёнуй ёхе ёндаг бакаст, 
зёрдёбёл ёрлёуун кёнуй ести цау. Алли скульптурё дёр 
гъёуама ёхемё здаха адёймаги цёстингас. Уомён ба
хуарз ёвдесён ёнцё Къорнати Алани къохтёй конд
скульптуритё.

Краснодари тёккё фиццагидёр ци скульптурё сараз-
та Алан, е ёй, Краснодари горёти пълан исаразёг, зунд-
гонд ёфсадфётёг А. В. Суворови циртдзёвён. (Раздёр г. 
Краснодар хундтёй Екатеринодар).

Автори къохи бафтудёй зундгонд ёфсёддон разамонё-
ги сорёт, куд ё райгурён бёстёбёл мётёгёнёги, ён-
хёстёй равдесун. Ё цёсгонёй цидёр цёрёццагдзийнадё 

ёма тухё цёуй, бёрёг ёй, еци лёг ё райгурён бёстён 
берё хуарздзийнёдти ке бацудёй, е.

Сёрмагонд  ёргон раздахун кёмё ёнгъезуй, еци цирт-
дзёвён ёй, Фиццаг Дуйнеон тугъди,  «Гъёддаг дивизи» ке 
худтонцё, уоми ци хъазёхъёгтё ёма хуёнхёгтё службё 
кодтонцё, уонён конд. Композици арёзт ёй дууё лёууёг 
лёгемёй. Сё еу ёй хъазахъаг, иннё ба — хуёнхбёстаг. 
Цохъати. Е ба дзорёг ёй, фёйнёхузи адёнихёттити мий-
нёвёрттё фёрсёй-фёрстёмё рёстдзийнадёбёл куд 
ёмтох кодтонцё, уобёл. Етё бёрёг-бёлвурд бёгъатёртё 
нё ’нцё, фал еумёйаг фёлгонцтё. Хумётёги ’й нё баба-
рё кодтонцё дигорон Къорнай фурт ёма хъазахъаг В. Пче-
линён.

Еума циртдзёвён дёр ма ёвёрд ёрцудёй г. Краснодари 
инёлар Л. Г. Корниловён, уруссаг ёфсади сёйраг командё-
гёнёг (1917 анзи). Композиций лёууй инёлар, ёхе ё цине-
лёй ёрёмбёрзгёй, ё цори ба – ёртё бёхи, сё бадгутё 
кёмён фёммард ёнцё, уёхёнттё. Еци бонти истори хуарз 
ка зонуй, е ёй балёдёрдзёнёй, Къорнай-фурти къохи куд 
арёхстгин ёфтуд бакодта еци трагикон рёстёги ёууёлтё 
равдесун, уой. Е дзорёг ёй, Уорсити ёфсади фётёг ниддё-
рён кёнуни ёма сё инёлари еунёгдзийнади кёронбёл.

Скульпторён ёхе зёрдёмё уёлдай хъёбёрдёр ка 
цёуй, еци куститёй еу ёй, В. Пчелини хёццё еумё ке 
скодтонцё, еци Сугъдёг Николаййи циртдзёвён, ёвёрд 
ёй г. Тихорецки, раст Николаййи номбёл аргъауёндонё 
ихёлд кёми ёрцудёй, еци рауён. Аргъауёндони ихёлд-
дзёгтё ёвдесёг постаментбёл лёууй ёртё метрей дёр-
гъён Сугъдёг Николаййи бронзё циртдзёвён. Е ё еу къо-
хёй хуёцуй Николайи аргъауёндони макетбёл, иннемёй 
ба дзиуарё ёфтауй адёнбёл.

Краснодари еу ёма дууё циртдзёвёни сагъд не ’рцудёй 
Къорнати Алани къохёй, уомё гёсгё ба ’й исхонун ёмбё-
луй Уёрёсей Хонсари раззагдёр скульптортёй еу.

Ё куститёй беретё ёнцё Уёрёсей музейти, хецён 
адёймёгути коллекцити, фёсарёйнаг бёстити.

Аланён ё алли куст дёр ёй, уолёфгё ка кёнуй, уёхён 
цардёгас фёлгонц. Е ба уомён уотё ’й ёма си Алан бай-
вёруй ё зёрдё.

Къорнай-фурт нё иронх кёнуй ё райгурён бёстё дёр, 
ё сёйрагдёр куститёй еуебёл нимайуй, Дзанёгати Заур-
беги хёццё ци «Фудонхи бёласё» исаразтонцё, Беслёни 
фудёрцуди ка фёммардёй, уони номерёнён, уой.

Цуппар силгоймагей сорёттё, цума еу бёласё ёнцё, 
– царддёттёг, ё къалеутёбёл ба – сувёллёнттё – изёд-
тё, еци устур Фидбилизи бахаугутё.

Бёласи хузи бундор ист ёрцудёй Къорнати генеалогон 
бёласёй.

Еци циртдзёвёнбёл куст хъёбёр зинтёй цудёй. Е ад-
тёй, еугур Иристон дёр сё цёстисугёй сёхе ку ёхснадтон-
цё, еци рёстёг. Скульптор еци рёстёг ци зёрди уаги хёц-
цё куста, уомён дзурдтёй зёгъён дёр нёййес. Ами айдагъ 
скульпторти зёрди маст ёвдист не ’рцудёй, фал ёгас респу-
блики адёнбёл дёр ци устур бёллах ёрцудёй, е. «Фудонхи 
бёласи» къопи ёвдист цёуй г. Страсбурги ЮНЕСКО-й ём-
бурдгонди. 2005 анзи райста «Гран-при Биеналле».

Аланён ё райгурён гъёу Дигорай Намуси Аллейи 
ёвёрд ёрцудёй ё фиди ёнсувёр Къорнати Кирилли фурт 
Константини бюст – афицер-бёхбёлбадёг, фёммард ёй 
1941 анзи декабри Мёскуй бунмё.

Еци Аллейи ма ёвёрд ёй Къорнати Бёреги бюст дёр. 
Бёрег адтёй, XIX-аг ёности ёгас Дигори дёр игъустгонд 
ёма устур кадё кёмён кодтонцё, уёхён адёймаг, ар-
хайдта 1812 анзи Фидибёсти тугъди, уруссаг-туркаг ёма 
Кавказаг тугъдтити. Адтёй имё фондз Паддзахадон хуёрзе-
уёги, афицери цин.

Туйгъанти Мухарбеги музеййи фондти ёвёрд ёнцё 
Къорнай фурти цуппар кусти: «Едзити Сослёнбеги циртдзё-
вёни эскиз», «Цауёйнон», «Халон – курухондзийнади ниса-
нёвдесёг» ёма «Мади» фёлгонц.

Алани ёрмадзи федёни эскизти ёхсён сёрмагонд бу-
нат ахёссуй поэт, «Кермен»-и партий бундорёвёргутёй еу 
– Малити Геуёргий циртдзёвён.

Поэт цохъати лёууй дорбёл, ё къохтё ё суйнёбёл 
ёрёвёргёй, ё сёрмё ба цёргёс – уёлахези нисанёв-
десёг. Еци эскизмё кёсгёй, ёнёбари дёр адёймаги зёр-
дёбёл ёрлёуунцё цитгин поэти дзурдтё: «Рохсмё фёсе-
вёд, тундзетё, рохсмё цёуетё ёнгон...»

Скурдиадгун ёрмдёсни кёд ё райгурён бёстёй идард-
гомау цёруй, уёддёр ёй некёд иронх кёнуй. «Ме ’гас хе-
уонтё дёр зёрдёй уарзун, ёппунёдзохдёр сё имисун»,  
– загъта мин, мё хёццё дзубандигёнгёй, Алан.

Къорнати Алан ёй Уёрёсей Хузгёнгути цёдеси иуонг 
1983 анзёй фёстёмё. Ё куститё берё хёттити ёвдист 
цудёнцё горётти, крайти, зоналон, республикон, еугурцё-
десон ёма сауёнгё фёсарёйнаг равдистити – Италий, 
Германий, Англий.

Цёгат Иристон-Аланий скъуёлхт хузгёнёг, Краснодари 
краййи администраций премий лауреат, культури къабази, 
хуарзёнхёгонд ёрцудёй майдан «Иристони Намус»-ёй, 
Уёрёсей Федераций Аййевёдти Академий сугъзёрийнё 
майданёй, г. Биеналей Гран-При, уёдта Уёрёсей ёдас-
дзийнадё гъёуайгёнёг служби Диплом ёма сугъзёрийнё 
майданёй.

Аци анз ба нё республики уодзёй Къорнати Алани пер-
соналон равдист. Хъёбёр цёмёдесёй имё ёнгъёлмё 
кёсунцё Иристони сфёлдистадон интеллигенци.

Къорнати Алан. Граждайнаг тугъди бёгъатёртён циртдзёвён.

Публицистикœ



215

Къорнати Алан

Къорнати Алан. 
Едзити Сослёнбегён 
циртдзёвёни эскиз

Къорнати Алан. 
Сугъдёг Николаййи 
циртдзёвён. Тихорецк

КРИТИКÆ 
ÆМА БИБЛИОГРАФИ

ТЪЕХТЫ Тамерлан

РЁСТЁДЖЫ КОМУЛЁФТ 
ЁМЁ ДЗЫРДАИВАДЫ БЁРКАД

(Журнал «Ирёф»-ыл афёлгёст: 2017-2021 азтё)

Фарнимё сёмбёлд йё 30 азы юбилейыл литературон-
аивадон ёмё ёхсёнадон-политикон журнал «Ирёф». Рёз 
хёссын ёй бахъуыд стыр Советон Цёдисы фехёлды ёмё 
ног Уёрёсейён бындур ёвёрыны хёлхъой дуджы. Хорз 
бонтё не ‘ркодта уёд Ирыстоныл дёр, фёлё «ноггуырд» 
нё фёкъуыхцы, царды уёндон къахдзёфтё акодта, ёмё 
йё абон схонён ис рёстёджы комулёфт ёнкъарёг ёмё 
дзырдаивады бёркадёй хайджын бёзджын журнал. Тради-
цитыл ёнувыд ёмё ногдзинёдтёй нё тёрсёг, хуымётёг 
адёймаджы цин ёмё сагъёсмё къёрцхъус журнал. Дыгуро-
нау чи кёсы ёмё фыссы, уыдонмё арёзт, фёлё – иронау 
дёр бирё ёрмёг кём мыхуыргонд цёуы, ёмё афтёмёй 
сфёлдыстады тыхёй иу туг иу стёг адёмы ноджы ёнгомдёр 
чи кёны, ахём журнал.

Дёс ёмё ссёдз азы дёргъён фёндагёй ныридёгён 
афёлгёсдзыстём журналён ёвёджиауы ахсджиаг 2017-
2021 азтыл. Уый иуёй алывёрсыг абарстытён фадат ара-

зы, иннёмёй – коллективы куысты ног къёпхёнмё рахыз-
тён аргъ скёныны гёнён дётты. «Ног къёпхён» – уый ног 
сёйраг редактор Скъодтати Эльбрусы разамынды фёстиу-
джытыл ныхасы нысан у – афтё рауад, ёмё уый дёр кусын 
амынд «фондзазоны» райдыдта. Уыимё журналкёсёджы 
ёргом раппёлинаг редакцийы коллектив кёнё авторты ар-
хайдмё не здахдзыстём. Куыд гёнён ис, афтё парахатдё-
рёй нё фёнды «Ирёф»-ы ахадындзинад Ирыстоны литера-
турон процессыл, классикты уацмыстё дзыллёйыл тауыны, 
ног нёмттё агурыны йын цы ‘нтысы ёмё ёппёт уыдёттё 
фидёны цы «тыллёг» хъуамё радтой, уый равдисын. 

Афёдзмё цыппар хатты сёмбёлы йё иузёрдион хё-
лёрттыл «Ирёф». 20 мыхуырон сыфы, кёнё та – 300 фар-
сы кём ис, ахём журнал. Нё ныхас цы фондз азыл цёуы, 
уым йё тираж нё ивы – 500 экземпляры. Бирё у ёви чы-
сыл? Кёд мадёлон ёвзагыл ёнувыд уёвыныл дзурём, уёд 
хъуамё дзёвгар фылдёр уаид. Кёд иумёйагёй бёзджын 
журналты уавёрыл, уёд та бафиппайдзыстём – раззагдёр 
ахём уёрёсейаг журнал «Наш современник»-ы тираж ныр-
тёккё у 3700 экземпляры, ёмё уыдонён дёр сё уёзгё хай 
ёнёхъён бёстёйы библиотекётё рафыссынц. Нымёцтё 
куы абарём, уёд нё бауырндзён, уавёр бынтон ёвзёр кёй 
нёу, Ирыстоны ма аив литературёйён журнал кёсыны хуы-
зы аргъгёнджытё дзёвгар кёй ис. Ног кёсджытё дёр сыл 
чысылгай ёфты, иугёр тираж уыцы-иу ёмвёзадыл лёууы, 
уёд. Куыдфёнды ма уа, уёддёр йё кондмё гёсгё стыр чи-
ныг схонён кёмён ис, уыцы рауагъдёй йё юбилейон 2021 
азы кёроны онг рухс федтой 119 номыры (1991 азы ёртё 
хатты рацыд).

* * *

Фёлтёрты кёрёдзийыл бёттёг, сфёлдыстады гуырён-
тыл аудёг ёнёхъён библиотекёйы бындурёвёрёг сси 
поэт, прозаик, драматург, тёлмацгёнёг ёмё публицист Ма-
литы Васо. Уый ма бафыста мыхуырмё, куыд сёйраг редак-
тор, журналы 2017 азы 1 ёмё 2-аг номыртё. 26 азы дёргъы 
лёвёрдта разамынд редакцийы чысыл, фёлё куыстхъом 

коллективён, ёмё ацы номырты дёр ирдёй рабёрёг, 
«Ирёф» раст фёндагыл ёвёрд кёй у, уый. Уымёй, ёмё 
дзы ис бирё мидисёй хъёздыг, бакёсинаг ёрмёг. Литера-
турёйы жанртё сты  бирёвёрсыгёй ёвдыст ёмё уыимё 
мыхуыргонд ёрмёг иууылдёр у аккаг ёмвёзадыл ёвёрд. 
Ома, авторты фыстыхъёд ёмхуызон  иттёг хорз схонён 
нёй, фёлё сын се ‘рмёджытыл ёнувыдёй куыстой, хъё-
угё сахат сё-иу бараст, бабёстон кодтой сёйраг редактор 
Малиты Васо ёмё, журналы фыццаг бонёй фёстёмё йемё 
чи куыста, уыцы ёрыгон фысджытё – Скъодтаты Эльбрус 
ёмё Колыты Витали. Гъе ёрмёст, уёд редакцийён ныфсы 
цёджындз чи уыд, уыцы автортёй цыппар азмё дёр иутё 
цардёй ацыдысты, иннётё, алы аххосёгтём гёсгё, фыс-
гё нал кёнынц. Чи сё раивта, уыдон журналыл кёцырдём 
сахадыдтой, нё ныхас дарддёр ууыл кёндзыстём. Ёрмёст 
уал – иу фиппаинаг нывтёй ёмё хуызистытёй йё фёлгонц 
кёныны тыххёй. Ахём «стыр чингуыты» уыдон бёгуыдёр 
фидауынц. 2016-2018 азты журналы фёрстыл фенён уыд 
Тугъанты Махарбеджы стём хатт ёмбёлёг графикон ныв-
тё. Цымыдисаг равдыст ма уыд 2017 азы 1-аг номыры. Уёд 
мыхуыргонд ёрцыдысты Темыраты Мироны архивёй рухста-
уёг-кадёггёнджыты хуызистытё. Ацы хъуыддагмё, чи зоны, 
редакци фылдёр ёргом раздахид, сёйраг ёрмёджытём 
нывтё дётгёйё дёр, фёлё нывгёнджыты куыстытё афтё 
ёнцонтёй райсён нёй.

2017 азы 3-аг номырёй фёстёмё журналы сёйраг ре-
дактор сси Скъодтаты Эльбрус, йё хёдивёг та - Колыты Ви-
талий. Журналы ног разамонёг уайтагъд равдыста  фидён 
рёстёджы ног домёнтём гёсгё аразыны зондыл хёст кёй 
у, фёлё уыцы ног домёнтё ёнгом баст уыдзысты ивгъуы-
димё. Уыцы хуызы, ёмё номыр байгом кодтой иронау ёмё 
дыгуронау фыссёг Малиты Васойы радзырдтёй. Уый фёстё 
дёр редакцийы кусджытё литературёйы сё развёдгёнджы-
тё рох никёд уыдысты, сё уацмыстён кёддёриддёр бынат 
уыд ёмё ныр дёр ис журналы фёрстыл. 

О, ёмё ма «Ирёф» уайтагъд фёхайджын «ног уылён-
тёй» дёр. Уёды онг йё сёйраг иумёйаг сёргонд-рубри-
кётё уыдысты: «Прозё ёма поэзи» (стырдёр жанр разёй 
ёвёрд, ёвёццёгён, уымён цёуы, ёмё журналы бёрцуат 

амоны романтё, уацаутё парахатдёрёй мыхуыр кёнын), 
«Адёмон сфёлдистадё» (архивты ис бирё удварны хёз-
натё, ёмё сё дзыллёйы размё хёссын хъёуы), «Нёуёг 
тёлмацтё» (ёвзаг цёры, литературё рёзы, ног тёлмацтёй 
хъёздыггонд куы цёуа, уёд) ёмё «Публицистикё» (бёл-
вырд адёймёгты цард, ёнтыстытё, ёндёр фёрныг хъуыд-
дёгтё не ‘мдугонтён цымыдисаг сты). Ныр та ма дзёвгар 
фылдёр ёргом аздёхтёуыд «Критикё ёма библиографи»-
мё, рапарахат сты ног кёнё рох рубрикётё «Не ‘взаг – нё 
хёзна», «Сабийти дуне», «Не ‘взаги бундор – нё кёстёртё», 
«Финсунцё нёмё». Автортё арёхдёр ног нёмттё не сты, 
фёлё семё куысты хуыздёрырдём ивддзинёдтё ‘рцыд, 
ёмё уый се ‘рмёджыты темётыл дёр сахадыдта. Арёх ма 
мыхуыргонд цёуынц ирон литературёйы классикты уацмы-
стё, ноджы ахсгё дёр дзёвгар фёзуат бакёнынц. Журнал 
мадёлон ёвзагыл фыссёг автортёй кадавар нё у, фёлё 
замана у, бирётё чиныг сё хёдзармё хёстёг кёй нал уа-
дзынц, рыгбадён ёй кёй хонынц, уыцы фёзынд. Рыг та, не 
‘мдугон уырыссаг фыссёджы загъдау, нё мёгъзтыл ныббадт. 
Гъемё классикты цин ёмё сагъёс, сё зындгонд уацмыстё 
сын журналы дётгёйё, редакци адёмы размё хёссы, чин-
гуытё дёр кёсынмё сё самидин кёныныл ныфс даргёйё.

Чиныг куы кёсой, уёд «Ирёфы» кусджытён дёр сёхицён 
автортё хъомыл кёнын ёнцондёр уыдзён. Мадёлон ёв-
зёгтыл цёуёг бёзджын журналтён ныртёккё ёндёр амал 
нёй – сёхи хъару, хъёппёрисы руаджы хъуамё разёнгард 
кёной адёмы сё къухфыстытё редакцимё хёссынмё. Уёл-
дайдёр – ёрыгон фёлтёры. Ёргом ёй зёгъём – ёнёхъён 
Цёгат Кавказы дёр ацы хъуыддагмё зивёггёнёгау кёнынц, 
ёмё уый национ хёдхуыздзинад хъахъхъёнёг журналты ти-
ражыл зыны. Филологон наукёты доктор Магомед Магомедов 
йё уац «Лингвистическая экология»-йы («Литературон газет», 
2022 азы 18-24 май) фыссы, Дагестаны скъоладзаутён сё 
92 проценты бёрц сё мадёлон ёвзагыл кёй нал дзурынц. 
«Рохуаты уылёнтё» афтё парахатёй куы ‘нхъёвзой, уёд ма 
фысгё та чи хъуамё кёна?!

Хуыцауёй разы, «Ирёф» ныфссёттён хатдзёгтёй дард 
у – чиныг кёсынмё амидингёнён ёрмёг дзы парахатёй 
уынём. Бёлвырдёй фёнысангёнинаг сты Тетцойты Тайму-

разы ёмдзёвгётё ёмё Гуырдзыбеты Блашкайы уацмысты 
ёвзаджы дзырдуат. Ног рубрикё «Сабийти дуйне»-йы фёл-
гёты рацыдысты Тобойты Цёрёджы ёмдзёвгётё сывёл-
лёттён, «Нёуёг тёлмацтём» бахастёуыд францаг ёвза-
гёй дыгуронмё Хъамболты Тамерланы тёлмацгонд Антуан 
де Сент-Экзюперийы «Гыццыл принц». Иннё рубрикё «Не 
‘взаги бундор – нё кёстёртё»-йы нысан та у хицён – скъо-
лайы ахуыргёнджытён методикон бакуыстытё дёттын. Ацы 
хатт – Дзадзайты Риммёйы фёллёйттёй.

Афёдзы фёстаг, 4-ём номыр, мыхуырмё цёттё уыд, 
афтё ацыд не ‘хсёнёй Малиты Васо. Куыд фыссёг, афтё 
уыд бирё хорзёхты аккаг, фёлё ёрмёст журнал «Ирёф» 
рёзты фёндагыл сёвёрынёй дарддёр куы ницы сарёзта-
ид, уёддёр ын ёппёт уыцы хорзёхтё радтён уыдаид. Рад-
той йын сё ёви нё, уый ницыуал давы – йё уацмыстё сёхи 
бынат бацахстой нё литературёйы, удуёлдайё цы журналы 
сырёзтыл архайдта, уый та уыцы литературёйён йё фи-
дён аразёг къабёзтёй иу сси. Редакци зёрдё бавёрдта 
йё цард ёмё сфёлдыстадмё йын ногёй раздёхынёй. Ныр 
та уал рацыдысты Ходы Камалы, Бабочиты Русланы ём-
дзёвгётё, Цъеуты Замёдины, Уёдаты Сулейманы, Легкой-
ты Георгийы радзырдтё ёмё Будайты Милусяйы уацау. Хис-
тёр кары минёвёрттё, фёлё – кёстёртён зонды хос уё-
вёг сфёлдыстадон бынтё. 

Фёнысангёнинаг ма сты ёндёр дыууё хъуыддаджы. 
Фыццаджыдёр, «Сабийти дуйне»-йы рубрикёйы мыхуыр-
гонд цёудзысты сывёллёттён ёнцон ёмбарён ёвзагмё 
ивд (адаптацигонд) «Бёгъатёр Нартё»-йы тексттё. Хицён 
чиныгёй рацыд, фёлё йё ссарён нал ис, ёмё «Ирёф» 
хорз фадёттё сарёзта, хистёртё йё сё кёстёртён цё-
мёй кёсой, уымён. Уыд ахём рёстёг, адёмон сфёлды-
стад бинонты куы ёнгом кодта, кадджытё ёмё аргъёуттё 
кёсынёй кёнё сё дзурёгмё хъусынёй стырёй-чысылёй 
куы не ‘фсёстысты. Редакци уыцы ёгъдау сног кёнынмё йё 
бавёрён зёрдиагёй хёссы, ёмё йын бантысёд.

Дыккаг фиппаинаг та рубрикё «Наукё ёма цард»-имё баст 
у. Цагъаты Илонё ёмё Тедтойты Зинёйы зонадон-иртасён 
уацтё журналкёсёджы размё рахёссыны аккаг ёххёстёй 
сты, фёлё иумёйагёй ахём уацтё иронау кёнё дыгуронау 

фыстёй стём хатт ёмбёлынц. Рагон ёвёрёнтёй ист куы 
нё уой, уёд та бёлвырд тёлмацгонд сты. Нырыккон ахуы-
радон системё амидин кёны зонадон уацтё ёрмёст уы-
рыссагау кёнё англисагау фыссынмё, ёмё уый дёр чысыл 
адёмыхёттыты ёвзёгты рёзтыл хорзёрдём никём ахады. 
Уымё гёсгё журналы дёр ацы иумёйаг сёргонд мёнё цё-
рёддзаг нёу… 

* * *

2018 азы редакци йёхицён хёсыл банымадта йё кёсёг-
мё, нырмё куыд уыд, уымёй ноджы фёхёстёгдёр уёвыныл 
бацархайын. 1-аг номыры рубрикё «Не ‘взаг – нё хёзна»-йы 
фёлгёты уынём кадёггёнёг, кувёг лёг, адёмон сфёл-
дыстад хорз зонёг Темыраты Зауырбеджы ныхёстёй фыст 
таурёгътё. Редакци сиды, цёмёй алчидёр йё алыварс агу-
ра журналы фёрстём рахёссыны аккаг диссёгтё-тёмёс-
сёгтё зонёг адёмы. Ногдзинады охыл ацы къабазы иунёг 
рёнхъ йеддёмё куы нё фёзына, уёддёр ёвзаджы къёбиц 
фёхъёздыг уыдзён, иртасджытё цыдёр хатдзёгтём ёр-
цёудзысты. 

Уёдё журнал фыссёг ёмё педагог Хъазыбегты Хъазы-
беджы ёфсёддон боныгтё мыхуыр кёнын кёй райдыдта, 
уый дёр разёнгардгёнён фёрёз у. Уыцы хуызы, ёмё куыд 
паддзахадон, афтё бинонты архивты дёр нё фысджыты 
сфёлдыстадон бынтё нырма дзёвгар ис. Хъёуы сё агурын 
ёмё литературон фидиуёг журналтём хёссын кёнё ёрви-
тын, ёндёра сын фесёфынёй тёссаг у. 

Журналы ацы номыр ма хицён кёны уымёй, ёмё йё фыл-
дёр хай лёвёрд кёй у Малиты Васойы хуыздёр поэтикон, 
прозаикон, драмон уацмыстён, йё цард ёмё сфёлдыстады 
тыххёй ёрмёджытён. Нымад мёйтё нё фёцард йё 80 
азы юбилеймё, фёлё йё дзыллёйён ныууагъта аив дзырд. 
Ёрмёг афтё бёлвырд ёмё мидисджын у, ёмё, зёгъём, 
ахуыргёнёгён фаг у цалдёр урочы радтынён кёнё лите-
ратурон изёр саразынён.

2-аг номыр уайтёккё дёр йёхимё цёстёнгас здахы 
йё бакастёй. Йё фёзындёй фёстёмё «Ирёф» цыд сау, 

уый фёстё – тарморёгъуызёй. Ныр йе ‘ддаг цъар дзёвгар 
фёрайдзаст – йё уёллаг хай – сырх, бинаг – ёвзистгъуыз, 
журналён ном раттёг цёугёдон Ирёфы нывимё. Уый ууыл 
дзурёг у ёмё «Ирёф»-ы кусджытё фидарёй ёууёндынц 
рухс фидёныл. Уёвгё та ацы ногдзинад дёр царды домён 
у, ёмё ног фёлгонц ног хъарутимё ног нысантём тырнынёй 
ныфс ёвёры.

Номыры парахатёй лёвёрд у прозё. Цыппар авторы Бу-
дайты Милуся, Хохойты Энвер, Легкойты Георги ёмё Тобойты 
Цёрёг адёмы размё рахастой сё уацаутё. Тобойы-фырт, 
хъыгагён, фёстаг хатт – журналимё йё фёзындёй фёстё-
мё ёмгуыстгёнёгён мыхуыргонд цёуы номарён дёр.

Ам ма не ‘ргом аздахём, «Не ‘взаг – нё хёзна»-йы иумё-
йаг сёргонды бын бакёсён кёй ис Таматы Таймуразы уац, 
йё мадёлон ёвзаджы сыхаг адёмыхёттыты ёвзёгтимё цы 
ёнгёсдзинёдтё ис, уый тыххёй. Профессионалон ёвзагир-
тасджытё нё уёвгёйё, ацы темёйыл чи фыссы, уыдонён 
рёстёгёй-рёстёгмё ныхасы бар лёвёрд кёй ёрцёуы, 
уымёй журнал йё кёсджыты хоны сё хъуыдытё зёгъын-
мё, суанг фёсаууонмё тымбыл фынг саразыны хуызы дёр. 
Уыимё редакци йёхи хизы лёмёгъ, ёнёбындур теоритё 
«бийёг» автортёй. 

Ёхсёнады минёвёрттимё ёмгуыстмё арёзт у ног руб-
рикё «Финсунцё нёмё» дёр. Мыхуыргонд цёуынц Дзабай-
ты Фузёйы ёмё Хъамболты Николайы радзырдтё. Редак-
цийы, бёлвырд, фёндыд йё ног хёлёрттём фылдёр ёргом 
раздахын, сёхиуыл сё разёнгарддёрёй кусынмё саразын.

Арфёйаг ма уый у, ёмё лёвёрд кёй цёуы Гуырдзыбеты 
Блашкайы цард ёмё сфёлдыстады тыххёй стыр уац. Йё 
автор – Зёнгионты Георги. Хорз уаид, ахём хуызы бёстон 
ёрмёг арёхдёр куы цёуид, уёд. Куыдфёстагмё дзы сы-
рёзид «Ирёф»-ы авторты уацты ёмбырдгонд нё литерату-
рёйы классикты тыххёй, ёмё уый хорз уаид литературёир-
тасджытён дёр.

3-аг номыры, «Ирёф»-имё ёдзух ёмгуыстгёнёг автор-
тёй уёлдай, фёзынд, сёйраг редактор Скъодтаты Эльбрусы 
загъдау, «нёуёг поэт» дёр. Ёрыгон Гегкиты Сосланы ём-
дзёвгёты циклмё цыбыр разныхасы уый зёгъы сфёлды-
стады бёрзёндтём схизыны фёндиёгтё ёмё уал разы у, 

нырмё йын цы бантыст, уымёй. Куыд загътам, афтёмёй, 
дзырдаивады тыхыл чи ёууёнды, ахём фёсивёд ёхсызгон 
хъёуынц чысыл адёмыхёттыты литературёйы. Ёниу, ны-
рыккон уырыссаг фыссёг Андрей Воронцов йё роман «Ко-
рабль в пустоте»-йы ахём мидис ёвёры, зёгъгё, дам, мах, 
уырыссёгтё, ёгъуыз кёнём, сындёггай фёныгъуылём 
историйы рохуаты айдёны. Аххосёгтёй иу у, уырыссаг ёв-
заг англисаджы «дёлбар» тынгёй-тынгдёр кёй кёны, уый. 
Сагъёстыл ёфтауёг хатдзёг паддзахады сёйраг цёджындз 
уёвёг нацийы минёвар кём кёны, уым ма ирёттё, кёнё, 
зёгъём, иумёйагёй Цёгат Кавказы цёрджытё та цы зё-
гъой?!

Ацы уавёртё ёрыгон фысджытыл уёлдай стыр бёрнон-
дзинад ёвёрынц сё мадёлон ёвзаджы раз. Сё дзыллёйы 
зондахаст, удыхъёд хъуамё ёвдисой, рёстёг ыл куыд 
ахады, уый ёнкъаргёйё. Гегкиты Сослан ахём бёрнон-
дзинад, ёвёццёгён, ёнкъары, уыимё, Хуыцауёй разы, йё 
равзёрст фёндагыл иунёг бёлццон нёу. Ёнтысёд уымён 
ёмё йе ‘мгёрттён дёр, редакци ёмё журналкёсджытё ёв-
дисён уёнт сё рёзты къёпхёнён, ёмё афтёмёй ёнё-
мёнг ирд, ёнёнхъёлёджы фёзилёнтимё сфёлдыстадон 
ёнтыстытё дёр уыдзён. Фёсивёд та цырддзаст уёнт, ма 
тагъд кёнёнт сё мидтых сын цъирёг чырёг телефонимё ай-
рёзынмё. Царды цыдёриддёр цёуы, уыдон хъуамё уыной 
ёвзонг ёмё сыгъдёгзёрдё лёппу кёнё чызджы цёстёй. 
Ёмё уёд, ног технологиты ахёсты ёххёстёй нё хаугёйё, 
ёддаг бакастёй лыстёг, ницы давёг нывтёй нывёнддзыс-
ты дуджы сурёт. Фыссёджы номы аккаг удгоймагён ёнцон 
цёрён никёд уыдис, уый ёмбаргёйё, ёмё сёхицён, зын 
нын у, нё авналёнтё къуындёг сты, зёгъгё, растгёнёнтё 
нё агургёйё. 

«Ирёф»-ы авторты уацты ёмбырдгондмё (кёд ахём 
арёзт ёрцёуа, уёд) ёнёмёнг бахаудзён Скъодтаты Эльб-
русы афёлгёст Багъёраты Созыры цард ёмё сфёлдыста-
дыл. Фыссёг зёгъы йё хъуыдытё фыссёджы тыххёй, йё 
ёвидигё курдиатён ын зёрдёйё аргъ кёнгёйё. Ёнцонём-
барён ёвзагёй фыст, иртасёгмё ёвёрд сёйраг домён-
тён дзуапдёттёг ёрмёг ёххуыс уыдзён удварны хёзнатё 
парахатгёнджытён. Ноджы ма Багъёраты Созыры «Зёрди 

дуар»-ёй ист зонды ныхёстё ёмё ёмбисёндтимё иумё. 
Чи зоны, ахём хуызы равёрён уаид иннё классикты сёйраг 
чингуытёй ист куырыхон хъуыдытё дёр. Нё литературон 
журналты мыхуыргондёй ёндёр хуызы сёрттивиккой ёмё 
зонды суадёттём ног фёлтёрты хониккой. 

4-ём номыры ёппынкъаддёр фондз азы дёргъы фыццаг 
хатт мыхуыргонд ёрцыдысты Миндзайты Валентинёйы ём-
дзёвгётё ёмё Хайманты Антонинёйы радзырдтё. «Нёуёг 
тёлмацты» рубрикё сфидыдта Сервантесы уацау (иронмё 
– Дзасохты Музаферы тёлмац) ёмё Джамийы радзырдтёй 
(дыгуронмё – Цъеуты Замёдины тёлмац). Уыимё Стъара-
полы крайы фысджыты уацмыстё та лёвёрд цёуынц, куыд 
фыст ёрцыдысты, афтё – уырыссагау. Журналы историйы 
фыццаг хатт, ёрмёстдёр сыхаг регионимё «литературон 
хид» саразыны охыл. Бёрёг у, редакци дзыллёйыл мадёлон 
ёвзаджы хёзнатё тауыны над фёндаг бёлвырд арфёйаг 
хъёппёрис царды раууадзынёй кёй фёпарахатдёр кодта. 
«Хид» кёй фёрёстмё, ноджы кёй фёкъабазджындёр, уы-
мён ёвдисён – редакцийы фёстёдёры азты ёмгуыст сыхаг 
регионты фысджытимё. 

* * *

Журналы сфёлдыстады гуырёнтён байсысынёй тёс-
саг нё уыд 2019 азы дёр. Уый нё, фёлё ма 1-аг номырён 
сёйраг редактор Скъодтаты Эльбрус цы уац-разныхас ныф-
фыста, уым фидарёй ёвёры фидёнмё нысантё. Глобали-
заци чысыл адёмыхёттыты кёй «ныхъуыры», се ‘взаг, ёгъ-
дёуттё, культурё сын ёрмёст историйы сыфтыл фыстёй 
кёй фёуадзы, уый йё сагъёсыл ёфтауы, фёлё зёгъы, йё 
райгуырён адём сё фыдёлтёй сын баззайёг хёзнатыл сё 
къух исынмё кёй нё хъавынц. Журнал «Ирёф» афоныл кёй 
рацёуы, сё мадёлон ёвзагыл фыссёг хорз автортё йын 
кёй ис, уый дёр уымён ёвдисён у. 

Коллективы бирёазон разамонёг Малиты Васойы рухс 
ном ссаргёйё та бафиппайдта, уый ёвёрд традицитё хёлд 
кёй нё цёудзысты, фёлё раззагдёр технологиты дуджы до-

Критикœ œма библиографи



225* 15

мёнтён дёр журнал ёнёмёнг дзуапп кёй дётдзён. Ин-
тернеты руаджы алы азты уагъд номыртё электрон хуызы 
дунейы алы рётты кёсён кёй уыдзён, ёрмёст уый дёр 
кёуылты арфёйаг хъуыддаг у. Уёдё сайт, социалон хызты 
аккаунттё дёр «Ирёф»-ён ёцёгёлон ёмбарынадтё не 
сты, ёмё уымёй йё кёсджыты, чи зоны, фидёны авторты 
нымёц дёр фылдёргёнгё цёудзён. Уёды онг уал сёй-
раг редактор журналы хёстёгдёр фидён баста ахём ног 
нёмттимё, куыд Чегаты Хъазыбег, Гегкиты Сослан, Миндзай-
ты Валентинё, Хайманты Антонинё, Ёгъуызарты Сёрмёт. 
Рёстёг куыд равдыста, афтёмёй йё ныфсытё нё фёмёнг 
сты. Ранымад ёмё ма ноджы ёндёр къорд сфёлдыстадон 
кусёджы Ирыстоны литературон царды фидиуджытёй иуы, 
хоры гонтё фёззёгёй-фёззёгмё бёркадёй куыд хай-
джын кёнай, афтё сё къухфыстытёй барёвдауынц. Фёлё 
уацы авторы ныхёстимё ёххёстёй разы уёвён ис: «Хуы-
цау зёгъёд, ёмё нём рёхджы ноджы бирё ног, тыхджын 
кёстёртё куыд фёзына. Уый та уёд уыдзён, ёмё нын нё 
диссаджы рёсугъд мадёлон дыгурон ёвзаг мады фёлмён 
армау нё удтыл ёмбёлын куы райдайа, ёнё уымёй нё нё 
цард куы нал тава, къёбёр ёмё нё цёхх куыд хъёуынц, 
афтё нё куы хъёуа, уёд». Дзырд ма дётты ацы фарстамё 
фылдёр ёргом здахынёй. Ныхас цы номырыл цёуы, уым та 
уал редакцийы фарсмё балёууыдысты, журнал сё поэтикон 
ёмё прозаикон уацмыстёй саив кодтой Бабочиты Руслан, 
Уёдаты Сулейман, Цъеуты Замёдин ёмё Легкойты Георги. 
Классикты сфёлдыстад иртасыны традици йё бёстон куыс-
тёй адарддёр кодта Хъантемыраты Римё – журналкёсёгён 
радзырдта Къоста Фёрнионы тыххёй. 

«Не ‘взаг – нё хёзна»-йы рубрикёйы фёлгёты фёл-
тёрдджын педагог Бежаты Фаризё мыхуыр кёнын райдыдта 
цыбыр дзырдуат ёртё хайё: дыгурон-ирон; ирон-дыгурон; 
уырыссаг-дыгурон-ирон. Ахуыргёнджытён, скъоладзаутён, 
йё мадёлон ёвзаг хуыздёр базонын кёй фёнды, уыдонён 
се ‘ппётён дёр хъёугё ёрмёг.

2-аг номыр райдайы Пушкины 220 азы юбилейы кадён ёр-
мёджытёй. Йе ‘мдзёвгётё лёвёрд цёуынц уырыссагау, 
сё фылдёр дыгуронмё тёлмацгонд кёй не сты, уымё гёс-
гё. Афтё фёуёд, фёлё тёлмацмё стыр ёргом здёхтёуы 

редакцийы кусджыты ‘рдыгёй, ёмё сын фёндиаджы хуызы 
зёгъён ис: «Сдзурын кёнут уё мадёлон ёвзагыл Пушкины, 
Лермонтовы, Феты, Тютчевы, ёндёр уырыссаг фысджыты 
дёр». Ёппынкъаддёр – Скъодтаты Эльбрусы, Колыты Вита-
лийы, Мамыкъаты Хъазыбеджы руаджы…

Пушкины бынётты тыххёй стыр очерк ныффыста журналы 
сёйраг редактор. Уый размёйы номеры мыхуыргонд фесты 
Хъазыбегты Хъазыбеджы ёфсёддон боныгтё, ёмё ныр та, 
зёгъён ис, адёмы размё хаст цёуынц фыссёг-бёлццоны 
боныгёй ист хабёрттё, уымён ёмё Скъодтайы-фырт, ацы 
рёнхъыты авторимё иумё, уыд Болдинойы ёмё фылдёр йе 
‘нкъарёнтё, цы федта, кёимё фембёлд, уыдётты тыххёй 
фыссы. Ацы жанр ис рапарахатгёнён, уымён ёмё нё фыс-
джытё, цы советон рёстёг, цы ныртёккё, бирё классикты 
фёдтыл ацыдысты паддзахады алы рёттём, ёмё сын, цы 
радзурой, уый ис. 

3-аг номыры уёзгё хай лёвёрд у Хетёгкаты Къостайы 
ёмдзёвгётё ёмё публицистикёйён. Ирон литературон 
ёвзаджы бындурёвёрёджы 160 азы юбилеймё сё журнал 
хёссы дзыллёйы размё, кёд чингуытё бирё ис, уёддёр. 
Уымёй ноджы иу хатт нысангонд цёуы, Къостайы фёдонтён 
йё алы рёнхъ дёр зынаргъ кёй у, нё абоныл йё цин ёмё 
сагъёстё тынг кёй фидауынц…

Ам ма уынём Шекспиры комеди дыгуронмё Бабочиты Рус-
ланы тёлмацёй. Арфёйаг, журнал театрён ахъаззаг фёрёз 
чи кёны, ахём куыст. Сценёйы дёсны режиссертё йём
хъуамё сё хъус дарой, уымён ёмё нём драматургийы жан-
ры аккаг уацмыстё ёмё тёлмацтё арёх нё фёзыны. 

Нырыккон фыссёг Сергей Телевнойы уацау та стёлмац 
кодта Миндзайты Валентинё. Уымёй, ёнёмёнг, йё радон 
ёвёрён бахаста дзырдаивады къёбицмё. Литературёйы 
домёнтём гёсгё ацы ёмё уёлдёр амынд тёлмацтё дёр 
цёй аккаг сты, ууыл ныхас сёрмагонд иртасён куыст домы 
ёмё ам нёхимё уыцы хёс нё исём. Зёгъём ёрмёст, ёв-
заг кёй фёхъёздыг ног тёлмацтёй, ёмё уый йё рёзтыл 
хорзёрдём кёй ахады, тёлмацгёнджыты фыдёбон бынтон 
ёнёлаз куы нё уа, уёддёр. 

«Не ‘взаги бундор – нё кёстёртё» – ацы иумёйаг сёр-
гонды бын редакци мыхуыр кёны Бзарты Русланы ахуырадон 

ёрмёг скъоладзаутён Алани ёмё Уёрёсейы историйё. 
Дыгуронау ахём «зонадон радзырдтё» арёх нё фендзынё, 
ёмё ацы хъёппёрис ёнёмёнг адарддёргёнинаг у.

4-ём номыры руаджы ма иу хатт рабёрёг, 300 журналон 
фарсы ахъаззаг кёй сты прозёйы стыр жанры уацмыстё 
уадзынён. Мёхёмётты Ахуырбеджы патриотон хъомыла-
ды фёрёз документалон уацау (ацы хатт – дыгуронау фыс-
тёй) кёд 70 фарсыл «ёрбынатон», уёддёр авторты ёмё 
се ‘рмёджыты нымёц къаддёр нё фёци. Иннё ёхсызгон 
хабар – рацыдысты ног автор Скъиаты Ёхсары цыбыр ра-
дзырдтё дёр.

«Литературон хидтё» фёфидар сты Кёсёг-Балхъары
республикёйы минёвар авд нырыккон фыссёджы ёмдзёв-
гётё ёмё радзырдты руаджы. Дыгуронмё сё раивтой жур-
нал «Ирёф»-ы автортё. Публицисттёй номыры сты Кокиты 
Георгийы, Цориты Ингёйы, Гасанты Валерийы, критиктёй – 
Хозиты Барисы уацтё. Редакци бирё автортыл аххёссыд, 
жанртё фаг ёххёстёй равдисынхъом сси. Ныр, зёгъгё, 
бавдёлд, ёмё номыр ёххёстёй уыцы-иу ног фыссёджы 
уацмыстёй сарёзта, уёд та куыд уаид? Авторён – хицён 
чиныджы рацыды хуызён, йё курдиатён аргъгёнджытён – 
ёххёстдёр сфёлдыстадон сурёт саразыны фадат. Ахём 
фёлтёрёнмё, мыййаг, нё сидём – ёвиппайды ёвёджиа-
уы курдиатджын фыссёджы уый бёрц къухфыстытё кёцёй 
хъуамё фёзыной?! Редакцийы кусджытё ног мадзёлттё 
агурынц, цёмёй уыдоны руаджы журналмё адём фылдёр 
ёргом здахой.

* * *

Алы аз дёр редакци, ёнёмёнг, ног нысантё сёвёры йё-
хицён ёмё журналкёсёгён дёр. 2020 азы фыццаджыдёр 
тырныдта Уёлахизхёссёг фыссёг-салдаты ном ссарынмё. 
75 азы фёстё дёр ацы темё иртасинаг у, уёдё адёмы раз-
мё хёссинаг ёрмёг дёр архивты ёмё хёстонты бинонтём 
нырма дзёвгар ис. Дыккаджы та журналы кусджытё бафён-
дыд, арёх чи нё фыссы, уыцы автортимё бёстондёр баку-
сын. Ёркёсём, куыд архайдтой ёмё сын цы бантыст, уымё.

Прозё ёмё поэзийы къабазы къорд иудадзыгон авторы 
ёмрёнхъ фёзындысты журналыл ёнувыд, фёлё йём ёр-
мёджытё стём хатт дёттёг Цомартаты Изётбег ёмё Са-
къиты Сергейы уацау ёмё ёмдзёвгёты цикл. «Критикё ёма 
библиографи» – ам драматург Хёмыцаты Цёрайы сфёлды-
стадыл бёстон уац ныффыста Хозиты Барис, Хуыгаты Сер-
гейы прозёйы тыххёй йё хъуыдытё загъта ацы рёнхъыты 
автор, уыимё – журналы фёрстыл фыццаг хатт. 

Хёсты фёлтёры фысджытёй уынём Хуадонты Иссёйы 
уацау. 

2-аг номыр у Уёлахизы 75 азы бонмё сёрмагонд рауагъд. 
Байгом сёйраг редактор Скъодтаты Эльбрусы стыр разны-
хасёй ёмё хъуыстгонд хёстон зарджыты тёлмацёй ды-
гурон ёвзагмё. «Прозё ёма поэзи»-йы иумёйаг сёргонды 
фёлгёты бакёсён ис Хъазыбегты Хъазыбеджы романёй
скъуыддзёгтё, Цъопбойты Кермены, Дзадзаты Хусины, Мё-
хёмётты Ахуырбеджы уацаутё ёмё радзырдтё, бирё хёс-
тон поэтты ёмдзёвгётё.

Номыры дыккаг ёмбис у «Публицистикё». Аххёссыд дёс 
авторёй фылдёрыл, уыимё дзы ис Советон Цёдисы Хъё-
батырты, Ёнёстъалы Хъёбатырты, ёфсадхонты тыххёй 
очерктё, хёстонты фыстёджытё, хуызистытё. Се ‘хсён – 
дыгуронмё тёлмацгонд ёрмёг. Хорз хъёппёрис, уымён 
ёмё редакцийы коллектив уый руаджы йё мадёлон ёвзагыл 
сарёзта чысыл, фёлё мидисджын энциклопеди. Ацы номыр 
бирёты хёдзёртты баззайдзён дзёвгар рёстёг, уёдё дзы 
ахуыргёнджытё дёр ёхсызгонёй пайда кёндзысты скъо-
ладзауты раст фёндагыл ёвёрыны куысты. 

3-аг номыр хицён кёны, уыцы-иу рёстёг дзы цыппар ног 
авторы кёй фёзынд, уымёй. Ныры рёстёджы, - мадёлон 
ёвзагыл фысджытё къаддёрёй къаддёр кём кёнынц , хъы-
гагён, – уым уал ног авторы фёзынд  банымайён ис хорз 
бёрёггёнёгыл. Мыхуыргонд ёрцыдысты туркаг Дзарасты 
Кадиры ёмдзёвгётё. Фыссы йё мадёлон дыгурон ёвза-
гыл ёмё  лёггад кёны журналён, рафыссы йё, ёмё йё 
редакцийы кусджытё та йё номёй балёвар кёнынц, кёй 
хъёуы, уыцы кёсджытён. «Ирёф» ёмё нё иннё литера-
турон журналтё «Мах дуг», «Дарьял», Ирыстоны Хуссары та 
«Фидиуёг» рафыссынмё чи ёххуыс кёны, ахём хёлёрттё 

абон боны бирё не сты, фёлё сё архайд ёвзаг бахъхъа-
хъёны фарстайы фёстаг бынат нё ахсы.

Ног рубрикё «Фиццаг фёлварёнтё»-йы фёлгёты мы-
хуыргонд цёуынц Саулохты Ланёйы, Хъанухъты Азёмёты 
ёмё Секъинаты Майёйы ёмдзёвгётё. Сёхи тыххёй зо-
нинёгтё кёнё хуызистытё нёй, фёлё сё фыстыхъёдмё 
гёсгё хёрзёрыгёттё сты, ёмё ёнтыстджын уёнт сфёл-
дыстады бёрзёндтём фёндагыл! Редакци та сын рёстё-
гёй-рёстёгмё сё ног сисфёлварёнтё куы мыхуыр кёнид, 
уёд уаид тынг хорз – журналы фидён ёрыгон курдиаттимё 
баст у. Уёвгё ма цымё ахёмтё цал ис, семё чи ёмё куыд 
кусы? «Ирёфы» редакци тымбыл фынг саразы, ёрыгон фёл-
тёримё кусёг ахуыргёнджыты, ёхсёнадон организациты 
минёвёртты, библиотекёты цур сфёлдыстадон иугондты 
разамонджыты, фысджыты ёмё журналистты ёрёмбырд 
кёны ёмё уый дёр ахъаз вёййы иумёйаг уавёр равди-
сынён. Ныфс раттён, йё фыццаг фёлварёнтё йын сы-
вёллётты журналы фёрстём рахёссён кёмён уа, ахём 
фондз-ёхсёз лёппу кёнё чызджы кой куы скёной, ёмё сё 
редакци йё «дёлбазыр» куы бакёна, уёд уый руаджы иу 
хорз фыссёг уёддёр нё рахъомыл уыдзён?! Уёдмё кёд 
нё рёстёг дёр раивид хорзырдём, ёхсёнад фыссёгён 
ёмбёлгё аргъ кёнын райдаид, йё фыдёбон ын хёрзёгъ-
дау ёмё хъуыдыгёнёг фёлтёртё хъомылгёнёг ахъаззаг 
фёрёзыл банымаид…

Ёмтгёй райсгёйё, редакци архайы фёстаг азты уагё-
вёрдтём гёсгё – куыд гёнён ис, афтё фылдёр авторты 
ёнцон ёмбарён ёвзагёй фыст аивадон домёнтён дзуап-
дёттёг уацмыстё ноджы фылдёр кёндзысты.

Уыцы зондыл хёст уёвгёйё редакци афёдзён аккаг кё-
ронбёттён скодта журналы 4-ём номырёй. Байгом «литера-
турон хедёй», уыимё ацы хатт сфёлдыстады ёнгомгёнёг 
тых айтынг Уёрёсейы фысджыты цёдисы онг. Йё сёрдар 
Николай Иванов уыд Ирыстоны, ёмё «Ирёф»-ы сёйраг ре-
дактор Скъодтаты Эльбрус йемё скодта бындурон интервью, 
журналкёсёгён цымыдисаг фарстытё йём ратгёйё, ёмё 
сын мидисджын дзуаппытё райсгёйё. Дыгуронмё йын стёл-
мац кодта йё радзырдтёй иу, ёмё уый дёр ам бакёсён ис. 

Прозё ёмё поэзийы къабаз ма саив Рёмонты Зёлинёйы 
радзырдтёй, Колыты Виталийы, Касаты Батрадзы ёмё Бу-
дайты Аслёнбеджы ёмдзёвгётёй. 

Ёргом йёхимё здахы ног рубрикё «Сфёлдистадон бун-
тёй». Ам мыхуыргонд цёуынц, газет «Социалистон Дигорё»-
йы 1941 азы Скъодтаты Амырханён, Хайманты Георгийён 
ёмё Цёрикъаты Барисён цы радзырдтё рацыд, уыдон. 
Раст фёндагыл та ёрлёууыд редакци ацы хатт дёр – нё 
хистёрты фарн, рагон ёгъдау, ивгъуыды цардыуаджы тёва-
гёй йемыдзаг чи у, ахём цымыдисаг ёрмёджытё адёммё 
хёссын хъёуы, ёмё уадз, хёстёг уой сё авторты фёдонты 
зёрдётём дёр.

Публицистикёйё номыры уынём Дзидзойты Валерийы 
уац Бесаты Тазейы цард ёмё сфёлдыстады тыххёй. Зынд-
гонд цаутё баиу сты ёмдугонты мысинёгтё ёмё офици-
алон гёххёттыты ёвдыст, хатт бынтон ёнёнхъёлёджы 
фёзилёнтимё. Хорз уаид, нё иннё фысджытён дёр ахём 
«бёстонгёнёг биографтё» куы фёзынид, уёд, уымён ёмё 
сё куыстытё уаиккой ахъаззаг бындур диссертацитё ёмё 
монографитён. 

Ныр та уал ёрцыд журналы историйы ахсджиаг фёзилён-
тыл бацин кёныны рад. 

* * *

«Ирёф»-ён кадгёнён 2021 аз… Журнал арфёйы ныхёс-
ты аккаг ёрмёст йё юбилейы рёстёг нёу, фёлё уёддёр 
цыдёр «ёндёр кары» бацыд, цавёрдёр ног бёрзёндмё 
схызт, ёмё ёхсёнад уый хъуамё ёнёбафиппайгё ма 
фёуа. Коллектив хъуамё сёрбёрзонд уа, удуёлдайё цы 
хъуыддагыл архайы, уый хайыр кёй у, литературёйы рёз-
тыл кёй ахады, ныры онг мыхуыргонд зонды фёрёзтыл цы 
бафтауа, уый ма йын кёй ис, уый тыххёй. 

Дёс ёмё ссёдз азы – уый журналён у ёрмёст ёвзонджы 
бонтёй ёрыгоны кармё рахизыны рёстёг. «Ацёргё» та йё, 
ёнусы сёрты цалынмё акёса, уёдмё схонён нёй. Банты-
сёд уёдё «Ирёф»-ён уый дёр, зёлёд мадёлон дыгурон 
ёвзагыл ныхас ноджы ма сёдёгай азтё, ма байсысёд йё 

бёркадджын къёбицы ёвёрёнтёй йын саходынмё тырнёг 
фёлтёрты суадон. Райёнт ыл, журналы кусджытё сёхёдёг 
журналы 1-аг номыры Ходы Камалы 80 азы юбилейыл куыд 
барадысты, афтё. Дзырды дёснытё сё рох никёд вёййынц, 
ёмё та ацы хатт дёр бёстон куыст бакодтой – зындгонд 
фыссёг ёмё ёхсёнадон кусёг, журналы иузёрдион хёлар 
ёмё авторён лёвёрд цёуы йе ‘мдзёвгёты стыр цикл ёмё 
Хъазиты Мелитоны, Джусойты Нафийы, Джыккайты Шамилы 
литературон-критикон уацтё йё цард ёмё сфёлдыстады 
тыххёй. Радон хатт та уынём, редакци хорзёй хорз зё-
гъын кёй зоны, нё литературёйы хъазуатонты фёллёйттён 
аргъгёнынхъом кёй у, дзыллёмё сё рахёссын йёхицён 
удыбёстёйыл кёй нымайы. Уыцы хъёппёрисёй бузныгёй 
ёрмёст ёвзаг ёмё литературёйы ахуыргёнджытё куы баз-
зайой (ёвёджиауы хъёздыг ёрмёг сын ис урок радтынён), 
уёддёр сё фыдёбон дзёгъёлы нёу.

Уёрёсейы Фысджыты цёдисы цёгатирыстойнаг хайад
фёфидар кодта йё бастдзинёдтё Белгороды облёсты 
ахём организациимё. Ёмгуыстады охыл «хёлардзинады 
хид» сфидыдта «Ирёф»-ы руаджы дёр – Скъодтаты Эльбрус 
ёмё Колыты Витали дыгуронмё ратёлмац кодтой ёртё 
белгородаг фыссёджы уацмыстё, ёмё ныр рухс федтой 
журналы фёрстыл.

Публицистикёйё лёвёрдёуы Малхъарты Натэллёйы 
уац йё мыггаджы равзёрды тыххёй. Ацы къабазы авторты 
нымёц хъуамё фылдёр уаид – алчидёр йё мыггагимё баст 
зонинёгтё, таурёгътё, мысинёгтё редакцимё куы ‘рвитид, 
уёд сё хуыздёртё мыхуыргонд цёуиккой ёмё журналмё 
се ‘ргом фылдёр адём здахиккой. 

Нё ныхас та уал ёрхёццё 2-аг сёрмагонд номырыл 
афёлгёсты онг. «Ирёф»-ён йё 30 азы юбилеимё арфётё 
ёрвитынц бирё автортё, хёлёрттё, мыхуыры фёрёзты 
разамонджытё. Сёйраг редактор йё разныхасён эпигра-
фён равзёрста, Абайты Васо 1999 азы цы ныхёстё загъта, 
уыдон: «Мё хъуыдымё гёсгё, Цёгат Кавказы цы литера-
турон журналтё цёуынц, уыдонёй зёрдёмёдзёугёдёр у 
«Ирёф». Ёххёст у алыхуызон ёрмёгёй, аивадон уацмыс-
тёй уёлдай ма дзы вёййы мыхуыргонд бындурон наукон
куыстытё дёр. Йе ‘взаг у хъёздыг ёмё ёнцон кёсён». Ит-

тёг хорз бёрёггёнён ёвёрд ёрцыд ёрыгон  журналён. 
Дзёнёты бадинаг дунейы зындгонд ахуыргонд уыцы рёстёг 
аргъ цы миниуджытём гёсгё кодта, уыдон нё аивтой – аива-
дон уацмыстём ёвёрдёуы ёмбёлгё домёнтё, автортимё 
куыст цёуы активонёй, се ‘рмёг у кёсыны аккаг, рёстёгёй-
рёстёгмё фёзынынц ног нёмттё. Скъодтаты Эльбрус йё 
уацы зёгъы, уыцы традицитыл коллектив хёст кёй уыдзён 
дарддёр дёр, ёрмёст рёстёджы домёнтё нё рох кён-
гёйё. Ёрдзырдта авд сёйраг рубрикёйыл, хорзыл баны-
мадта, коллектив ног технологитём ёмхиц кёй у. Уёлдёр 
ма куыд загътам, афтёмёй сёрмагонд сайт дёр сарёзта 
ёмё дзы журналы номыртё электрон хуызы ссарён ёмё 
бакёсён ис. Уёлёнгай хъуыдыгёнынадыл («клиповое мыш-
ление») чи фёхёст ёмё раззаг нымёцон технологиты «арф 
дзыхъхъы» чи скуыси, уыдонён ис фёстёмё рухсмё, чиныг 
кёсын ёмё хёрзёгъдаудзинады уагёвёрдтём гёсгё цё-
рынмё раздёхыны фадат.

Диссаг ёмё алайаг, фёлё раззагдёр технологитё арёх 
мёнг идеалтём здахынц, ёцёг хъайтарты ёмё фёллой-
гёнджыты фёзмынмё нё, фёлё уёлёнгай ирхёфсён-
тём сидынц. Афтёмёй литературё ёмё адёймаджы уды 
сыгъдёгдзинадыл тохы фёуёлахиз вёййы ёппёрццёг ми-
ниуджытё тауёг армукъа. Чи фылдёр хорздзинад скёндзён, 
уымёй ерысы бёсты иууылдёр хъуамё ёзфёраздёронёй 
тырной, никёуыл ёмё ницёуыл ауёрдгёйё, ёхца ссивын-
мё. Цы дунеон ёмё уырыссаг, цы – национ литературётё 
та кёддёриддёр уд ёмё зёрдёйы сыгъдёгдзинадмё, хорз 
ёмё ёвзёры ‘хсён арён ёвзарынмё хуыдтой. Хонынц ныр 
дёр, уыимё «Ирёф»-ы хуызён мыхуыры фёрёзты ёххуы-
сёй дёр. 

Бафиппайын ма хъёуы, юбилеимё арфёты ‘хсён кёй ис 
ахуыргонд, журналист ёмё литературон критик Хозиты Ба-
рисы уац «Ирёф»-ы сыфтё – Ирёфы уылёнтё» дёр. Уым 
иумёйагёй ныхас цёуы журналы ивгъуыд ёмё абоныл. 
Уацы загъд хъуыдытёй кёцыдёртё парахатдёрёй ёвдыст 
ёрцыдысты ацы ёрмёджы, кёцыдёртё та, чи зоны, фёуой 
«фёсаууонмё полемикёйы» хос.

Стыр бынат лёвёрд у дунейы зындгонд скульптор Соскъи-
ты Владимиры 80 азы юбилеймё ёрмёгён ёмё йё куысты-

ты равдыстён. Нывгёнджыты тыххёй журналы дёттён уаид 
фылдёр ёрмёг дёр, аивадуарзджытё сын се сфёлдыстад 
активондёрёй куы ‘взариккой, уёд. Ацы ныхёстё зёгъён ис 
актерты тыххёй дёр. Ирон ёмё Дыгурон театртён журнали-
мё се ‘мгуыстдзинад уымёй фёфидар уаид. Сё репертуар-
мё та уёндондёрёй хёссёнт журналы мыхуыргонд драмон 
уацмыстё, ёмё уый ахъаззаг уыдзён нё культурёйён. 

Прозё ёмё поэзийё бакёсён ис, ёхсёнады риссаг фар-
статыл ёмё ёмдугоны хъысмётыл классиктё ёмё нырык-
кон фысджыты ныхас кём баиу, ахём уацмыстё. Уыимё, 
«Сабийти сфёлдистадёй», зёгъгё, ацы иумёйаг сёргонд 
та мёздёггаг фёндзёмкъласон Аринё Кулаковайы тыххёй 
лёвёрдёуы. Ёрмёстдёр иу цыбыр ёмдзёвгё, фёлё йё 
редакци дётты налхъуыт-налмас ссарёгау. Сывёллон ён-
къары дыгуронау ныхас, ис ём поэты курдиат ёмё йын ре-
дакци йё райрёзтмё, бёлвырд, йё хъус дардзён.

Публицистикёйё бакёсён ис Суменаты Замирёйы ёр-
мёг Цёголты Георгийы тыххёй. Уый архивёй ист уац у, 
фёлё йе ‘руаджы фыссёджы сфёлдыстадмё нырыккон 
иртасджытёй искёй цёстёнгас аздахён ис, ёмё уый дёр 
ахсджиаг фёзилён у.

Журналы 3-аг номыр дёр юбилейон у – фылдёр арёзт 
у дыгурон литературон ёвзаджы бындурёвёрёг Малиты 
Георгийы 135 азы кадён мыхуыргонд ёрмёгёй – ёмдзёв-
гётёй, мысинёгтёй, номарёнтёй, критикон уацтёй. «Ирё-
фёгтё» зёрдиаг лёггад бакодтой дыгурон литературёйы 
сёйраг цёджындз ёмё журналён йёхи бындурёвёрёджы 
фыдён. Растдёр зёгъгёйё та, йё дзыллёйё йын йё бирё 
лёггёдтё чи ‘мбары, йё аивадон дунемё балцы ацёуынмё 
цёттё чи у, уыдонён. Кёй зёгъын ёй хъёуы, алывёрсыг 
нывёфтыд дунейыл кёрёй-кёронмё ёрзилён журналы иу 
номыры руаджы нёй, фёлё Цёрукъаты Алыксандры, Хъо-
дзаты Ёхсары, Ходы Камалы, Дзасохты Музаферы, Джыккай-
ты Шамилы, Сабайты Сулейманы иртасёнты руаджы цёс-
тытыл ауайы йё адёмы иузёрдион хъёбулы ирд фёлгонц. 
Сёхи ахорёнтё йём хёссынц Скъодтаты Эльбрусы ёмё 
Бабочиты Русланы ног уацтё. 

Бирётён ёнёнхъёлёджы прозаикёй йёхи равдыста Хо-
зиты Барис. «Ирёф» ма йын йё радзырдтё уый размё дёр 

иу хатт рауагъта, ныр журналкёсджытё ногёй ёвдисён сты 
литературёйы йын «ёнёсгёрст» жанры радон къахдзёф-
тён.

«Ёнёрайхёлд скурдиадё» – ацы рубрикёйы ёвдыст 
цёуы Перисаты Самилханы (Тетцооны) сфёлдыстадон кур-
диат. Къибирты Амырхан ары ёнахуыр миниуджыты хицау 
сылгоймаджы ном. Адёмон сфёлдыстад зыдта тынг хорз, 
дзургё та ёмдзёвгётё, экспромттё ёмё эпиграммётёй 
кодта. Профессионалон фыссёджы ёмё артисты курдиат, 
ёцёгдёр, нё райхёлд – цард ёндёрхуызон домдта, фёлё 
дзыллёйы ‘хсён Самилханы цыргъзонд ныхёстё баззадыс-
ты. Ахём дзырды дёснытё ма ноджы уыд, ёмё сыл ёнё-
мёнг фыссын хъёуы. Хорзы фёд сёфт хъуамё макуы уа…

Афёдзён хатдзёгтёгёнён 4-ём номыры Къибирты 
Амырханы, Хохойты Фидары, Зёнгионты Георгийы литерату-
рон уацмыстёй уёлдай, цёстёнгас йёхимё здахы Дзабай-
ты Фузёйы очерк Сырх Дыгуры равзёрды тыххёй. Ирысто-
ны хъёуты ивгъуыд, абон ёмё зындгонд цёрджытыл ныхас 
цымыдисаг у, ёмё хорз у  йё  парахат кёнын. Журнал-стыр 
чиныг та уал «бахоста» йё иузёрдион хёлёртты хёдзёрт-
ты ёмё куыстуётты дуёрттё, дзырды адёй сё схорзёх, 
нё фысджыты сфёлдыстадимё сё базонгё кёныны охыл. 
Баузёлёнт ыл уёдё сёхи зёрдёйы хорзёхён, сё удён-
цойён ёмё мадёлон ёвзаг хъахъхъёнынмё ёвёрён ба-
хёссынён.

* * *

Нё афёлгёстёй ис бёстон-бёлвырд хатдзёг скёнён: 
«Журнал «Ирёф»-ы поэзи ёмё прозёйы антологи аразём, 
зёгъгё, уёд кадавар нё уаид аккаг ёмвёзады уацмыстёй». 
Иугёр афтё зёгъён ис, уёд литературон процессыл аха-
дындзинад дёр уёзгё у. Уый «Ирёфы» редакцийён дётты 
дарддёр архайыны хъару ёмё «сфёлдыстадон тыллёг» 
ёфснайыны гёнён. Уёдё фидёнмё дёр, сё куыст куыд 
аразынц, уымё гёсгё уёндонёй кёсён ис – журнал йё 
ног юбилейтём фёндаг гёрддзён, фёлтёрты ёнгом баст-

дзинад цёстыгагуыйау хъахъхъёнгёйё. Хъёздыг у рубри-
кётёй, ёххёссы ёппёт жанртыл, уыимё ёмдзёвгётё, 
радзырдтё, драмётё агуры сё цардёй ацёуёг фысджыты 
архивты дёр, ёмё сын уымёй се сфёлдыстадон бынтё рох-
уаты фёлмёй бахизы. Иннёмёй та тырны, абон не ‘хсён цы 
хъайтартё цёры, уыдоны тыххёй публицистикёйы къабазы 
бёстондёр ныхас рапарахат кёнынмё. Афтёмёй журнал 
нё фидауц ёмдугонты фёлгонцтё нывёнды ёмё дзыллё-
мё ноджы хёстёгдёр кёны. 

Нырыккон ёрыгон уырыссаг прозаик Андрей Антипин йё 
цыбыр радзырдтёй иуы ахём хъуыды зёгъы: «Мё чиныгкёс-
джытё сты ацёргё адём. Афтё у мё хъысмёт. Бузныгёй 
мё баззайынц, ёмё уый бирёйы аргъ у. Фёлё абон-райсом 
уыцы бабатё ёмё нанатё амёлдзысты – ёмё семё амёл-
дзынён ёз дёр, уымён ёмё мё цард ёндёр никёй мидёг 
адарддёр уыдзён. Уымё гёсгё мын нысангонд у литерату-
рёйы цыбыр рёстёг бафёстиат уёвын». Афтё «удёгасёй 
амёлынёй» тёссаг у литературон журналтён, сё «дадзин» 
автортё ёмё кёсджытёй куы бавдёлон уой, уёд. Фёлё 
сё «Ирёф»-ы хуызён курдиатджын фысджыты ёмё сын се 
сфёлдыстад уарзджыты кёрёдзийыл бёттынхъом чи уа, уы-
донён сё цёрёнбоныл ёфтдзён ёмё ёфтдзён. Уымён, 
ёмё фыссёг ёнустём цёрдзён журналы йын мыхуыргонд 
уацмысты, кёсгё сё чи кодта, уыдоны кёстёртё та-иу зёгъ-
дзысты: «Мё ныййарджыты зёрдёмё хёстёг уыд, ёмё 
мын уыдоны номмё гёсгё зынаргъ у». Уыдётты руаджы жур-
налты цёрдзён мадёлон ёвзаг дёр, литературё йёхёдёг 
та ёвдадзау уыдзён, уды сыгъдёгдзинадмё, хорз ёвзёрёй 
иртасынмё чи тырны, ахём адёмён.

Литературон процесс йёхёдёг та бирё хъуыддёгты 
аразгё у сфёлдыстадон фёлтёрты бастдзинадёй, ёмё 
уыцы бастдзинады тёгтё дёр «Ирёф» ёнтыстджынёй фи-
дар кёны. Нё ныхас цы «фондзазоныл» цёуы, уым фидё-
ны иртасджытё уындзысты, редакци йё удвыдёбонёй кёй 
архайы, мадёлон ёвзаг историйы азфысты цёмёй баззайа, 
ууыл. Ёмхъуыдыгёнджыты фёнды, цёмёй ёвзагиртасджы-
тён уа раст хатдзёгтё кёнынён хъёугё ёппёт ёрмёг 
дёр. Гъе, ёрмёст ацы удварны хёзна хъуамё дзыллёйы 
‘хсён дёр цёра, ёмё уый та бирё фёзилёнтёй аразгё у. 

«Ирёф» сё хынцы, поэтикон, прозаикон, публицистон уацмы-
сты сыл дзуры. 

Ёвзаджы фидён цы адёмыхёттытёй аразгё у, уый ми-
нёвар-фысджытё, зёрдёйы фёндиаг бирё нё, фёлё 
уёддёр фёлындынц, сё дуг ирдёй кём разыны, прозёйы 
уыцы стыр жанры уацмыстё. Уацаутё кёнё романтё иро-
нау фыссынц Хуыгаты Сергей, Хъазиты Мелитон, Цомартаты
Изётбег, дыгуронау – Къибирты Амырхан, Уёдати Сулейман, 
Скъодтати Эльбрус, Колити Виталий, Хохойти Энвер, Рёмон-
ти Зёлинё. Ранымайён ис ёндёр нёмттё дёр. Поэзийы 
курдиаты къухёвёрд ноджы парахатдёр у, ёмё уый разыны 
«Ирёф»-ы «ёхсызгон улёфтыл», аккаг уацмыс куы ныммы-
хуыр кёны, уёд. 

Уёдё «литературон контекст», ёхсёнадон-политикон уа-
вёр дёр фаг ёххёстёй ёвдыст цёуынц. Нё дуг, куыд у, 
афтёмёй разындзён, журнал дёсгай азты фёстё чи ра-
фёлдаха, уыдонмё дёр.

ДИГОРОН ÆГЪДÆУТТÆЙ

БУЗОЙТИ Артем 

УАГЁ, ФЁТКЁ, ЁГЪДАУ, ДИН

(Идарддёр. Райдайён 2-аг номери)

Киндзи хёдзарёмё (хестёртёмё) бахунд
Машинттёй ку рахезунцё, уёд ёртё хестёри разёй, сё 

фёсте фёндур цёгъдгёй, заргё ’ма кафгёй фёсевёди
къуар киндзи финги хестёрти размё бахонунцё. (Киндзён 
ё рахес къохбёл хуёцуй къохбёлхуёцёг, ё галеу къохбёл 
ба – мадёндзиуаргин).

Киндзхонти хестёр финги хестёртёмё ёхе бахатуй, арфё 
син ракёнуй, ёма фёззёгъуй: «Уё еугуремё дёр фарнё 
бадзорёд! Ауёхён цийнё гъуддёгти ёмбёлетё. Хёдзарё, 
синхбёстё ’ма муггаги фёндонёй мах адтан ахсгиаг балций. 
Ци ихёс нёбёл ёвёрд адтёй ’ма нин ци ниффёдзахстонцё 
хестёртё, уони ёнтёстгунёй исёнхёст кодтан, еу фулдёр 
фёцан, уотемёй рёсугъдёй, ёнё фидбилизёй ёрбаздах-
тан».

Кёстёртё, кизги хёдзарё ци ёгъдау рарветуй уосгори 
хёдзари фингёмё, уони ёрёвёрунцё хестёрти фингё-
бёл. 

Ёркёсуйнаг. Еци ёгъдауи фёууй ёртё къерей ёма 
ёртё фёрскъи ниуёзти хёццё. Еуёй-еу рауёнти ёртё 
фёрскъи нё, фал карк ёрветунцё. Уотё дёр федауй. Куд 
загътан, уотё алке фёрёзнитё ёнхузён нё ’нцё.

Хестёр син арфё ракёнуй. Идзагдар имё раттуй бёгё-
ний къос. Дуккаг ёма ёртиккаг хестёртёмё раттуй карз ни-
уёзтё.

Хестёр, бёгёний къос ё къохи, уотемёй исковуй: «Дуй-
не ‘скёнёг, Устур еунёг Хуцау, табу дёхецён. Мах еугурёй 
дёр ёгас бон кувтан дёумё, изёдтё ’ма идаугутёмё, цё-
мёй нё бёлццёнттён ёма, аци бон ё цард ка баеу кодта, 
еци дууё кёстёремён уё хуарзёнхё фёууа. Нё кувдти-
тё уёлёрвтёмё фегъустёнцё, ’ма нё бёлццёнттё ёнё 
фидбилизёй, зёрдигъёлдзёгёй нё хёдзарё иссирдтонцё.

Хуцау, табу дёхецён. Абони дууё муггаги бахёстёг 
ёнцё, ковунцё, ’ма дин сё ковуйнёгтё барсти уёнтё, сё 
бахёстёгдзийнадё ёностёмё уёд, дууё сабийи ба кё-
рёдзей уарзгё зёруаймё куд фёццёронцё, еци амонд син 
раттё.

Мёнё нё рази ёрлёудтёй изёди хузён силгоймаг. 
Нё ездон киндзё, дё киндзёмбал уаци Уасгерги фёууёд, 

дё къерековёг ба – хуарз фидё Никкола. Кадгин хёдзарёй 
рацудтё, фёрнёйдзаг ёма сё амондгунёй ниууадзё. Ци 
нёуёг къёсёрбёл ёрбакъахдзёф кодтай, уордёмё фарни 
къах ёрбайвёрё, рохс амонд ёрбахёссё. Дё тёрнихбёл 
ирд ёстъалу, дё рахес цонгбёл гъолгин авдёнё, дё галеу 
цонгбёл нёртон берекет, дё цёститёбёл хори тунтё, дё 
дёлёвзаг мудхёссёг фёууо. Каркау бёдолгин ёма арсау 
хъёболгин, бийнонтён адгин, синхбёстён ба кадгин куд уай, 
уёхён амонд дин Хуцау исаккаг кёнёд.

Аци хёдзари нурмё ци амонд ёма фарнё адтёй, е де 
’рбацуди хёццё ёртивёрёй фёффулдёр уёд.

Хёдзари ци хестёртё ес, уони дарун куд базонай, етё 
ба дёмё хе бёдоли цёстёй куд кёсонцё, уёхён амонд 

Дигорон œгъдœуттœй

дин Хуцауи цёстё бауарзёд. Аци бон дё фарсмё дё нё-
уёг ёнсувёртё ёрбалёудтёнцё. Кадё дин кёнунцё. Ка-
дёй уёлдёр ёма бёрзонддёр царди медёгё неци ес, ’ма 
зёнхон адёнёй кадгиндёр ци силгоймаг фёццардёй, уой 
ёнбал фёууо. Сугъдёг Мадё-Майрён ёма дё Задёлески 
Нана амонди фёндёгтёбёл хонёг уёнтё, сё хуарзёнхё 
дё уёд».

Идарддёр дзоруй къохбёлхуёцёг ёма ёндзиуаргинмё: 
«Сумах ба цалинмё цёрайтё, уалинмё уё искёнгё хуё-
рёй сёрбёрзонд куд уайтё, е ба – сумахёй, уёхён амонд 
уин Хуцау раттёд».

Ниуазён дёдтуй киндзхонти хестёрмё. 
Дуккаг ёма ёртиккаг хестёртё цубур арфё ракёнунцё 

киндзхонтён, ёгас бадти адёнён, иуазгутён, ёма сё ниуа-
зёнтё раттунцё къохбёлхуёцёг ёма ёндзиуаргинмё. Ни-
уазёнтё кёмё раттунцё, етё сё, цубур арфё ракёнгёй, 
баниуазунцё. 

Бафеппайуйнаг. Кёмидёрти киндзхонти хестёрмё нё 
дёдтунцё ниуазён, фал къохбёлхуёцёг, ёндзиуаргин 
ёма финги бадти кёстёртёй ескёмё. Алкёмён ё барё 
ёхе, фал махмё сёрккаг уагё растдёр кёсуй. Уёхуёдтё 
ибёл расагъёс кёнайтё: лёг хестёрён рандё ‘й, ёгъдау 
равардта, ёрбацудёй, балёдёрун кодта, киндзё ёрбахуд-
тан, зёгъгё… Гёр, хумётёг ёрбацёуёгён ёмбёлёггаг 
ку дёттунцё, уёд хестёр ба ести фудгин фёцёй?

Уой фёсте хестёр фёззёгъуй: «Гъенур киндзи ё бунат-
бёл исёнбёлун кёнетё, уё цардамонд берё уёд. Уе ’гъдау 
аци бонбёл куд нё фёййевгъуйа, фал зёруаймё еу мад-
тёлтё ’ма фидтёлти цёуёти цард куд фёккёнайтё, еци 
амонд ёма хъаурё уин не ’Скёнёг исаккаг кёнёд».

(Фёсевёд заргё ’ма кафгёй киндзи ё къуммё фёххонун-
цё. Къохбёлхуёцёг, кенё кёстёртёй еске, гъёрёй дзоруй: 
«Фарнё фёццёуй, амонд фёххёссуй»! Силгоймёгтёй дёр 
еске дзуапп дёттёгау дзоруй: «Фарни къах ёрбайвёрёд! 
Амонд ёрбахёссёд! Бийнонтё ’ма синхбёстё кёрёдзебёл 
бёттёг разиннёд»).

Бузойти Артем. Уагё. Фёткё. Ёгъдау. Дин

Хестёр: «Аци кувд ёз кёнун лёугёй. Силгоймаги ном 
ерён, ’ма силёстёг ба нё фиддёлтёмё кадгин адтёй. 
Нарти байзайёггёгтё нёхе хонён, нартё ёнё Сатанай 
ба-фёрсгё унаффё нё хастонцё. Нё киндзёмё Сатанай
хъаурё разиннёд, е ’рбацудёй хёдзарё ниррохс уёд».

Ёркёсуйнаг. Чиколай, Хёзнидони, Лескени ёма ма еу 
ёндёр кёмидёрти киндзи финги хестёртёмё нё хонун-
цё, фал ёй ёррёстё силгоймёгтёмё бакёнунцё. Етё 
ин ковунцё, ёма арфитё кёнунцё.

Хестёр идарддёр кёнуй финги ёгъдау. Берё рауадзун-
цё гагидёуттё. Сё еугуребёл нё финсдзинан, ёрмёстдёр 
буцёугомау ке туххёй уайуй арёх, еу къуар уёхён уагей тух-
хёй мах дёр нё гъуди балёдёрун кёндзинан.

1. Фёйнё хузи кёнунцё ёртиккаг кувд. Еуетё зёгъунцё, 
сё цард ка байеу кодта, еци ёригёнтти туххёй. Махмё уотё 
кёсуй, ёма е уруссаг фёткёй ёрбаесгё фездёхён ёй. Нё 
фиддёлтё кувтонцё дууё муггагей цёрёнбони туххёй. Або-
ни етё хёстёг бакодтонцё. Е ёй гъуддаги сёр. Ёригёнтти, 
нерёнгё, абони ка ёрёмбурд ёй, уонён сё фулдёр фёс-
мёргё дёр нё фёккёнунцё. Бёрёг ефстаг хаттёй ёндёр 
хонёг дёр уотё ’рветунцё: фиди муггаг ёма нон фёззё-
гъунцё, е ёма уёд ё фуртён киндзё хонуй (ё кизгё киндзи 
’рветуй) ёма уё хонунцё уал сахаттемё мёнё ауёхён ра-
уёнмё (адрис), гъулёггагён, недзамантёй нёмё ка байза-
дёй, уёхён киунугутё нёййес, уёхёнттё махёй рахезгёй 
дёр некёмё ес. Фал рагон ке хонён, еци киунугути мах куд 
ёвдесён, уотё финсунцё.

2. Фёстаг рёстёги кёстёрти туххёй беретё фёкковун-
цё бадти кёронмё. Ёгъдёуттёбёл ка финсуй, уонён се 
‘хсицгёдёр хай ба амонунцё, кёстёрти цёрёнбони туххёй 
раздёр ковгё ’й, зёгъгё. Сё хёццё арази ’нцё фулдёр 
хестёртё.

Берекетти хуёдразмё кувтонцё ёма нур дёр фулдёре-
тё гагидауё уадзунцё финги бадти кёстёрти цёрёнбони 
туххёй. Е хёлёмулё гёнгё нё ’й. Гъос дёр уёд ралух кё-

нунцё, ’ма ’й дууё лухи фёккёнунцё, гъома – ёртё дехи. 
Ёрмёст хецён кёнгё нё ’нцё. Цёнхё ибёл рарёгёнун-
цё, ниуазёни сёрбёл ёй арёвёрунцё, ’ма ’й кёстёртёмё 
раттунцё. Ка ‘й райсуй, е ёй ёртё хаййи искёнуй, еу ёхемё 
ниууадзуй, дууё ба, ё рази ка фёууй, уонён раттуй. Ниуазён 
ёртемёй баниуазунцё ‘ма агувзё ревёдёй хестёрмё ра-
здахунцё, гъоси хай ба сё бон ёй бахуёрун.

Ёркёсуйнаг. Кёмидёрти гъос ёртё хецён хаййи 
фёккёнунцё, тёбёгъи ’й ниввёрунцё, ё хёццё ба ма 
ин зёрдёй ёма бёрзёййёй фёйнё кёрдехи бафтаунцё. 
Мах зунд некёмён амонён, фал еци миуё кадёр фёрсёй 
ёрбайста. Дигорон адён уотё некёд кодтонцё. Уомён 
ёвдесён ёй е, ёма махмё раздёр бёрзёй сёри фарсмё 
фингёбёл не ’вардтонцё. (Ёвардтонцё сёр, зёрдё ёма 
иуонё). 

Берекетти туххёй ковунцё фёйнё хузи. Еуетё хуари 
Уацелла ёма фонси Фёлвёрамё ковунцё хецёнёй. Уой 
фёсте ба сёрмагондёй берекетти туххёй. Иннетё еунёг 
кувди медёгё иссерунцё хуари Уацелла ёма фонси Фёл-
вёрай нон, ракорунцё си фагё берекет, еци кувди медёгё 
ма Хуцауёй ракорунцё, берекетбёл ка косуй, еци адёнён 
ёнтёститё ’ма ёнёнездзийнадё. Рёдуйгё си неке кёнуй, 
фал мах зёрдёмё дуккаг уагёвёрд хъёбёрдёр цёуй. Кёд 
Фёлвёра фонси баридауёг ёй, Уацелла ба – хуари, уёд 
фонс ёма хуар (тиллёг) берекет нё ’нцё?

Фёстаг кувди медёгё фингёбёл бадгутё сёхе бафё-
дзёхсунцё Уасгергибёл. Къёсёрбёл ка хезуй, етё ёнё-
фидбилиз куд уонцё, ци къёсёртёмё цёунцё, уонёбёл 
дзёбёхёй куд исёмбёлонцё, уой ракорунцё Уасгергиёй.

Ёркёсуйнаг. Арёх бадти адён исбуцёутё унцё, къё-
сёри фёсте гъёуама Фёндагсари Уасгергимё баковён, 
зёгъгё. Кадёртё ба ма фёддомунцё Сесаннё Уасгергий 
нон иссерун, иннетё фёккорунцё, Цъиминда Уасгергий 
дёр ма феронх кёнетё, зёгъгё. Мах тёрхон некёмён 
кёнён, фал финги хестёрён дёллёй уёлёмё унаффё 
кёнун неке ихёс ёй.

Нё зёрдёбёл еу цау ёрлёудтёй, ёма финги ёгъдауи 
кёронбёттён ци уагбёл кёнун гъёуй, уобёл дзоргутён 
ёй радзорён. Цёветтон 1962 анзи Цёгат-Иристони пе-
дагогон институти профессор, рохсаггаг Цёллати Хари-
тъон цёттё кодта киунугё ёма радиобакаст не ’гъдёут-
ти туххёй. Ба ’й гъудёй берё фарстатё фёббёлвурддёр 
кёнун, ёма еу ёртё уацхёссёги рарвиста Курттати ёма 
Дигори коммё. Ба син ихёс кодта, дзубандимё иссерун Хе-
дигъоси гъёуи – Цёгёрати Созурухъой, Донифарси ба – 
Кобегкати Дигий. (Созурухъобёл уёд еугурёй дууинсёй 
анземёй минкъий фулдёр цудёй, фал ин ё кой Иристони 
берё рауёнти кодтонцё, ирон ёгъдёуттё ’ма таурёхъ-
тё хуарз ке зудта, уомё гёсгё. Дигибёл ба еци рёстёги 
ёртинсёй ёнземёй фулдёр цудёй). Уацхёсгутён радиой 
комитетёй ракурдта магнитофон «Репорт р-3». Загъта 
син, кёмё сё ’рветуй, еци лёгти хёццё дзубандигонд ке 
’й, уой. Уацхёсгутё магнитофони лентъёбёл гъёуама 
ниффинстайуонцё курхон лёгти дзуёппитё. Сёдё ’ма 
ёрдёг фарстаемёй фулдёр адтёй, ци гёгъёди сёмё 
равардта, уоми.

Еци фарстатё ’ма дзуёппитёй мах дёр еу минкъий 
скъуддзёгтё нё зёрдёбёл ёрлёуун кёндзинан:

Уацхёссёг: Созурухъо, ирон цийни фингён ё кёрон-
бёттёни циуавёр кувд кёнунцё?

Созурухъо: Уой сувёллёнттё дёр зонунцё – къёсёр-
бёл фёххезунцё, ’ма къёсёр федар ёма амондгин куд уа, 
фёндагбёл ка цёуй, е ба Уасгергий иуазёг куд уа, уой тух-
хёй.

Уацхёссёг: Фёндагсари Уасгергий туххёй ба?
Созурухъо (баходгёй, ё сёр батилдта): Хуцау ёма е 

’сконд изёдтён сё туххёй гагидауё нё уадзунцё, ниуазгё 
дёр уони туххёй неке кёнуй. Ковгё сёмё кёнунцё, коргё 
си кёнунцё. Дё фарстайён ба дин дзуапп: фингёбёл еци 
кувд махмё некёд кодтонцё. Раст зёгъгёй, фёстаг рёс-
тёги кадёртё рарёдуйунцё, ’ма сковунцё Фёндаграст-
гёнёг Уасгергимё, фингёй нёма исистгёй. Е рёдуд ёй. 
Раст ка кёнуй, етё фингёй исистунцё ’ма тургъёмё 

рацёунцё. Уёд колдуармё кёстёртё ’слёуунцё цайдан 
ёма тёбёгьи хёццё, гъе еци рауёни бёлццёнттё сёхе 
ниффёдзёхсунцё Фёндаграстгёнёг Уасгергибёл.

Уацхёссёг: Сесаннё Уасгерги, Цъиминда Уасгерги… 
Созурухъо: (уацхёссёги дзурд раскъунгёй): Кёмидёр 

фёсёфцёг уонёмё дёр ковунцё. Фал кёмидёриддёр ци 
фегъосён, уони нё фингигъдау ёма нё фёткитёбёл ку 
нихасён, уёд ни ци рауайдзёнёй?

Еци балций рёстёги ма не ’ннё ’гъдёутти туххёй дёр 
берё фарстатёбёл дзуапп равардта Созурухъо. Нур ба нё 
фёндуй, фёстаг кувди туххёй Кобегкати Диги куд загъта, 
уой зёрдёбёл ёрлёуун кёнун. «Гъулёггагён, ниуёзтё-
бёл ёгёр ёхцул ка ’дтёй, уёхёнттё дёр нёмё разин-
нидё, ёма етё кувдтитёбёл ёмпъозёнтё кодтонцё, 
ёндёр ёз Дигоргоми цалдёр хатти ци гъёуи нё фенбалд-
тён ёгъдауи фёдбёл, уёхён нёййес. Цийни фингёбёл 
кёронбёттёни, къёсёрбёл рахезуни размё адён сёхе 
Уасгергий иуазёг бакёнунцё». Созурухъой нё фёсмёрун, 
уё дзубандитёмё гёсгё мёнёй берё кёстёр ёй, фал 
ё хёццё арази дён».

Уацхёссёг: Донифарси дёр? Сумах пусулмёнттёмё 
ке хауетё, е уёбёл аци фездёхёни нё бёрёг кёнуй?

Диги: ’Ма пусулмон дин ёма арахъ ба кёрёдземён ци 
хёстёг ёнцё?Ёз дини кой нё кёнун, нё фиддёлтё нин 
ци ёгъдёуттё ниууагътонцё, уонёбёл дзорун.

Уацхёссёг: Арёх ма фёрсунцё: «Хёдзари хестёртёй 
ё зёнхон цардёй ка рахецён ёй, уонён киндзёхсёвёри сё 
кой кёнун ёнгъезуй?

Диги: Ёнёмёнгёй, ёмбёлуй. Ёрмёст цийни бони 
дзурд «рохсаг» зёгъун нё фёткуй. Ниуазёнтё исесунцё, 
исистунцё ма фёззёгъунцё: «Не ’носон имисуйнаг уёнтё, 
сё нон иронх макёд фёууёд, ци бёсти ’нцё, уоми рёсти-
ти хёццё уёнтё… цубур загъдёй, дзурд «рохсаг» неке 
зёгъуй, къурц дёр неке кёнуй, зёнхёмё дёр нё ‘й тадзгё, 
уотемёй бадгёй сё ниуазёнтё баниуазунцё. Цифёнди 
кувди дёр син сё ном ерунцё, Алаурдий кувдёй фёстёмё.

Сиахси цуд
Киндзхонтё ку рацёунцё кизги хёдзарёй, уёд еу мин-

къий усми фёсте сиахс е ’нбёлтти хёццё бацёуй кизги 
хёдзарёмё ёргон кёнунмё. Сё хёццё арёхдёр фёууй 
ёндзиуаргин. (Къохбёлхуёцёг еци рёстёги лёхъуёни 
хёдзари фёууй). Еци бацудмё сиахс исцёттё кёнуй къан-
феттё. Гёнён ку уа, уёдта кизги мадён лавар. Сиахси къуар 
исеу унцё кизги хёстёгутё ёма синхаг фёсевёди хёццё. 
Хецён уати син фёууй фингё арёзт. Хестёрён син бадуй 
синхонтёй лёг, карёй фёсевёдмё ка хауа, ёхуёдёгка 
ёгъдёуттё хуарз ка зона, уёхён.

Сиахс ислёууй идзагдарёй. Ёртё кувди ку ракёнунцё, 
уёд сиахс ёма е ’нбёлттё бацёунцё ёфсинттёмё. Сил-
гоймёгтё сёмё ниуазёнтё радтунцё. Кизги мадё, кенё 
хёдзари хестёр силгоймаг, ё ниуазён дёдтуй сиахсмё, е 
хуёдёфсармё арфё ракёнуй, ниуазёнёй исахуадуй ёма 
’й е ’нбёлттёй ескёмё радтуй. Е ёй баниуазуй. Сиахс имё 
е ’ргомёггёгтё радтуй, е ба сё ревёд агувзи хёццё фин-
гёбёл ёрёвёруй. Иннетё дёр сё ниуазёнтё исревёд кё-
нунцё, агувзити (кенё ба сё рази) ёхца ниввёрунцё. Агув-
зитё федауй, ка сё равардта, уонёмё нё, фал фингёбёл 
ёрёвёрун. (Ниуазёнтё кёронмё баниуазуни ихёс фёсе-
вёдёй некёбёл ес, фал ка баниуаза, уомён дёр ходуйнаг 
нё уодзёнёй).

Уой фёсте раздёхунцё, ци фингёй исистадёнцё, уор-
дёмё. Берё си нёбал басабур унцё. 

Бафеппайуйнаг. Аци къуари номбёл фингёвёрд ци 
уати фёууй, уордёмё цёугёй (надбёл цалинмё уатмё 
бахеза, уёди уалёнгё) фусунти фёсевёдёй еске бон ёй 
сиахси ходё раскъёфун, ёма ’й баримёхсун. Уотё ку ра-
уайа, уёд ходёбёл сиахс, кенё е ’нбёлттёй еске, гъё-
уама цъиндай аргъ бафеда. Надбёл сиахсён ёхецён не 
’нгъезуй ё ходё гъёуай кёнун, къохёй ибёл хуёцун. Еци 
ихёс е ’нбёлттёмё хауй. Аци фёткё ходун ёма гъазуни 
нисанён кодтонцё. Нур дёр ёй кёнунцё берё рауёнти, 
фулдёр – гъёути.

Сиахсён ма ёндёр цъусум дёр цёттё кодтонцё, раст 
зёгъгёй, еци фёткё фулдёр ирон адёнмё адтёй, фал си 
дигори гъёути дёр сёхе нё римахстонцё. Цёветтонги, 
фёсевёд сиахсён исфициуонцё хъайла, ’ма ’й барёй фёц-
цёхгун кёниуонцё. Сиахс ёй гъёуама бахуардтайдё, кенё 
ба ибёл бафистайдё цъиндай аргъ.

Хестёрти фингё киндзёхсёвёри (кизгёрвисти)
Киндзёхсёвёри хестёрти рази ковунмё ёвёрунцё 

ёртё къерей (берё рауёнти ёртё къерей хёццё ёвёрун-
цё ёртё сёфсати ’ма ёртё хъёбуни. Сёфсёттё Уасгер-
гий номбёл, хъёбунтё ба – Мадё-Майрёни), сёр, зёрдё, 
иуонё, ёртё ёхсёрфёнбали, бёгёний хъалац. (Ирёнт-
тёмё ёвёрунцё ёртё къерей, сёр, бёрзёй, базуг, ёртё 
фёрскъи, фезонёг). Уонёмё гёсгё махмё дёр цийни 
фингёбёл берё рауёнти райдёдтонцё ёвёрун бёрзёй. 
Уоми дёр рёдудёй неци ес. Мах зунд некёмён амонён, 
ёрмёст зёгъён, фингёбёл ци ёрёвёргё фёууй, уой. Сё 
еумёйаг тёбёгъи хестёртён хай ёвёрунцё суйни стёг. 
(Иннё хуёруйнёгтё ба – алци дёр ёнхузон). Сё рази ма 
син сёхе ниуазёнти уёлёнхас ёвёрунцё еу ёртё-фондз 
агувзи ниуазёнтё дёттунмё ёма ёрветунмё. Фиццагидёр 
ёвёрунцё цёнхё, уой фёсте ба ёртё къерей, сёр ёма 
зёрдё. (Дигорёмё цийни бони зёрдё ёвардтонцё ’ма ’й 
нур дёр ёвёрунцё сёрён ё рахес ёрдигёй. Рахес-галеу 
бёрёг кёнунцё, финги сёрёй иннё кёронмё куд кёсай, 
уотемёй). Хестёрмё къеретё гъёуама сёр ёма зёрдёй 
хёстёгдёр ёвёрд уонцё – ковгё къеретёй кёнуй.

Сёрккаг къере хуннуй кёстёйраг, уомё гёсгё ’й ёртиккаг 
хестёри ’рдёмё банхуёрсунцё. (Е ёртё хестёрей кёстёр 
ёй. Уой уёлёнхас ба кёстёйраг уомён хуннуй, ’ма ахуадун 
кёстёрён фёткуй. Хуцауи размё кёстёр ёнётёрегъёд-
гундёр ёй).

Дуккаг къере хуннуй ёвдесёйнаг. (Дигорон цийни бон ёнё 
’вдесён нё фёууй. Cинх кувд ку кёнонцё, уёд ёвдесён 
ёрбахонунцё ёндёр синхёй еске, муггаг – уёдта ёндёр 

Бузойти Артем. Уагё. Фёткё. Ёгъдау. Дин



246

муггагёй, ёцёгёлон адёймаг. Кизгёрвисти ёвдесён фёу-
уй киндзхонти хестёр. Астёуккаг къере уой ёрдёмё бакё-
нунцё. 

Бунккаг къере хуннуй хестёйраг. Ё нон ё уёле ёй. Хес-
тёри размё ’й бахёстёгдёр кёнунцё.

Хестёрён бадуй синхаг, кенё синхбёстёй лёг. Дуккаг 
хестёрён бадун кёнунцё иуазгути хестёри. Ёртиккагён ба 
– муггагёй лёг. Фиццёгти силгоймёгтё бадтёнцё хецён 
уати. Нуртёккё ма еци уагёй байзадёй ёсхъез: нёлгоймёг-
ти хёццё еу рауён ку исбадунцё, уёддёр хецён финги-
тёбёл. Уёлдайдёр, хестёрти фингёбёл силгоймёгтё нё 
бадунцё.

Ёркёсуйнаг. А фёстаг рёстёги арёхёй-арёхдёр ба-
феппайён ес, киндзёхсёвёртёмё сувёллёнттё куд ёр-
бахонунцё, уой. Сувёллёнттё раги дёр цудёнцё цийни 
бунёттёмё. Уоми кастёнцё кёфтитёмё, уёдта спор-
тивон еристёмё. Сёдё анзи дёр ибёл нёма цёуй, уёд 
цийни бони фёсевёд гъасти ракафунёй уёлдай ма ёнё сё 
хъауритё еристи бавзаргё сё хёдзёрттёмё нё рандё 
адтайуонцё. Кёстёртё фингёбёл нё бадтёцё. Зелён-
гёнёг ёма си урдугистёг ка нё уидё, етё кенё еристи 
архайдтонцё, кенё гъасти симдтонцё. Фингёмё хёстёг 
нё цудёнцё, цёстё хизтонцё, цъёмёнгёси номёй тар-
стёнцё. Уёд нур ба цъидихти еумёйаг фингёбёл куд 
бадун кёнис? Ёппун фёстаг киндзёхсёвёр ресторани ку 
аразонцё, уёд фусунтё цал адёймагемё рарветунцё хо-
нёг, е син бёрёг фёууй. Еци номхигъдмё сувёллёнттё 
цума хаст нё фёуунцё, махмё уотё кёсуй. 

Ёркёсуйнаг. Раст зёгъгёй, еуёй-еуетё сёрмагондёй 
ёндёр уати скёнунцё сувёллёнтти ерхёфсён мадзёлт-
тё. Уёхён хабёртти нихмё мах нё дзорён. Цард размё 
цёуй, ёма не ’гъдёуттёй цидёртё гёлст цёунцё, ци-
дёртё ба сёбёл ёфтуйгё цёуй. Ёрмёст сё бундорон 
медес гъёуайгонд куд ёрцёуа, уобёл архайгё ’й.

Дигорон œгъдœуттœй

Гъастизёр, гъасти хецау – кегъёре
Киндзёхсёвёри рёстёги аразтонцё берё хузи ерхёф-

сён мадзёлттё: фёсевёд къахёй догъ исаразиуонцё. 
Бёхтё дёр уагътонцё догъи, гъёбесёй хуёстёнцё, до-
рёнтъохёнти сё хъаурё ёвзурстонцё, топпёй хъабагъ 
ёхстонцё. Еристё нё адёни цёсти кадгин адтёнцё, ёри-
гёнттё си разёнгардёй архайдтонцё, хестёртё ба сёмё 
цёмёдесёй кастёнцё. Не ’хсёнадон царди устур бунат 
ахёстонцё. Уоми ё хъауритё ёма ёхсарё бавдесун ке нё 
фёндё адтёй, уёхён лёхъуён зин иссерён адтёй. Фал 
ёгас дзиллён ба еристёй ахсгиагдёр адтёй гъастизёр. 
Фёсевёд имё сёхе лёмбунёгёй цёттё кодтонцё. Ка ё 
уёледарёси гъуд кодта, ка ё фёндури, ка ба, хъёбёрдёр 
кёбёл ёууёндтёй, уони хёццё хебёрагё рауёни ёхе ка-
фунбёл ахур кодта.

Кегъёрей бунат агъазиау адтёй, берё бартё имё лё-
вёрд цудёй. Уой ихёс адтёй гъастизёр рёсугъд ёма фёт-
кёбёл исаразун, уой дёлбарё адтёнцё, гъазтмё кадёр 
ёрбацёуидё, етё. Ёнё уой зёгъгёй, кафунмё рацёун не-
кёмён адтёй барё. Ка-еу ке хёццё гъёуама ракафтайдё, 
е дёр уой фёндёй цудёй. Ё къохи адтёй листёг лёдзёг 
– бёрёггёнён. Кафгё-еу кёмён адтёй, уой размё, цурд-
гомау, кафгёхузёй бацёуидё, ё сёр минкъий фёкъкъолё 
кёнидё, ё къёхти рази ин лёдзёги кёронёй гакъон ханхё 
ракёнидё. Е адтёй кафтмё рахунд. Еске ёнёргъудиёй гъа-
сти уагё ку ихалдтайдё, уёд ин ё къахи хёцъёф кегъёре 
еци лёдзёгёй гиризгёнгёй ёрцёвидё. Цёф гъёуама ад-
тайдё рёуёг, фал кёбёл ёруаидё, уомё ба багъаридё. 
Еци фёткё игъёлдзёг адтёй, фал ёгъдау федар кёнунён 
дёр минкъий ёнхус н’ адтёй.

Ёркёсуйнаг. Кёрёй-кёронмё кегъёрей гъуддёгтё 
абони нёбал ёрёскъетун кёндзинан, царди сё нёбал ра-
уадздзинан, фал гъастизёри кафёг адён уагёбёл ка ивё-
ра, уёхён лёг ба гъёуй алли гъастизёри дёр.

Кафун зонун ихёсгун ёй алли дигорон лёхъуён кенё киз-
гё дёр. Кафт ёма зар ёнцё нё культури агъазиау хай. 

Бузойти Артем. Уагё. Фёткё. Ёгъдау. Дин

Гъёуама сё дё бон уа равдесун, цифёнди рауёнмё баха-
угёй дёр. Еци гъуддаг цал ёма цал адёймагемён фенхус 
ёй царди медёгё, е зин банимайён ёй. 

Музыкё
Еунёг киндзёхсёвёр дёр ёнё фёндур нё фёууй. 

Дёсни фёндурдзёгъдёг адёни астёу кадгин ёй, гъасти-
зёрён ба ё федауцё ’ма астёуккаг цёгиндзё ’й. Фал фё-
стаг рёстёги оркестртё ке ’рбахонунцё цийнёбони, е ин 
ё нисанеуёг къуммё фёттёруй. Мах цард фёстёмё раз-
елунбёл нё архайён, оркестр цийнёбон бафедауцё кёну-
ни туххёй ке ’рбакёнунцё, уой лёдёрён, фал арёх уотё 
рауайуй, ёма федауцё нё, фал хёлхъоййи хуасё фестуй. 
Куддёр сё бунёттё иссерунцё, уотё хестёрбёл дзурди 
барё нёбал фёууайуй. Фулдёр хатт фонограммё бафта-
унцё, муртё бёрзондгёнён ёнёуагё исесунцё хёрдмё, 
хестёри дзурд нё, фал дё хёстёгдёр синхаги дёр нё-
бал фегъосдзёнё. Уотемёй ба адён киндзёхсёвёрмё 
ёрбацёунцё хёдзарёнттён арфё ракёнунмё, уонёбёл, 
хёстёгутёбёл, зонгитёбёл ёма лимёнтёбёл бацийнё 
кёнунмё. Фулдёрей зёрдёй фёффёндуй дёсни ковёгмё 
байгъосун, кёрёдземён сё хабёрттё ракёнун, фал еци 
гъоскъуругёнён музыки гёбар-губури анхосёй ба киндзёх-
сёвёрёй тагъддёр раервёзунмё бёллун райдайунцё. 
Берё си нё басабур унцё.

Кёстёртё хестёрти кувдтитё ку нё игъосонцё, уёд гъё-
уама кёми исахур уонцё? Мах тёрсён, аци уагё ма еу къуар 
анзи ку рахёсса, уёд нё Иристони ковёг лёг содзийни бу-
нёй агорун багъёудзёнёй. Цёмёй уотё ма рауайа, уомён 
ес хуасё. 

Фиццагидёр, оркестри разамонёг ёма финги хестёр 
гъёуама бадзубанди кёнонцё: киндзёхсёви хестёри бёр-
нондзийнадё уёлдёр ёй. Е ёй разамонёг. Киндзёхсёви 
ёгъдау куд рацёудзёнёй, уобёл дзуапп е дёттуй. Ё рази 
гъёуама уа сёйраг микрофон. Музыкё гъёуама цёгъда, ёр-
мёстдёр хестёр барё ку ратта, уёд. Раст зёгъгёй, хестёри 
гъёуй ёгас адёнмё дёр цёстё дарун. Гагидауёй гагидауи 

астёу гъёуй рёстёг уадзун музыкён, е ба адён кафонцё. 
Оркестри разамонёг ё бунат гъёуама зона. Хестёрён ён-
хус кёнун е ’хёс ёй, ёма си иронх ма уёд.

Ёркёсуйнаг. Арёх цийнёгёнёг хёдзарё ёрбахонун-
цё, ёхцабёл ка фёккафуй, уёхён къуёрттё. Алкёмён 
ё барё ёхе, фал куд бафеппайён ес, уотемёй уёхён каф-
гути фёсте фулдёр хатт цийнёгёнёг адёнёй ё дёсни-
адё равдесуни нифс некёмёбал разиннуй. Киндзёхсёвёр 
ба ёцёг игъёлдзёг уёд фёууй, ’ма си берё адён ку фёк-
кафунцё, ку фёззарунцё.

Бафтауйнаг. Хестёртё финги цорёй ку исистунцё ’ма 
ку рацёйцёунцё, уёд си гъасти адён ракорунцё, цёмёй 
фёйнё кафти ракёнонцё, уой. Уёддёр сё еу ку ракафа, 
уёд е федауй, гъаст рёсугъд кёнуй. Хестёр ку кафа, уёд 
ин гъасти адён се ’рдзёфёй ёнхус кёнунцё, боз си ке 
’нцё, уой ёвдесунцё. (Е ёнцон аразён ёй кегъёрейён).

Марди ёгъдёуттё
Нё фидтёлтё уотё зёгъиуонцё: «Авдёнё кёми уа, 

уоми кирён дёр ёнё ун нёййес». Мёлун неке фёндуй, 
фал ёнёмёлгё дуйне ба Хуцау не сфёлдиста. Адёймаг ку 
рамёлуй, уёд ин, нё фёткитёмё гёсгё, бийнонтё, къа-
бёзтё, синхбёстё ё фёстаг фёндаг исрёсугъд кёнунбёл 
архайунцё, ‘ма ин фёккёнунцё фёстаг цитё. Еци ёгъдёут-
ти туххёй фёстаг дзамани мухури берё ёрмёгутё рацудёй. 
Гъулёггагён, еци ёрмёгутё ёгъдёутти уагёвёрд ёнхузён 
нё амонунцё, царди медёгё дёр нё фёткитё еу уагбёл 
ёвёрд нё ’нцё. Адён ёгъдауи гъуддаги ку бацёунцё, уёд 
исбуцёутё унцё. 

Алкёмё дёр ёхе фёндон растдёр фёккёсуй. Буцёуи 
медёгё арёх ёгъдёуттё хуёздёр ка фёззонуй, уонёбёл 
дзурди барё не ’руайуй. Уомён ёма ёгъдаугин лёг зиани 
гъуддёгти бацёугёй, уёлдай ниллёг гъёлёсёй дзоруй. 

Бузойти Артем. Уагё. Фёткё. Ёгъдау. Дин

Зёрдё ку реса, уёд лёги бон хъазауат дзурд кёнун нё
фёууй.

Цубурёй нё бафеппайуйнёгтё ’ма гъудитё финсён.
Ес берё хатёнтё, кёцитёбёл адён арёх фёрсунцё, 

фал сёбёл киунугутё кёронмё нё рахъёрттёнцё. Баар-
хайдтан еци ёздёхтёмё не ’ргон рахатун.

Ёгас уоди гъёргёнёг
Адёймаг хъёбёр ку ёрсёйгё уа, ё мёрдти надмё е 

’ргон ку рахата, уёд ин ёнбёлуй ё хъёбёр хёстёгутёмё 
ёма уарзон ёнгёрттёмё ёгас уоди гъёргёнёг рарветун. 

Ёркёсуйнаг. 1. Гъёргёнёг фегъосун кёнуй хёстёгу-
тё ’ма ёнгёрттён сёйги номёй, е ёруёззау сёйгё ’й, 
агъаззаг нёбал ёй, зёгъгё. 

2. Хёстёгутён ёгъдаумё гёсгё ёмбёлуй и сёйги 
марди бонмё сёхе цёттё кёнун.

Мёрдвёндаги фингё
«Сёйгё берё уодхар ку кёна, уёд ин мёрдвёндаг гъёуй.

Мёрдвёндаггаги фёууй дууё-цуппар кёрдзини, ёхсёз сой-
нифунхи ’ма ниуёзтё.

Мёрдвёндаги фингё ёрбахёссунцё мёлёг уоди размё, 
ёма сосёггай сё зёрдитёй исдзорунцё, кёд ескёд еске 
зёрдихудти бацудтё, уёд дин ёй Хуцау ниххатир кёнёд, дё 
мёрдти фёндагён дин маци рахилё кёнёд, зёгъгё.

Ёркёсуйнаг. Мёрдвёндаги фингёй сёйгён исахуадён 
нёййес. Уой ёнбёлуй ёцёгёлон адёнён раттун. 

Мёрдвёндаги фингёбёл ёнгъезуй мёнё ауёхён дзурд-
тё: 

«– Хуцау, алли уод дёр ду скодтай, аци сёйгё де ’уазёг! 

Кёд исдзёбёх уйнаг ёй, уёд ёй рёхги дзёбёх искёнё. Ху-
цау, кёд уёлиуон нёбал ёй, уёдта ин ё над ё барё искё-
нё! Кёд а сёйгё мёрдти зёрдихудти ескёд бацудёй ёма 
имё етё естёмёй гъизунцё, ё над ин ё барё нё уадзунцё 
ёма ’й сёхемё нё уадзунцё, уёд ин батёрегъёд кёнё 
ёма ’й еу надбёл бафтауё. Кёд ма цёруниау ёй, уёд ё 
над ё бёраги куд исуа.

Хуцау! Кёд естёмёй аргъ бадардта, е – сирд, кенё ба 
ёгомуг фонс ескёд естёмёй гъигё бадардта, ёмё ин ё 
над ё барё нё уадзунцё, уёд ин батёрегъёд кёнё ёма 
ин ё над ё барё искёнё. Хуцау, ци ’рдёмё хуёздёр ёй а 
сёйгён, еци ’рдёмё ин ё над исаразё; ё фёндаг къулум-
пи куд нё уа, мард дёр, ёгас дёр ёй сёхемё дзёбёхёй 
куд есонцё; фонс, сирдтё дёр имё куд нё гъизонцё, уё-
хён амонд ин раттё. Ё гъизгутё, нади барё нёдётгутё а 
фингёмё сё барё дарёнтё, аци уодён ба ё над ё барё 
уёд.

Куддёр сёйгё ё уод исеса, уотё ранёхстёр уёд марди 
гъёргёнёг».

Гарданти Михал. «Уадзимистё».

1. Адёймаг ку рамёлуй, уёд ин ё цёститёбёл бахуё-
цунцё, уой фёсте ба хёдзари айдёнёй цидёр фёууй, уони 
бамбёрзунцё, дуар (гъёуи, кенё хецён хёдзарё кёмён 
ес, етё ба колдуар дёр) байгон кёнунцё ’ма хабар фегъо-
сун кёнунцё синхёгтён, уёдта хёдзарёмё хёстёгдёр ка 
фёууй, уонён.

2. Мард ку багъуд кёнунцё, уёд ин ё хуссёндарёс бёй-
йевунцё, ёхе хъёппёлтёй кёдзосдёр ёма рёвдзёдёр ка 
фёууй, уони ибёл искёнунцё, ‘ма ’й ё хуссёни ёрёвё-
рунцё. 

Ёркёсуйнаг. Фёстаг рёстёги «моди» бацудёй рамё-
лёгён нёуёг фёлуст ёлхёнун. Мах унаффё некёмён 
кёнён, фал еци «ёгъдау» фидтёлтёй нё байзадёй. 

Бузойти Артем. Уагё. Фёткё. Ёгъдау. Дин

Уогё, сауёнгё ёгъдёуттёбёл ка финсуй, уонёй дёр ес 
уёхёнттё, кёцитё амонунцё: мард ку багъуд кёнунцё, 
уёд ибёл нёуёг дарёс искёнунцё, зёгъгё. Махмё раст-
дёр кёсуй ёндёр курхон лёгти гъуди. 

Зёгъён, Айларти Измаил ё киунугё «Ирон фарн»-и финс-
та: «Мардбёл кодтонцё ёхе дарёсёй кёдзосдёрти. Нёу-
ёг ёлхёд дарёси мард нигёнун нё фидтёлтё нимадтонцё 
тёрегъёдбёл». Еци гъудий фарс фёууогёй, мах фёндуй, 
уё зёрдити цёмёй ёрёфтуйа еу фёткё: мардён хъёп-
пёлтё ку фёффёлдесунцё, уёд си фегъосён ес мёнё 
ауёхён дзурдтё дёр: «Уёлёбёл дин куд ёнцони дарёс 
адтёнцё, мёрдти бёсти дёр дин еци бунати уёнтё». Ес ма 
уёхён загъд дёр: «Берё мёрддзёгтё батар кодта». Рацёр-
гё адёймагён мёрддзаги нонбёл ци дарёс ёлхёдтонцё, 
кенё худтонцё, уони уёлёбёл дарун фёткё ке адтёй нё 
адёнмё, уомён еци дзурдтё ёнцё ёвдесён.

Ке зёгъун ёй гъёуй, уотё дёр уидё (уёдта нур дёр еуёй-
еу хатт рауайуй), ёма рамёлёг уодён ё дарёс искёнунмё 
нёбал бёззидё. Уёд ин искёниуонцё нёуёг фёлуст. Уотё 
ку рауайа, уёд фёлдесёг фёззёгъуй: «…Мёнё дин ци уё-
ледарёс искодтонцё, етё дин, уёлёбёл ёнцондёр ёма 
ёхцёуёндёрёй ци хъёппёлтё дардтай, уониау уёнтё». 
Еу загъдёй, цёйдёрбёрцё рёстёги мардбёл кадёртё нё-
уёгёлхёд дарёс кёнунцё, фал растдёр уодзёнёй, уёлё-
бёл ке дардта, еци дарёси нигёд ку ёрцёуа, уёд.

3. Синх ёма хёдзарёмё хёстёгдёр ка фёууй, етё сё-
хемё райсунцё ихёстё, баунаффё кёнунцё:

– Кёд уодзёнёй мардёвёрён бон. Кёми ивёрунцё 
мард. Бунат, мардласён машийнё ёма ёндёр гъуддёгтё 
ёхемё ка райсдзёнёй.

– Цирти гъуддаг ка бакёндзёнёй. Кирё ка ёрбаласдзё-
нёй.

– Тургъён унаффёгёнёг ка уодзёнёй. 
– Мёрддзогёнттён арфё ка кёндзёнёй.
– Финги хестёрён ка баддзёнёй.
– Косарт ка багъуд кёндзёнёй.
– Ниуёзтё ’ма кёрдзин ка ’рбаласдзёнёй.

– Ка искёндзёнёй номхигъд; гъёргёнгутё кумё, кёмё, 
ке ёрветунцё. 

(Нуртёкки фулдёр хёттити хабар телефонёй игъосун 
кёнунцё, ‘ма еци ихёс ка исёнхёст кёндзёнёй, уой дёр 
исбёлвурд кёнунцё).

– Косёрттёгтёмё ка фёццёудзёнёй. Ка сё багъуд 
кёндзёнёй. (Сахари косёрттё сёрмагонд рауён кёнунцё, 
сёрмагонд адён, фал уордёмё ке ёрветдзёнёнцё, уой ис-
бёлвурд кёнунцё).

– Палаткитё, сог, ёгтё кёцёй ёрбаласдзёнёнцё, ке 
ихёсгин кёнунцё се ’рбаласунён.

– Зелёнгёнгутё, урдугистгутё ка уодзёнёнцё.
– Синхбёстёй уёлмёрдтёмё ка фёццёудзёнёй, уоми 

цирткъахгутён ёма иннё адёнён арфё ка ракёндзёнёй. 
Еу ёхсёвё мард ниууадзунцё ё хуссёни. Уой фёсте ба 

кирё ёрбаласунцё, ’ма ’й уоми ниввёрунцё. Кири ’й ёвё-
руни размё синхи нёлгоймаг хестёртё ёрбацёунцё, ’ма 
кирё ниффёлдесунцё.

Марди размё ёрбахёссунцё кирё, минкъий фингёбёл 
ёрёвёрунцё дууё-цуппар кёрдзини ’ма ниуёзтё. Хестёр 
ниуазён райсуй, бийнонтё ’ма къабёзти Хуцаубёл бафё-
дзёхсуй, уёдта зианён рохсаг фёззёгъуй, ёма ин кирё 
ниффёлдесуй, зёгъён, мёнё ауёхён дзурдти хёццё: «…
Абони махёй цёуис; ци бёстёмё цёуис, уоми рохс дзенети 
бадё. Абони дё гъар ёма фёлмён хуссёнёй уазал кирё 
’ма сау ингёнмё хезис. Дё фёстаг хуссёни хай аци кирё ’й, 
ёма дин фёлдисти уёд. Дёхе ’й, ёма дин имё маке маци 
барё бадарёд, унгёг дин ма разиннёд, маци дё си багъ-
игё дарёд. Бёмпёгау дин уёд, уотемёй рохсаг уо». Агув-
зёй зёнхёмё ёртадзуй, фал си ниуазгё ба нё бакёнуй. 
Иннетё дёр уотё: марди рази лёугёй ниуазун ёма рён-
гъитё уа-дзун нё фёткуй. Ци фёрзеу ниххёлар кёнунцё, 
уой фе-дауй, марди рази ёхсёвебадён ка фёккёнуй, уонён 
бакайун.

Мёрдёхсёвёр
Хёдзари зиан ку ёрцёуидё, уёд еци къёбеци арт нё 

кодтонцё. Ёлгъистё дёр уордигёй рацудёй: «Дё арт ба-
уазал уёд», – зёгъгё.

Хёдзайронтё хуёруйнёгтё кёнунбёл нё уиуонцё. 
Уомё гёсгё синхонтё ’ма хеуонтё ёрбахёссиуонцё цёттё 
фунх фёрзеу, ёма бийнонтён, уёдта ёхсёвё ка бадидё 
рамёлёги рази, уонён си кодтонцё ёхсёвёр. Худтонцё 
’й «мёрдёхсёвёр». Уидё си дууё-цуппар карки, къёбёр 
ёма еу минкъий ёндёр ести хуёруйнёгтё. Еуёй-еуетё 
дугай-цуппёргай кёрдзини дёр искёниуонцё. Фёстёдёр 
и фёткёмё хаст ёрцудёй ёфтауёнтё. Косарт-еу ка 
никкёнидё, уёхёнттё дёр берё адтёй. Нуртёкки дёр 
ес. Синх дёр исбадунцё еци ёхсёвёри, баунаффё кёнун-
цё, исон, марднигёнён бон, кёбёл ци ихёс ёвёрд цёуй, 
уой туххёй. Уоми дёр устур рёдуд нёййес, фал фулдёр 
рауёнти синх баунаффё кёнунцё,’ма мёрдёхсёвёр, нё 
фиддёлтё ’й куд кодтонцё, еци уагёмё раздахтёнцё. 
Махмё дёр е растдёр кёсуй.

Мёрддзогойни бацуд
Рамёлёг адёймагён фёстаг фёндараст зёгъунмё 

ёрёмбурд уй берё адён. Уонён сё еугуребёл марди сёр-
гъёмё бацёуни ихёс нёййес. Марди сёргъёмё цёунцё, 
’ма йбёл сё къох ёвёрунцё хёстёгутё ’ма къабёзтё, хе-
уонтё, лимёнтё. Иннетён федауй, тёфирфёс ракёнгёй, 
ёндёколдуар байзайун. Зиани сёргъёмё евгъуд дзамани 
кёугё цудёнцё, силгоймёгтё сё уёргутё дёр хуастон-
цё, сёхе дёр тог рацёуни уёнгё тудтонцё. Нуртёкки еци 
гъуддёгтё исёстён ёнцё. Кёугё ма бацёунцё. Зёрдё ку 
реса, уёд кёун гъёуй. Дзёгъёли нё байзадёй нё адёнмё: 
«Мард цёстисугёй федауй, цёстисуг ирд цирагъау рамёлёг 
адёймагён дзенетмё фёндаг рохс кёнуй», – зёгъгё. Гъу-
лёггагён, кёнгё миутё ка кёнуй, уёхёнттё дёр разиннуй. 
Марди уёлгъос, ёнё еу цёстисуг ёргёлдзгёй, ё богъ-

богъёй адёни ёхемё ка ’ркёсун кёнуй, уёхёнттё минкъий 
нё ’нцё. Хуёздёр уайдё, кёнгё миутёй ку фёййервёзи-
анё, уёд. Уёлдайдёр ба син, сё кёнёги адён идардмё 
уинунцё.

Бафеппайуйнаг. Дзёвгарё рёстёги размё хестёр-
ти бафарстан, мардбёл къох байварди ци нисанеуёг ес, 
зёгъгё. Сё дзуапп син нё зёрдёбёл бадардтан: «Арми 
тъёпён ёй хор ёма рохси фёсномуг нисан. Мардмё’й 
ку’вдесай, уёд ин еци змёлдёй дзенетмё над рохс кёнис, 
тавис ёй. Фал ма ибёл дё къох ёвёргё дёр ку бакёнай, 
уёд уомёй ба Уёларвон тухтё ’ма Барёуастурён зёгъис, 
ё тёрегъёдтёй ин дёхемё хай ке есис, уой. Дёхе тё-
регъёдтё фулдёр фёуунбёл арази дё, цёмёй рохс кё-
мён кёнис, уомён мёрдти бёсти зин ёма идард надбёл 
ё уёззау уаргъ рёуёгдёр уа, ёма Дзенетмё ёнцондёрёй 
бахъёрта».

Ба ма нин лёдёрун кодтонцё, мёнё аци хабармё гёс-
гё, алке мардбёл къох ке нё ивардтонцё, уой. 

Табёт – кири ёвёрд
Аци фарстабёл берё адён фёйнёхузи дзорунцё, еу 

уагёвёрд нёййес и фёткён. Финсгё дёр ибёл фёйнё-
хузи кёнунцё. Мах син тёрхонгёнёг ёма аргъдёттёг нё 
ан. Дигорё армидзагёй ёндёр нё ’й, ‘ма ё дехтё кёнун 
махнёхецён нисанён не ’вёрён. Мухури цидёр уадзи-
мистё рацудёй, уонёбёл рафёлгёст ниффинсуни ихёс 
нё есён нёхемё. Цубурёй уё зонгё кёнён, фарста Диго-
ри рагфидтёлтё ёма нуриккон хестёртё куд лух кодтонцё 
ёма кёнунцё, уой хёццё. Хёдзари медёгё кирё ёвёргё 
’й, мардён ё къёхтё дуарёрдёмё куд уонцё, уотё. Ё ра-
хес фарс гъёуама уёгъдё уа. Ё рази ка бадуй, уони къела-
тё ёвёрд уонцё галеу фарсёрдигёй ёма ё сёрмё. Е уой 
туххёй гёнгёй, ёма мардбёл къох ёвёруйнаг ка уа, е ин 
гъёуама фиццаг ё сёрмё бацёуа, къох реуёрдигёй байвё-
ра, уёдта къёхтёрдёмё ёхе разела.

Уёд уайуй рахесмё зилд. Еци змёлд ёнёсдзоргёй амо-
нуй: мё зёрдё уин зёгъуй, абонёй фёстёмё уё хёдза-
ри гъуддёгтё рахесмё, гъома, рёстмё, цийнёмё, цардмё 
разелёнтё. 

Бафеппайуйнаг.
Дзурдтё «рахес» ёма «галеу» не ’взаг ёма зундрахасти 

ахёссунцё агъазиау бунат. Кёсун син гъёуй канд сё ком-
коммё нисанеуёгмё нё, фал фёсномугёй ци зёгъунмё 
фёгъгъавуй сё исдзорёг, уомё дёр. 

«Галеу» ёма «галеумиуё», «галеузунд» амонунцё: «фе-
синмё», «фесинмё аразун», «зулун», «усхъунмё», «ёнё-
хъинон», «сёр исдзёгъёл кёнун», «еске ихалун», «исафун» 
(еске, сувёлони…цард, зунд, уодигъёдё, гъуддаг), «хахур 
кёнун», «хахургонд». Цубур загъдёй, цард ёма хуарздзий-
надёй цидёр ес а дуйнебёл, уони нихмё лёуд ёма архайд 
ёндёр дзурдтёй ёнцё «галеу».

«Рахес». Мах рёстёги хестёртё арфёгёнгёй уотё 
дзорунцё: «Дё гъуддаг рахесмё уёд». «Рахес»-и ёмбарё, 
ёммедес дзурдтё «рёстадё», «рёстдзийнадё», «раст», 
«рёстзунд», «хуарзёнхё», «амонд», «царди фарнё», 
«фёрнуг», «фарнёхёссёг», «арфё», «ёнтёст», «ён-
тёстгин», «рёстмё ун», «растгёнёг», «растзёрдё», 
ёма берё ёндёртён сё нисанеуёг ёй «цард, цардихуа-
сё». Ёгъдауи медёгё ёнёсдзоргёй дё разилд рахесмё ку 
уа, уёд уой нисанеуёг адён лёдёрунцё. Еци разилд ёма, 
мёнё ци фарнёйдзаг дзурдтё ёрхастан, уонёми ёнхузён 
хъаурё ес.

Мард ёвёрён бони, кирё тургъёмё ку рахёссунцё, уёд 
гъуди дарун гъёуй цалдёр фёззелёни. 

1. Кирё тургъёмё ку рахёссонцё, уёд ёй гъёуама еу 
ёвёрд ёркёнонцё, ё бунат ин раййевё-баййевё кёнун нё 
фёткуй.

2. Тургъи фадуат ку амона, уёд зиани къёхтё уёнтё хо-
рискёсёнмё арёзт. 

3. Ци къёсёрёй рахастонцё кирё, зиани къёхтё уой ёр-
дёмё ёвёрун ёлгъистбёл нимад адтёй нё фидтёлтёмё. 

4. Зиани къёхтё хорискёсёнмё исаразуни равгё ку нё 
уа, уёд аразгё ’нцё колдуарёрдёмё. 

5. Мёрдадзё бадёнтё зианён – ё сёрёрдигёй ёма ё 
галеуфарсёй. Табёти сёр ёвёрунцё кирён ё галеу фёрс-
мё. Рахес фарс, минкъий сёрдёр куд финстан, уотё, уёгъ-
дёй. Къох ёвёргутё бацёунцё мардён ё реумё, къох бай-
вёруни фёсте разелунцё къёхтёрдёмё, и разилд фёууй 
рахесмё.

Рагон ёрмёгути иссерён ес уёхён фёткё: мёрддзогой-
нё кирёбёл ёрзелиуонцё, мардбёл сё къох ёртё хатти 
байвёриуонцё. Фал рёстёг цёуй, ёма цард ёхе ёййевуй. 
Ёгъдёуттё ’ма фёткитёмё дёр ёййивддзийнёдтё хаст 
цёуй. Хъёбёр рацёргё адёнёй ёндёр еци уагё гъуди 
дёр некебал кёнуй.

Зелдогъ кодтонцё, ёрмёстдёр арв ке ниццёвидё, 
уобёл. Еци фёткё «цоппай» хундтёй. Хецён уагё ин 
адтёй. Нё дзубанди уобёл нё ’й. Фёндуй нё баханхё 
кёнун уой, ёма кирёбёл зелдогъ кёнун нё хестёртё 
нё уагътонцё.

Мардмё не ’нбёлуй къилдун хатун, ё рази нё фёткуй 
тамаку думун, гъёрёй, кенё тузмёгёй дзорун, игъёлдзёг 
хузёй лёуун, къохтё дзиппити дарун. Нё федауй мардмё 
уорс фёлусти цёун. Силгоймёгтён ба цубурдустё дарёси, 
нёлгоймаги хёлёфти, билтёхурстёй, бёгъёнсарёй.

Тёфирфёсгёнёгён не ‘мбёлуй ронбёгъдёй ун. Тё-
фирфёс ка кёна, уомён, цифёнди ё къах ку реса, уёддёр 
ёд лёдзёг лёуун не ’нгъезуй. Гъёуама ин ё лёдзёг еске 
райса, ‘ма ибёл хуёца, цалинмё тёфирфёсгёнёг е ’гъдау 
ёнхёст конд фёууа, уёдмё.

Мёрддзогойнё кири размё ку бацёунцё сё къох ёвё-
рунмё, уёд уоми дзебёл кёнун нё федауй. Алкедёр уой ё 
зёрдёбёл дарёд, ёма ё фёсте адён ке цёунцё.

Ёркёсуйнаг. 1. Лёдзёги хёццё уомён не ’нгъезуй лёу-
ун, ёма тёфирфёсгёнёг гъёуама лёууа раст, ё гурё еу 
минкъий размё къолё, сёргубурёй, ё дууё къохи ба дёлё-
мё уагъд, уотемёй.Мёрдадзи ка фёббадуй ёма фёллёу-
уй, уонён сё къохтё есун не ’мбёлуй, уёлдайдёр ба син 
не ’нгъезуй хъуритё кёнун. Хъёбёр ёведауцё ’й мёрдадзи 
лёугёй фёрсаг дзубандитё кёнун.

2. Мёрддзогойнё цёунцё дугёйттёй, кенё цуппёр-
гёйттёй. Дугёйттёй ку бацёуонцё, уёд дзоруй рахес-
фарсёй ка лёууй, е. Цуппёргёйттёй, уёдта – рахесфар-
сёй дуккаг. 

Мёрддзогойнё цуппёргёйттёй ку фёццёунцё, уёд ке 
фёдбёл рацёунцё, уой бунат ёй раззаг рёнгъи галеуёр-
дигёй дуккаг. 

6. Тёфирфёс ка ракёнуй, еци адён раздёхунцё рахес-
ёрдёмё.

7. Рёстёг ку ралёууй, уёд тургъён унаффёгёнёг хъонц-
гёнёг адёнёй ракоруй, цёмёй хёстёгдёр ёрбалёууон-
цё, уой фёсте ба рамёлёг уоди нон иссерён ёмбурд бай-
гон кёнуй. Еу минкъий радзоруй, ка рамардёй, уой туххёй, 
ёма дзурди барё раттуй синхбёстёй ескёмён. Е радзоруй 
рамёлёг уоди цардвёндагбёл, циуавёр адёймаг адтёй, 
куд синхаг адтёй, уой туххёй. 

Арфё ракёнуй, рамёлёг уодён ё сёйги бонтё ка фёр-
рёуёгдёр кодта, уонён, хёдзайронтёмё сё зёрдхъурмё 
бони ё усхъё ка бадардта, уонён.

8. Дуккаг дзурди барё раттуй, рамёлёг кёми куста, еци 
бунатёй ескёмён. Е ин радзоруй ё кусти ’гъдау ёма ёнтё-
стити туххёй.

9. Ёртиккаг дзурди барё раттуй зиангин муггагёй ескё-
мён. Уомён е ’хёс ёй ёрцёуёг адён ёма синхбёстён 
райарфё кёнун. Раст зёгъгёй, фёууй уёхён цаутё: муггаги 
номёй ка фёдздзоруй, е ё дзубандий медёгё ё рамёлёг 

ёрвади уёлёрвтёмё исесуй. Е раст нё ’й. Цифёнди лё-
гигъёдгун ку уа ёрвадё, цифёнди хъёбёр ибёл ку реса 
зёрдё, уёддёр ёрвади ёппёлун ёрвадёмё нё хауй. Е 
иннети гъуддаг ёй.

Гъуддаг ёхе куд ёвдеса, уомё кёсун гъёуй. Гёнён ес, 
ёма ёмбурди унаффёгёнёг дзурди барё ратта рамёлё-
гён ё каййестёй (силгоймаг ку уа, уёдта ё цёгатёй) ескё-
мён. Ёмбёлуй ёнгёрттё ’ма ёнбёлттёй дёр ескёмён 
дзурди барё раттун.

Саударён ёмбурди силёстёгён дзурди хёццё ралёу-
ун фёткё н’ адтёй нё фидтёлтёмё, нёййес абони дёр. 
Силгоймагён кадё искёнуни нисанён агорунцё ’ма ерунцё 
ёндёр фёрёзнитё.

Ёркёсуйнаг. Саударён ёнбурди дёргъвётийнё дзурд 
нё федауй. Аййев нё ‘й фёстаг балций цёуёгбёл, уёлё-
бёл имё ка нё адтёй, еци лёгигъёдтё имисун. «Кёд нё 
фидтёлтёмё мёрдти фудкой кёнун ёма уони ёфхуё-
рун тёрегъёдбёл нимад адтёй, ходуйнаг сёмё кастёй, 
уёддёр фудгёнёг ёма хуёрзгёнёги мардён еу аргъ нё 
кодтонцё», – финста Айларти Измаил ё киунугё «Ирон 
Фарн»-и (272 тъафё). 

Фудгёнёг цифёнди уёлбаргун ёма бонгин ку адтай-
дё, уёддёр ибёл косёг адёнёй ё гъар цёстисуг неке 
ёргёлстайдё, сабёттаг неке равардтайдё ё фёстаг 
бони».

Дигори рацёргё адёнмё байзадёй уёхён дзурди здёх: 
«ма мёбёл ёрбатхалёд», «нё мёбёл ёрбатхалдзёнёй». 
Арёх еци здёхёй пайда кодтонцё ёма кёнунцё, ёгас ка 
нёбал фёууй, уёхён адёймаги гъёндзийнади кой кёнгёй. 
(«Ёлмёхсит дёр, ма мёбёл ёрбатхалёд, берё ёнёраст 
миутё фёккодта»). Фудгёнёги ёлгъетгё дёр кодтон-
цё: «Азуймаг фёууёд, ё мард дёлдёр ниххауёд». 

Мах, еци дёнцитё ’рхёсгёй, уёдта саударён ём-
бурдтёмё берё ’ма лёмбунёг фегъосгёй, хатдзёг кё-
нён: «Кёд адён сё уёлиуон царди фёйнёхузти ёнцё, ка 
адёнён устур лёггадё кёнуй, ка царди медёгё дзилли 
сёраппонд ё кёстёр ёнгулдзё дёр уазал дони некёд ба-
хулуй кодта, кадёр ба, лиагъё нё хёсгёй, еске комидзаг 

Бузойти Артем. Уагё. Фёткё. Ёгъдау. Дин

ёдзёстхезёй ёхе ’рдигёй кёнуй, уёд сёбёл сё фёстаг 
бон ёнхузён ма дзорён. Иссерён алкёмён дёр ёхе аккаг 
дзурдтё. Кёдимайди ма кадёртё царди фесинмё миутё 
ракёнуни размё уёддёр сё фёстаг бони сагъёс ракё-
ниуонцё. Ес ма уёхён дзурдтё дёр: «Мард адёймагбёл 
кенё хуарз радзорё, кенё ба неци». Лёдёрён ёй, фудгё-
нёгён ё бийнонтё ’ма хёстёгутё, ёназун уогёй, дзилли 
рази къёндзёстуг фёуунцё. Фулдёр хатт, адёни син ка 
нё баййафта, сё муггагбёл син къеппа ка ивардта, уомёй 
сёхуёдтё дёр боз нё фёуунцё. Фал мардён ёнё нигё-
нён нёййес. Уомё гёсгё муггаг ёма бийнонти фарсмё 
сё зини бони, цифёнди ёнёбари дёр, адён ёрбамбурд 
унцё. Рамёлёгбёл дёр еу еститё фёззёгъунцё… Гъе-
ма гъо, зёгъё. Ёрмёст, хебёлхуёцгёй. Нё адёни ервё-
зунгёнёг си ма аразё.

Саударён ёмбурд ёхсёнадон-политикон ёмбурд нё ‘й. 
Уёлдай си ёй фёрсун, кёд ма еске ести зёгъун фёндуй, 
зёгъгё.

Уодзёнёй ма

Дигорон œгъдœуттœй

НЕ 'ВЗАГ – НÆ ХÆЗНА

Дамугъа «гъ»-йи туххён

Еуёй-еу дзурдтё, мёнмё гёсгё, раст финст нё цёун-
цё нёдёр дигоронау, нёдёр ба – иронау.

Зёгъён: гъёй, гъех, гъёйт, уёллёгъи, гъай-гъай, гъеу-
уотё, магъа ёма ёнд. Аци дзурдти еугуреми дёр ес да-
мугъа гъ ёма, цалинмё гъудиадё кёронмё бакёсай, уёди 
уёнгё ин раст бакёсён нё фёууй, иннё дзурдти гъ да-
мугъа кёми ес, уони хузён. Зёгъён, мёнё ауёхён дзурд-
тё: гъог, гъёу, богъа, ёгънёг, дзоргъа ёма ёндёрти фёс-
те гъёуама куд бакёсай дзурдтё: гъёй, гъёй-гъуй, гъёйт, 
гъех, уёллёгъи, магъа ёма ёнд.

Аци дзурдтё раст бакёсунмё, цал хатти сё кёсай, уал 
хатти сёбёл, фёндёуа дё, нё фёндёуа, уёддёр гъуди-
тё къулумпи кёнунцё. Уёлдайдёр ба, аци дзурдтё гъуди-
адён ё райдайёни ку фёуунцё, уёд.

Аци аййеп – къулумпий равзурст баст ёй не ’взаг ёма, 
ци дамугъатёй пайда кёнён, уони хёццё. Фиццагидёр, 
гъуддаг уой медёгё ёй, ёма, ци дамугъатёй пайда кё-
нён, уони исфёлдесёг сё сёрмагондёй дигорон ёвзагён 
не ’ргъуди кодта. Дуггагёй ба, не ’взаг ё муртёмё гёсгё 
гъёздугдёр ёй, ци дамугъатёй пайда кёнён, уони мур-
ти ёнкъарён фёрёзнитёй. Аци аййеп исраст кёнунмё 
мёмё ес ауёхён фёндон. Кёд нё алфавитти, ё мур-
тёмё гёсгё, уёлдёр ци дзурдти кой ракодтан, уони раст 
ниффинсунён гъёугё ёма агкаг дамугъатё нёййес, уёд 
нё нёуёг АБЕТЁ кёнун нё гъёуй: испайда кёнён ъ ёма 
ё-йёй ёндёр хузи – баеу сё кёнён ёма си рауайдзёй 
нёуёг дамугъа. 

Еци дамугъа ёй – Ёъ; ёъ.
Аци дамугъайёй ку испайда кёнён, уёд, уёлдёр ци 

дзурдти кой кодтан, уони ниффинсун ёнгъезуй мёнё атё: 
гъей  ёъей; нёгъ  нёёъ; гъёйт  ёъёйт; магъа 
маёъа, гъех  ёъех ёма у. и. Аци ёййивдтитёбёл диго-
ронау ка кёсуй, етё ёнцонёй райахур уадзёнёнцё. Ис-
ахур кёнунмё ка гъавуй, уонён дёр ёнцондёр уодзёй, 
дамугъа гъ еунёг хузи кёсгё ке уодзёй, уомёй.

Не ’взаги гъёздугдзийнадё ё бунати уогёй, нё алфа-
витти дамугъати мурти ёнкъарёнти равгитё ба фёффул-
дёр уодзёнёнцё.

Уёлдёр ци дзурдти кой кодтон, уони финст ёма бакасти 
муртё ба, исёмхузон уогёй, кёрёдзебёл федауцё хуёст 
уодзёнёнцё.

Аци фарста ниллух кёнунмё спонсортё нё гъёуй, нё 
си гъёуй хецауи указ дёр.

Аци гъёугё ёййивддзийнадё не ’взагмё бахёссун ён-
гъезуй финсгутё ёма сё Цёдеси, журналисттё, редакцити 
косгутё ёма, методикон ёгъдауёй, ёвзагбёл косгути еу-
мёйаг ёмбурди унаффёмё гёсгё.

Тамати Таймураз,
Регионалон рохситауёг ёхсёнадон

организаци «Г. Малити»-й сёрдар

Редакцийёй
Тамай-фурт ци фарстабёл дзоруй, уомё ёцёгёйдёр 

ёркёсун гъёуй, дамугъа гъ дигорон дзурдти амонуй дууё 
хецёнхузи игъусёг зёли. Ци фёндон бахаста гъ ёъ-ёй 
раййевуни туххёй, уоми ба ес ёхе аййепбитё.

Грамматики фёткитёмё гёсгё, гъёлёсон дамугъай 
фёсте хъёбёри нисан ёвёрён нёййес, уёдта, зёгъён, 
дзурд гъёйт уёд гъёуама финсён ёъёйт, ёма е ба кё-
сёги никкидёр ма хёлхъойтё кёндзёнёй. 

Аци фарстай фёдбёл ёвзагзонунади ахургёндтё ку 
зёгъонцё сё гъудитё, уёд сё журнали фёрстёбёл ним-
мухур кёндзинан.

Не 'взаг – нœ хœзна

ЕС УÆХÆН ГЪУДИ

ЦАКЪОТИ Руслан

НАНАЙ ЁЦЁГ НОМ

Задёлески Нана историй ёмё тауёрёхъти ци бунат 
ахёссуй, ейё бёрёг ёй. Фал ё «берё сувёллёнтти» 
хёццё ку ралигъдёй тётёр-мангойлаг паддзахёй 1239/40-
аг ёнзти Батыййёй Хъёрёсе-Черкеси тъёпён будуртёй, 
уёд фёззиннуй уёхён фарста – Нанайён е ’цёг ном ба ци 
хундтёй? Куд ёй фепбайуй рагон гурдзиаг источник Карт-
лис Цховребё (Энциклопедия. Изд. Артануджи. Тбилиси, 
2008), уотемёй «Нанай ном хундтёй Лимёчей, иннерди-
гёй ба, куд загътонцё науёдзёанзиккон Хёнёзи цёрёг 
Цопбойти Бекир, Донифарсаг Бетанти Лохъман, Нанай ном 
хундтёй Ёнгъёда.

Ёвёццёгён, Ёнгъёдати муггаг бастдзийнадё даруй 
«Нанай» номи хёццё. Байгъосён Гецати Афёхъо, е стур 
куст «Дигори коми муггёгти равзурд»-и, 2019, 210 ф. ци 
зёгъуй, уомё: «Тубети хестёртё куд дзорунцё, уомё гёс-
гё сё муггаг равзурдёй XIX ёноси кёрони Дигоргоми До-
нифарси гъёуи, фал Ёнгъёдатё уордёмё кёцёй, кёд 
ёма кутемёй бафтудёнцё, уомён ба неци бёрёггёнён-
тё байзадёй, ёма ’й абони неке зонуй». Фал аци муггаг До-
нифарси гъёуи куд цардёй, ци уавёрти адтёй, уомён ба 
ес ёвдесёнтё.

Еу рауён архиви Ёнгъёдатё нимад цёунцё Донифар-
си зундгонддёр муггёгти хёццё (ЦИНЁИ-и архив, фольк., 
1230 х., 92 тъ., 82 ф.).

1860-анзи финстмё гёсгё, Донифарси гъёздугутёй еу 
лёг гъаст кодта ё раздёри косгутёй (хъумайёгтёй) кё-
бёлдёрти, хъалон ин ке нёбал фистонцё, уой туххёй, 
ёма нёфедгути (хигъди райдайёни адтёй Ёнгъёдати 
Тубе (ЦГА/ЦИАССР. Ф. 291, 2 ёрф., 129–30 тъ.).

Ёнгъёдатё устур муггаг на ’дтёнцё, фал гъёздуг нё 
уогёй, адтёнцё зундгонд Донифарси зилди. Адтёй сёмё 
нимади лёгтё, сё дзурд цудёй адёни ’хсён, сёхе фёл-
лойнё ёма хъиамёти фёрци сё бийнонтё дардтонцё.

Еу уёхёни устур руни фёсте ёгас муггагёй ма, дан, 
раервазтёй еунёг силгоймаг, е ба адтёй ёнёуодбарё – 
Ёнгъёдати Хамбиййи бийнойнаг, Собити кизгё. Собион 
еунёгёй ку байзадёй еци уавёри, уёд рандё ’й ё цёгат-
мё. Уоми ин райгурдёй фурт, ’ма йбёл исёвардтонцё ном 
Тубе. Биццеу минкъий ку багъонбёл ёй, уёд ё мади хёц-
цё ёрбаздахтёй Донифарсмё ё фиди хёдзарёмё. Фал 
уёдмё Ёнгъёдати зёнхи гёппёлтё, сё фонс, сё циййес 
бафтудёнцё гъёуи цёргутёмё.

Фепбайуйнаг. Аци цубур уацгъудий туххён сё гъудитё 
зёгъёнтё журналкёсгутё.

Ес уœхœн гъуди

Дзтиати Ларисё

Ахурадон œрмœг скъоладзаутœн 

 Дзтиати Ларисё. Алфамбулай дуйне

